Улсын  Их  Хурлын  2003  оны   хаврын  ээлжит чуулганы 5 дугаар сарын 1-ний өдөр /Пүрэв гариг/-ийн чуулганы нэгдсэн хуралдаан 9 цаг 05 минутад эхлэв. 


Хуралдааныг Монгол Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс нийт 59  гишүүн ирж, 77.6 хувийн ирцтэй байв. Үүнд:


а/Чөлөөтэй: П.Нямдаваа, Ц.Дамиран, С.Оюун, О.Нигамет, Ч.Улаан, Н.Энхбаяр

б/Өвчтэй: Д.Алтай, Н.Баяртсайхан, Л.Гүндалай, Д.Дэмбэрэлцэрэн, У.Хүрэлсүх, С.Төмөр, П.Жасрай, Д.Сугар, Н.Энхболд

в/Тасалсан: Б.Эрдэнэбат

НЭГ.Байгаль орчны төлөв байдлын 2002 оны  тайлан

Хэлэлцэж буй асуудалтай холбогдуулан Байгаль орчны сайд У.Барсболд, тус яамны Мэдээлэл, хяналт шинжилгээ, үнэлгээний газрын дарга Д.Энхбаяр, мөн яамны Стратегийн төлөвлөлт, удирдлагын газрын дарга Х.Ыханбай, тус яамны Бодлогын хэрэгжилтийг зохицуулах газрын дарга Ц.Дамдин, тус яамны Хамтын ажиллагааны хэлтсийн дарга Н.Оюундарь, тус яамны Мэдээлэл, хяналт шинжилгээ, үнэлгээний газрын мэргэжилтэн Ж.Нэргүй, Байгаль, ой, усны нөөцийн агентлагийн орлогч дарга Д.Авирмэд, Газрын харилцаа, геодези, зураг зүйн газрын дэд дарга Д.Ганбат, Улсын мэргэжлийн хяналтын газрын дэд дарга Я.Ариунзул, Yйлдвэр худалдааны яамны Мэдээлэл, хяналт шинжилгээ, үнэлгээний газрын дарга Д.Баярсайхан, мөн яамны Геологи, эрдэс баялгийн бодлого зохицуулалтын газрын дарга Д.Ганбаатар, Улсын иргэний хамгаалалтын газрын дарга О.Yржин, Хөдөө аж ахуйн яамны Стратегийн төлөвлөлт, бодлогын газрын дарга Г.Даваадорж, Ус, цаг уур, орчны шинжилгээний газрын дарга С.Энхтүвшин, Улсын тусгай хамгаалалттай газар нутгийн удирдлагын хэлтсийн дарга Б.Баярмагнай, Ашигт малтмалын хэрэг эрхлэх газрын дарга Д.Жаргалсайхан, Нийслэлийн Засаг даргын орлогч Ч.Сумаахүү, УИХ-ын Тамгын газрын зөвлөх О.Баяраа нар байлцав.  

Уг асуудлын талаар УИХ-ын гишүүн С.Дулам, Р.Сандалхан, Э.Гомбожав, Ё.Баярсайхан, Б.Чадраа, Д.Туяа, Д.Цэвээнжав, С.Батболд, Л.Цэрэнжав, Л.Даваацэдэв, Б.Долгор, Л.Одончимэд, Н.Ганбямба, М.Далайхүү, Б.Өвгөнхүү, Ц.Оюунбаатар, Ш.Бадам, Х.Балсандорж, Д.Дондог нарын асуусан асуултад У.Барсболд, Я.Ариунзул, Ц.Дамдин, Г.Даваадорж, Н.Оюундарь, Д.Энхбаяр, О.Yржин, Ч.Сумаахүү,  Х.Ыханбай нар хариулж, нэмэлт тайлбар өгөв.

Байгаль орчны төлөв байдлын 2002 оны тайлангийн талаарх Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ц.Шийрэвдамба танилцуулав. 

Байнгын хорооны дүгнэлттэй холбогдуулан УИХ-ын гишүүн Ц.Өөлд, Д.Дондог, Н.Тогтох нар асуулт асууж, Байгаль орчин, хөдөөгийн хөгжлийн байнгын хорооны дарга Ш.Гунгаадорж, УИХ-ын гишүүн Ц.Шийрэвдамба нар хариулж, нэмэлт тайлбар өгөв.   

Хуралдаан 13.00 цагаас 15.05 цаг хүртэл завсарлав. 

Чуулганы үдээс хойшхи хуралдаанд ирвэл зохих 76 гишүүнээс нийт 46  гишүүн ирж, 60.5 хувийн ирцтэй байв. Үүнд:

а/Чөлөөтэй: Т.Ганди, П.Нямдаваа, Ц.Дамиран, С.Оюун, О.Нигамет, Д.Цэвээнжав, Ч.Улаан, Н.Энхбаяр, Ө.Энхтүвшин 

б/Өвчтэй: Д.Алтай, Н.Баяртсайхан, Л.Гүндалай, С.Төмөр, П.Жасрай, Д.Сугар, О.Сүрэн, Н.Энхболд, Б.Эрдэнэбат,

в/Тасалсан: Д.Түмэндэмбэрэл, Ж.Наранцацралт, Л.Одончимэд, Б.Эрдэнэбилэгт
ХОЁР.Шуудан холбооны тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Дэд бүтцийн дэд сайд У.Уламбаяр, Дэд бүтцийн яамны газрын дарга Ж.Бат-Эрдэнэ, Монгол шуудан ХХК-ний ерөнхий захирал Ж.Жанцан, Монгол шуудан ХХК-ний Стратеги төлөвлөлтийн албаны дарга Ж.Баатархүү, Хууль зүй, дотоод хэргийн яамны мэргэжилтэн Н.Батбаяр, УИХ-ын Тамгын газрын зөвлөх С.Магнайсүрэн, УИХ-ын Эдийн засгийн байнгын хорооны референт Д.Отгон нар байлцав. 

Шуудан холбооны тухай хуулийн төслийг эхний хэлэлцүүлэгт бэлтгэсэн талаархи Эдийн засгийн байнгын хорооны дүгнэлтийг УИХ-ын гишүүн Ц.Дашдорж танилцуулав. 

Байнгын хорооны дүгнэлттэй холбогдуулан УИХ-ын гишүүн Д.Дэмбэрэл, М.Далайхүү нарын асуултад Эдийн засгийн байнгын хорооны дарга Т.Очирхүү, УИХ-ын гишүүн Ц.Дашдорж, Монгол шуудан ХХК-ний стратеги төлөвлөлтийн албаны дарга Ж.Баатархүү нар хариулж, нэмэлт тайлбар өгөв. 

С.Төмөр-Очир: Шуудан холбооны тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав. 

 
1.Төслийн нэрийг “Шуудангийн тухай хууль” гэж өөрчлөн, холбогдох өөрчлөлт оруулах. УИХ-ын гишүүн Ч.Авдай, Ц.Дашдорж нарын санал.      Байнгын хорооны дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



45

Зөвшөөрсөн


43

Татгалзсан


  2

95.6 хувийн саналаар Байнгын хорооны санал дэмжигдэв. 

2.Төслийн 1.1-ийг дор дурдсанаар өөрчлөн найруулах:

“1.1.Энэ хуулийн зорилт нь шуудан холбооны сүлжээ, түүний ашиглалт, үйлчилгээтэй холбогдсон харилцааг зохицуулахад оршино.” УИХ-ын гишүүн Ц.Дашдорж, Б.Чадраа, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



44

Зөвшөөрсөн


42

Татгалзсан


  2

95.5 хувийн саналаар Байнгын хорооны санал дэмжигдэв.

3.Төслийн 4 дүгээр зүйлийг дор дурдсанаар өөрчлөн найруулах:

“4 дүгээр зүйл. Монгол Улсын шуудан холбоо

4.1.Монгол Улсын шуудан холбоо нь нийт иргэн, аж ахуйн нэгж, байгууллагад шуудан холбооны үйлчилгээ үзүүлэх чиг үүрэгтэй бөгөөд түүнийг шуудан холбоогоор үйлчлэгч этгээд /цаашид “үйлчлэгч”гэх/ эрхлэн явуулна.”

4.2.Монгол Улсын шуудан холбоо нь дараахь төрөлтэй байна:


4.2.1.шуудан холбоогоор үйлчлэгчээс эрхлэн явуулж байгаа нийтийн шуудан холбоо;

4.2.2.төрийн болон нутгийн өөрөө удирдах байгууллагын хэрэгцээнд ашиглагдах тусгай хэрэглээний шуудан холбоо;

4.2.3.аж ахуйн нэгж, байгууллагын дотоодод ашиглагдах дотоодын хэрэглээний шуудан холбоо.
4.3.Энэ хуулийн 4.2.2, 4.2.3-т заасан шуудан холбооны сүлжээ байгуулах, ашиглахтай холбогдсон харилцааг Харилцаа холбооны тухай хуулийн 20, 21 дүгээр зүйлд зааснаар зохицуулна.” 

УИХ-ын гишүүн Ч.Авдай, Ц.Дашдорж, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



44

Зөвшөөрсөн


42

Татгалзсан


  2

95.5 хувийн саналаар Байнгын хорооны санал дэмжигдэв.

4.Төслийн 5.1-д дор дурдсан агуулгатай заалт нэмэх.


“5.1.9.алслагдаж тусгаарлагдсан малчдад шууданг хөнгөлөлттэй үнээр тогтмол хүргэх.” УИХ-ын гишүүн Б.Чадраагийн санал. Байнгын хороо дэмжээгүй санал. 

Санал хураалт явуулалгүй, эцсийн хэлэлцүүлгээр найруулга хийж оруулж ирэхээр тогтов.

5.Төслийн 6.1.2-ыг хасах.

“6.1.2.Шуудан холбооны нийтлэг үйлчилгээний сан бүрдүүлэх, зарцуулах журам батлах;” УИХ-ын гишүүн Ч.Авдай, Ц.Дашдорж, Б.Шаравсамбуу                                                          нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



44

Зөвшөөрсөн


43

Татгалзсан


  1

97.7 хувийн саналаар Байнгын хорооны санал дэмжигдэв.

6.Төслийн 7 дугаар зүйлийг дор дурдсанаар өөрчлөн найруулах:   
“7 дугаар зүйл. Шуудан холбооны асуудал эрхэлсэн 

               Засгийн газрын гишүүний бүрэн эрх

7.1.Шуудан холбооны асуудал эрхэлсэн Засгийн газрын гишүүн дараахь бүрэн эрхийг хэрэгжүүлнэ:

7.1.1.шуудан холбооны үндсэн сүлжээ эзэмшигчийн үйлчилгээ үзүүлэх давуу эрхийн бүсийг энэ хуулийн 9.1.1-д заасан саналыг үндэслэн тогтоох;

7.1.2.шуудан холбооны салбарыг хөгжүүлэх бодлого боловсруулж хэрэгжүүлэх; 


7.1.3.үйлчлэгч болон шуудангийн илгээмж тээвэрлэгч этгээдийн үйл ажиллагааг уялдуулан зохицуулах бодлого боловсруулж хэрэгжүүлэх;

7.1.4.шуудангийн нэгдсэн код батлах;

7.1.5.шуудангийн үнэт цаасыг үйлдвэрлэх бодлого боловсруулах, улсын фонд байгуулах, хяналт тавих;

7.1.6. хууль тогтоомжид заасан бусад бүрэн эрх.”

УИХ-ын гишүүн Ч.Авдай, Х.Балсандорж, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



43

Зөвшөөрсөн


42

Татгалзсан


  1

97.7 хувийн саналаар Байнгын хорооны санал дэмжигдэв.

7.Төслийн 9 дүгээр зүйлийг дор дурдсанаар өөрчлөн найруулах.

“9 дүгээр зүйл. Харилцаа холбооны зохицуулах хорооны эрх хэмжээ


9.1.Харилцаа холбооны тухай хуулийн 8 дугаар зүйлд заасан Зохицуулах хороо дараахь эрх хэмжээтэй:

9.1.1.шуудан холбооны үндсэн сүлжээ эзэмшигчийн үйлчилгээ үзүүлэх давуу эрхийн бүс тогтоох санал боловсруулах;

9.1.2.энэ хуулийн 7.1.1-д заасан давуу эрхийн бүсд шуудан холбооны үйлчилгээ үзүүлэгч бусад үйлчлэгчээс Харилцаа холбооны тухай хуулийн 11 дүгээр зүйлд заасан шуудангийн бүх нийтийн үйлчилгээний үүргийн санд төвлөрүүлэх хөрөнгийн хэмжээг тогтоож,  мөрдүүлэх;

9.1.3. шуудангийн нэгдсэн кодыг боловсруулах;

9.1.4. хууль тогтоомжид заасан бусад эрх хэмжээ.” 

УИХ-ын гишүүн Ч.Авдай, Ц.Дашдорж, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



43

Зөвшөөрсөн


41

Татгалзсан


  2

95.3 хувийн саналаар Байнгын хорооны санал дэмжигдэв.

8.Төслийн 10 дугаар зүйлийг дор дурдсанаар өөрчлөн найруулах.

“10 дугаар зүйл. Шуудан холбооны үйлчилгээ
10.1.Шуудан холбооны үйлчилгээ нь шуудангийн илгээмжийг Монгол Улсын нутаг дэвсгэр дээр солилцох дотоодын, гадаад улс орнуудтай солилцох улс хоорондын гэсэн зориулалттай байх бөгөөд түүнийг энэ хууль болон холбогдох бусад хууль, дүрэм, гэрээнд заасан нөхцөл, журмын дагуу үзүүлнэ.

10.2.Дараахь эрх бүхий этгээдийн баталсан хуваарь, чиглэлийн дагуу шуудангийн илгээмж солилцох, хүргэх үйл ажиллагааг зохион байгуулж явуулна:

 

10.2.1.аймаг, нийслэл, хот хооронд шуудангийн илгээмж хүргэх хуваарь, чиглэлийг Зохицуулах хороо;

 

10.2.2.аймаг, нийслэл, сум, дүүрэг, баг болон хот, тосгоны доторх шуудангийн илгээмж хүргэх хуваарь, чиглэлийг тухайн үйлчлэгч.

10.3.Улс хоорондын шуудангийн илгээмж солилцох, хүргэх үйл ажиллагааг хоёр талын харилцаа холбооны эрх бүхий байгууллагын хооронд байгуулсан Монгол Улсын олон улсын болон үйлчлэгч хоорондын гэрээгээр зохицуулна.”
УИХ-ын гишүүн Ц.Дашдорж, Ц.Ням-Осор, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



45

Зөвшөөрсөн


45

Татгалзсан


  0

100.0 хувийн саналаар Байнгын хорооны санал дэмжигдэв.


9.Төсөлд дор дурдсан агуулгатай 11 дүгээр зүйл нэмэх.


“11 дүгээр зүйл. Шуудан холбооны сүлжээ

11.1.Шуудангийн илгээмж хүлээн авах, ялган боловсруулах, солилцох, хүргэх үйл ажиллагаа шуудан холбооны сүлжээгээр дамжин явагдана.  

11.2.Энэ хуулийн 12 дугаар зүйлд заасан үйлчилгээнд ашиглагдах шуудан холбооны үндсэн сүлжээ нь төрийн мэдэлд байна. 

11.3.Үйлчлэгч нь өөрийн шуудан холбооны сүлжээ байгуулан үйлчилгээгээ үзүүлж болно.”  

УИХ-ын гишүүн Ц.Дамиран, Ц.Дашдорж, Ц.Ням-Осор, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

97.8 хувийн саналаар Байнгын хорооны санал дэмжигдэв.

10.Төслийн 14 дүгээр зүйлийг дор дурдсанаар өөрчлөн найруулах.


“14 дүгээр зүйл. Санхүүгийн үйлчилгээ
14.1.Үйлчлэгч нь өөрийн сүлжээг ашиглан захиалгат илгээмжийн худалдаа эрхэлнэ. 

14.2.Энэ хуулийн 14.1-д зааснаас гадна өөрийн сүлжээг ашиглан хадгаламж, даатгал, тэтгэвэр, тэтгэмж, цалин хөлс олгох, мөнгөн гуйвуулга хийх зэрэг санхүүгийн бусад үйлчилгээг хууль тогтоомжид нийцүүлэн эрхэлж болно.”

УИХ-ын гишүүн Ц.Дашдорж, Ц.Өөлд, Б.Шаравсамбуу нарын санал.  Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

93.6 хувийн саналаар Байнгын хорооны санал дэмжигдэв.

11.Төслийн 15, 16 дугаар зүйлийг нэгтгэн, дор дурдсанаар өөрчлөн найруулах.

“15 дугаар зүйл. Үйлчлэгчийн эрх, үүрэг 

15.1.Үйлчлэгч нь  дараахь эрхтэй:



15.1.1.улс хоорондын шуудан холбооны үйлчилгээнд оролцох, гадаадын ижил төрлийн хуулийн этгээдтэй хамтран ажиллах;



15.1.2.үйлчилгээндээ захидлын дугтуй, ил захидал зэрэг өөрийн бүтээгдэхүүнийг хэрэглэх;



15.1.3.шуудан холбооны сүлжээ байгуулах, өргөтгөх, татан буулгах;



15.1.4.шаардлагатай гэж үзвэл шуудан холбооны зарим үйлчилгээг гэрээний үндсэн дээр бусад этгээдээр гүйцэтгүүлэх асуудлыг шийдвэрлэж, биелэлтэд нь хяналт тавих;

15.1.5.шуудангийн илгээмжид зохих журмын дагуу хяналт тавьж, битүүмжлэхийг үйлчлүүлэгчээс шаардах, явуулахыг хориглосон зүйлийг хүлээж авахаас татгалзах, буцаах;

15.1.6.өөрийн байгууллагын таних тэмдэг, тусгай хувцас хэрэглэх;

 15.1.7.хууль, гэрээнд заасан бусад эрх.

15.2. Шуудан холбооны үндсэн сүлжээ эзэмшигч үйлчлэгч нь энэ хуулийн 15.1-д зааснаас гадна дараахь эрхтэй:

 

15.2.1. энэ хуулийн 7.1.5-д заасан бодлогын хүрээнд шуудангийн марк гаргах асуудлыг эрхлэн зохион байгуулах;



15.2.2. шуудан холбооны үндсэн сүлжээ, түүний хэрэгсэл, бусад эд хөрөнгийг эзэмших, ашиглах, түрээслүүлэх.

15.3.Үйлчлэгч нь дараахь үүрэгтэй:

15.3.1.нийтэд хүртээмжтэй, үр ашигтай шуудан холбооны үйлчилгээг үзүүлэх;

 

15.3.2.шуудан холбооны үйлчилгээ үзүүлэхэд шаардагдах хэрэгсэлтэй байх;



15.3.3.шуудан холбооны үйлчилгээ үзүүлэхээр тогтоосон хугацаа, журмын тухай мэдээллийг үйлчлүүлэгчид гаргаж өгөх буюу мэдээлэх;


15.3.4.шуудан холбооны сүлжээ байгуулах, өргөтгөх, татан буулгах тухай Зохицуулах хороо болон хэрэглэгчид урьдчилан мэдэгдэх;

 

15.3.5.хууль,  гэрээгээр хүлээсэн бусад үүрэг.

15.4. Шуудан холбооны үндсэн сүлжээ зэмшигч үйлчлэгч нь энэ хуулийн 15.3-д зааснаас гадна дараахь үүрэгтэй:

15.4.1.үйлчилгээндээ орчин үеийн шуудан холбооны дэвшилтэт техник, технологи нэвтрүүлэх;

 15.4.2.хуульд зааснаас бусад нөхцөлд шуудан холбооны үйлчилгээг үл зогсоох.

15.5.Ажил үүргээ гүйцэтгэж яваа энэ хуулийн 15.1, 15.2-т заасан үйлчлэгч байгууллагын ажилтан нь үйлчлүүлэгчийн нутаг дэвсгэрт болон бүх төрлийн тээврийн буудал, зогсоолд аливаа төлбөр, хураамжгүйгээр саадгүй нэвтрэх эрхтэй.”  

    

УИХ-ын гишүүн Ц.Дамиран, Ц.Дашдорж, Ц.Ням-Осор,                           Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

97.9 хувийн саналаар Байнгын хорооны санал дэмжигдэв.

12.Төслийн 18.3-ын 2 дахь өгүүлбэрийг хасах. “Зохицуулах хорооноос санал ирүүлээгүй нь үйлчлэгч үйлчилгээнийхээ тарифыг тогтооход саад болохгүй.” 

УИХ-ын гишүүн Ч.Авдай, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

93.6 хувийн саналаар Байнгын хорооны санал дэмжигдэв.

13.Төслийн 21 дүгээр зүйлийг дор дурдсанаар өөрчлөн найруулах.

“21 дүгээр зүйл. Шуудангийн илгээмжийн зэрэглэл, дамжуулах хугацаа

21.1.Шуудан холбооны үйлчилгээг илгээмжийг дамжуулах хугацаагаар ердийн, шуурхай, буухиа гэж зэрэглэнэ.

21.2.Ердийн зэрэглэлийн илгээмжийг хотын дотор 2 хоног, аймаг, хотуудын хооронд 5 хоног, бусад газарт 12 хоногийн дотор хүргэсэн байна.

21.3.Шуурхай зэрэглэлийн илгээмжийг хотын дотор 1 хоног, аймаг, хотуудын хооронд 3 хоног, бусад газарт 10 хоногийн дотор хүргэсэн байна.

21.4.Буухиа зэрэглэлийн илгээмжийг хүргэх хугацаа нь гэрээнд зааснаар тодорхойлогдох бөгөөд энэ хуулийн 21.3-т заасан хугацаанаас богино байна.”

УИХ-ын гишүүн Ч.Авдай, Ц.Дашдорж, Ц.Ням-Осор, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

91.7 хувийн саналаар Байнгын хорооны санал дэмжигдэв.

14.Төслийн 25 дугаар зүйлийг хасах.

“25 дугаар зүйл.Гаалийн шалгалт

25.1.Гаалийн тухай хуульд заасан журмын дагуу хураагдсанаас бусад илгээмж холбогдох үйлчлэгчийн мэдэлд үлдэнэ.

25.2.Гаалийн байцаагч холбогдох хууль тогтоомжид заасан журмын дагуу шуудангийн илгээмжид үзлэг хийнэ.

25.3.Энэ хуулийн 25.2-т заасан үзлэг хийх явцад шуудангийн илгээмжид шуудан холбооны үйлчилгээний хураамжаас өөр ямар нэг төлбөр, хураамж ногдуулан хураахыг хориглоно.”

УИХ-ын гишүүн Ч.Авдай, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

89.6 хувийн саналаар Байнгын хорооны санал дэмжигдэв.

15.Төслийн 26 дугаар зүйлийн гарчгийг “Шуудан холбооны үйл ажиллагаанд хориглох зүйл” гэж өөрчлөөд дор дурдсан  агуулгатай 26.2, 26.3 дахь хэсэг нэмэх.

 
“26.2.Шуудан холбооны сүлжээгээр дамжиж байгаа бүх төрлийн илгээмжийг алдаж үрэгдүүлэх, гэмтээх, зохих зөвшөөрөлгүй задлах, мэдээллийн нууцыг задруулах.

26.3.Шуудангийн маркыг хуурамчаар үйлдвэрлэх, хуулбарлах.” 
                         

           УИХ-ын гишүүн Ч.Авдай, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

87.5 хувийн саналаар Байнгын хорооны санал дэмжигдэв.

16.Төслийн 29 дүгээр зүйлийг дор дурдсанаар өөрчлөн найрууулах.

“29 дүгээр зүйл. Хууль зөрчигчид хүлээлгэх хариуцлага

29.1.Шуудан холбооны тухай хууль зөрчсөн гэм буруутай этгээдэд эрүүгийн хариуцлага хүлээлгэхээргүй бол шүүгч буюу улсын байцаагч дараахь захиргааны шийтгэл ногдуулна:

 29.1.1.энэ хуулийн 15.3.2-15.3.4, 15.4.2, 21.2- 21.4-т заасан журам зөрчсөн үйлчлэгчийг хөдөлмөрийн хөлсний доод хэмжээг дөрвөөс арав дахин нэмэгдүүлсэнтэй тэнцэх хэмжээний төгрөгөөр торгох; 

29.1.2.энэ хуулийн 15.5-д заасан журам зөрчсөн албан тушаалтныг хөдөлмөрийн хөлсний доод хэмжээг нэгээс хоёр дахин, аж ахуйн нэгж, байгууллагыг гурваас зургаа дахин нэмэгдүүлсэнтэй тэнцэх хэмжээний төгрөгөөр торгох;
29.1.3.энэ хуулийн 18.2, 18.4-т заасан журам зөрчсөн үйлчлэгч болон байгууллагыг хөдөлмөрийн хөлсний доод хэмжээг гурваас зургаа дахин нэмэгдүүлсэнтэй тэнцэх хэмжээний төгрөгөөр торгох;



29.1.4.энэ хуулийн 24.2-24.4-т заасан журам зөрчсөн үйлчлэгчийг хөдөлмөрийн хөлсний доод хэмжээг дөрвөөс зургаа дахин нэмэгдүүлсэнтэй тэнцэх хэмжээний төгрөгөөр торгох;

29.1.5.энэ хуулийн 26 дугаар зүйлд заасан журам зөрчсөн иргэнийг хөдөлмөрийн хөлсний доод хэмжээг нэгээс хоёр дахин, аж ахуйн нэгж, байгууллагыг хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр торгох.”


29.2.Улс хоорондын шуудангийн илгээмжийг үрэгдүүлсэн буюу гэмтээж муутгасны төлөө хүлээлгэх хариуцлагыг Монгол Улсын олон улсын болон үйлчлүүлэгч хоорондын гэрээ, бусад хууль тогтоомжид зааснаар зохицуулна.”


УИХ-ын гишүүн Ц.Дашдорж, Ц.Ням-Осор нарын санал. Байнгын хороо дэмжсэн санал.


УИХ-ын гишүүн, Хууль зүй, дотоод хэргийн сайд Ц.Нямдорж тайлбар хэлж, уг саналыг Захиргааны хариуцлагын тухай хуульд нийцүүлэн эцсийн хэлэлцүүлэгт оруулж ирэхээр тогтов. 


С.Төмөр-Очир: Харилцаа холбооны тухай хуульд нэмэлт, өөрчлөлт оруулах тухай хуулийн төслийг эхний хэлэлцүүлэгт бэлтгэх явцад Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав. 

1.Төслийн 1 дүгээр зүйлийг хасах.

“1 дүгээр зүйл.Харилцаа холбооны тухай хуулийн 12.1-д дараахь заалт нэмсүгэй:


“12.1.4.Аж ахуйн үйл ажиллагааны тусгай зөвшөөрлийн тухай хуулийн 15.8.11-д заасан үйлчилгээ эрхлэх.”

УИХ-ын гишүүн Ч.Авдай, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



48

Зөвшөөрсөн


46

Татгалзсан


  2

95.8 хувийн саналаар Байнгын хорооны санал дэмжигдэв.


2.Төслийн 2 дугаар зүйлийг дор дурдсанаар өөрчлөн найруулах.

“2 дугаар зүйл. Харилцаа холбооны тухай хуулийн 3.1.11-ийн “цахилгаан холбооны” гэсний өмнө “шуудангийн болон” гэж, 11.1-ийн “зорилгоор” гэсний дараа “, шуудангийн үйлчилгээг алслагдсан орон нутаг болон үйлчилгээ хүрээгүй хүн амд бодит үнээр хүргэх зорилгоор шуудангийн “ гэж, мөн хэсгийн “санг” гэсний дараа “тус тус” гэж нэмэх.”

УИХ-ын гишүүн Х.Балсандорж, Ц.Дамиран, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

87.5 хувийн саналаар Байнгын хорооны санал дэмжигдэв.

3.Төслийн 4 дүгээр зүйлийн:

“12.1.1-ийн” гэсний өмнө “3.1.5,” гэж нэмэх. УИХ-ын гишүүн Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

85.4 хувийн саналаар Байнгын хорооны санал дэмжигдэв.

4.Төслийн 5 дугаар зүйлийг дор дурдсанаар өөрчлөн найруулах.

“5 дугаар зүйл. Харилцаа холбооны тухай хуулийн 26.1.3 дахь заалтын “, шуудангийн илгээмжийг үрэгдүүлсэн, гэмтээсэн” гэснийг хассугай.” УИХ-ын гишүүн Ч.Авдай, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

87.5 хувийн саналаар Байнгын хорооны санал дэмжигдэв. 

5.Төслийн 6 дугаар зүйлийн:

“7.1.2” гэсний дараа “12.1.3, 25.4” гэж нэмэх. УИХ-ын гишүүн Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



48

Зөвшөөрсөн


44

Татгалзсан


  4

91.7 хувийн саналаар Байнгын хорооны санал дэмжигдэв.


С.Төмөр-Очир: Шуудан холбооны тухай, Харилцаа холбооны тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэх нь зүйтэй гэдгээр санал хураалт явуулав. 


Бүгд 



49


Зөвшөөрсөн 

43


Татгалзсан 


 6


87.8 хувийн саналаар хуулийн төслийг эцсийн хэлэлцүүлэгт бэлтгүүлэхээр  Эдийн засгийн байнгын хороонд шилжүүлэв. 


Аж ахуйн нэгж, байгууллагын орлогын албан татварын хуульд нэмэлт оруулах тухай Монгол Улсын хуулийн эцсийн найруулгыг УИХ-ын дарга С.Төмөр-Очир уншиж танилцуулав. Хуулийн эцсийн найруулгатай холбогдуулж санал хэлэх гишүүд байхгүй байв. Дээрх хуулийн эцсийн найруулгыг УИХ-ын гишүүд сонсов. 

ГУРАВ.Гаалийн тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/


Хэлэлцэж буй асуудалтай холбогдуулан Гаалийн ерөнхий газрын дарга Х.Баатар, Дэд бүтцийн яамны дэд сайд У.Уламбаяр, УИХ-ын Тамгын газрын зөвлөх С.Магнайсүрэн, УИХ-ын Эдийн засгийн байнгын хорооны референт Д.Отгон нар байлцав. 


Гаалийн тухай хуульд нэмэлт, өөрчлөлт оруулах тухай хуулийн төслийн талаарх Төсвийн байнгын хорооны танилцуулгыг УИХ-ын гишүүн Б.Шаравсамуу танилцуулав. 


Байнгын хорооны танилцуулгатай холбогдуулан УИХ-ын гишүүн Д.Базарсад, Д.Цэвээнжав, Ш.Бадам нарын асуусан асуултад ажлын хэсгээс УИХ-ын гишүүн Б.Шаравсамбуу, Хууль зүйн байнгын хорооны дарга Ц.Шаравдорж нар хариулж, нэмэлт тайлбар өгөв. 


С.Төмөр-Очир: Гаалийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулав. 


Бүгд 



49


Зөвшөөрсөн


33


Татгалзсан 


16


67.3 хувийн саналаар Гаалийн тухай хуульд нэмэлт, өөрчлөлт оруулах тухай хууль батлагдав. 

Хуралдаан 18 цаг 00 минутад өндөрлөв.

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

               УЛСЫН ИХ ХУРЛЫН 2003 ОНЫ ХАВРЫН ЭЭЛЖИТ ЧУУЛГАНЫ 

5  ДУГААР САРЫН 1-НИЙ ӨДӨР /ПYРЭВ ГАРИГ/-ИЙН          

           НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Төмөр-Очир: УИХ-ын гишүүдийнхээ өглөөний амгаланг эрж, 5 дугаар сарын 1-ний өдрийн нэгдсэн хуралдаан нээснийг мэдэгдье.

Өнөөдрийн чуулганаар хэлэлцэх асуудлыг танилцуулъя. Байгаль орчны төлөв байдлын тайлан, Шуудан холооны тухай хуулийн төсөл /анхны хэлэлцүүлэг/, Арбитрийн тухай хуулийн төсөл /анхны хэлэлцүүлэг/, Хэмжлийн нэгдмэл байдлыг хангах тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/, Авто тээврийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/, Гаалийн тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг, бусад асуудал гэсэн асуудлуудыг хэлэлцэхээр төлөвлөж байна. 

За эхнийхээ асуудлыг хэлэлцье. Ажлын хэсгийг уръя. Байгаль орчны төлөв байдлын 2002 оны тайланг хэлэлцнэ. Барсболд сайд тэргүүтэй ажлын хэсгийг урьж байна. За Барсболд сайдыг урьж байна. 

Байгаль орчны төлөв байдлын 2002 оны тайланг хэлэлцье. Тайлангийн талаар Байгаль орчны сайд У.Барсболд танилцуулна. У.Барсболд сайдыг индэрт урьж байна. 

У.Барсболд: УИХ-ын дарга, УИХ-ын эрхэм гишүүд ээ. 

Монгол Улсын Засгийн газраас Монгол Улсын байгаль орчны төлөв байдлын 2002 оны тайланг та бүхэнд танилцуулж байна. Байгаль орчныг хамгаалах тухай хуулийн 12 дугаар зүйлийн 9 дэх заалтыг үндэслэн Байгаль орчны төлөв байдлын тайланг байгаль орчны тухайн жилийн төлөв байдал, байгалийн нөөц баялгийн хувьсалт, өөрчлөлт, орчны бохирдлын эх үүсвэр, байгалийн нөөц баялгийн нөхөн сэргээлт, хамгаалалт гэсэн 4 бүлэгтэйгээр боловсруулж УИХ-д энэ удаа өргөн мэдүүлж байна. 

Монгол орны эдийн засгийн нөхцөл байдал байгаль орчны төлөв байдлын хувьсал, өөрчлөлтийн талаарх бодит мэдээллийг нэгтгэн дүгнэлт хийж, байгаль орчныг хамгаалах бодлого, хэрэгжүүлэх арга хэмжээний төлөвлөлт болон шийдвэр гаргагчдыг дэмжиж өгөх явдал нь тогтвортой хөгжлийн үзэл баримтлалын нэг хэсэг юмаа. 

2002 онд Монгол Улсын нутагт дэвсгэрт нийтдээ байгаль орчны төлөв байдлыг нэгтгэн дүгнэж үзвэл дараах байдлаар бид онцлогийг нь тусгаж болно гэж бодож байна. 

1.Манай оронд сүүлийн 3 жил дараалан нутгийн тал хувиас 150-иас илүү сумыг хамарсан ган болсон нь сүүлийн 30 жилд тохиолдоогүй үзэгдэл байсан бөгөөд 2002 оны 6, 8 дугаар сард сүүлийн 50 жилд болоогүй үргэлжилсэн их халуун боллоо. Тухайлбал, 2002 оны 6 дугаар сарын 1-нээс 3, 10-18, 24-29-ний өдрүүд болон 7 дугаар сарын 2-9, 18-30, 8 дугаар сарын 10-20-нд манай орны ихэнх нутгийг хамран агаарын үнэмлэхүй их температур 30 хэмээс давж халжээ. 

2002 оны зуны хувьд агаарын үнэмлэхүй их температур Алтай, Хангай, Хөвсгөл, Хэнтийн уулархаг нутгаар 28-33 хэм, бусад бүх нутгаар 34-42 хэмд хүрсэн нь сүүлийн 50 жилд хамгийн өндөр үзүүлэлт боллоо. 

2.Манай орны хуурайшилт, салхи ихтэй үед хээрийн хөрсний 1-3 см-ийн өнгөн нарийн ширхэгтэй жин хэсгүүд түйрэн болон хоромын дотор агаар мандлын 1000-гаас 2000 м-ийн өндөрт дэгдэн хийсч Номхон далайг гатлан Япон, цаашлаад бүр Америк тивд ч хүрсэн удаатай бөгөөд сүүлийн 2 жилд 32 удаа тохиолдсон энэ түйрэнгээс 18 түйрэн Монгол Улсын газар нутгаас гарсан гэдэг нь одоогоор тогтоогдоод байна. 

3.Манай оронд элсний нүүдэл ихэсч цөлжиж байгаа газрын талбай жилээс жилд улам нэмэгдэж ойн сангийн эзлэх талбай 30 жилийн өмнөхөөс 1.44 сая га-гаар буурлаа. Нутаг дэвсгэрийн 42.5 хувьд цөлжилт нүүрлээд байна. 

4.Ойн хөнөөлт шавьж, өвчний тархалт, голомт, хор хөнөөл, тэдгээрийн бүрдэлт, өсөлтөд тодорхой дүн шинжилгээ хийсэн бөгөөд 2002 онд 350.0 мянган га талбайд хөнөөлт шавьжийн нарийвчилсан судалгаа явуулсан дүгнэлтээс үзэхэд манай орны ойн 79.0 хувь нь хөнөөлт шавьжид ямар нэгэн хэмжээгээр нэрвэгдсэн гэсэн дүн гарлаа. 

5.Хөрс, ус, агаарын бохирдлыг бууруулах арга хэмжээний хүрээнд агаар, усны чанарын үзүүлэлт, бохирдуулах бодисын хэмжээ нь стандартын агууламжаас хэд дахин хэтэрч байгаа хэмжээ нийслэлд ажиглагдаж байна. Агаарын бохирдлын 43.0 хувийг дулааны станцуудаас ялгарч байгаа утаа гэж үздэг ч удахгүй авто тээврийн хэрэгсэл энэ одоо хий хэмжээг давах болоод байна. Улсын үзлэгийн үр дүнгээр нийслэлд 53.0 мянга, улсын хэмжээнд 143.0 мянган авто машин бүртгүүлсний 22.0 хувь нь дөнгөж стандартад нийцэх үзүүлэлттэй байна гэж үзэж байна. 

6.Манай орны гол, мөрний нийт урсац 2002 онд 30 жилд нэг удаа тохиолдох магадлал бүхий хамгийн бага буюу 96.6 хувийн хангамжилтай байлаа. 2002 онд манай орны нийт нутаг дэвсгэрт дээр 16.7 шоо км урсац бүрэлдсэн нь гол, мөрний усны нөөцийн 48.0 хувьтай дүйцэж байлаа. 

7.Амьтан, ургамлыг хамгаалах ажлыг эрчимжүүлэх, хулан, мазаалайн тооллогыг хийх, ирвэсний судалгаа явуулах, зарим томоохон нуруудын загасны нөөцийг шинэчлэн тогтоох шаардлагатайг бид энэ оны үйл ажиллагаандаа тодорхойлсон. Хулангийн тооллогод 19.0 сая, мазаалайн тооллогод 3.0 сая, ирвэсний судалгаанд 10.0 сая, зарим нууруудын загасны нөөцийг тогтооход 100.0 сая төгрөгийн зардал гарахаар тооцоод байна. 

8.За мөн нэгдсэн аргачлалын дагуу явуулсан хоёр удаагийн химийн бодисын улсын үзлэг тооллогод химийн аюулгүй байдлыг хангах, болзошгүй аюулаас болон ослоос урьдчилсан сэргийлэх чиглэлээр явуулсан чухал арга хэмжээ боллоо. 

9.Нийслэлд 21 аймгийн 1394 аж ахуйн нэгж, мөн 10 дугаар сарын байдлаар 563 гаруй химийн хорт бодис бүртгэгдсэн бөгөөд одоогийн байдлаар улсад 1713.9 тн-ын үлдэгдэлтэй байна гэдэг нь тогтоогдлоо. 

10.2002 онд байгалийн нөөц ашигласны төлбөр хураамжаас нийт 10.0 орчим тэрбум төгрөгийн орлогыг улсад бүрдүүлж чадсан бөгөөд улсын төсөвт оруулсан энэ орлого нь өмнөх онуудынхаас хамаагүй илүү давж байгааг бид тогтоож байна. 

Ийм онцлогтойгоор бид 2002 оны Монгол Улсын байгаль орчны төлөв байдлын тайланг нэгтгэн дүгнэж байна. 

Тайланд тусгах шаардлагатай олон амьтан, ургамлын тооллого, суурь судалгааны дүгнэлт, мэдээ баримт дутмаг, тайлангийн богино хугацаанд өөрчлөлт ажиглагдахгүй, хөрөнгө зардал дутагдсанаас хийгдэх ажил төдийлөн чанартай болоогүй тал ажиглагдсан боловч тайлангийн ач холбогдол нь Монгол орны байгаль орчин жилээс жилд гарч байгаа өөрчлөлтийн талаарх Байгаль орчны төлөв байдлын мэдээг УИХ болон төр, засгийн түвшинд холбогдох хүмүүст шийдвэр гаргах түвшинд танилцуулах чухал ач холбогдолтой арга хэмжээ болсон гэж үзэж байна. 

УИХ-ын эрхэм гишүүд та бүхэн төлөв байдлын тайланг танилцаж, зохих шийдвэр гаргаж өгөхийг хүсье. Анхаарал тавьсанд баярлалаа. 

С.Төмөр-Очир: Барсболд сайдад баярлалаа. Төлөв байдлын тайлангаас асуулт асуухаар гишүүд нэрээ ирүүлж байна. За одоо ажлын хэсгийг танилцуулъя. 

Байгаль орчны сайд У.Барсболд, тус яамны Мэдээлэл, хяналт шинжилгээ, үнэлгээний газрын дарга Д.Энхбаяр, мөн яамны Стратегийн төлөвлөлт, удирдлагын газрын дарга Х.Ыханбай, тус яамны Бодлогын хэрэгжилтийг зохицуулах газрын дарга Ц.Дамдин, тус яамны Хамтын ажиллагааны хэлтсийн дарга Н.Оюундарь, тус яамны Мэдээлэл, хяналт шинжилгээ, үнэлгээний газрын мэргэжилтэн Ж.Нэргүй, Байгаль, ой, усны нөөцийн агентлагийн орлогч дарга Д.Авирмэд, Газрын харилцаа, геодези, зураг зүйн газрын дэд дарга Д.Ганбат, Улсын мэргэжлийн хяналтын газрын дэд дарга Я.Ариунзул, Yйлдвэр худалдааны яамны Мэдээлэл, хяналт шинжилгээ, үнэлгээний газрын дарга Д.Баярсайхан, мөн яамны Геологи, эрдэм баялгийн бодлого зохицуулалтын газрын дарга Д.Ганбаатар, Улсын иргэний хамгаалалтын газрын дарга О.Yржин, Хөдөө аж ахуйн яамны Стратегийн төлөвлөлт, бодлогын газрын дарга Г.Даваадорж, Ус, цаг уур, орчны шинжилгээний газрын дарга С.Энхтүвшин, Улсын тусгай хамгаалалттай газар нутгийн удирдлагын хэлтсийн дарга Б.Баярмагнай нар байна. 

За Дулам гишүүнийг асуултаа асуухыг урьж байна. 

С.Дулам: Баярлалаа. Тэгэхээр ер нь байгаль орчны төлөв байдал маань одоо байгалийн давагдашгүй хүчин зүйлээс шалтгаалаад ч юмуу сүүлийн үед нилээн дордож байна гэж надад санагдаад байна. Энэ нь гол нь хийж байгаа ажил багадаж байгаагаас биш ерөөсөө манайд төсөв хөрөнгө хүрэхгүй байгаагаас, тэгээд байгалийн маань хүчин зүйл ийм болж байгаагаас хамааралтай байх. 

Тэгэхээр би энд нэг асуух гээд байгаа юм юу гэвэл энэ манай орны цөлжилт, цөлжилтийн байдалд дүн шинжилгээ хийх юм бол одоо манай цөлийн бүс маань яг одоо хойшоо хичнээн км, ямар бүсийг хамарч хойшилж байна вэ гэж. Өөрөөр хэлбэл хаа хүртэл цөлжиж байна гэж үзэж байна вэ. Цөлжилтийн бүс хэдэн км-ээр хойшилсон бэ гэдэг нэгдүгээр зүйл. 

Хоёрдугаарт нь одоо Хятад улс бол өөрсдийгөө энэ түйрэн гэдэг шороо босч байгаа гол нутаг бол Өвөр Монголын нутаг юмаа гээд Дэлхийн байгаль хамгаалах сангаас их хэмжээний санхүүжилт аваад ингээд яваад байсан. Тэгээд үнэн хэрэгтээ сүүлийн үеийн Япон, Солонгосын эрдэмтдийн судалгаагаар бол энэ түйрэнгийн нэг эх булаг нь, нэг эх үүсвэр нь манай Монголын Их нуурын хотгоруудаас ч юмуу эхэлж байгаа байна гэдгийг ер нь тогтоосон байж байгаа. Тэгэхээр одоо Байгаль хамгаалах сангаас энэ Монголын нутгаас гарч байгаа түйрэнгийн эх үүсвэрийг судлах талаар, түүнийг тогтоон барих талаар ямар одоо төсөл хэрэгжүүлэх гэж байна, хичнээн одоо станц шинээр байгуулах гэж байна гэсэн ийм зүйл байгаа юм. 

Дээр нь зүгээр энэ элс, энэ нарийн ширхэгтэй шар шороог барилгын материалд ашиглах маягаар бас ашиглах боломж байдаггүй юм болов уу, энэ их элбэг ариун зүйлийг ямар нэг байдлаар хүнд ашигтайгаар үйлдвэрлэлийн бүтээгдэхүүн болгох ийм боломж байдаггүй юм болов уу, энэ талаар судалгаа, ном байдаггүй юм уу, үгүй юу гэсэн. 

За хамгийн сүүлд нь бол ер нь өмнөх байгаль орчны төлөв байдлын талаар гарсан Байнгын хорооны болоод бусад тогтоол, шийдвэр маань ямар биелэлттэй байна вэ гэсэн иймэрхүү 3-4 асуулт асууя. 

С.Төмөр-Очир: Баярлалаа. Дулам гишүүний асуултад ажлын хэсгийнхэн нэрээ хэлээд шууд хариулаад явчих. 

У.Барсболд: Асуудлуудаас би тэр түйрэнгийн талаарх болон Байнгын хорооны тогтоол, шийдвэрийн биелэлтийн талаар товч танилцуулъя. Цөлжилтийн асуудлаар манай мэргэжилтнүүд хариулна. 

Тэгэхээр Байнгын хорооноос гаргасан тогтоолын дагуу бид нар Засгийн газар үндсэндээ 2002-2003 оныхоо бүхий л үйл ажиллагааг нь Байнгын хорооны тогтоолыг хэрэгжүүлэхэд чиглүүлсэн. За Байнгын хорооны тогтоол, УИХ-ын тогтоолуудыг бид нар хэрэгжилтийн асуудлыг бид нар 85.0 хувийн биелэлттэй байгаа гэж үзэж байгаа. Yндсэндээ Байнгын хорооны тогтоол бол хэрэгжсэн. 

За одоо бид нар Байнгын хорооны тогтоолоос одоо хэрэгжих шатандаа явж байгаа буюу арай шийдэгдээгүй байгаа ганцхан асуудал байгаа нь хулан гэдэг амьтны тооллого байгаа, хулангийн тооллогыг говийн нутгуудаар явуулах энэ асуудал байгаа. Тийм учраас бид нар энэ жилийн байгаль хамгаалах сангийн төлөвлөгөөг хэлэлцэх үеэр энэ жил Байгаль орчны яам хулангийн тооллогыг говийн нэр бүхий аймгуудад эхлүүлэхээр ингэж төсөвт нь тусгасан. 

Хулангийн тооллогыг Байгаль орчны яам өөрийнхөө төсөвт багтааж ганцаараа бие дааж хийх бололцоогүй учраас энэ асуудлыг Засгийн газарт өнгөрсөн онд хоёр удаа оруулж хэлэлцүүлсэн боловч хөрөнгө мөнгөний асуудал одоогоор шийдэгдэж чадаагүй. Тийм учраас бид энэ жил мөн хойшлуулахгүйгээр өөрсдийнхөө бололцооны хүрээнд энэ хулангийн тооллогыг энэ онд хэсэгчилсэн байдлаар явуулахаар зардлын Байгаль хамгаалах сангаас гаргахаар ингэж тооцсон. Ингээд үндсэндээ бол хулангийн тооллого явагдсан нөхцөлд бол УИХ-ын тогтоол болон Байнгын хорооноос төлөв байдлын тайланг хэлэлцээд өгсөн өмнөх онуудын 2 тогтоолын хэрэгжилт бүрэн хэрэгжих ийм болж байгаа юм. 

Түйрэнгийн асуудал бол үнэхээр олон улсын түвшинд их анхаарал татаж сүүлийн жилүүдэд их яригдаж байгаа. Монгол Улс түйрэнг Монголоос гаралтай гэдгий

г хүлээн зөвшөөрдөггүй байсан, сүүлийн 2 жилд хүлээн зөвшөөрч, улмаар олон улсын байгууллагуудтай хамтарч ажиллах ийм чиглэлийг барьж байгаа. Түйрэн дээр олон улсын станцуудыг түйрэнгийн ажиглалтын чиглэлээр бид нар бодож Япон улсын буцалтгүй тусламжийн чиглэлээр Байгаль орчны мэдээлэл, сургалт, сурталчилгааны төв байгуулах төслийг тавьсан. 

Энэ мэдээлэл, сургалт, сурталчилгааны төсөл бол Монгол Улсын нийт 18 аймагт өөрийн салбар станцуудыг нээж улмаар энэ салбар станцуудаар дамжуулж цөлжилтийн байдал, агаарын температурын өөрчлөлт, ан амьтны хувьсалт, орчны бохирдлыг дүн шинжилгээ хийдэг ийм станц, мэдээллийн төвийг Япон улсын буцалтгүй тусламжаар байгуулахаар бид Японы Засгийн газарт бид 2002 онд энэ асуудлыг тавьсан. 2004 оны 8, 9 сараас эхэлж хамгийн хурданаар Японы тал асуудалд маш их шуурхай хандаж байгаа гэхэд 2004 оны 8 сар, 10 сараас эхэлж энэ станцуудын эхний групп Монголд орж ирж ажиллана гэж Японы Байгаль орчны яам бидэнтэй холбоо барьж байгаа. Тийм учраас 2004 оны сүүлээс эхлээд Монгол Улс өөрийн цөлжилтийг, өөрийн байгаль орчны төлөв байдлыг үнэхээр шинжлэх ухааны үндэстэй, олон улсын стандартын түвшинд гаргах ийм байдалд шилжих юм. За энэ бол хамгийн хурданаар хийгдэхэд ийм тооцоотой гарч байгаа гэж бид тооцож байгаа. 

Станцуудын хувьд зүгээр өмнө нь БНХАУ энэ түйрэнгийн чиглэлээр өөрсдөө хүлээн зөвшөөрөөд Япон, Солонгосын тусламжид хамрагдсанаар өнөөдөр Хятад Ард Улсын нутаг дээр 6 том станц байгуулагдсан, энэ станц нь түйрэн болон агаарын температурын өөрчлөлт, цөлжилтийн талаарх иж бүрэн мэдээллийг Азийн түвшинд болон Дэлхийн түвшинд бэлтгэж өгдөг юм байна лээ. 

Манайх анхны станцыг байгуулж Монгол Улсын хэмжээний сүлжээ болгох асуудлыг ингээд тавьчихаад байгаа. 

Цөлжилтийн асуудлаар манай Ыханбай доктор хариулна. 

Х.Ыханбай: Цөлжилтийн асуудлаарх Дулам гишүүний асуултад хариулъя. Цөлжилт бол одоо бол байгаль орчны тулгамдсан асуудал болж байгаа. Нэн ялангуяа хуурайжилт, ган, зудтай үед бол цөлжилтийн хэмжээ үнэхээр нэмэгдэж байгаа. Тэгэхдээ цөлжилтийг одоо жилд км-ээр ч юмуу, хичнээн хэмжээгээр цөлийн бүс, тал хээрийн бүс рүү тэлж байгаа гэдгийг яг нарийн гаргах боломж одоохондоо тааруухан байгаа. Техникийн боломж манай оронд хараахан байхгүй байгаа, зүгээр сансрын мэдээлэл ашиглаад бусад мэдээллийг ашиглаад ойролцоо тооцоогоор гаргадаг ийм оролдлого хийж байгаа. 

Сүүлийн жилүүдийн ган цөлжилтийн улмаас, ган хуурайшилтын улмаас цөлжилт бол нийт газар нутгийн 42 хувийг хамарсан гэж үзэж байгаа, өөрөөр хэлбэл энэ цөлжилтөд нөлөөлж байгаа хоёр хүчин зүйл байгаа байгалийн хүчин зүйл, хүний үйл ажиллагааны хүчин зүйл гэж. 

Хүний үйл ажиллагааны хүчин зүйлээс шалтгаалж цөлжилт нөлөөлж байгаа асуудлыг аваад үзэхэд бол ер нь бэлчээрийн бүсийг зохисгүй ашиглах гэх мэтчилэн бусад хүчин зүйлүүдийг цогцолбор байдлаар аваад үзэхэд жилд цөлжилтийн бүс маань зүүнээс хойшоогоо бол ойролцоогоор 50 км явж байгаа гэсэн ерөнхий эрдэмтдийн судалгаа байдаг. 

Түүнээс гадна хэрвээ цаг уурын хуурайшилт, уур амьсгалын дулааралттай холбогдуулан цөлжилт бас нэмэгдэж байгаа. Ер нь эрдэмтдийн тооцоогоор бол хэрвээ дэлхийн цаг агаар жилд 1 градусаас нэмэгдэнэ гэж үзэх юм бол цөлжилт маань ойролцоогоор 200 км ч юмуу, тэр орчмоор тэлэх ийм нөхцөл бололцоо бүрдэж байгаа. Тийм учраас бид одоо энэ цөлжилтийн хэмжээг бол чухамдаа 200 км өргөсөж байна уу, эсвэл дундаа бол жишээлбэл цөлжих газраас гадна тал газар цөлжилтөд ихээхэн нэмэгдэж байгаа, ой хээрийн бүсийн зах хязгаар нь бас элсний нүүдэлд автагдаж байгаа. Тийм учраас энэ бүгдийг хэмжих, гаргах боломж байхгүй байгаа учраас цөлжилт бол маш их явагдаж байгаа. Ер нь саяын хэлсэн тоо баримтын хэмжээнд л үндсэндээ бол цөлжилтийн үйл ажиллагаа явагдаж байгаа гэсэн үндсэндээ ийм ерөнхий тооцоотой байгаа. Энийг хэрэгжүүлэх арга хэмжээ бол тал бүрийн арга хэмжээ авч байгаа гэдгийг бол сая хэлсэн.  

С.Төмөр-Очир: Хариулт дууссан уу. Элсийг ашиглах...
У.Барсболд: Элсийг ашиглана гэдэг утгаар бид хандаагүй, Эрдэнэтийн цагаан тоосыг багасгах зорилгоор УИХ дээр яригдсан зүйлийн дагуу БОЯ 2001 онд тендер зарлаж бид нар Эрдэнэтийн цагаан тоосоор барилгын материал үйлдвэрлэх технологи боловсруулах тендер зарласан. Ингээд 2001 оны эцсээр Эрдэнэтийн цагаан тоосоор өнгөлгөөний их гоё тоосго үйлдвэрлэж болох технологийг Химийн хүрээлэнгийнхэн боловсруулж гаргаад тэгээд нэг компани тендерт ялсан л даа, хамтарсан. Тэгээд тэр асуудлыг бид нар Сангийн яаманд энэ төслийг санхүүжүүлж өгөөчээ, тэгвэл одоо Эрдэнэтийн цагаан тоос үйлдвэрлэлд ашиглагдаад тоос хийсэхгүй болох нь гэсэн ийм дүгнэлт хийсэн. Харамсалтай нь 2001, 2002 онд одоо 2003 оны одоогоор байдлаар энэ төсөл санхүүжигдээгүй байгаа. Тэгэхээр Эрдэнэтийн тоосыг ингэж ашиглаж болж байгаа юм чинь би одоо элсийг ашиглах асуудлыг үгүйсгэхгүй, ялангуяа нарийн ширхэгтэй элсийг бол одоо шилний үйлдвэрлэлд хэрэглэдэг юм билээ, шилний үйлдвэрийн үндсэн түүхий эд болдог. Тэгэхээр энэ дээр бол үгүйсгэх зүйл байхгүй. 

Өнөөдрийн байдлаар түгээмэл тархацтай барилгын материалын ашиглалтын асуудлыг ДБЯ хариуцаж орон нутгийн Засаг дарга нар энэ түгээмэл тархацтай барилгын материалын үйлдвэрлэлийг зохицуулж байгаа. Тийм учраас бид одоо энэ чиглэлээр мөн холбогдох яамдууддаа чиглэл өгч энэ талыг судлаачээ гэсэн чиглэл өгч хамтарч ажиллаж байгаа. 

 С.Төмөр-Очир: За баярлалаа. Сандалхан гишүүн. 
Р.Сандалхан: Ярьсны хэмжээгээр үр дүн ер нь жаахан тааруухан байгаа юм уу гэсэн нэг байдлыг бидэнд бас сонгогчидтой, хэдэн хүмүүстэй уулзахдаа ярьдаг. Энэ та нөхдүүдээс шалтгаалах, шалтгаалахгүй юм их байна. Тэгэхдээ бас энийг хоёр талдаа бид нар үздэг. Энэ дээр Улаанбаатар хотын тойрсон ногоон бүсэд зуслангийн байрыг модон дотор барьчихсан, модыг огтлоод одоо ер нь маш харамсалтай юмнууд их байгаа л даа, энэ бол жил болгон дээр яригддсан. Ийм байна гэж та нар ч ярьдаг, бид ч асуудаг, тэгээд одоо үр дүн байхгүй, бүр баримтаар хэлэхээр зэрэг энэ дээд талын амууд дээр бол өнгөрсөн жил 10 байшин баригдсан байвал энэ жил 20 болсон байдаг. Тэрийг таслан зогсоох талаар шат дараалсан арга хэмжээ авч болохгүй байна уу гэж. 

Өшөө энэтэй холбогдуулан ярихад аль ч аймгийн, аль ч сумын гол дагасан бургас, мод бол ер нь дуусаж байна. Энийг одоо бүр баримтаар ч ярьж болно, та нөхдүүдийн энэ хариуцсан доод шатны улсуудын үйл ажиллагаа бас л тааруухан байгаа юм биш үү, та нар энэ дээр одоо ямар дүгнэлт өгөх юм бэ гэж. Би энийг хэлэхдээ жил жилдээ бол гарч байгаа юмыг таслан зогсоохгүй байгаа, энэ үргэлжилж байгаа учраас би асууж байна гэдгийг та нөхдүүд ойлгох байхаа гэж найдаж байна. 

Хоёрдугаарт, энэ Мянганы замын асуудал яригдаад 2 жил боллоо, энэтэй холбогдуулан хуучнаар ярьдаг салаа зам, олон одоо гарсан замуудыг сэргээх, бэлчээрт ашиглах талаар хийсэн зүйл, хийхээр төлөвлөж байгаа зүйлүүд юу байна. Бүр тоо баримтаар хэлбэл сайн байна, газар, нэрээр. 

Гуравдугаарт, энэ загас агнуурын асуудлаар би зүгээр тойрогтоо, Баян-Өлгий аймагт бол энэ загас агнуурыг энэ жил зогсоосон байна л даа, зүгээр энэ дээр Дорнодын Буйр нууртай энэ асуудал гарсантай холбогдуулан зогсоосноос биш зөвхөн тэр Баян-Өлгий аймгийн Толбо нуур, Баяннуур дээр бол судалгаа шинжилгээ хийгээд үнэхээр шинжлэх ухааны үндэстэй зогсоосон асуудал байхгүй гэж хүн бүхэн бидэнд мэдээлдэг. Энэ юу вэ гэхээр зэрэг Баян-Өлгий аймагт загасны үйлдвэр байгуулаад, консервны үйлдвэр байгуулаад Оростой хамтраад энэ гадагшаа гаргадаг байсан, үйлдвэр нь зогсож, ажилгүй олон хүн байгаа, нэмж олон хүн ажилгүй болж байгаа асуудал энийг цаашдаа бол боломжтой газар дээр зөвшөөрөл өгч болохгүй юм уу. Энэ нөхдүүдийн бидэнд ирж байгаа мэдээлэл зөв байгаа болов уу, үгүй болов уу, би мэдэхгүй энийг би шалгаагүй хүмүүсийн мэдээллийн дагуу ярьж байгааг буруу байвал уучлаарай гэдгийг хэлмээр байна.  

Дараа нь энэ ган, хуурайшилтийн асуудал жил болгон үргэлжилж байна, энийг урьдчилан сэргийлэх талаар бол хийх ажил байна уу. Хэлж болох уу, энэ жил ч гэсэн 5 сард бол хална гээд та нөхдүүдийн цаг уурын мэдээллээр их ярьж байгаа, танай урьдчилан сэргийлэх асуудал хэлж байгаа нь нэг хэрэг, энэ дээр хамгаалах асуудал дээр, ялангуяа энэ газар тариалангийн асуудал дээр, малын бэлчээр усжуулалтын асуудлаар бол ийм байна. За баярлалаа. 

С.Төмөр-Очир: За Сандалхан гишүүний асуултад хариулъя. Нэрээ хэлээд хариулаарай. 
У.Барсболд: За энэ мод, бургасны ашиглалт, хууль бус огтлолтын талаар манай Мэргэжлийн хяналтын газар хариулна. Бусад асуудлаар бид нар манай яамны улсууд хариулна. 

Тэгэхээр энэ эхний таны асуудал энэ модон дотор байр барьдаг, одоогийн байдлаар 10-20 байшин ногоон бүс дотор барьчихаад байна гэсэн энэ мэдээг бид нар авсан. Ингээд бид нар энэ мэдээллийн дагуу холбогдох эздүүдийн Мэргэжлийн хяналтын ерөнхий газар үүрэг өгч очуулж, акт тавиулж модон доторхи байраа зогсоо гэсэн ийм шаардлага тавьсан. Ингэхээр одоо бид нар одоо газрын албадын зөвшөөрөлтэй, орон нутгийн Засаг даргын зөвшөөрөл, захирамжийг аваад модон дотор бид ингээд байраа барьж байгаа гэж зарим нь тэгэж байгаа. Зарим болохоор бид одоо ойрын үед одоо нүүнэ, барина гээд цаг аргацаагаад байгаа. 

Ийм учраас бид одоо өөрийн эрхгүй манай Ой, ус, байгалийн нөөцийн газрыг энэ иргэдийг одоо агентлаг шүүхэд өгөөчээ, одоо хяналтын байгууллага нь юм хийхгүй юм, орон нутаг нь юм хийхгүй юу, одоо агентлаг шүүхэд өгье гээд манайх анхан шатны шүүхийн байгууллагад хандаж үзсэн. Тэгэхдээ шүүхийн байгууллага юу гэж байна гэвэл энэ шийдвэр гаргасан эрх бүхий албан тушаалтнуудынхаа шийдвэрийг эргэж харахаас биш одоо та нар шүүхэд хандах ёсгүй гээд ингээд нэг ийм тойрог үүссэн байгаа. Тэгэхээр ер нь одоо бид таньтай санал нэг байгаа. Яахав байшин барьж болно, бид байшин барихыг хориглохгүй, гэхдээ мод огтлоод модон дотор байшин барьчихаад эхлээд модон дотор байшин барьж байгаа, дараа нь эргэн тойрныхоо модыг огтолж байгаа энэ бол одоо үнэхээр арай, арай л одоо хуулийг хүндэтгэхгүй, арай хэтэрхий одоо ийм байдал гаргаж байгаа гэж бид үзэж байгаа. 

Тийм учраас өнөөдрөөс УИХ-ын гишүүдээс өгсөн чиглэл, ярилцлагын дагуу бид нар ойрын үед Улаанбаатар хот, холбогдох дүүрэг, яамдаас ажлын хэсэг хамтарч гаргуулаад тэр иргэдийг шүүхэд өгөөд, шүүхийн шийдвэр гаргуулахаас өөр зам байхгүй. Ганцхан яам, агентлаг шүүхэд өгөхөөр шүүх хүлээж авахад хэцүү байна гэж байна лээ, танайх бол бодлогын түвшингийн газар, зохион байгуулдаг тэр шатныхаа байгууллагатай хамтарч энийг шүүхэд өгч шийдүүл гэж ингэж шаардаад байгаа. Тийм учраас бид энэ асуудлыг ингэж шийдээд таньд эргэж хариуг нь мэдэгдье. 

Хуурайшилтийн асуудлаар үнэхээр урьдчилан сэргийлэх чиглэлээр асуудал бол маш бага, цөлжилтөөс урьдчилан сэргийлнэ гэж байхгүй, цөлжилтөөс урьдчилан сэргийлэх хамгийн гол арга хэмжээ бол усны менежментийн асуудал гэж дэлхий даяар үзэж байгаа. Усныхаа хувьд бол одоо Монгол Улс бол их хэмжээний хур тунадас өвөлдөө цас болж буудаг, тэгэхээр цасны усыг ашиглах ажил манай оронд хийгдэхгүй байгаа, цасаа хурааж, цасныхаа усыг өөрийн малын тэжээлд бэлтгэх, ургамал ногоог ургуулах чиглэлээр цасны усыг ашиглах талаар одоо бид ажиллаж эхлэхгүй бол ерөөсөө өөрийн маань гадаргын усны нөөц багасаж байгаа учраас хүссэн ч, хүсээгүй ч бид нар ийшээ орох нь байна. Нэг үе бид нар ярихад мод битгий огтлооч, модны нөөцгүй болно гэдэг байсан бол одоо модны нөөц маань багасчихлаа. Одоо цөлжилт эхэлж байна, усны нөөцгүй болно гэдгийг бид анхааруулж байна, 4-5 жилийн дараа гэхэд энэ хурдаараа явбал гадаргын усны нөөц бол маш хүнд байдалд орно. 

Ер нь эргээд бид харахад мал аж ахуй, газар тариалангийн асуудлыг бид нилээн сайн эргэж харах хэрэгтэй. Яагаад гэвэл бид өнөөдөр усны нөөцгүй байгаа нөхцөлд усны нөөц багасаж байгаа нөхцөлд ямар газар тариалан эрхлэх юм, ямар мал аж ахуй эрхлэх юм, ямар алтны үйлдвэрүүдийг зөвшөөрөх юм гэдэг асуудал байгаа. Усны нөөц багасаж байгаа нөхцөлд ус их хэмжээгээр хэрэглэдэг алтны үйлдвэрүүдийг мөн одоо эргэж технологийн харах хэрэгтэй. Бид тэгэхээр Алт хөтөлбөрийг эргэж харахаар байгаа. Тэгэхээр энийг л бид үзэж байгаа, усны нөөцийн менежмент гэж үзэж байгаа, энийг л хийсэн цагт одоо бид хуурайшилтаас урьдчилан сэргийлнэ. Дэлхийн бусад том орнууд бол хуурайшилтаас урьдчилан сэргийлэхийн тулд усныхаа нөөцтэй ажилладаг юм билээ. 

Энэ чиглэлээр бид 2004 онд хийх ажлыг жич тусад нь танилцуулна. За одоо бид Мэргэжлийн хяналтын газраас тэр бургас, мод огтолж байгаа талаар хяналт шинжилгээ танилцуулахыг хүсч байна.    

Я.Ариунзул: Модны зөрчил, хулгайн модны зөрчил бол үнэхээрийн амьдрал дээр бол буурахгүй байгаа. Гэхдээ хулгайн модтой тэмцэх талаар бол Мэргэжлийн хяналтын газрын Байгаль орчны хяналтын хэлтсээс бол тодорхой ажлыг хийж байгаа. Ер нь энэ хулгайн модыг яг огтолж байгаа газар нь ганц байцаагч, байгаль хамгаалагч хамгаална гэвэл амьдрал дээр үнэхээр хүчрэгдэхгүй, нийцэхгүй байгаа зүйл. Тэгэхээр бид нар бол энэ хулгайн модтой, хулгайн модны шат бүрд нь тэмцье гэсэн ийм зорилго тавьсан. Yүний тулд эхний ээлжинд гарал үүслийн гэрчилгээг бол хуульчилсан, гарал үүслийн гэрчилгээг хуульчилснаар модыг одоо огтолж байгаа рам дээр нь, мөн тээвэрлэж байгаа явцад нь одоо хяналт тавих тийм нөхцөлийг бүрдүүлж чадсан. Yүний үр дүнд бол одоо ямар ч байсан палк байдаг юмуу, банз, дүнз тээвэрлэгдэх нөхцөлийг бол харьцангуй хэмжээгээр бууруулж чадсан. 

Мөн одоо хулгайн мод зүссэн тоног төхөөрөмжийг хураах энэ нөхцөлийг хуульд хуульчилснаараа одоо Сэлэнгэ аймгийн төвд гэхэд өнөөдрийн байдлаар 89 хөрөө рамыг хурааж ажиллуулахгүй байх нөхцөлийг бүрдүүлчихээд байна. Мөн дараагийн шатанд бол модны захууд дээр гарал үүслийн гэрчилгээтэй буюу хуулийн дагуу бэлтгэгдсэн, үгүй бол захиргааны журмаар хураагдсан ийм мод л одоо худалдагдаж байх нөхцөлийг бүрдүүлэх журмаар модны захын стандартыг гаргаад энэ 6 сард аттестатчилах гэж байна. Ер нь модыг гарал үүслийн гэрчилгээ гэдэг зүйлийг сандал, ширээ болтол нь, бүтээгдэхүүн болтол нь дагалдах ийм нөхцөлийг бүрдүүлж байна. Ингэснээрээ одоо үйлдвэрлэлийн зориулалтаар бэлтгэгдэж байгаа модонд бол хяналт тавьж, одоо эний зөрчлийг бол тодорхой хэмжээгээр бууруулж чадаж байна. Харин галын түлээ, одоо тэр голын бургас огтлоод байгаа тэр юм нь дээр тавьж байгаа хяналт тавих нөхцөл бол харьцангуй муу бүрдэж байна. 

С.Төмөр-Очир: За. 
Ц.Дамдин: Сандалхан гишүүний гурав дахь асуудал загас агнуурын асуудал дээр товчхон хариулт өгье. Тэгэхээр ер нь бол ан агнуурын хуулийн дагуу үйлдвэрлэлийн зориулалтаар болон ахуйн зориулалтаар агнах загасны дээд хязгаарын Байгаль орчны асуудал хариуцсан төрийн захиргааны төв байгууллага тогтоож өгдөг, энэ тогтоосон дээд хязгаарыг орон нутгийн засаг захиргааны байгууллага өөрсдийн аж ахуйн нэгжүүдтэй гэрээ хийх хэлбэрээр ингэж хэрэгжүүлдэг л дээ. 

Сүүлийн 3 жилд бол манай яам 6 аймгийн загасны нөөц бүхий 10 нууранд тодорхой хэмжээний нөөцийн судалгааны үндсэн дээр лимит хязгаарыг бол тогтоож ирсэн. За энэ ялангуяа сүүлийн одоо 2 жил, 2002 оны үеэс бол энэ хилийн дагуу байгаа нууруудад загас агнуурын асуудал нилээн замбараагүй байдалд хүрсэн, ялангуяа хууль зөрчсөн, их хэмжээний хууль бус торуудыг ашиглах, цаашилбал гадаадын иргэдийг их олноор нь оруулж ирж, хамтарсан аж ахуй нэрийдлээр нилээн одоо лимит хэтрүүлсэн ийм асуудал гарч ирсэн. 

Хоёрдугаарт, ер нь сүүлийн 10-аад жилд энэ нуурууд дээр загасны судалгааны асуудал хийгдээгүй байгаа юм байна, энэ санхүү олон зүйлийн боломжоос. Ер нь бол Агнуурын хуулинд бол энэ зохион байгуулалтын асуудлыг бас орон нутгийн засаг захиргаанаас тодорхой хөрөнгө гаргаад энэ нөөцийн асуудлыг бол холбогдох мэргэжлийн байгууллагатай хийх ёстой л доо. Энэ бол 10 гаран жил хийгдээгүй учраас энэ хоёр үндэслэлээр энэ жил 2003 онд үйлдвэрлэлийн зориулалтаар загас агнуур явуулахыг БОЯ-наас түр хаасан юм. 

Харин иргэдийн өөрийн ахуйн зориулалтаар авах энэ загасны хэмжээг бид хаагаагүй, энэ бол албан ёсоор тогтоодог журмаар нь тогтоож өгсөн. Зүгээр энэ Сандалхан гишүүний, Баян-Өлгий аймгийн хувьд бол зүйтэй л дээ, тэр бол ер нь Ачит, Толбо нуурт бол сүүлийн жилүүдэд бид нар ялангуяа одоо тэр аймгийн төвийн Азик гэж загасан бүтээгдэхүүнээр консерв Монголын хэмжээнд анх хийж хэрэгжүүлж байгаа энэ компаний манайд тавьсан хүсэлтийг бид сүүлийн 2001-2002 оны лимитэндээ бол бас энэ тодорхой хэмжээгээр Толбо, Ачит нуураас 40-60 тн-ын дээд хэмжээг тогтоож өгсөн. Аймаг, орон нутагтаа очоод нилээн хэд хэдэн аж ахуйн нэгждээ тарчихдаг юм билээ. 

Энэ жилийн хувьд бол бид энэ нийтэд нь энэ 10 нуурыг хаагаад үйлдвэрлэлийн зориулалтаар нь тодорхой хэмжээний эрдэм шинжилгээний болоод мэргэжлийн байгууллагатай хамтраад тойм судалгаа гаргая, нөөцийн судалгаа гаргая, тэгэж байж энэ асуудлыг шийдье гэсэн юм. За зүгээр Баян-Өлгийн хувьд бол нэг зүйлийн сугас байгаа юм, шар сугас, нэг нь ямар ч сугас билээ энэ хоёр сугас бишээ, гол нь одоо хадранга одоо Орос руу гаргаад дуусаж байгаа юмаа гэсэн ийм асуудлыг бол манай Геологийн хүрээлэнгийн загас судлалын улсууд бас тавьсан юмаа, тийм учраас тэрийг бас хамтруулсан юм шүү. Түүнээс биш ер нь гол асуудал бол бид нар зүүн тал дээрээ нилээн асуудал болгож тавьсан юмаа гэдгийг энд бас тайлбараа хэлчихье гэж бодож байна. 

С.Төмөр-Очир: За Барсболд сайд.

У.Барсболд: Мянганы замын хувьд газрын төлөв байдлыг эргэж сайжруулах чиглэлээр Засгийн газраас жил бүр 500.0 орчим сая төгрөгийг УИХ-аас төсөв баталж байгаа. Газрын төлөв байдлын чанарыг сайжруулах талаар газрын мэргэжлийн байгууллагуудын дунд тендер зарлаад энэ асуудлаа Газрын харилцаа, геодези, зураг зүйн газрын хэмжээнд орон нутгийн байгууллагууд тендер зарлаад газрынхаа төлөв байдлыг сайжруулдаг. Энэ хүрээнд энэ замыг сайжруулах, атаржсан газар буюу хөрсний элэгдэлд орсон газрын хөрсний чанарыг сайжруулах асуудал хийгдэх ёстой юмаа. Тэгээд энэ ажлууд бол зүгээр орон нутаг өөрсдөө саналаа өгөхдөө бол замаа сайжруулъя гэж саналаа өгдөггүй, орон нутгийнхан саналаа өгөхдөө аль болох тариалангийн газарт ашиглаад ихээхэн одоо хөрс нь эвдэрсэн газруудаа сайжруулъя гэж аймгийн Засаг дарга нар саналаа өгч байгаа учраас тендерийн дагуу хийгдэж байгаа санхүүжилт бол голцуу л тариалангийн буюу хөрсний элэгдэлд орсон газрууд байгаа байх. 

Бид ер нь ирэх оноос эхлээд энэ Мянганы замын гол гол замуудын дүр зураг ихээхэн тодорхой болж барилгын ажлууд эхлэх нөхцөлд бол ер нь барилгын ажил явагдаж байх үед нөхөн сэргээх бололцоогүй гэж үзэж байгаа, яагаад гэвэл хажуу талын замуудыг дахиж ашиглана. Барилгын ажил, үндсэн замын барилгын ажил дууссаны дараагаар бид нөхөн сэргээлтийн ажлыг эхэлнэ гэсэн ийм тооцоотой орон нутгийн удирдлагатай ярьж байгаа. За одоо үндсэн замын ажил дууссан газруудад энэ ажлыг эхлүүлэхээр ингэж тооцоолж байгаа. 

С.Төмөр-Очир: За баярлалаа. Дараа нь Гомбожав гишүүн асуултаа асуухыг урьж байна. 

Э.Гомбожав: За баярлалаа. Би нэг хэд хэдэн танин мэдэхүйн чанартай зарим асуудлыг тодруулъя. Энэ ойн хөнөөлт шавьжтай тэмцэх талаар одоо хийж байгаа ажил бага л байна л даа, энийг цааш нь эрчимжүүлэх талаар ямар ажил хийх юм бэ, ноднин бас 2003 оны улсын төвлөрсөн төсвийг батлах үед би бас ярьж байсан, нэн ялангуяа Хөвсгөл, Хэнтий энэ одоо уулархаг нутгаар бол эрвээхэй, сибирийн хүр хорхой маягийн юм энэ хортон шавьж бий болжээ. Одоо ингээд ид авгалдайн гараад ирнэ, энэ чинь ойг одоо идээд дуусна шүү дээ, энэ талаар юу хийж байгаа юм бэ. 

Хоёрдугаарт нь энэ бэлчээрийн газар яагаад хомсдоод байдаг юм бэ, багасаж байна гэж байна. Бэлчээр ихээхэн талхлагдсан байгаа, нийт бэлчээрийн 70 гаруй хувь нь талхлагдсан байна гэж танай дүгнэлтэд орсон. Энэ талхдалтыг арилгах талаар одоо ер нь ямар ажлыг цааш нь зохион байгуулах гэж байна вэ, юу хийгээд байна вэ, та бүгдийн бичсэнээр бол хууль эрх зүйн орчин, эдийн засгийн хүндрэлээс болоод ийм байдалд ороод байна гэж байна, энэ талаар тодорхой арга хэмжээ авч болдоггүй юмуу. 

Гуравдугаарт нь бол энэ байгалийн баялагтай холбоотой нэг асуулт байна. Энэ одоо самрыг танай яамнаас тендер зарлаж нэгдсэн журмаар түүж нийлүүлэхээр ийм одоо юу гарсан гэсэн зураг байдаг, одоо энэ самраа бол маш одоо зохион байгуулалтгүйгээр явж, гал түймэр тавих, модыг сүйтгэх, тэгээд цаашдаа гэмт хэрэг гарах ийм явдлууд нилээд байна. Энэ талаар ямар арга хэмжээ авах юм бэ, энийгээ жаахан тодруулж өгөөчээ. Одоо саяхан гэхэд зурагтаар гарч байна лээ, бөөн самарчид гарчихсан, тэгээд хэд хоногоор ч явдаг юм, тэгээд бууж ирж байдаг гэсэн ийм юм байна. 

Дараа нь бол энэ хэрэм байна, одоо хэрэмийн агнуур хэтэрхий дэндэж байгаа юм биш үү, одоо сүүлийн үед энэ урагшаа хэрэмний арьс гардаг гэдэг нэрийн дор одоо замбараагүй агналт бий болж, ер нь хэрэм устах ийм аюулд хүрч болзошгүй тал байна гэж одоо Хөвсгөл аймгийн, би бол нилээн ой модны сумдаас нь сонгогдсон гишүүн л дээ, Хөвсгөл аймгийн Цагаан-Yүр, Эрдэнэбулган, Чандманьөндөр, Тариалан гээд гол одоо Хөвсгөл аймгийн ойн нөөц байдаг газраас сонгогдсон хүн л дээ. Энэ ер нь сүүлдээ одоо газар аваад хэрэмгүй боллоо гэсэн ийм асуудал тавих юм. Энэ талаар яам одоо ямар бодлого барьж байгаа бэ. 

Гуравдугаарт нь загас агнуурын талаар асуулаа, энэдээ бол тул нэн ялангуяа. Энэ талаар БОЯ ямар бодлого барьж байна. Эг-үүрийн сав газрыг хамгаалах талаар нэг төсөл явж байгаа энэ одоо Даян дэлхийн байгаль хамгаалах сан билүү, тэр баахан төсөл хийгээд л одоо ингээд явсан бодвол тэр Дэлхийн банктай зөвшилцөөд энэ орж ирэх байх. Ер нь одоо энэ тул гэдэг амьтан чинь бол одоо Монгол, Орост л байдаг бусад дэлхийн оронд нэг их байдаггүй тийм ховор амьтан. Энийг одоо агнаж, зүй бусаар агнах ийм үзэгдэл их байна. Өнгөрсөн жил Хөвсгөл аймгийн Цагааннуур сумаас Хөвсгөл аймгаас ихээхэн хэмжээний цагаан загастай, түүн дотор одоо олон тн тул агнаад баригдсан, тэрийн хурааж аваад цөөхөн хэдэн төгрөгөөр торгоод тавьж байна гэж байна. Тэгэхээр зэрэг энэ одоо ховордож байгаа энэ загасыг хамгаалах, нэн ялангуяа тулыг агнуурын хэлбэрээр агнах асуудлыг зогсоож болохгүй байна уу. Тэр спорт, жуулчдын чиглэлээр бариад эргээд тавьж болно л доо, тэрийг заавар агнуурын журмаар хориглох асуудал байж болохгүй юмуу гэдэг нэг ийм асуудал байна. 

За ийм хэдэн асуултыг би тодруулж асууя гэж бодсон юм. Баярлалаа. 

С.Төмөр-Очир: За баярлалаа, Гомбожав гишүүний асуултад хариулъя. 

У.Барсболд: Ойн хөнөөлт шавьжтай тэмцэх чиглэлээр бидний хөрөнгө мөнгөний бололцооноос болоод жилдээ 12.0 мянган га-д ойн хөнөөлт шавьжны устгал хийх хөрөнгө мөнгө төлөвлөгдөж байгаа, энэ нь 108.0 сая төгрөг болж байгаа юм. Гэсэн хэдий боловч энэ жилийн бидний ойн судалгааны дүнгээр манай газар нутгийн ойгоор хүлээлэгдсэн газар талбайн 79.0 хувь буюу 1030.0 мянган га талбай ойн шавьжид өртөгдсөн байна гэсэн судалгаа гарсан. 1030.0 мянган га талбайг ойн хөнөөлт шавьжид идэгдсэн талбайг жилд 12.0 мянгаар явахаар энэ бол яг мэлхийн хурдаар л явж байгаа л тооцоо юм. Тэгэхдээ энэ бол өнөөдрийн манай бодит төсөв мөнгөний бололцоо. 

Тэгэхээр бид энд дүгнэлт хийгээд энэ жил Засгийн газрын хурлаар дахиж нэмж оруулаад нэмээд 220.0 сая төгрөг буюу 20.0 мянган га талбайд нэмж устгал хийх мөнгийг саяхан Засгийн газрын хурлаар шийдүүлсэн. За энэ 220.0 сая төгрөгийн 9.0 сая төгрөг нь Японы парламентийн гишүүдээс Байгаль орчны сайдад өгсөн хандивын мөнгийг Богд ууланд энэ ойн хортонтой харьцахад 9.0 сая төгрөг, ойн чиглэлээр өмнө нь гарсан одоо санхүүжилтийг зохицуулаад 40.0 сая төгрөг, тэгээд үлдсэн одоо 150.0 орчим сая төгрөгийг бид нар улсын төсвөөс нэмж гаргахаар ингэж тооцоо хийж шийдэгдэж байгаа. 

Ер нь улсын хэмжээнд 1030.0 мянган га талбайд ойн устгал хийвэл 9.0 тэрбум төгрөг хэрэгтэй. Тэгээд бид нар бол одоо үнэхээр манай УИХ-ын гишүүд их зөв үзэж дүгнэж байна л даа, олон удаа байгаль орчны төлөв байдлын тайланг Их Хурлаар ярьж байна, үр дүн гарахгүй байна гэж. Yнэхээр бид нар олон удаа яриад байгаагийн учир нь бол цаанаа төсөв батлах үед та бүхнийг байгаль орчноо анхаарч түлхүү юм баталж өгөх байх гэдэг үүднээс л олон удаа яриад байгаа юм. 

Тэгэхээр төлөв байдлын тайлангийн гол утга учир бол та бүхэнд мэдээлэл өгөх, та бүхэн өөрийнхөө итгэл үнэмшлийн дагуу төрийн бодлогоо тодорхойлохдоо тусгах л асуудал шүү дээ. Тэгэхээр үндсэндээ бид ч мэдээллээ дутуу өгөөд байх шиг байна, та бүхэнд ч итгэл үнэмшил суулгаж чадахгүй байна гэж би өөрийгөө ингэж ойлгож байна. Тэгэхдээ бид жил болгон ярьдаг төлөв байдлынхаа тайланг та бүхэнд танилцуулдагаараа танилцуулах болно. 

За тэр самрын асуудлын хөндлөө, энэ их чухал асуудал хөндлөө. Тэгэхээр ер нь түүх ярьвал жил болгон Монгол Улс 3000 тн самрыг ямар ч хяналтгүйгээр гаргадаг байжээ, улсын төсөв юу ч авдаггүй байжээ. 2002 онд БОЯ энэ самрын асуудлыг цэгцлэх нь зүйтэй гэж үзээд самар гадагшаа гаргаж байгаа компаниудын дунд албаар одоо зохион байгуулалттай нэгдүгээр шатны тендер зарласан. Ингэсний дүнд 3000 илүү тн самар манайх жил болгон экспортлодог юм байна, энэ нь орон нутгийн төсөвт хөрөнгө өгдөггүй юм байна, татвараа төлдөггүй юм байна гэдэг нь тогтоогдсон. Өнгөрсөн жилийн байдлаар зөвхөн Төв аймгийн Мөнгөнморьт сумын төсөвт гэхэд зөвхөн самарнаас 80.0 сая төгрөг орсон, энэ зөвхөн нэг сумын төсөвт орж байгаа хөрөнгө. Бид энэ алдаж байгаа хөрөнгийг гаргаж татварын байгууллагад шилжүүлсэн. 

Ингээд 2003 онд энэ жил бид нар тендер зарласан юм байхгүй, бид нэгдүгээр шатныхаа судалгааны ажлыг тендерээр хийгээд хоёрдугаар шатандаа 2003 онд самрыг хаасан. 3 сарын 17-ны өдрийн Байгаль орчны сайдын зөвлөлийн хурлын шийдвэрээр самар гадагшаа экспортлохыг ойрын хэдэн жилд гэж ойлгож байгаа, 5-10 жилийн хугацаанд хаасан. Тэгэхдээ бид хэдийгээр самар экспортлохыг хаасан боловч монгол хүний ой руугаа гараад самар түүдэг зуршлыг хааж чадахгүй, та бүхэн маань энийг одоо зөв ойлгох байх гэж бодож байна, монгол хүн самраа түүгээд, тарвагаа агнаад тэгээд одоо ингээд амьдраад ирсэн, малаа ирсэн энэ зуршлын зарим хэсгийг нь Байгаль орчны сайдын зөвлөлийн шийдвэрээр хааж чадахгүй. Зүгээр орон нутгийн байгаль орчны байгууллагуудтай хамтраад бид самар түүх ажиллагааг цаашид  орон нутгийн хэмжээнд нь зөв зохион байгуулах зайлшгүй шаардлага байгаа, тэгэхээр энэ дээр бол одоо орон нутгийн засаг дарга нар маань их чухал үүрэгтэй. Нэгэнт орон нутгийн төсөвт энэ мөнгө орж байгаа, жишээлбэл Мөнгөнморьт сумын засаг дарга одоо 80.0 сая төгрөг өнгөрсөн жил самраас төсөвтэй оруулсан юм чинь 10.0-20.0 саяыг нь эргүүлж зараад өөрийнхөө нутаг дэвсгэр дээр байгаа самарчдыг сургаад, эргэж хүн хөлслөөд байгаль орчны байцаагчдаа нэмж орон тоог нь ихэсгэх бүрэн бололцоотой. Энэ ажил хийгдэхгүй байвал одоо бид орон нутгийнхаа удирдлагатай хариуцлага тооцож ярихаас өөр зам байхгүй. 

Бодлогын хувьд самар гадагшаа түүхийгээр нь экспортлохыг 5-10 жилийн хугацаанд бид хорьсон, 3 сарын 17-ны өдрийн Байгаль орчны сайдын зөвлөлийн шийдвэрээр. Манай монгол иргэд самар гараад, түүж байгааг нь Байгаль орчны сайдын зөвлөлийн шийдвэрээр хориглох бас утгагүй, монгол хүн самраа түүнэ, тарвагаа бол зарим хэсгээрээ агнадагаараа агнана, малаа маллана, гэхдээ бид энэ дээр нь аль болох л орон нутгийн байгаль орчны албадын оролцоог нэмэгдүүлэх талаас анхаарахаас биш бид одоо самарт ойд гарч байгаа хүнийг болиулах чиглэлээр ажиллахад хэцүү. 

Ер нь БОЯ, ЭМЯ хамтраад харин төвлөрсөн хот суурин газарт хугацаа нь болоогүй байхад самрыг жижиглэн худалдаанд гаргах чиглэлээр тусгайлан журам гаргахаар бэлтгэж байгаа. Ийм ийм арга хэмжээнүүд авч байгаа. 

Бэлчээрийн талхдалтын эсрэг одоо ямар арга хэмжээ хийх вэ гэдэг чиглэлээр манай ХХААЯ-ныхан нилээн сайн хариулах байх, яагаад гэвэл бэлчээрийн талхдалтын эсрэг бүх санхүүжилт манай ХХААЯ нь дээр очиж тэнд зохион байгуулалтын ажиллагаа хийж байгаа. Гэхдээ би бол энэ асуудлыг ХХААЯ хариулахаас өмнө нэг асуудлыг хөндмөөр байгаа юм. 

Ер нь бэлчээрийн талхдал гэдэг чинь ямар асуудалтай холбогдож гарч байна вэ гэвэл одоо цаг уурын өөрчлөлт, тэгээд тухайн эрхэлж байгаа аж ахуйн байгальдаа зохицохгүй байх талаар л гарч байна. Мал нь тоо толгойн нь өсөөд л бэлчээрээ талхлаж байна. Тэгэхээр бид нар одоо өөрсдийнхөө энэ эмзэг биологийн тогтолцоо бүхий энэ газар нутаг дээр хүчээр одоо нүүдлийн мал аж ахуй эрхлүүлэх гэж зүтгээд л, бэлчээрээ талхлаад л, тэгээд ган, зудад хэдэн саяар нь үхүүлээд байдаг энэ арга, энэ аж ахуйн хэвшил чинь одоо ер нь зөв юмуу гэдэг асуудал л ярьж байгаа энэ бол, өөр юу ч биш. Ерөөсөө мал аж ахуйг одоо ямар замаар эрхлэх вэ гэдгийг л хэлж байгаа гэдэгтээ би чухал холбож байгаа, түүнээс биш монголын бэлчээрийн нөөцийг энэ их олон сая га газрыг бид нар одоо талхдалын эсрэг, газрын чанарын төлөв байдлын арга хэмжээг зохион байгуулна гэвэл хэдэн зуун тэрбум төгрөг хэрэгтэй болно. Тэр хэдэн зуун тэрбум төгрөгийг газар луу шингээхийн оронд бид нар харин энэ мал аж ахуйгаа, газар тариалангаа, алтныхаа үйлдвэрүүдийг, технологийн, техникийн түвшингийн эргэж харах л ийм асуудал байгаа. Энэ бол үнэхээр дээд хэмжээний бодлогын түвшинд, төрийн түвшинд авч үзэх ёстой асуудал болов уу гэж ингэж бодож байна. 

ХХААЯ-наас бэлчээрийн чиглэлээр хийгдэж байгаа төсвийн зохицуулалт, арга хэмжээгээ тайлбарлахгүй юу.  

Г.Даваадорж: Монгол Улсын 125.0 сая га бэлчээрийг бүгдийг талхлаад, бүгдийг ашиглачихаад одоо үнэхээрийн мал нь багтаж шингэхээ болиод байна уу гэвэл тийм биш л дээ. Өвөр Монгол Улс Монголоос 2 дахин бага нутагтай мөртлөө 50.0 хэдэн сая толгой малтай болоод байгаа байхгүй юу. Тэгээд манайхны 20.0 хэдхэн сая толгой малыг 120.0 хэдэн сая га бэлчээр дээрээ багтахгүй байна, энэ бэлчээр дуусчихлаа гэсэн асуудал биш. Тийм учраас бид юуны өмнө бэлчээрийн асуудлыг шийдэхийн тулд бэлчээрийн усжуулалтын асуудлыг шийдэх нэгдүгээрт, хоёрдугаарт дэд бүтцийг сайжруулж, хүмүүст алслагдсан бэлчээрийг ашиглах боломжийг бүрдүүлэх ёстой болоод байгаа юм. 

Бид эхний ээлжинд юу хийж чадаж байна вэ гэвэл улсын төсвийн хөрөнгөөр жилд 750.0-800.0 сая төгрөг өгч байгаа, энэвгээр нэг 250-300 худаг засч байна бид, тэгээд дээр нь жилд 100 гаруй гар худаг гаргаж байгаа хүмүүсийн, малчид, иргэд өөрсдийнх нь хүчээр. Гадаадын төсөл, хөтөлбөрүүдэд манай ХХААЯ-ны захиалгаар хэрэгжүүлж байгаа гадаадын төсөл, хөтөлбөрүүд дотор худаг засварлах үүрэг аваагүй тийм нэг ч төсөл байхгүй, том, жижиг техникийн тусламж, зээл бүгд худаг засварын компаниуд орж яваа юм. Энэ хүрээнд бид жилд мөн 250-300 худаг засуулах юм. Энэ жилээс эхэлж хамгийн том төслүүд нь хэрэгжиж эхэлж байгаа, үүнээс урд бол жилд 30-40 худаг засдаг төслүүд байсан, энэ жилээс эхлээд жил бүр 100 худаг засах үүрэгтэй 3 төсөл хэрэгжиж эхэлж байна. Ингээд өөрөөр хэлбэл манай улсын төсвийн хөрөнгө дээр нэмэгдэж жил бүгд 200-300 худаг байнга засагдаж байх нь ээ, ойрын 4-5 жилдээ гэж ойлгох ёстой. 

Өөр нэг асуудал нь яахав гэхээр үнэхээрийн худаг гарахгүй газар гэж байна, нилээн өндөрдүүхэн газар, өндөр уулын бүсийн газар. Тэнд бид яамаар байна гэвэл цасны ус, борооны усыг тэндэхийн жалганы амыг боох, эсвэл усан сан байгуулах замаар тэнд нь байгалийнх нь бороо, цасны усыг ашиглах замаар юм хийе гэсэн ийм асуудал ноднин жилээс эхлээд л шинжлэх ухааны технологийн төсөлд ч зарласан, тэрэнд зориулж шинжлэх ухааны технологийн төслийн сангаас зээл авч байна, ХХААЯ өөрөө бас тодорхой хэмжээний дэмжлэг үзүүлье гэж байгаа юм, ийм замаар бид худаг гарч болохгүй газарт байгалийн усан сан байгуулъя, хөв байгуулъя гэсэн ийм асуудлууд хийгдэж байна. 

Дараагийн асуудал нь бэлчээрийг сайжруулах, хаших, эзэмшүүлэх асуудал байгаа юм, энэ бол хууль зүйн хүрээнд шийдэхээс бас шаардлагатай асуудлуудтай холбоотой. Ер нь тодорхой хэмжээний боломжтой одоо баруун аймгууд бол нилээн туршлагатай бэлчээрийг усжуулаад, услаад хадлангийн талбайтай болчихдог, бэлчээртэй болчихдог ийм боломжийг бид цаашид нэмэгдүүлье гэж байгаа юм. Гэтэл энэ маань нөгөө бэлчээр нийтийн ашиглалтад байгаа учраас хэн нэгэн Дэмбэрэлийн хашсан, тордсон бэлчээрийг нөгөөдөх нь очоод идчихдэг, сүйтгэчихдэг эсвэл хамар хатгуулна, иднэ, хаяа хатгуулна, бууна гээд одоо хажууд нь айл хүрч ирж буугаад талхлаад байдаг нэг ийм зовлон байгаа юм, энийг бид орон нутгийн түвшинд зохицуулах юм болов уу л гэж ингэж бодогдож байна. Өөр юмгүй, баярлалаа. 

С.Төмөр-Очир: За баярлалаа. Хэрэмний асуудал. 

Н.Оюундарь: Эг-үүрийн сав газарт хэрэгжих төслийн талаар товчхон яръя. Даян дэлхийн байгаль хамгаалах сан, Олон улсын санхүүгийн корпорацитай хамтарч энэ төсөл хэрэгжихээр болсон. 4 сард Даян дэлхийн байгаль хамгаалах сангаас батлагдсан, одоо бол Олон улсын санхүүгийн корпорацитай тэр нөгөө процедурынхаа дагуу явагдаж байгаа. Тэгээд энэ төслийн гол зорилго маань бол ховор болон ховордсон загасыг түүний дотор тул загасыг хамгаалах, энд орон нутгийн иргэдийг оролцуулах, загас агнуулах тэр шинэ загварыг, шинэ маягийг, шинэ хэв маягийг хэвшүүлэх, ялангуяа спорт агнуур, ан агнуурыг нэвтрүүлэх гэсэн юм байж байгаа. Yүнд Хөвсгөл аймаг, Булган аймгийн зарим сумдууд ерөнхийдөө хамрагдаж байгаа, нийт төсөв нь бол 700.0-гаад мянган ам.долларын төсөвтэй тийм төсөл хэрэгжихээр болж байгаа. Тэгэхээр энэ жилээс үндсэндээ хэрэгжээд эхлэх болов уу л гэсэн тийм ойлголттой байгаа. 

Ц.Дамдин: За би Гомбожав гишүүний цагаан загас, хэрэмний юу нь дээр хариулт хэлье. Тэгэхээр Хөвсгөлийн цагаан загас бол манай ард түмэн сайн мэднэ л дээ, ер нь бол Хөвсгөлийн Цагааннуурын загасны аж ахуй бол манайд уламжлалт загасны агнуур эхэлсэн олон жилийн туршлагатай, бараг одоо хамгийн анхны ийм аж ахуй байдаг. Энэ жил ч гэсэн бид одоо зохих хэмжээний ахуйн зориулалтаар агнах, барих тэр тоо хэмжээний лимитийг бол тогтоож өгсөн. Харин үйлдвэрлэлийн зориулалтаар нэгэнт улсын хэмжээ нь дээр зогсоосон учраас бас тодорхой хэмжээний цагаан загасны хэмжээнд тойм судалгаа гаргах ийм зорилт тавьж байгаа. 

Цагаан загас мэдээжийн хэрэг хууль бус чиглэлээр Улаанбаатар болон төв суурин газруудад орж ирж байгаа нь үнэн. Энэ бол бид нарын энэ жил тэр одоо үйлдвэрлэлийн зориулалтаар загас агнуурыг хаасан энэ асуудалтай ч бас холбож үзэж болох юм байгаа юм. Цагаан загасны хувьд товчхондоо хариулахад ийм байна. 

Хэрэмний хувьд бол энэ бол манайд хамгийн их яригдаж байгаа асуудал. Ер нь бол хэрэмийг бол 1999 оны хагас жил, 2000 оны үеэс эхэлсэн л дээ Хятад улсад гаргах энэ асуудал тавигдснаас, ингээд 2001 он бол хамгийн оргил үе байсан, маш их хэмжээгээр хэрэмийг бол агнаж байсан. Энэ талаар бол БОЯ, холбогдох мэргэжлийн байгууллага, Шинжлэх ухааны академийн хүмүүс хэрэм бүхий аймгийн мэргэжлийн байгууллагуудтай хамтарч 2000 оны 7 сард бид хамтарсан ярилцлага хийж үзсэн юм. Энэвгээр ямар арга хэмжээ авч болох байна гэж. Ер нь зүгээр энд хэлэхэд энэ ахуйн зориулалтаар агнах, барих, агнуурын амьтдын тоо хэмжээний дээд хязгаарыг тогтооход бол бид хэрэмийг оруулдаггүй, энэ одоо хэрэмний арьс, юуг ашиглалтад оруулдаггүй л дээ. Тийм учраас бид энэ шинээр бий болгох гэж байгаа ялангуяа тарвага дээр туршиж үзье гэж байгаа хуулийн дагуу энэ гарал үүслийн гэрчилгээг хэрэглэе гэхээр нэгэнт бид энэ дээр ямар нэгэн лимит хязгаар тогтоож өгдөггүй болохоор энийг хэрэглэх бололцоогүй, тэгэхээр одоо яах вэ гэдэг ийм асуудлуудыг ярьсан. Ингээд орон нутаг бол энэ дээр нилээн үүрэг хүлээх, гаалийн газар, хяналтын байгууллагууд дээр нилээн тогтож ярьсан. 

За ингээд одоо өнөөдөр мэдээлэл өгөхөд бол 2002 онд бол энэ байдал бол манай гаалийн байгууллагаас өгсөн мэдээгээр их буурсан, 2003 оны хувьд бол одоо эхний хагас жилээр гэхэд өнөөдөр хэрэмний арьс бол гараагүй байгаа. Бид бол энийг юу гэж ойлгож байгаа вэ гэхээр бас бидний болоод орон нутгийн талаас мэргэжлийн хяналтын байгууллагуудын талаас, аймаг, орон нутгийн талаас бас зохих хэмжээний арга хэмжээ авч байгаа гэж үзэж байгаа. 

За зүгээр дараачийн нэг асуудал юу гэхээр одоо бид нарын дам мэдээгээр бол Хятадын талаас бол хэрэмний асуудлыг сонирхох сонирхол бол 2003 онд алга болсон гэсэн ийм яриа бол байгаа, дараачийн хагас жилийн гаалийн мэдээ гарч ирэхэд бас зохих хэмжээний ямархуу үр дүнд хүрсэн нь нилээн тодорхой гарах болов уу гэж ингэж бодож байна. 

Э.Гомбожав: Тэр Цагааннуурын цагаан загас гэснээс сүүлийн үед цагаан загасны нөөц багасаж байгаа гэсэн судалгаа байдаг юм шиг байгаа юм. Эний нэг гол юм нь бол тэр Дулмаа гуай аваачаад тэр нэг пилд гээд нэг тарган загас үржүүлээд тавьсан, тэр пилд чинь цагаан загасаа устгаад, цагаан загасныхаа түрсийг идээд байна гэж ингэж нутгийн ард түмэн шүүмжлээд байдаг юм. Энэ талаар яг одоо бодитой, шинжлэх ухааны үндэстэй судалгаа хийж энэ дээр дүгнэлт гаргасан юм байдаг юм уу ер нь. 

Ц.Дамдин: Пилдийг бол Дулмаа гуай бол Найманнуурт л тавьсан л даа, Найманнуурт нилээн өсч үржсэн гэж хэлдэг юм. Цагааннуурт пилд тавиагүй гэж ярьдаг юм, бид бас энэ талаар сонирхож байсан. Тэгээд гишүүн хаанаас ийм мэдээлэл авсан юм. Найманнуурт туршиж үзсэн, пилд загасыг Цагааннуурт тавиагүй л гэж ярьдаг юм даа. Ерөөсөө пилд бол гаднаас л орж ирсэн загас, Дулмаа гуай л анх одоо Монголд авчирч нутагшуулсан загас. Энийг дахиж тодотгож хариу өгье. 

С.Төмөр-Очир: За Баярсайхан гишүүн асуулт асууя гэсэн, Баярсайхан гишүүнийг урьж байна. 

Ё.Баярсайхан: 5 асуулт байна. Тайлантай холбогдуулж тайланд дурьдсан зүйлүүдээс асууя. Автомашины хорт утааг багасгах төхөөрөмж туршиж байна гэж бичсэн байгаа юм, тэгэхээр энэ мэдээж ялангуяа Улаанбаатарт холбоотой байх, Улаанбаатарын хорт утааны 40.0 гаруй хувь нь автомашинаас гардаг гэсэн ийм судалгаа сонссон шиг санаж байна. Тэгэхээр энэ бол их чухал ажил юм байна, тийм учраас энийг ер нь хэзээ бодитой болгож автомашинуудад тавьж эхлэх вэ гэсэн нэг ийм товчхон асуулт байх юм нэгдүгээрт нь.

Хоёрдугаарт нь Туул голын бохирдлыг анхаарч хатуу арга хэмжээ авах цаг болжээ гэж одоо бичсэн байна л даа, тэгэхээр энийг одоо хэзээ авах вэ, голын эргээр, ялангуяа энэтэй холбогдуулж асуухад бол энэ голын эргээр хувийн байшин их баригдаад байгааг та бүхэн юу гэж үзэж байна вэ. 

За гурав дахь асуулт, энэ усны хатуулгийн талаар мэдээлэлд юм алга байх шиг байна, энэ бол бидний хувьд их чухал асуудал гэж бид үздэг, хатуу ус биенд муу, нөлөөтэй гэж эмч нар дүгнэсэн байдаг юм, тэгэхээр зэрэг энд яамны зүгээс ямар бодлого байна вэ. Тухайлах юм бол ус зөөлрүүлэх төхөөрөмж маш чухал хэрэгтэй байгаа юм. 

Дараагийн асуулт нь хот, суурин газрын ойг хамгаалах талаар бас нэг ийм тодорхой бодлого байна уу, үгүй юу. Энэ талаар ямар ажил хийгдэж байна вэ. Яагаад гэвэл энэ хот, суурин газрын иргэд ойр тойрныхоо модыг огтолж, зарж, түлж, тэгээд маш хайр гамгүй хөнөөж байгаа нь мэдээж хот орчныхоо байгаль нөлөөлж байгаа бид үздэг юм. Тэгэхээр энийг яаж зогсоох вэ, зогсоох талаар ямар бодитой арга хэмжээ байж болох вэ гэсэн ийм асуулт байна. 

За дараагийн асуулт нь энэ Засгийн газрын хөтөлбөрт туссан Улаанбаатар, Эрдэнэт, Дарханд хог боловсруулах үйлдвэр байгуулах асуудал одоо бодитой ажил болж өгөхгүй байгаа юм. Улаанбаатарт нилээн эрчимтэй хөөцөлдсөн гэж сонссон, гэтэл саяхан Герман улстай хамтарч, Германд Монголын ЭСЯ-наас энэ асуудал нилээн үр дүнгүй болж байгаа талаар албан тоот ирсэн гэж би сонссон л доо. Тэгэхээр одоо энэ үлдэж байгаа 1 жилийн хугацаанд энэ ажил урагшлах ямар боломж байна вэ гэдгийг товчхон хэлж өгнө үү. 

Тэгээд эцсийн нэг асуулт бол нэг ийм тодорхой тоонууд би сонссон учраас асууя гэсэн юм. 1 жилийн ангын зөвшөөрлийн хэмжээнд бол БОЯ-наас 300 мянга орчим ан амьтан агнах тийм боломжтой гэсэн тоо байгаа гэж сонссон юм. Тэгээд нэг ан агнахад дунджаар 3 ширхэг сум тооцдог гэж сонссон, гэтэл энэ гадаадаас сум импортлох хэмжээг YХЯ 10.0 сая ширхэгээр тогтоож зөвшөөрөл өгсөн байх юм. Тэгэхээр энд ялгаа үлдэж байгаа тэр 9.0 сая ширхэг сумны зөрүүг манай БОЯ юу гэж үзэж байна вэ. Энэ талаар хоёр яам одоо ажлаа уялдуулдаггүй юм уу, эсвэл энд одоо өөр юм байдаг юмуу. Ер нь эний хяналт хаана байх ёстой вэ гэсэн ийм хэдэн асуулт байна. За баярлалаа. 

С.Төмөр-Очир: За баярлалаа. За Баярсайхан гишүүний асуултад нэрээ хэлээд хариулъя.    

У.Барсболд: За тэгэхээр би зарим асуултад хариулъя, манай энэ холбогдох хүмүүс хариулна. Авто машины хорт утааг багасгах төхөөрөмж туршиж байгаа гэдэг нь Дэлхийн банкны чиглэлийн Дэд бүтцийн яамны шугамаар одоо энэ том төсөл хэрэгжиж байгаа. Тэгээд бид нар бас байгаль орчныг бохирдлоос арилгах арга хэмжээг бас ганцхан яам хэрэгжүүлээд байх нь гол биш, та бүхэн өмнөх юунуудад шүүмжилж байсан БОЯ ганцаараа л одоо зүтгээд байх юм, бусад яамдуудтайгаа хамтарч ажиллаад гэсэн чиглэл өгсөн учраас бид нар та бүхнээс өгсөн чиглэлийн дагуу ДБЯ-тай хамтарч ажиллаж, ДБЯ маань авто машины утааг багасгах чиглэлээр ихээхэн санаа тавьж өдөржин, шөнөжин зүтгэж байгаа. Эний нэг жишээ бол одоо энэ Дэлхийн банкны томоохон төслийг ДБЯ авч автомашиныг оношилж, утааг нь стандартад нийцэж байгаа эсэхийн одоо туршиж байгаа. Энэ том зээлийн төсөл хэрэгжээд эхэлсэн. Тийм учраас бид энэ асуудлыг ДБЯ маань хэрэгжүүлж байгаа гэж үзэж байгаа. 

За БОЯ, ДБЯ хамтраад дэмжиж байгаа нэг зүйл бол автомашинд утааны шүүгч тавих асуудал байгаа. Америкийн нэг компани энийг туршаад нилээн сайн хөөцөлдөж байгаа, энэ асуудлыг бид цэвэр одоо аж ахуйн байгууллагын журмаар буюу өөрөө аж ахуйн санхүүжилтээр хийгдэх арга хэмжээ гэж үзэж зүгээр бодлогын хувьд нь дэмжих арга хэмжээ авч байгаа. 

Хоёрдугаарт, Туул голын чиглэлээр нилээн арга хэмжээ авах цаг нь болсон гэдэг үг бол бид 2004 оныг Усны шинэтгэлийн он болгож зарлах гэж байгаатай холбогдуулж бид нар Туул голыг иж бүрэн хамгаалах асуудлыг иж бүрнээр нь авч үзэх ёстой гэж үзэж байгаа. УИХ-ын эрхэм гишүүд хэрвээ одоо энийг дэмжиж байгаа бол бид Туул голыг улсын тусгай хамгаалалтад Туул голын сав газрыг авах асуудлыг БОЯ судалж байна. Ингээд 2003 оны эцсээр Туул голын эх ялангуяа усны нөөцтэй холбогдолтой мод тарих бургасны хэсэг, Туул голын эхийг, зарим сав газрыг тусгай хамгаалалтад авах асуудлыг УИХ-д оруулж шийдүүлэхээр төлөвлөж байгаа учраас бид энэ асуудлыг тавьсан юм. Та бүхэнтэй бид энэ чиглэлээр ярьж санал бодлыг авсны үндсэн дээр энэ асуудлыг шуурхай шийдэх болно. 

За усны хатуулгийн чиглэлээр манай энэ мэргэжлийн хүмүүс хариулна. 

Засгийн газрын мөрийн хөтөлбөрт туссан Улаанбаатар, Дархан, Эрдэнэтийн хог боловсруулах үйлдвэрийн асуудлын чиглэлээр одоо бид энэ талаар бодитой ажил хийгдэж байгаа, ний нуугүй хэлэхэд бол одоо Засгийн газрын 2001 оны 256 дугаар тогтоол гараад энэ тогтоолд Засгийн газар юу гэж заасан гэвэл Улаанбаатар хотод хог боловсруулах үйлдвэр байгуулна, Дархан, Эрдэнэтэд нэг хог боловсруулах шинэ менежмент нэвтрүүлнэ, Чойбалсанд мөн энэ менежмент нэвтрүүлнэ гэж заасан. Эний дагуу БОЯ энэ жилийнхээ төсөв мөнгө, ирэх жилийн төсөв мөнгөнд тусгаад бид Дархан, Эрдэнэт, Сэлэнгийн менежментийг сайжруулах асуудлаар хоёр удаа ажлын хэсэг явуулаад Дэлхийн эрүүл мэндийн байгууллагын хогны мэргэжилтэй хамтарч хоёр удаа газар дээр нь ажиллаад Дархан, Эрдэнэтийн чиглэлээр ажиллах эхний хөтөлбөр эхлэхэд бэлэн болчихоод байгаа. Бид энэ хөтөлбөрөө энэ онд багтааж хэрэгжүүлнэ. Чойбалсангийн хөтөлбөрийн энэ оны сүүл, ирэх оны эхээр яг энэ Дархан, Эрдэнэтийн моделиор бид хэрэгжүүлнэ. Энэ моделийн гол утга учир нь юу вэ гэвэл хогийг савлуулдаг, ялган ангилдаг болно өрхүүд дээр, тэгээд татаж авчраад хогийг бассейнд булшилна, бассейнд булшлахын өмнө лааз, сав, төмөр, яс, цаас, мод гэх мэт зарим нэг дахин боловсруулж болох үйлдвэрүүдийг энэ бассейны хажууд байгуулж, дахин боловсруулах 5-6 үйлдвэрийг хувийн хэвшлийн хөрөнгө оруулалтаар ажиллуулаад ингээд энэ одоо иж бүрэн цикл ингээд явах юм. Энэ бол яг хогны үйлдвэр биш, тэгэхдээ хогны шинэ менежментийн хөтөлбөр хэрэгжиж байгаа арга хэмжээ бид энийг хэрэгжүүлнэ. 

Улаанбаатар хотын тэр хог боловсруулах үйлдвэрийн хувьд бол Засгийн газар татгалзаагүй, мэдээж одоо хэрэгжүүлэх шатанд манай Улаанбаатар хотын удирдлага энэ чиглэлээр нилээн гардаж санаачлагатай ажиллаж, ажил хийх гэж оролдож байгаа бид энийг маш их дэмжиж байгаа. Тийм учраас одоо бид нар Засгийн газраас Улаанбаатар хотыг одоо энэ хогныхоо үйлдвэрийг боловсруул гээд бүрэн эрх чөлөөг нь өгөөд ажиллуулсан. За мэдээж энэ дээр нь болохгүй, бүтэхгүй юмнууд гарч байгаа байх. Хэрвээ Улаанбаатар хотын асуудал ингээд Германы талаас бүтэхгүй боллоо гэж бодсон нөхцөлд бол одоо бид нар хожигдсон ч гэсэн хамаагүй бид дараагийн донорт энэ асуудлыг тавьж одоо шийдүүлэх болно гэж энд хэлэх гэсэн юм. 

За ингээд Засгийн газрын 2001 оны 256 дугаар тогтоолоор баталсан хогийг хатуу хог хаягдлыг байгаль орчинд халгүй аргаар зайлуулах цогцолбор төлөвлөгөө иж бүрэн хэрэгжиж яваа гэдгийг энд хэлэх гэсэн юм. 

За би одоо энэ сумны зөвшөөрлийн асуудлаар Дамдин даргыг, хот суурингийн ой хамгаалах асуудлаар Мэргэжлийн хяналтын газрыг, усны хатуулгийн талаар бас Мэдээлэл хяналт, шинжилгээний газрынхан хариулахыг хүсч байна. 

С.Төмөр-Очир: За баярлалаа.
Ц.Дамдин: За би Баярсайхан гишүүний хамгийн сүүлийн асуулт сумны асуудал дээр хариулт өгье. Тэгэхээр энэ гишүүн бол зөв хэллээ, тоон бол яг үнэн. Ер нь бол сүүлийн жилүүдэд бид энэ агнах барих, агнуурын амьтдын тоо хэмжээ бол 3000-аас хэтэрдэггүй, түүний дийлэнхийг та бүхэн мэдэж байгаа тарвага эзэлдэг. Энэ хэмжээгээр бид хуулийнхаа дагуу 3 ширхэг сум гээд жилд бол одоо 1.0 сая сумны хэмжээ хэрэгцээ байх юмаа гэж ингэж тогтоож Цагдаагийн ерөнхий газарт өгсөн юм. ЦЕГ-аас өнгөрсөн жил улсын хэмжээ нь дээр бууны тооллого хийсэн, хийж гаргасан бууныхаа тооллогын зэрэгцээ энийхээ хэрэгцээг YХЯ-нд өгсөн юм билээ. Тийм учраас YХЯ 10.0 сая сум оруулах лиценз олгосон нь үнэн. Yүнийг бид мэдмэгцээ YХЯ-тай хамтарч энэ асуудлыг тавьсан. 

Ахуйн зориулалтаар одоо бас цагаан зээр, бор гөрөөс, гахай ч гэдэг юмуу ийм зүйлүүд бас бий л дээ, тогтоож өгсөн юм. Тэгэхээр энэ зүйл чинь бас хэрэгцээ мөн гэдэг утгаар энэ сумны асуудлыг тавьсан гэж бидэнд тайлбарласан. Ингээд бид сая хоёр яаманд албан тоотоо өгөөд сумныхаа хэрэгцээний тоог тавиад ЦЕГ ч энэ асуудал дээр манай 3 хамтарч яриад одоо дахиж сумны асуудлаар бол нэмж оруулах асуудал байхгүй, харин одоо сум, бууны асуудал дээр тодорхой мэргэжлийн 1-2 байгууллага бол хариуцаж гаднаас оруулж ирж байя, бусад одоо энэ замбараагүй орж ирж байгаа асуудлыг цэгцлэе гээд ингээд тендер зарласан Хууль зүй, дотоод хэргийн сайдын тушаал гарсан одоо энэ тендерийн асуудал явагдаж байгаа. 

С.Төмөр-Очир: За баярлалаа. Хяналтын алба хариулна. 
Д.Энхбаяр: Баярсайхан гишүүний асуултад хариулъя. Тэгэхээр ерөнхийдөө усны талаар, усны хатуулгийн талаар маш их бодитой асуулт тавьж байна. Тэгэхээр цаашдаа бид нар энэ талаар ер нь зүгээр асуулт биш, энэ талаар анхаарах болно гэдгээ бол хэлчихье. Тэгэхээр өнөөдөр Монгол Улсын усны хатуулгийг тооцсон, эрдэсжилтийг тооцсон ийм жил бүрийн материал бид нарт байдаг. Энэ удаагийн тайлан дээр эрдэсжилтийн талаар бид нар тэр том хүснэгтийг энд оруулаагүй, бас хэтэрхий их том болоод, жил бүр энд тусгаад байж яахав гээд, түрүүчийн жилийн эрдэсжилтийн юманд байгаа. Ер нь ингээд усны хатуулгийг багасгах талаар ЭМЯ дээр төсөл хэрэгжиж байдаг юм. Тэр тусмаа ер нь говь, хээрийн бүсийн аймгууд, сумдын усны хатуулга бол маш их өндөр байдаг. Ийм учраас тэр хатуулгийг багасгадаг төхөөрөмжийг төслийн хүрээнд зохион байгуулж аж ахуйн аргаар зохион байгуулна гэдгийг бол бид тэр бодлоготой нийцүүлж ажиллаж байгаа юм. 

С.Төмөр-Очир: За өөр нэмж хариулах хариулт байна уу. Хот орчмын ой хамгаалалт. 
Я.Ариунзул: Ногоон бүсийн хамгаалалт бол харьцангуй үнэхээр бас муу байгаа. Ер нь энэ ард түмний түлшний асуудлыг шийдэхгүйгээр энэ ногоон бүсийг хамгаална гэдэг бол байгаль хамгаалагч, байцаагч нарын хүчээр хийдэг бол хүндрэлтэй. Улаанбаатар хотын ногоон бүсэд бол 30 хэдэн байгаль хамгаалагч ажилладаг, бид нар бол та нар нэг ч байшин бариулж болохгүй, нэг ч мод огтлуулж болохгүй гэсэн шаардлагыг бол байнга тавьдаг, гэвч одоо өчигдөр, уржигдар шалгалтаар очиход зүгээр байсан мод маргааш өглөө нь 8 модыг огтлоод явчихсан байж байгаа, дандаа шөнө хийж байгаа. Тэгэхээр энэ үнэхээр хүн хүч, мөн энэ түлшний асуудлыг шийдэхгүйгээр энэ хүндрэлтэй асуудал. 

С.Төмөр-Очир: За дараа нь Чадраа гишүүн асуулт асууя гэсэн байна. Чадраа гишүүнийг урьж байна. 

Б.Чадраа: Их баярлалаа. Би голчлон ХХААЯ-ны улсуудад хандаж ганцхан асуулт байна. Энэ асуудал бол газар шороо, бэлчээр устай холбогдсон асуудал байгаа юм. Тэгэхээр энд их олон яригдаж байна, үр дүн ч яригддаг. Дэлхийн нийтийн дулаарлаас болж бэлчээр хомсдлоо, цөлжилт эхэллээ, бусад нь үүнтэй холбогдлоо гээд ингээд яриад байгаа. Ер нь бол бүх буруу нь бол лус савдагтай л холбогдоод ингээд яваад байгаа юм. Тэгэхээр сүүлийн 20 гаруй жилийн судалгаанаас ажиглаад үзэхэд үнэн хэрэг дээрээ энэ огт тийм биш юмаа гэж олон хүн хэлж байгаа, эрдэмтэд хэлж байгаа гадаад, дотоодынхон. Энэ юунаас болж байна вэ гэхээр зэрэг зөвхөн орон нутгийн засаг төрийн удирдлагын маш хариуцлагагүй ажиллагаанаас болж байна. Yүнээс болж бэлчээр, ус, ой модыг хэт талхалж ийм одоо цөлжилтийг бий болголоо гэж. Энэ юунаас харагдаж байна гээд асуухаар ингэж хэлж байгаа юм. Yгүй та нар Сүхбаатар аймгаас Сайншанд хүртлэх төмөр замын хоёр хажууд байгаа хашлагын доторхи газар, бэлчээрийг үз, тэр өвс, ус, тэр ургамлын хар. Тэр авь адилхан л газарт байгаа, тэнд бол өөрчлөлт дөнгөж сүүлийн 30 жилд 5-10-хан хувь байгаа гэж ингэж ярьж байгаа. Тэрний гадна байгаа бэлчээр, дотор байгаа хаалттай өвс, ургамал, газар шороо бол үнэн хэрэг дээрээ байгалийн нөлөөлөлд адилхан автагдаж байгаа зүйл л дээ. Тэгэхээр энийг бол юу гэхээр зэрэг эндээс ямар дүгнэлт хийж байна вэ гэвэл монголчууд ялангуяа орон нутгийн засаг захиргаа бол хөдөөд малаа яаж хариулах вэ, хаана бэлчээрлүүлэх вэ, хуучин одоо нэг 20 жилийн өмнөх шиг зун, өвөл, хаврын бэлчээр гэж ялгадаг энэ юмнууд нь алга болоод зүгээр ерөөсөө л хамаагүй задгай тавьчихсан. Орон нутаг төрөөс энэ дээр бол ямар ч хуваарилалт ийм юмнууд хийгээгүй. 

Тэгэхээр би юу хэлэх гэж байна вэ гэвэл энд би биш, ерөөсөө бүх судлаачид бол энэ төр засаг бэлчээрийг хамгаалах, хадгалах талаар ямар ч ажил хийгээгүй бүх хариуцлагыг эд нарт ногдуулах ёстой юм байгаа юм, тэр дэлхийн нийтийн дулаарал ерөөсөө хамааралгүй гэж ингэж хэлж байгаа хүмүүс ч байгаа. Ийм учраас би гав ганцхан асуудал асууя, сая улсууд их ярих шиг боллоо. 

Энэ орон нутгийн засаг захиргаа баг, багаас эхлээд түүнээс дээшхи удирдлагуудын хариуцлагыг сайжруулах талаар энэ хариуцлагыг тэд нарт ойлгож хүлээлгүүлэх талаар, цаана чинь бол бүх талаар батлаад үзүүлээд байна, та нар ч батлаад үзүүлж байгаа, одоо адилхан говийн бүсэд хаалттай бүсийн дотор ямар байсан адилхан л дулаарал, ган зуд болж байсан тэрний гадаа ямар байсан. Энийг хүлээлгэн зөвшөөрүүлэх, хариуцлагын ойлгуулах талаар ямар ажил хийж зохиох гэж байна вэ гэсэн ганцхан асуудлыг би асууя гэж бодож байна. Баярлалаа.  
С.Төмөр-Очир: За баярлалаа. За асуултад хариулъя. 

Г.Даваадорж: Тэгэхээр би түрүү хэлсэн, бэлчээрийн доройтол уур амьсгалын нөлөө байна уу гэвэл байна. Энийг бол би нэгдүгээрт мэргэжлийн хүний хувьд, хоёрдугаарт энэ байнга бид энэ бэлчээрийн ургамлын доройтол, бэлчээрийн хомсдолын талаар бид маш олон удаа эрдэм шинжилгээ, үйлдвэрлэлийн бага хурал хийсэн, гадаадынхан, дотоодынхонтой нийлсэн энэ бүх хүмүүс байгаль, цаг уурын нөлөөллөөс болж бэлчээр доройтож байгаа гэдгийг хүлээн зөвшөөрч байгаа. Тэр байтугай ингэж ярьж байгаа, цаг уурын бэлчээрийн талбай хяналтын талбай гэж тусгай хашаатай юм байдаг юм тэрэн дотор байгаа ургамлын бүтэц, бүрэлдэхүүн хүртэл өөрчлөгдөж байгаа байхгүй юу. Энэ юу гэхээр зэрэг малтай ч хамаагүй, хүнтэй ч хамаагүй зүгээр л хүн орж ирээд ажиглалт хийгээд гардаг ийм л талбай шүү дээ, тэгэхээр энэ бол байгалийн нөлөөлөл байна. Зүгээр ихэнх хувь нь бол мэдээжийн хэрэг бэлчээрийг хуваарьгүй, зүй бус ашиглаж байгаатай холбоотой. Энийг бол бид хүлээн зөвшөөрч байгаа. 

Одоогийн байдлаар бид бэлчээрийн менежментийн асуудлаар гадаадын 4 төсөл хэрэгжиж байгаа. Энэ бэлчээрийн менежмент дотор бид юу ярьж байгаа юм гэхээр нэгдүгээрт, бэлчээрийг зүй зохистой ашиглах, хоёрдугаарт, бэлчээрийн талбайн ашиглалтыг өргөтгөх, ашиглагдахгүй байгаа бэлчээрийг ашиглалтад оруулах энэ хоёр асуудалтай холбоотой юм. Ер нь Монгол Улсын хууль тогтоомжид Газрын тухай хуулиар газрын өмчлөлийн эрхийг зөвхөн сумын Засаг даргад олгосон байгаа. Нэгэнт өмчийн эзэн болсон сумын Засаг дарга хаанаа ямар малаа бэлчээх вэ, хаанаа хэнийгээ өвөлжүүлэх вэ гэдэг нь зөвхөн Засаг даргад л байгаа, өөр хэнд ч байхгүй. Тийм учраас юу гэдэг юм сумын Засаг дарга маань энэ асуудлаа зөв ойлгоод энэ бэлчээрийнхээ менежментийг зөв хийе гэвэл малчид, хөдөөгийнхөө хүмүүсийг малд нь тохируулаад малын бүтэц, сүргийн бүтэц бүрэлдэхүүн, тоо хэмжээнд нь тааруулаад өөрийнхөө нутаг дээрх бэлчээрийг зүй зохистой ашиглах боломж бол зөвхөн сумын Засаг даргад байгаа юм шүү гэдгийг би хэлэх гэж байгаа юм. Сумын Засаг дарга яаж ашиглах вэ гэдэг тал дээр нь бид гадаад, дотоодын төсөл, хөтөлбөрийн хүрээнд өөрсдийнхөө мэргэжилтнүүдийн хүрээнд янз бүрийн зөвлөмжүүдийг өгч байна. 

Хамгийн гол нь бид бэлчээрийг зүй зохистой ашиглах асуудлаас эхлэх хэрэгтэй, байгалийн өөрчлөлтийг болоод уур амьсгалын өөрчлөлтийг бид өөрчилж чадахгүй болохоор тэрэнд дасан зохицсон тийм л арга ажиллагааг нэвтрүүлэх шаардлагатай байгаа юм. За баярлалаа, өөр юмгүй. 

С.Төмөр-Очир: За Туяа гишүүн асуултаа асууя. 

Д.Туяа: Баярлалаа, зарим асуулт давхцсан учраас товчилъя. Хүн амын унд, ахуйн хэрэглээний, мал услах усны эх үүсвэр хөдөөд нэг байдаг. Yүнээс үүдээд гол горхины, худаг мал амьтны гаралтай бичил биетнээр бохирддог явдал их байна. Тухайлбал, говийн бүсийн аймгуудын сумдын ундны ус эрдэсжилт ихтэй өндөртэй, үүнээс үүдэлтэй хүн ардынх нь хоол боловсруулах эрхтний замын өвчин их өндөр тэмдэглэгддэг. Тэгэхээр энэ ундны усын цэвэршүүлэх асуудал дээр БОЯ ямар ажил зохиож байна вэ, тодорхой бодит жишээтэйгээр хэлэхгүй юу. 

За хоёрдугаар асуулт. Өнгөрсөн онд, 2002 онд Завхан, Хөвсгөл аймгийн олон сумдад ойн хээрийн түймэр гарсан, зарим түймэр цурмандаа ч гэсэн байгаа мэдээ байгаа. Тэгэхээр энэ ойн түймрээс урьдчилан сэргийлэх ямар ажил зохиож байна вэ, ойг нөхөн төлжүүлэх асуудал дээр юу хийж байна вэ энэ талаар хариулахгүй юу. 

С.Төмөр-Очир: За баярлалаа. Туяа гишүүний асуултад хариулъя. 

У.Барсболд: За тэр ахуйн хэрэглээний усыг, энэ ундны усны талаарх асуулт байна. Тэгэхээр энэ ундны усыг бохирдлоос багасгах, ундны усыг бий болгох, ундны усыг цэвэршүүлэх ажил бол үндсэндээ манай ДБЯ-ны гол хариуцаж хийж байгаа үйл ажиллагаа л даа. Тэгэхээр ДБЯ маань энэ чиглэлээр их олон хөтөлбөр гадна, дотны төслүүдтэй үйл ажиллагаа явуулж байгаа. Энэ усны өөрийг нь эрүүл ахуйн талаас хангах асуудлаар ЭМЯ мөн энэ дээр хамтарч ажилладаг. За ингээд яг ний нуугүй хэлэхэд усны асуудал бол 6-7 яамны дунд байдаг. Тийм учраас одоо бид аль болох энэ усны асуудал дээр бид Усны үндэсний хорооны даргын хувьд байгаль орчны сайд энийг аль болох зангидаж, аль болох үйл ажиллагаа, үр дүнгийн нэг зүг рүү чиглүүлэхийг оролдож байна. 

Ер нь 2004 оныг бид усны шинэтгэлийн жил болгож зарлах гэж байгаа бол асуудал үндсэндээ бол гол, мөрөн, нуурын усыг Монгол руу урсгах, зарим урсацтай талаас Монголд үлдээх, ер нь цасныхаа усыг, цасныхаа нөөцийг хавар ашиглах ийм менежмент шинээр бүрдүүлэх, хуучин энэ бол байсан манай малчид социализмын үед гэж хэлэгддэг үед маш их хэмжээгээр цасны усыг ашигладаг байсан, энэнээс татгалзсан, энийг сэргээх, борооны усыг ашиглах, нөөцийг ашиглах, хуримтлуулах. Зарим нэг томоохон гол, мөрөн, нуурыг тусгай хамгаалалтад авах, ус хэрэглэдэг аж ахуйн нэгж, албан байгууллага, томоохон хот, суурин газарт усыг хэмнэх, усны хэрэглээг багасгах асуудал гэх мэтчилэн ийм одоо иж бүрэн цогцолбор асуудлыг бид усны шинэтгэлийн жилийн хүрээнд шийднэ. Энэ хүрээнд усны бохирдлыг багасгах, усны хатуулгийг бууруулах, усны эрүүл ахуйн чанарыг сайжруулах ийм цогцолбор арга хэмжээнд тусч яваа. Тийм учраас бид энэ чиглэлээр бол 2004 онд ихээхэн анхаарна, одоо бол энэ Усны үндэсний хороо энэ бэлтгэл ажлын хүрээнд бид эхнийхээ ажлуудыг хийж эхэлж байна, энэ чиглэлээр тодорхой Их Хурлын гишүүдээс гарсан санал, зөвлөмжийг бид өөрийнхөө үйл ажиллагаанд хэрэглэнэ. 

За ойн түймрээс урьдчилан сэргийлэх чиглэлээр Yржин генерал хариулна. 

О.Yржин: Тэгэхээр энэ түймрээс урьдчилан сэргийлэх талын асуудал асууж байна л даа. Тэгэхээр энэ дээр бид нарын их анхаарч байгаа зүйл юу гэхээр зэрэг өнгөрсөн онд бол Завхан аймагт ялангуяа их олон газарт түймэр гарсан, дараа нь бол өвөл хөвдөнд түймэр үргэлжилж асч байсан. Тийм учраас энэ дээр бол Гал түймэртэй тэмцэх газраас тодорхой ажлын хэсэг гараад орон нутгийн иргэний хамгаалалтын штабтай хамтарч тэр хөвдний түймрийг унтраах ийм арга хэмжээ зохион байгуулсан. Энд бол яг үндсэндээ бол 20 цэгийн түймрийг унтраах ийм арга хэмжээг авч хэрэгжүүлсэн байгаа. 

Энэнээс гадна урьдчилан сэргийлэх ажлыг эрчимжүүлэхэд хөшүүрэг болох арга хэмжээг энэ жил авч хэрэгжүүлсэн гэж хэлж болно. Энэ юу гэхээр зэрэг Засгийн газрын 55 дугаар тогтоол бол 2000 оноос хойш хэрэгжихгүй байсан, энэ жил анх удаа түймрээс урьдчилан сэргийлэх ажлыг сайн зохион байгуулсан Дорнод аймаг, Сүхбаатар аймгийн түймрийг урьдчилан сэргийлэхэд гаргасан зардлыг эргүүлж олгох ийм арга хэмжээг авч хэрэгжүүлсэн. 

Тэгэхээр эндээс юу харагдаж байна вэ гэхээр зэрэг урьдчилсан сэргийлэх ажилд тодорхой хөрөнгө зараад тэмцэх юм бол одоо түймэр гарсан хойно нь тэмцэхээс хэд дахин бага хөрөнгө зардгийг харуулсан. Жишээлбэл хоёр аймгийг л одоо түймрээс урьдчилан сэргийлэх ажил зохион байгуулсан хөрөнгийг олгоход бол 5.6 сая төгрөг нөхөн эргүүлж олгож байгаа. Тэгэхээр энэ дээр бас дүгнэлт хийж ажиллаж байгаа. 

Энэнээс гадна орон нутагт бол үүрэг даалгавар өгч орон нутгийн засаг захиргаанаас эргүүл пост ажиллуулах ийм арга хэмжээг авч хэрэгжүүлж байна. Энэнээс гадна одоо түймрээс урьдчилан сэргийлэх сургалтын асуудал их чухал байгаа, энэ дээр тодорхой анхаарал хандуулж ингэж ажиллаж байгаа. 

Би энэ асуултад хариулахын зэрэгцээгээр бас нэг анхаарал татсан зүйлийг хэлье гэж бодож байна. Өнөөдөр би энэ урьдчилан сэргийлэх ажил гэдэг дээр бол иргэний хамгаалалтын байгууллагын даргын учир хариулж байна л даа. Зүгээр манай хуулинд бол гал түймэр бол гамшгийн нэг төрөл гээд байж байгаа. Зүгээр Галын аюулгүй байдлын тухай хууль өнөөдөр үйлчилж байгаа хуулиар аваад үзэх юм бол энд өнөөдөр Гал түймэртэй газрын дарга хариулж байх ёстой юм байгаа юм. Яагаад гэвэл урьдчилан сэргийлэх түймэр эхлээд гарахаар зэрэг унтраах ажил гэдэг нь бол Гал түймэртэй тэмцэх газар дээр байж байгаа, тэгээд өргөжөөд гамшиг болох юм бол би хариуцах, манай байгууллага Иргэний хамгаалалт хариуцах тийм заалт байж байгаа. Гэхдээ энэ асуудал яадаг юм гэхээр зэрэг бид нар бол тэгэж өргөжихийг хүлээхгүйгээр энэ бол урьдчилан сэргийлэх ажлыг авч хэрэгжүүлэхийн тулд орон нутгийнхаа цэрэг, иргэний хамгаалалтын штабыг энэ дээр дандаа үүрэгжүүлж, зохион байгуулалтын арга хэмжээ авч хэрэгжүүлж байгаа гэдгийг би энд хэлмээр байна. 

С.Төмөр-Очир: За Yржин генералын хариулж байгаатай холбогдуулаад бид нар энд зөндөө л ярьдаг л даа урьдчилан сэргийлэх ийм арга хэмжээ авч байна гээд л. Өнөөдөр одоо түймэр хаана хаана байна вэ, Улаанбаатар битүү утаатай байна. Батсүмбэр хавьд түймэртэй байгаа гэж сонссон. Энд бид нар урьдчилан сэргийлэх ажил хийж байгаа, ийм их ажил хийж байгаа гээд л тайлан тавиад л байдаг, тайлан тавьж байхад цаана нь шатаад л байгаа шүү дээ. Өнөөдөр хаана хаана түймэртэй байна вэ. 

О.Yржин: Тэгэхээр бол ер нь сая энэ хаврын улирал эхлээд өнөөдрийн байдлаар 14 удаагийн их, бага хэмжээний түймэр бол гарсан, мөн ОХУ-ын талаас бол одоо Дорнод аймгийн нутгаар бол 5 удаа түймэр орж ирсэн ийм байдалтай байгаа. Өнөөдөр бол Сэлэнгэ аймгийн нутагт 4 газар түймэр асаж байгаа. Энэ бол Зэлтэр, Түшиг, Мандал, Хушаат сумын нутагт бол түймэртэй байна, энэнээс гадна Улаанбаатар хотод өчигдөр оройноос эхлээд Сонгинохайрхан дүүргийн нутагт Улаанчулуут гэдэг газар өөрөөр хэлбэл нөгөө Улаанбаатарын хогоо асгаад байдаг цэг дээр 2 га газар түймэр асч байгаа, энэ дээр зохих Гал түймэртэй тэмцэх газраас тодорхой хүч гаргаад унтраах ийм арга хэмжээг авч хэрэгжүүлж байгаа. Энэ утаа бүрхээд байгааг бол би тэр түймрээс наашаагаа утаа бүрхэж байна гэж бодож байгаа, арай Сэлэнгийн тэр түймрийн утаа энд арай ирээгүй. Тэгэхээр Сонгинохайрхан дүүрэгт гарч байгаа түймрийн утаа бүрхэж байгаа асуудал. 

Тэгэхээр энэ бас нэг их анхаарал татсан зүйл юу гэхээр зэрэг бид нар энэ эзэн холбогдогчийн, энэ зүгээр бэлчээрийн талаарх асуудал ч асуугаад байна, яг үнэнээ хэлэхэд энэ ойн хээрийн түймэр гарч байгаа асуудал бол ихэнх нь хариуцлага, зохион байгуулалтын асуудалтай л холбоотой л тийм хүний буруутай үйл ажиллагаанаас гарч байгаа. Тэгтэл яг эзэн холбогдогчийн тогтоогоод улс орныг хохиролгүй болгох асуудал гэхээр зэрэг маш эргэлзээтэй асуудал энэ байгаа. Завхан аймагт ноднин маш олон түймэр гарсан, тэгэхэд л тэнд ганцхан байцаагч, аймгийн хэмжээнд нэг байцаагч байгаа, тэр хүн бол Тосонцэнгэл суман дээр сар болоод л байж байсан, зөвхөн Тосонцэнгэл суманд гарсан түймрийн эзэн холбогдогчийг тогтоох зорилгоор ажиллаж байна гээд. Тэгээд бусад газар нь гарч байгаа түймрийг яахав гэдэг асуудал бол бас их эргэлзээтэй асуудал. Энэ бол бас энэ түймрээс урьдчилан сэргийлэх ажилд зохих хэмжээгээр нөлөөлж байгаа ийм ажил гэж үзэж байгаа юм. 

С.Төмөр-Очир: За өөр асуулт байна уу. 

У.Барсболд: Хогийн цэг шатаж байгаа асуудалтай уялдуулаад хэлэхэд бид нар 2001 онд Хамбын овоо бол үнэхээр, Цагаан давааны хогийн цэг бас түймрийн эх үүсвэр байсан, яагаад гэвэл нөгөө ажилгүй, хог түүдэг хүмүүс очоод гал тавьчихдаг, байнга утаа байсан, Улаанбаатар хотын зүүн хойноос байнга утаатай байсныг хогийн цэгийг хааснаар тэр утаа бол арилсан. Тэгэхээр бид нар нөгөө хатуу хог хаягдлын менежментийн төлөвлөгөөний дагуу Улаанчулуутын хогийн цэгийг одоо Засгийн газар хаах ёстой энэ ондоо багтааж. Тэгэхээр бид одоо энэ арга хэмжээг та бүхэнд одоо төлөв байдлын тайлан хэлэлцэж байгаа үед яригдаж байгаа учраас 2003 онд багтаагаад Улаанчулуутын хогийн цэгийг бид хаах бодлого барьж байгаа. За ингэснээр тэр Морин давааны хогийн цэг рүү Улаанбаатар хот хогоо зайлшгүй татах ийм шаардлагатай болж байгаа, энэ арга хэмжээг зохион байгуулж байгаа. 

С.Төмөр-Очир: За Цэвээнжав гишүүн асуулт асууя гэсэн, Цэвээн гишүүн асуултаа асууя. 

Д.Цэвээнжав: Баярлалаа, 3-4 асуулт байна. Нэгдүгээрт энэ бидэнд тарааж байгаа жил болгон өгдөг энэ сайхан баялаг материал байгаа л даа, энэ сайхан баялаг материал, энэ судалгаа энэ бүгд чинь ер нь одоо нууцын зэрэглэл байна уу гэж асуумаар байна. Энэ бүгдийг хэрвээ одоо өөр бусад хүн энэ хэмжээнд ингэж уншдаг бол ерөөсөө тэгээд л Монголыг бол нэвт шувт бүрэн харж, жил бүр тэрнээс дүгнэлт хийж ингэж болохоор ийм юм харагддаг юм л даа. За нэгдүгээр асуулт энэ. 

Хоёрт нь энэ Улаанбаатарын ундны усны нөөцийг нэмэгдүүлэх талаар ер нь ямар бодлого баримталж байгаа болоо. Өнөөдөр ундны цэвэр усанд зориулж ажиллуулж гаргаж авсан цэвэр усаар үйлдвэрлэлийн технологийн цэвэрлэгээний усанд энийг зориулж ингэж явж байгаа асуудлыг ер нь бид энэ байдлаар цаашдаа үргэлжлээд байх уу. Өнөөдөр нарийн энд тэнд явж үзэж байхад ийм жишээлбэл одоо тэр арьс угаах, хөдөө аж ахуйн үйлдвэрлэлийн чиглэлийн тэр цэвэрлэгээнд хэрэглэж байгаа усыг эргүүлж ашиглах маягаар усаа цэвэршүүлж эргүүлж хэрэглэж байгаа энэ технологийг энэ үйлдвэрийн районд хэрэглэх ёстой юм биш үү. Өнөөдөр бид унданд зориулсан энэ цэвэр усаараа тэнд ингэж хураамжуулаад цааш нь гаргаж байгааг бид асуудал болгож тавих цаг болоогүй юмуу гэж хоёр дахь асуулт энэ. 

За гуравт нь цөлжилттэй холбоотой нэг асуулт байна. За ер нь цөлжилт бол хүрээ тэлж байна гэдэг дээр бол хүн бүгд санал нэг байгаа байх. Дархан уул аймгийн хувьд ч нарийвчлаад аваад үзэхээр зэрэг үнэхээр тэнд хөрсний сулрал маш их болж цөлжилтийн байдал ил харагдах боллоо л доо. Одоо жаахан салхи гарангуут л бөөн улаан түйрэн ч арай биш юмаа, тэрнээс арай наахнуур харанхуй болчихож байна. Тэгэхээр тэнд би гол нь ийм л юм асуух гэж байгаа юм энэ дээр, тэр үйлдвэрийн районы харалдаа Хараа голын бургасыг нэг хэсэг газрыг бид 4 жилийн өмнө хашиж тэнд хамгаалалт хийж, бас бургасны үрээр үржүүлэх ийм ажлууд хийгдсэн юм. Гэтэл энэ ажлыг сүүлийн 3-4 жилд ямар ч хамгаалалтгүй болж, одоо үхэр, мал тэр рүү нь орж ерөөсөө ингээд байхгүй боллоо л доо. Тэгэхээр энэ дээр хашаалах, хамгаалах, бас хүн хүчний ч асуудал байгаа юм энэ дээр гол нь хөрөнгийн асуудал болчихоод байна. Энийг та бүхэн бодож үзэх ийм боломж байх уу. 

За дөрөвт, алтны орд газрууд ашиглалттай холбоотой өнгөрсөн жил бүр цөмөөрөө явж маш нарийн үзсэн, УИХ-ын дарга ч Дарханы Хүйтэний голын эхэнд байгаа 10 хэдэн орд газрыг нарийвчилж үзсэн. Тэгэхээр тэр үед яриад шийдсэн хоёр асуудал өнөөдөр болтол одоо чимээгүй болчихлоо. Нэгдүгээрт нөгөө нөхөн сэргээх чиглэлээр биеэ даасан алт олборлогчоос бусад компанийг энэ ажилд оруулах чиглэлээр Их Хурлын даргын явсан ажлын төлөвлөгөөнд туссан энэ ажил одоо байхгүй. Засгийн газар энийг шийдэж оруулж ирэх ёстой энэ байхгүй байна. Хоёрдугаарт, тэр Хүйтэний голд ажиллаж байгаа эрх авсан, лиценз авсан 10 гаруй алтны үйлдвэрүүд зөвхөн Хүйтэний голын усыг ашиглаж алт угаах ажил явж байгаа, гэтэл нарийн технологиор бол тодорхой нэг алтны ордыг үйл ажиллагаа явуулах зөвшөөрөл олгохдоо усны нөөцийн 0.25 хувийг ашиглаж байх тооцоо нь дээр үндэслэж өгөх ёстой байтал 10-20 гаруй үйлдвэрт үндсэндээ өгчихнө гэдэг маань тэр голын усыг бүрэн ашиглах, бараг доошоо явах боломжгүй болгох ийм аюулд тулгарсан байсан гэж бид ойлгосон. Тэгээд тэрийгээ одоо засчих юмаа гэж би ойлгосон юм. Тэгэхээр энэ хавар тэр алтны үйлдвэрүүд гарахад энэ ажил засагдсан уу, одоо аль аль үйлдвэр нь зогсох юмуу, сар, улирлын хуваарьтай ажиллах ийм горимд орох ёстой гэж бид ойлгосон, энэ ажил одоо хийгдсэн үү. Ингэхгүй бол өнөө жил Шарын голын жимсчид, ногоочдын усны хангамжийн асуудал байхгүй болж байгаа гэдгийг та бүхэн мэдэж байгаа. Хэрвээ энэ ажил өнөө жил дахин давтагдвал бид одоо БОЯ, тэнд очоод юм хэлэхэд хэцүү болж байгаа шүү гэдгийг хэлье. 

За дараа нь эцсийн асуулт. Энэ жил гол, горхи, булаг, шанд дагаж мал аж ахуй зун, намар амьдарч байгаа нь үнэн л дээ, тэгэхээр энэ худаг усны асуудал их чухал байгаа юм. Би Даваадорж гуай энд байгаа учраас асуух гээд байна, Дархан чинь яг жижиг, гол, горхи, шандаар их дутмаг хоёр талдаа хоёр том голтой ийм газар. Энэ Орхон, Хонгор сумуудад худаг гаргах чиглэлээр хөрөнгө хуваарилах, тэр нэмэлт арга хэмжээ авч байгаа арга хэмжээндээ багтаах ийм боломжууд байна уу. Энэ дээр одоо та тэр орчныг мэддэг хүний хувьд энэ дээр туслаачээ. Орхон сумын хувьд бол үнэхээр тэр гол руу ороод байнга мал аж ахуйн шавсаар байтал ерөөсөө бэлчээрийн даац нь үнэхээр нь муудсан, ямар ч даацгүй болсон, бүр үндсэндээ одоо бараг тэр орчны, эрэг орчим шал болчихсон байж байгаа. Ийм учраас жаахан гадагшлуулахын тулд худаг хэрэгтэй болчихоод байгаа юм, энэ дээр та анхаарч өгөөчээ. Хонгор сумын хувьд ч мөн ялгаагүй ийм байдал байна. Ийм учраас энэ худаг гаргах чиглэлийн хөрөнгө мөнгөндөө, төсөв төлөвлөгөөндөө энийг одоо та бүхэн юу гэж бодож болгоож байдаг болоо гэсэн ийм хэдэн асуулт байна. Баярлалаа. 

С.Төмөр-Очир: За Цэвээнжав гишүүний асуултад хариулъя.  

У.Барсболд: За энэ Байгаль орчны төлөв байдлын тайланг нууцын зэрэглэлд оруулах асуудлыг бид их чухал санаа гэж бодож байна, бид энийг дараагийн УИХ-д өргөн барихдаа энэ асуудлыг анхаарч зохих арга хэмжээ авъя. 

Улаанбаатар хотын ундны усны нөөцийг нэмэгдүүлэх бодлого энэ дээр хотын баримталж байгаа бодлого, хотын Иргэдийн хурлаас баталсан чиглэлийг Улаанбаатар хотынхон танилцуулах байх. Зүгээр 2004 оныг усны шинэтгэлийн он болгож зарлахтай холбогдуулж бид яг таны хэлж байгаа энэ үйлдвэрлэлийн хаягдал усыг эргэж ашиглах бодлогыг хүнсний болон хотын хэрэглээний усаа тусад нь ингэж ашиглах ийм хоёр циклийг гаргах талаар бид яг энэ бодлогодоо тусгаж байна. Манай одоо Усны үндэсний хорооныхон энэ дээр ажиллаад энэ бол үнэхээр усыг хамгаалах, усны эрүүл ахуйн чанарын стандартыг хангах ганц арга гэж, гарц гэж бид үзэж байгаа. Тийм учраас энэ асуудлаар бид судалгаа хийлгэж байна, зүгээр санхүү, хөрөнгийн хувьд, одоогийн хэрэглэж байгаа технологийн хувьд жаахан хүндрэлтэй талууд байгаа, бид энийг судалж байгаа, бид энийг тусгана. 

Улаанбаатар хотын ундны усны нөөцийн асуудлыг Сумаахүү дарга хариулна. 

Ч.Сумаахүү: Улаанбаатар хотын ундны эх үүсвэрийг 2020 оны ерөнхий төлөвлөгөөнд нарийвчилж тооцож үзсэн. Ер нь одоо хүн амын өсөлт нэг хүнд ногдож байгаа усны хэмжээг тооцоод үзэхэд 2010 оноос цааш Улаанбаатар хотын усны эх үүсвэрийн хангамж нөөц нилээн дутагдахаар ийм байдалтай байгаа. Тэгэхээр юуны өмнө хэмнэлтийн журмыг нилээн сайн нэвтрүүлэхээр усны норм нормативыг өөрчлөх, одоо илүү зарцуулагдаж байгаа, үр ашиггүй зарцуулагдаж байгаа усыг ашиглах, үйлдвэрлэлийн усыг эргэлтийн системд оруулах, мөн усны эх үүсвэр болж байгаа Туул голын усны нөөцийг нэмэгдүүлэх арга хэмжээ, байгаль орчныг хамгаалах арга хэмжээг авах энэ чиглэлийн арга хэмжээнүүд төлөвлөгдөж байгаа. Ер нь цаашдаа бол Улаанбаатар хотын ундны усны эх үүсвэрийг найдваржуулахын тулд тодорхой ундны усны эх үүсвэрийг ус ихтэй үед, бороотой, хуртай, цастай ийм үед хуримтлуулах барилга байгууламжийн асуудлыг тавих шаардлага 2010 оноос цааш гарч байгаа. 

С.Төмөр-Очир: За баярлалаа. За Барсболд сайд. 

У.Барсболд: Тэгэхээр тэр Дарханы Хараа голын бургасыг хамгаалах чиглэлээр хөрөнгөний асуудал гарч байх шиг байна, тэгэхээр яг энд зориулаад бид нар аймаг, орон нутгийн төсвөөс байгаль орчныг нөхөн сэргээх арга хэмжээнийхээ санг бүрдүүлж байгаа. 2003 онд Дархан-Уул аймаг 15.0 сая төгрөгийг төлөвлөсөн байна. Тэгэхээр энэ 15.0 сая төгрөг үндсэндээ хангалттай, энэ хүсвэл Хараа голын бургасыг нөхөн сэргээх чиглэлээр эднийх энийгээ зохицуулах ёстой. Дархан бол ер нь ихээхэн бололцоотой газар, яагаад гэвэл Дархан-Уул аймаг алтны үйлдвэрүүд ихтэй, мод их хэмжээгээр олборлодог, за тэгээд ер нь томоохон аж ахуйн нэгжүүд ихтэй учраас тэр болгон байгалийн нөөцийг ашиглаж дандаа гол бизнесүүд явдаг учраас тэрний тодорхой хувь байгаль хамгаалах, байгаль орчныг нөхөн сэргээх фондод орох ёстой. Би 15.0 гэдэг бол ихээхэн багаар тооцсон ийм тооцоо байгаа. Тэгэхдээ Дархан-Уул аймгийн Иргэдийн хурал, засаг захиргаа төсвөө батлахдаа энэ лүүгээ оруулж баталж өгвөл энэ 15.0 сая төгрөгөө эхний ээлжинд мэдээж одоо байгаль хамгаалагчдынхаа хамгаалах хэрэгсэлд зарцуулахаас гадна Хараа голынхоо энэ төсөл рүү зарцуулах бололцоотой гэж үзэж байна. 

За тэр Хүйтэний голын эхэнд, Хүйтэний гол дээр дамнаж ашиглагдаж байгаа алтны ордуудын зөвшөөрлийг яагаад өгсөн бэ гэдэг асуудлыг манай Уул уурхайн хэрэг эрхлэх газраас энд байгаа тэр хариуцсан хүн нь хариулна. Энэтэй холбогдуулаад Байгаль орчны яам юу хийх гэж байна вэ гэвэл Хүйтэний голын чиглэлээр өгөгдсөн алтны уурхайнуудын байгаль орчны төлөв байдлын нөхөн сэргээлтийн төлөвлөгөө болон байгаль хамгаалах, байгаль орчны үнэлгээг яаж хийсэн бэ гэдгийг бид татаж аваад ойрын үед үзээд таньд тусгайлан илтгэл ирүүлж энэ чиглэлээр хэрвээ үнэлгээ нь дээр алдаа гарсан байвал бид энийг таньд албан ёсоор танилцуулна. Хэрвээ энэ асуудалд таны хэлж байгаагаар ийм нөхцөлд байгаа бол бид энэ алтны уурхайнуудын үйл ажиллагааг зогсоох хүртэл арга хэмжээ аваад мэдэгдэнэ. 

Уул уурхайн асуудлаар Yйлдвэр, худалдааны яамнаас байна уу. За тэгвэл Даваадорж гуай худаг, усныхаа асуудлаар хариулна. 

Г.Даваадорж: Цэвээнжав гишүүний худгийн холбогдолтой асуудал. Ер нь ийм л дээ манайхан чинь социализмын үед ч гэсэн хангайн бүсийн аймгуудыг усны нөөц боломжтой гэж үзээд харьцангуй мал цөөтэй гэж үзээд худаг их бага гаргаж байсан, ер нь Монгол Улсад байгаа нэг 27-28.0 мянган гүн өрмийн худаг, богино яндант худгийн 76.0-77.0 хувь нь говь, хээрийн бүсэд барьдаг байдаг, бусад нь бол хангайн бүсэд байсан. Ер нь Засгийн газраас өгч байгаа мөнгийг ч бид худаг засварын мөнгийг эхний удаад голдуу говь, хээрийн бүсийн аймаг, сумуудад хуваарилж байсан, 2001 оноос эхлээд л бид Төв, Сэлэнгэ, Дархан-Уул, Хөвсгөл, Булган аймгуудын худгийн сэргээн засварлалтад мөнгө хуваарилж эхэлсэн. Энэ жил бид бүх аймгуудад ойролцоогоор 15-20 худаг засах мөнгийг өгч байгаа. 2004 оны төсвийн хүрээний үндсэн мэдэгдэл дотор бид 300.0 сая төгрөгийг шинээр худаг гаргах, сэргээхэд зориулсан, 560.0 сая төгрөгийг хуучин худаг засварлахад зориулсан үндсэн хоёр чиглэлээр төсвийг бид зохиосон байгаа. 

Шинээр худаг гаргахад нэг зовлонтой юм бий, тэр юу гэхээр усны хайгуул хийгээгүй газар шууд ажлын өрөм тавина гэдэг бол риск ихтэй, үнэхээрийн усны хайгуул урд нь хийгдсэн социализмын үед хийгдсэн, тэгээд тэнд усны нөөцтэй, худаг өрөмдөж болох боломжтой гэсэн томъёологдсон тэр цэг дээр өрөмдөх боломж бий. Харин тийм юм байхгүй бол усны хайгуулын асуудлыг 1996 оноос хойш Геологи, уул уурхайн яам буюу одоогийн Дэд бүтцийн яамны геологи, уул уурхайн хайгуулын мөнгө дотор давхар баталчихдаг, тэгээд бид жил бүгдийн төсөв дээр маргаан болдог. Ноднин жилийн төсөв дээр бид энэ одоо худгийн усны хайгуулын зардлыг тусад нь бичиж өгөөч гэсэн Сангийн яамныхан сүүлд нь бид тусад нь бичиж өгнө гэсэн одоо болтол бидэнд салгаж өгөөгүй ингээд нэг жоохон хэрүүл маргаантай юм байдаг. Ер нь цаашдаа бид геологи, хайгуулын зардлыг батлахдаа энэ доторхи усны хайгуулыг нь тусад нь статъяа болгож баталж өгөхгүй юм бол геологи хайгуулын нэгдсэн юу нь дотроос усны хайгуулд бага мөнгө зарцуулагддаг юм. Хуучин бол 75.0-80.0 сая төгрөг л байсан шүү дээ. 1200.0 сая төгрөгнөөс усны хайгуулынх их жоохон мөнгө байсан юм, энэ жилийнх хичнээн болж байгааг би мэдэхгүй байна. 

Ер нь цаашдаа бид хангайн бүсийн худаг усны засвар болоод шинээр гаргах асуудал дээр анхаарал тавина. Би яагаад энийг хэлж байна вэ гэвэл сүүлийн үед говь, хээрийн бүс болон баруун аймгуудаас маш их олон тооны мал хангайн бүс рүү шилжиж ирсэн учраас бэлчээрийн багтаамж нь хүрэлцэхгүй, хуучин социализмын үед барьсан худгийг сэргээн засварлаад ч гэсэн хүрэлцэхгүй байгаа учраас арга буюу бид хангайн бүсийн аймгуудад худгийг шинээр гаргах, худгийг засварлах асуудал дээр илүү анхаарал тавих болоод байгаа юм. Хэрэв одоо малын тоо хуучин толгой, хэмжээгээр байсан бол бид бас арай өөр байдлаар хандах байсан, одоо бол байдал өөр болсон учраас хангайн бүсийнхээ аймгуудад бас нилээн анхаарал тавих болсон байгаа. Баярлалаа. 

С.Төмөр-Очир: За баярлалаа, өөр хариулах асуулт байгаа юу. Тэр Барсболд сайд анхаарахгүй бол тэр алтны уурхайгаар явахад бол манай Банзрагч явсан биднийг дагаж яг газар дээр нь очиж үзсэн, ирээд хөдөө явсан ажил яриад Болат сайд байж байсан, тэгээд одоо ерөөсөө бараг л энэ сарын дотор шийднэ гэж надад ярьсан байсан. Тэгээд одоо сар байтугай одоо бол дахиад авч үзье гэсэн юм ярьж байсан. Тэгэхээр бид нар нэг ярьсан юмаа ингээд л дахин дахин яриад байх юм бол энэ ерөөсөө бүтэхгүй нээ. Энийг ерөөсөө эсвэл одоо манайхан ярьсныг Барсболд сайдад мэдээлэл өгөөгүй байна уу, эсвэл огт яриагүй байна уу, энийг ерөөсөө энэ 7 хоногт ярьж шийдэхгүй бол одоо ингээд алтныхан гарах болчихлоо. Бид нар энд л жил болгон тайлан яриад л байдаг, яриад л байдаг тэгээд нэг сайхан боловсон хүлээж аваад л за энийг ёстой одоо шийднэ гээд л ингээд нэг л одоо бид нарыг их муу хэлэх юм бол хуурч байгаа юм шиг, тэгээд эндээс гараад мартчихдаг бол энэ төлөв байдлын тайлан хэлэлцээд нэмэр байхгүй, Их Хурлын дарга нь байна уу, Их Хурлын гишүүн нь байна уу, Ерөнхий сайд байна уу хөдөө явж ажил дээр танилцаад, тэгээд бид нар чинь тэнд амалчихаад ирсэн Банзрагч өөрөө яг амлаад, тэр байтугай одоо Шарын гол дотор дөнгөж ухаад эхэлж байсан, за энийг одоо зогсоохгүй юм бол болохгүй юм байна гэж Банзрагч хэлээд л би очоод бараг сарын дотор шийднэ гээд л ирсэн. Тэгээд бид нар сар байтугай жил болох гэж байхад дахиад энийг ярихаар дахиад л авч үзье гээд байх юм бол бидний ажил явахгүй нээ. Тийм учраас энийг одоо манай яамныхан анхаараачээ. 

Ер нь энэ алтны уурхайтай холбоотой асуудал бол хөдөө газар явахад бол маш их яригдаж байгаа, тэгээд л манай аймгийн байгаль орчны байцаагч ч ялгаа байхгүй очоод ярихаар л энэ ёстой авч үзнэ даргаа, таныг ер нь Улаанбаатар хот орохоос чинь өмнө бид нар шийдсэн байна гээд л амлалт аваад л, нээрээ бид нар тэгэх юм байх гээд л нөгөө хөдөөгийн хөдөлмөрчдөд очоод л энэ үнэхээр хүнд юм байна, энийг одоо Байгаль орчныг хамгаалах газарт шийдэх гэж байгаа юм байна, очоод л бид нар БОЯ дээр нь энийг ёстой энэ жил шийдэхгүй бол болохгүй юм байна гээд л ингээд ирдэг. Тэгээд одоо бид нар нээрээ Цэвээнжавын хэлж байгаагаар очоод нүүргүй болчихож байгаа байхгүй юу. Их Хурлын дарга нь ирээд л нэг юм амлаад явчихдаг, тэгээд тэр нь одоо юу гэдэг юм дараа хойтон жил ойн болох гэж байхад очиход л энийг авч үзье гээд дахиад л ингэх юм бол энэ чинь утгагүй юм болчихно. Тийм учраас би Барсболд сайдад мэдээлэл хүрээгүй байх гэж бодож байна, Болат сайд бол дор нь шийднэ гээд байсан бараг ярьж байгаа юм байж магадгүй. Тийм учраас шийдээгүй бол хурдан шийдээрэй, шийдсэн байвал асуудлаа тэр хөдөлмөрчдөд очиж хэлэхдээ, тайлбарлахдаа ингэж ингэж шийдсэн гэдгээ хэлж баймаар юм байна шүү. 

За Батболд гишүүн асуултаа асууя. 

С.Батболд: За баярлалаа, асуултууд давхцсан учраас ганц хоёр асуултад хариулт авъя гэж бодож байна. 

Тэгэхээр энэ уул уурхайн үйлдвэрлэлүүд, ялангуяа алтны үйлдвэрлэл байгаль орчинд нөлөөлөх нөлөөлөл нь нилээн их юмаа. Хэдхэн кг алт олохын төлөө тэр уулын амыг хүмүүс хэдэн үеэрээ нутаглаад, амь амьжиргаагаа залгаад ирсэн тэр сайхан газрыг уул ч үгүй, ургамал ч үгүй, ус ч үгүй болгоод хаячих юм. Тэгэхээр цаашдаа энэ жижигхэн орд газруудыг ашиглах тал дээр БОЯ ямар бодлого барьж байгаа юм болоо, ялангуяа Төв аймагт энэ байдал нилээн их элбэг ажиглагддаг юм. Тэгэхээр Заамар сумын нутагт энд YХЯ-ны хүн байна уу, үгүй юу, Эрэл компани, Хайлааст компани хоёрын ухаад орхисон, алтаа олборлоод овоолсон тэр газраа буцааж нөхөөгүй байгаа байхгүй юу, тэр одоо хэдэн 10 жил болж байгаа юм. Тэгээд одоо болтол тэрийгээ нөхөөгүй, цаашаагаа Эрэл компани, Хайлааст ч гэсэн алтаа олборлоод яваад байгаа энэ дээр ямар арга хэмжээ авч байгаа вэ гэж асуумаар байна. 

Хоёрдугаарт, БОЯ-наас энэ хот, суурин газрыг ногооруулах, мод тарих, зүлэгжүүлэх асуудал дээр ямар бодлого чиглэл барьдаг юм болоо. Одоо газар хувьчлал өнөөдрөөс эхэлж байгаа, үүнтэй холбоотойгоор хүмүүс эзэмшсэн, өмчилж авсан газар дээрээ мод бут суулгах, түүнийгээ сайжруулах нилээн ажил хийх байхаа. Энэ тал дээр суулгацаар хангах аж ахуйн нэгж гэж юу байдаг юм, энийг цааш нь үүсгэл санаачлагын дэмжих тал дээр БОЯ ямар арга хэмжээ авч байна вэ гэж асууж байна. 

Гуравт нь энэ байгаль, цаг уурын өөрчлөлт, ан амьтны тоо толгойд, ялангуяа манайд нүүдэллэн ирдэг шувуудын тоо толгойд хэр зэрэг нөлөөлж байгаа юм болоо, бид нарын хүүхэд байхад одоо шувуу ирэх, буцах нь маш их мэдэгддэг байсан, одоо ер нь шувуу ирж байгаа юмуу, үгүй юу, буцаж байгаа юмуу, үгүй юу гэдэг ерөөсөө мэдэгдэхээ больсон. Энэ дээр судалгаа шинжилгээ хийсэн юм ер нь байдаг болов уу. 

За дөрөвт нь энэ зун ер нь цаг агаарын прогноз ямар байгаа вэ, дахиад ийм хүчтэй гандалт явагдах болов уу, гайгүй байх болов уу гэж. Хойтон дахиад энэ байгаль, цаг уурын нөлөөллөөс болоод байгалийн төлөв байдлын үнэлгээ муу гарчихлаа гээд яриад сууж байхгүй тийм байдалд хүрч болов уу гэсэн ийм 4 асуулт байна. Баярлалаа. 

С.Төмөр-Очир: За Батболд гишүүнд баярлалаа. Асуултад хариулъя. 

У.Барсболд: Төв аймгийн Заамар суман дээр алтны ордуудын ашиглалтын талаар асуудал гарлаа, бид YХЯ-ныхан ирэхээс өмнөөс хариулахад БОЯ бол ийм л асуудлыг ярьж байгаа л даа Алт хөтөлбөрөө эргэж харъя гэдэг асуудал. Алт хөтөлбөрийг эргэж харъя, 2004 оныг усны шинэтгэлийн жил болгохтой холбогдуулж усан бууны технологийг хориглоё. Усан бууны технологийг хориглосон нөхцөлд үндсэндээ Монголын алтны гол гол үйлдвэрүүд зогсоно. Одоо бид үндсэндээ эсвэл усгүй усныхаа нөөцийг барах уу, цөлжих үү, эсвэл одоо энэ алтныхаа үйлдвэрийг хөгжүүлээд байх уу гэдэг хоёр яг л салаа замын эхэн дээр оччихоод байгаа. 

Тэгээд БОЯ бол усан бууны технологийг хориглоё, усаар алтыг угаадаг аргаас татгалзая. Манай орон бол усгүй орон, усны нөөц багатай орон, цөлжиж байгаа орон гэдэг ийм асуудлыг тавьж байгаа. Тийм учраас зөвхөн нэг жижигхэн хэдэн кг алтны нөөцийн асуудлыг бүр ярихаа болъё гэдэг асуудлыг тавьж байгаа. Ер нь одоо алтыг олборлож эхлэхдээ 100 кг юмуу, 500 кг юмуу одоо тодорхой хэмжээний нөөцнөөс дээш олборлолтыг зөвшөөрөл өгье нэгдүгээрт. Хоёрдугаарт усан бууны технологиос татгалзая гэдэг асуудлыг тавьж байгаа. Тэгэхээр энэ дээр Засгийн газар бид нар яриад Алт хөтөлбөрийг зайлшгүй эргэж харах нь зүйтэй боллоо гэж байгаа, энийгээ бид усны шинэтгэлийн жилтэй уялдуулж 2004 онд, 2003 оны эцэс, 2004 оны эхээр ингэж хийхээр бид ярьж байна. Энэ дээр бол одоо УИХ-ын зүгээс өгөх чиглэл их чухал, өөрөө алтны үйлдвэрлэл манай томоохон экспортын нэг, эх үүсвэр, манай орны эдийн засгийн бас нэгээхэн хөгжлийн нөөц. Тийм учраас энийг хийх технологийн шинэчлэлийн асуудлыг бид хамтарч шийдэх ёстой болчихоод байгаа, БОЯ бол байр сууриа тодорхойлсон байгаа. 

Хот, суурингийн ойжуулалтын бодлого дээр БОЯ 2001 онд Цэвэр орчин аяныг өрнүүлсэн, Цэвэр орчин аян өрнөснөөр Засгийн газрын тогтоолоор энэ аяныг бүх 22 аймаг, хотын төвд өрнүүлж, бүх сумдад өрнүүлснээр эхний ээлжиндхатуу хог  хаягдлаасаа салсан, хоёр дахь ээлжинд олон аймгийн төв дээр 6-7 аймаг одоо цэцэрлэгт хүрээлэнтэй болчихоод байна, аймгийнхаа төв дээр шинээр цэцэрлэгт хүрээлэн, садууд нээсэн. Энэ нь БОЯ-ны нөгөө ойжуулалтын төвлөрсөн сангаас бид энийг санхүүжүүлж өгсөн. 

Цаашилбал одоо Улаанбаатар хотод гэхэд хот өөрийнхөө зардлаар 2002 онд маш олон мод тарьж цэцэрлэгжүүлэх, зүлэгжүүлэх арга хэмжээ авсныг та бүхэн харж байгаа. Ингэхээр үндсэндээ бол Засгийн газрын бодлого хэрэгжиж байна гэдгийг бол энэ ойжуулалт, хот суурингийн зүлэгжүүлэлт дээр та бүхэн ойлгоочээ гэж. Ганц нэг аймаг хот хийж байгаа юм биш, энэ бол Засгийн газрын бодлого Цэвэр орчин аян өрнөсний үндсэн дээр бүх аймаг, хотын төвд ингэж ойжуулах ажил явагдаж байна гэдгийг одоо та бүхэн ойлгооч. Энэ асуудлыг одоо өдөр болгон телевизээр Цэвэр орчин аян гэж зарлаад байхгүй учраас бас мэдэхгүй, мэдрэгдэхгүй байгаа байх. Засгийн газар бол тогтоолоороо Цэвэр орчин аяныг бүх аймаг, хотод өрнүүлснээр ийм үр дүн гарч байгаа юм шүү гэж. 

За шувууны тоо тооллого, судалгаа, шинжилгээний чиглэлээр Монгол Улсад хийгдсэн анхны тооллого бол энэ онд хийгдсэн шонхор шувууны тооллого байсан. Энэ бол Монголын түүхэнд анх удаа шувуугаа тоолсон. Өнгөрсөн жил анх удаа аргаль угалзыг бид тоолсон, энэ жил бид нар халиун бугыг тоолох гэж байна, халиун бугыг улсын хэмжээний тооллого болгож тоолох гэж байна. Хуланг хэсэгчилсэн тооллого хийх гэж байна. Тийм учраас бид энэ арга хэмжээнүүдэд, улсын түүхэнд анх удаа 4 дэх амьтнаа энэ жил багтаад тоолно, ирэх жилийн тооллоготой уялдуулаад 5-6 амьтны нэр төрлийг Монгол Улс тоолсон дүнтэй энэ Засгийн газрын мөрийн хөтөлбөрийн хэмжээнд ажиллах гэж байгаа юм. Шувуу энэ дээр бол анхных нь шонхор шувуу болж орсон. Дараа дараагийн шувуудыг бид Дарамсарын конвенцийн хүрээнд тэрний анхаарлыг татаж байгаа шувуудыг бид судална. 

Цаг уурын прогнозын асуудлыг Энхтүвшин даргыг танилцуулахыг хүсч байна.

С.Энхтүвшин: За баярлалаа. Энэ зуны дулаан улирлын цаг агаарын прогноз 3 сарын 20-доор гарсан. За температурын хувьд бүх сарууддаа олон жилийн дундажаас дулаан гэсэн прогноз гарч байгаа. Тунадасны хувьд олон жилийн дундажийн орчим гэсэн ийм прогноз гарч байгаа, тэгэхдээ энд нэг дүгнэлт хийх хэрэгтэй. Сүүлийн үед орж байгаа хур бороо маань зүсэр байдлаар орохоо болиод богино хугацаанд аадрын байдалтай ийм бороо орж байгаа учраас хөрсний гадарга дээгүүр тухайн үедээ урсаж өнгөрөөд хөрсөнд нэвчих нь багасаж байгаа. 

Энэ прогнозоос үндэслээд ямар дүгнэлт хийх вэ гэвэл энэ жилийн хувьд бол олон жилийн дундажаас дулаан, хур тунадас олон жилийн орчим байгаа ч гэсэн ер нь бол зарим тодорхой бүс нутагт ер нь гангийн байдал үргэлжлэх магадлал нилээн өндөр байна гэсэн дүгнэлт хийж байгаа. Ялангуяа 6, 7 сард бол олон жилийн дундажаас нилээн дулаан байх төлөвтэй байгаа, эндээс ийм байдлаас дүгнэлт хийж үзэхэд бол гангийн байдал зарим бүс нутагт бол үргэлжлэх магадлалтай гэсэн прогнозтой байгаа. 

С.Төмөр-Очир: За баярлалаа. Дараа нь Цэрэнжав гишүүн асуулт асууя гэсэн байна, Цэрэнжав гишүүнийг урьж байна. 

Л.Цэрэнжав: За ганц нэг асуулт сонирхоё, зарим асуулт давхцаж байна. За нэгдүгээрт би энэ байгаль орчин хамгаалах чиглэлээр гадаадын байгууллага, гадаад улсаас үзүүлж байгаа зээл, тусламж, төслийн талаар асуулт тавих гэж бодож байна. Энэ талаар манай Засгийн газар гарч ирээд үр дүн ямар байна. Ер нь гадаадын байгууллагуудтай гэрээ хэлэлцээр хийж, энэ Монгол орныхоо байгалийн доройтлыг бууруулах чиглэлээр хийж байгаа шинэ төслүүд, орж ирж байгаа төслүүд юу байна. 

Хэрэгжиж байгаа төслөөс хараад байхад жишээ нь энэ Даян дэлхийн байгаль орчны сангаас хэрэгжиж байгаа Дорнодын байгалийн төрөл зүйлийн төсөл гээд саяхан үр дүн нь гарч байгаа юм шиг байгаа юм. Тэгэхээр бидэнд тараасан материалаар НYБ болохоор үр дүн сайн болсон гээд яриад байсан, саяхан би телевизээр Барсболд сайдын ярилцлага харж байхад энэ төсөл үр дүн муутай болсон гээд. Ингээд хэрэгжүүлж байгаа НYБ, манай талаас хэрэгжүүлж байгаа БОЯ-ны санал зөрөөд байгаа энэ одоо юундаа байна. Ер нь одоо миний бодлоор бол байгаль орчны чиглэлд бол гол нь тусламж орж ирээд байх шиг байгаа юм. Энэ дээр бол манай яам нилээн идэвхитэй ажиллаж оруулж ирэх энэ тал дээр л ажилламаар юм шиг байдаг юм. Зүгээр энэ дээр манай БОЯ үр дүнтэй нь холбож ингэж ярив уу, ер нь одоо энэ байгаль орчны чиглэлийн байгууллагууд гадаадын байгууллагуудтай зарим ажил дээр тохирохгүй юмнууд байгаад байна уу, энэ дээр тодорхой хариулт өгөөчээ. Түрүү Гомбожав гишүүн ч асуулаа, Хөвсгөл аймагт хэрэгжих төсөл удаашралтай байгаад байх шиг байгаа юм, эний ирээдүй тэгээд одоо сая Оюундарь ярих шиг боллоо 4 сараас хэрэгжих юм болов уу гэж. Би бас зарим мэдээллээс сонсох нь энэ төслүүд хэрэгжих нь бараг больж байгаа ч юм гэв үү, удаашралтай, үр дүнд хүрэхгүй байгаа гэсэн ийм юм сонссон юмаа, энэ тал дээр мэдээлэл өгөөчээ. 

За хоёрдугаарт нь энэ байгаль орчныг хамгаалах хуульд ноднин бид нар өөрчлөлт оруулсан л даа энэ мод бэлтгэж байгаа улсуудын машин техник, тоног төхөөрөмжийг хурааж авах, энэ тал дээр дорвитой арга хэмжээ авна, ийм л өөрчлөлт орох юм бол бид нар нилээн арга хэмжээ авч болох байна гээд ингэсэн, зүгээр бас багагүй хугацаа өнгөрч байна, хэдэн машин, хэдэн тоног төхөөрөмж, хэдэн хөрөө рам улсын орлого болж, улсад энэ тал дээр ямар ажил зохион байгуулав, үр дүн ямар байна вэ, энэ дээр нэг хариулт өгөөчээ. 

Байгаль хамгаалах яамнаас, энэ сайдын зөвлөлөөс шийдвэр гараад байна л даа энэ тарвага агнахыг хорьж байгаа юм байна үйлдвэрлэлийн аргаар, сая Барсболд сайд саяхан энэ самар гаргахыг хорьж байна. За яахав сүүлийн үед тарвага их агнаж байгаа, тарвага цөөрч байгаа энэ дээр улсууд санал хэлж байгаа. Самарын хувьд бол намар гараад нэг өдөр алга болчихдог эд, энийг зөв зохистой аваад, зөв зохистой гаргах энэ тал дээр нь бүх юмыг хорьсон шийдвэр гэдэг бол  аль зэрэг үр дүнтэй байдаг бол. Бас тэрэвгээр амьдарч байгаа намар ганц хоёр шуудай гурилтай болдог улсууд манай тойрогт их байдаг юм л даа, энийг зөв зохистой аваад, зөв зохистой гаргах, за гадаадад гаргахгүй бол мэдээж тэнд махаа идээд зарим нь хэвтэж самраа авдаг энэ нь бол хэрэгцээ, эрэлт нийлүүлэлтээс болоод үнэ нь буучихдаг байхгүй юу. Гадаадад гараад ирэхээр аюултгүй хэдэн төгрөг болоод амьдрал нь хүрэлцээ муутай хэдэн айл бас нэг шуудай гурилын үнэтэй болдог юм л даа. Энэ дээр заавал энэ хориглох арга хэмжээ чинь аль хэр зөв юм бэ, энэ байгалийнхаа зохицолдоонд үр ашигтай, бага хэмжээгээр, тодорхой хэмжээгээр гаргах ийм үзэл баримтлал БОЯ барьж болохгүй байсан уу гэсэн ийм нэг асуудал байх юм. 

Хоёрт нь энэ Байгаль орчны үнэлгээний хууль гараад нилээн хугацаа өнгөрч байна, энд бас сүүлийн 2 жилийн 600 гаруй үнэлгээ хийлээ гэж байгаа, энэ үнэлгээнд нилээн юм хамрах ёстой л доо энэ уул уурхайн чиглэлээр, нефть хангамжийн чиглэлээр, аялал жуулчлалын чиглэлийн баазууд гэх мэтчилэн олон юмнууд энд хамаарах байх гэж бодож байгаа юм, энэ дээр би буруу ойлгоогүй бол 600 нь аж ахуйн нэгж л энд хамаарсан байх юм. Энэ бол гол юм л даа байгаль орчныг хамгаалах энэ чиглэлд бол Байгаль орчны үнэлгээний хууль бол энэ дээр одоо хэрэгжилт нь тааруухан байгаа юмуу, энэ чиглэлээр одоо зөвшөөрөл авсан байгууллага нь 31 гээд байх юм энэ нь хүрэхгүй байгаа юм уу, ер нь цаад байгууллагууд нь энэ нарийвчилсан үнэлгээгээ хийлгэхгүй, төлөв байдлынхаа үнэлгээг хийлгэдэггүй юм байна уу, энэ дээр мэдээж хэрэг хуулиар хариуцлага ногдуулах хариуцлага гэж байх ёстой. Энэ дээр одоо энэ тал дээр ямар дүгнэлт хийж байна гэсэн ийм 4 асуулт сонирхоё. За баярлалаа. 

С.Төмөр-Очир: За баярлалаа. Цэрэнжав гишүүний асуултад завсарлаж ирээд хариулъя. Завсарлая. Yйлдвэр, худалдааны яам руу яриад хүмүүсийг авчраарай. 

Хуралдаан 11.05 цагаас 11.35 цагт завсарлав. 
С.Төмөр-Очир: За Цэрэнжав гишүүний асуултад хариулъя.

У.Барсболд: Цэрэнжав гишүүний асуултад хариулъя. Зээл, тусламжийн төслийн үр дүнгийн талаар Дорнод Монголын биеологийн төрөл зүйлийн төслийн үр дүн дээр НYБ-ын Хөгжлийн хөтөлбөр, яам хоёр өөр байр суурьтай байгаа талаар асуусан. Шинэ хэдэн төсөл гарсан бэ гэдэг чиглэлээр асуусан. За тэгэхээр эхлээд ер нь зээл, тусламжийн төслүүдийн үр дүнгийн талаар дотроо шалгалт хийж төслийн үр ашгийг дээшлүүлэх талаар анхаарч ингэж ажилласан БОЯ. Нилээн ч төслийн чиглэлээр хэл ам хийсэн, төслийнхөө үр дүнгийн хойноос хөөцөлдсөн, тэгсэн учраас нилээн ч их шүүмжлэл сониноор дайруулсан гэдгийг бол зориуд би одоо тэмдэглэж хэлмээр байна. Тэгэхдээ одоо сониноор дайруулаад байна гээд зээл, тусламжийн үр дүнг сайжруулахгүй, тэрнээс хойноос ашиглалтын талаар анхаарахгүй суухгүй, сониноор дайрдаг нь дайрдаг л юм байгаа биз, бид бол зээл, тусламжийн төслүүдийн үр ашгийг сайжруулах чиглэлээр цаашдаа хатуу ингэж ажиллана. Энэ чиглэлээр бид нар ихээхэн тийм зарчимч байр суурьнаас хандаж ингэж доноруудад шаардлага тавьж, төслийг хэрэгжүүлэгчийн шаардлага тавьж байгаа.

За би одоо нэг зүйлийг хэлэхэд Дорнод Монголын биологийн төрөл зүйлийн төсөл гэдэг төсөл байгаа. Энэ төслийн нийт төсөвт өртөг 12.0 сая орчим доллар юм. 1997-1998 оноос хэрэгжиж эхлэсэн, 12.0 сая долларын санхүүжилт бүхий ийм төсөл, энийг санхүүжүүлэгч нь болохоор голлон санхүүжүүлэгч нь Даян дэлхийн байгаль хамгаалах сан, хэрэгжүүлэгч нь НYБ-ын Хөгжлийн хөтөлбөрийн суурин төлөөлөгчийн газар, БОЯ, Засгийн газар юм. Гэсэн хэдий боловч бид сая төслийн үр дүнг дүгнэх 3 талын хэлэлцээрийг Улаанбаатар хотноо явуулах үеэр БОЯ энэ төслийн үр дүн их хангалтгүй байна гэдгийг өөрт нь хэлсэн. Ер нь одоо яг ний нуугүй хэлэхэд Дорнод Монголын биологийн төрөл зүйлийн төсөл 3 аймагт хэрэгжих ёстой. Хэнтий, Сүхбаатар, Дорнод, гэтэл энэ төсөл зөвхөн Дорнодод үйл ажиллагаа явуулдаг алданги ононги, төслийн үйл ажиллагаа Монголын Засгийн газарт янз бүрийн дэмжих, Монголын Засгийн газартай үйл ажиллагаагаа уялдуулах чиглэлээр маш муу ажилласан. 

Тэгээд 12.0 сая доллар бараг зараад дууссан гээд байгаа, 1.0 сая доллар л үлдсэн, одоо тэгээд энийг хүлээн зөвшөөрч өг гэдэг асуудал тавьсан. Бид бол ингэж одоо зүгээр нэг Монголд орж ирчихээд гадаадын байгууллагууд гадны консальтат, гадны олон улсын байгууллагууд, тэдэнд зөвхөн гэж цалин авч байгаа хүмүүсийн репортоор ингэж төслийг дүгнэхгүй гэдэг байр суурийг баримталж байгаа. Энэ 11.0 орчим сая долларын санхүүжилт хаашаа, юу руу зарагдсан, энэ мөнгийг хэн хэн ямар цалинд авсан, энэ санхүүгийн тайлан тооцоог бид нэхэж байгаа. 11.0 сая доллар гэдэг бол манай улсад бол бага юм биш, бараг Хэнтий, Дорнод, Сүхбаатарын нийт хүн амд нь энэ 11.0 сая долларыг ингээд тараагаад өгчихвөл ихээхэн хэмжээний ажлын байр, орлогын эх үүсвэр болох ёстой. Гэтэл энэ мөнгө нь бараг дууссан, одоо бид сайн ажилласан гээд НYБ тэгдэг, бид орон нутгийн байгууллага орчны албадууд, орон нутгийнхантай уулзахаар энэ төслийг чинь бид мэдэхгүй, ийм төсөл байдаг л юм гэсэн гэж. За ингээд бид энэ чиглэлээр маргаантай байгаа, маргаантай байна гэдэг бол Монгол Улсын Засгийн газар энэ дээр бол өөрийнхөө байр суурийг өөрчлөхгүй, ГХЯ, БОЯ нэгдсэн байр суурьтай энэ төсөл бол үр ашиг муутай явагдсан, ялангуяа НYБ-ын Хөгжлийн хөтөлбөрийн суурин төлөөлөгчийн газар энэ төсөл дээр ихээхэн хариуцлагагүй хандсан. Монгол Улсын Засгийн газартай хийж байгаа ажлаа уялдуулдаггүй, холбодоггүй. 

2001-2002 онд байгаль орчны сайд, БОЯ-наас төслийн үйл ажиллагааг дээшлүүлэх талаар удаа дараа асуудал тавьсан боловч хүлээж аваагүй, хүлээж авахгүй Засгийн газраас бие даасан байдлаар ажиллана гэдэг нэрийдлээр өөрсдөө энэ хөрөнгийг зарсан, ер нь энэ төслийн санхүүжилтийг аваад үзвэл ихээхэн сонирхолтой санхүүгийн зарим нэг факт, баримт бол бидэнд байдаг. Гэсэн хэдий боловч санхүүгийн сонирхолтой баримт байсаар байтал манай Монгол Улсын Төрийн хянан шалгах хороо шалгаад зүгээр байна гээд жишээлбэл дүгнэлт гаргаад өгсөн байгаа. Бид энэ дээр бол зарчмын зөрүүтэй байр суурьтай байгаа. Энэ асуудлыг бол холбогдох газар нь шаардлагатай үед нь гаргаж тавина гэж бодож байгаа. 

За ийм учраас Дорнод Монголын биологийн төрөл зүйлийн төсөл дээр Засгийн газар бол үр ашиггүй ажилласан төсөл гэж үзэж Хэнтий, Сүхбаатар, Дорнодын иргэдээс судалгаа явуулж та энэ төслийг сонссон уу, энэ төслийн үр дүнгээр таньд ямар хэдэн долларын ямар санхүүжилт орж ирж, та ямар зөвлөлгөө, сургалтад хамрагдсан бэ, та энэ төслийн үр дүнг юу гэж үзэж байна вэ гэдэг судалгааг одоо бид явуулаад эхэлж байна Засгийн газар. Хэрвээ энэ судалгаагаар муу үр дүнтэй, олон хүн сонсоогүй энэ төслийг, үнэхээр энэ төслийн талаар бодит үр дүн байхгүй байна гэдэг нь батлагдвал бид энэ төслийг зогсоох хүртэл арга хэмжээ авахад бэлэн байгаа. Энэ дээр бидний байр суурь өөрчлөгдөхгүй. Ер нь сүүлийн үед бид нар олон улсын байгууллагууд бол ер нь сүүлийн үед бол монголчуудад төслийг тулгаж өгөх, тэгээд өмнөх Засгийн газрын чинь үед шийдэгдсэн юм, одоо чи энэ дээр зур гэх байдлаар дараагийн сайд нарын тулгах ийм хандлага гарч байна, бид энийг бол хүлээн зөвшөөрөхгүй. Энээс бол би төслийн чиглэлээр зарим нэг хүнтэй муудна гэдгээр бид энэ дээр зарчимгүй тэгэж хандахгүй гэдгээ энд давхар хэлэх гэсэн юм. 

За БОЯ ингээд өмнө байсан төслийн үр дүнг сайжруулахын зэрэгцээ шинээр төслүүд авах талаар яаж ажиллаж байна вэ гэсэн асуулт байна. Гэхдээ БОЯ 2000 оноос хойш шинээр 20 орчим нэр бүхий том, жижиг олон төслийг шинээр аваад байна. Төслүүд нь дандаа 500-5000 долларын хэмжээний жижиг төслүүд голчлон байр суурь эзэлж байгаа. За мөн энэ дотор би томоохон төслүүдийг хэлэхэд Эг-үүрийн ай савыг хамгаалах төсөл бол 1.4 сая долларын төсөл байна, Хавтгай тэмээг, говийн эко системийг хамгаалах төсөл 900.0 мянган долларын төсөл байна. Утаа багатай гэрийн зуухны төслийг бид үр ашгийг нь сайжруулах чиглэлээр ихээхэн тэмцсэн, мөн Алтай Саяаны биологийн төрөл зүйлийн төсөл гэж томоохон төслийг бид оруулж ирж байна. 

Yүний хажуугаар БОЯ шинэ доноруудыг нээж байна, жишээлбэл энэ дээр ФАО, Дэлхийн НYБ-ын хөдөө аж ахуй, хүнсний байгууллага. Хүнс, хөдөө аж ахуйн байгууллагын шугамаар бид нар ФАО-гийн чиглэлээр ойн хортонтой тэмцэх эхний 200.0 мянган долларын төслийг энэ намар авах гэж байна. Энэ дээр бид ихээхэн ач холбогдол өгч байгаа, ойн хортонтой тэмцэх энэ төслийн хүрээнд шинэ төрлийн хор цацах, онгоцны хор цацах механизм авна, хорыг шинэ маягийн хор хэрэглэж эхэлнэ. Ингэхээр ойн хортонтой тэмцэх ажилд ихээхэн нааштай хандлага гарна гэж үзэж байгаа. 

Мөн цаашилбал одоо ЮНИДО буюу Дэлхийн НYБ-ын үйлдвэрлэлийг дэмжих байгууллагаас эхний төсөл буюу байгальд удаан хайлдаг органик биш ийм бохирдуулагч бодисын талаар шинэ төслийг авч байна. Японы Засгийн газарт одоо бид түрүү танилцуулсны дагуу усны буцалтгүй тусламжийн шинэ төслийг Монгол Улсын түүхэнд анх удаа усны гэсэн төслийн схемийг нээж анхны төслийг тавьлаа. Хоёр дахь төсөл нь байгальд одоо Байгаль орчны сургалт судалгаа, мэдээлийн төвийн төслийг тавьчихаад байна 2004 оны 2 дугаар хагасаас эхэлж хэрэгжинэ гэж байгаа. Ийм одоо олон төслийг бид нар авч хэрэгжүүлж байгаа. Бид ингэж нөгөө талд нь олон төслийг шинээр авч байгаль орчны нөхөн сэргээлт, орон нутгийн байгаль орчны албадыг сайжруулах, Засгийн газрын мөрийн хөтөлбөр хэрэгжүүлэх дээр анхаарч байгаагийн хажуугаар хуучин хэрэгжиж байгаа төслүүдийн үр ашгийг сайжруулах, хариуцлага нэхэх энэ ажлыг хажуугаар нь хийж байгаа. Тийм учраас энэ чиглэлээр бол НYБ-ын Хөгжлийн хөтөлбөр, манай хоёрын байр суурь зөрснийг гайхаж болохгүй, яагаад гэвэл зөрөх ёстой хоёр өөр эрх ашиг, хоёр өөр байгууллага, хоёр өөр менежмент, хоёр өөр зорилготой. Тийм учраас энэ дээр бид зөрөх ёстой гэж үзэж байгаа. Бид Засгийн газрынхаа мөрийн хөтөлбөрийн дагуу энэ дээр ингэж шаардлагаа тавьж ажиллаж байгаа. 

За дараагийн асуудал бол энэ одоо самрын асуудлаар хөндсөн байна л даа, ингээд 5-10 жилээр хугацаагаар БОЯ түүхий самар экспортлохыг хориглочихжээ Байгаль орчны сайдын зөвлөл, энэ чинь одоо хэр зэрэг үр дүнтэй юм бэ, зарим нэг хүн самраар амьдралаа зогоож байгаа шүү дээ, энийг харж үзэж болохгүй юу гэж ингэж үзэж байгаа. Тэгэхээр БОЯ бол ер нь байгалийн нөөцийн ашиглалтыг бид монгол орны нийт иргэдийн амьжиргааны чадавхи, тэдний амьдрах нөхцөлтэй нь, орлоготой нь холбож бид ойлгодог. Тийм ч учраас бид 2002 онд бид самрын асуудлын чиглэлээр улсын төсөвт ихээхэн хэмжээний мөнгө үрэгдэж байгаа тухай бид судалгаа хийж, СЭЗЯ-тай хамтарч ярьсны үндсэн дээр энэ хэдэн аж ахуйн нэгж, хэдэн хүн самар бэлтгэж байгааг тодруулах зорилгоор энэ тендерийг зарласан. За ингээд л нэг суманд 80.0 сая төгрөгийн эх үүсвэр орж ирсэн учраас энэ бол улс орны хэмжээнд бол олон зуун сая төгрөгийн эх үүсвэр энд байгаа юм байна гэдэг нь тодорсон учраас бид энэ асуудлыг одоо энэ жилээс эхлээд хориглосон. 

За мэдээж хориглоход бас сөрөг үр дагавар байгаа, гэхдээ одоогийн байдлаар хориглох нь хамгийн зөв зам гэж үзэж байгаа, яагаад гэвэл энэ өнгөрсөн жилээс эхлээд л БОЯ руу самраар дайрч эхэлсэн. Тэгээд одоо тэгээд л та бүхний бодол санал, хэвлэлийнхний бодол саналын дагуу хориглочихлоо, одоо нөгөө талаас нь бас дайрч байгаа хориглочихлоо гэж дайрч байгаа. Тэгэхээр одоо бид нар 5-10 жил хориглоод үзэх ёстой гэж үзэж байгаа, 10 жилийн дараа бүгдээрээ энэ самрынхаа хоригыг бас авч үзэх ёстой байхаа гэж ингэж үзэж байгаа. Мэдээж аливаа шийдвэр сөрөг талтай, эерэг талтай, би энэ эерэг талын илүү болов уу гэж бодож байна. 

За одоо машин техник, тоног төхөөрөмж хураасан талаар, Ойн хуулийн хэрэгжилтийн талаар Мэргэжлийн хяналтын газар Ариунзул гуай хариулна. 

Я.Ариунзул: 4 сарын 15-нд энэ хуулинд өөрчлөлт орсон, тэрнээс хойш өнөөдрийн байдлаар бол Сэлэнгэ аймгийн Алтанбулаг сум буюу Сэлэнгийн төв тойрсон зарим сумдаас нийтдээ 89 дугуй хөрөөний зам, мотор гэх мэтчилэнгийн янз бүрийн тоног төхөөрөмжүүдийг хурааж ажиллах нөхцөлгүй болчихоод байна. Мөн Зүүнхараа, Түнхэл хавийн 26 дугуй хөрөөг хураасан. Ер нь бол энэ Сэлэнгэ аймгийн төв, Түнхэлд бол БОЯ-наас зөвшөөрөл авсан, үйлдвэрлэлийн зориулалтаар мод бэлтгэх эрх бүхий цөөн тооны сам рамнууд л ажиллаж байгаа. Мөн зарим нэг цөөн тооны дугуй хөрөө бол ажиллаж байгаа өнөөдрийн байдлаар. 

С.Төмөр-Очир: За хариулж дууссан уу. Нэг асуулт байна уу, за. 

Д.Энхбаяр: Энэ Байгаль орчинд нөлөөлөх байдлын үнэлгээний тухай хуулийн хэрэгжилтийн талаар гишүүн асуусан. Тэгэхээр энэ хэрэгжилтийн байдлыг өнөөдрийн бидний гар дээр байгаа материалаас аваад үзэхэд 2000 онд нийт үнэлгээнд хамрагдах 750 гаруй байсан бол 2002 оны байдлаар 800 гаруй болсон ийм үзүүлэлт байгаа. 1999 онд бол 500 гаруй төсөлд үнэлгээ хийсэн ийм тоо. Тэгэхээр зөвхөн бид энэ тоон үзүүлэлтээс аваад үзэхэд аж ахуйн нэгж байгууллагууд энэ нөлөөлөх байдлын үнэлгээнд хэрхэн хамрагдаж байна вэ гэдэг нь бол ойлгомжтой болох байх. 

Бид бол энэ хуулиас өмнө Байгаль орчны хяналтыг явуулахдаа нүдэн дээр ил харагдаж, үнэхээр одоо гарт барьсан тийм зөрчлийг л харж Байгаль орчны хуулийн хэрэгжилтийг үздэг байсан бол одоо аж ахуйн нэгж, байгууллага дээр очоод хамгийн түрүүнд Байгаль орчинд нөлөөлөх байдлын үнэлгээ хийлгэсэн үү гэж бодитой, баримттай байдлаар хяналтаа явуулж байгаа. Тэгэхээр энэ хуулийн хэрэгжилтийг бол нилээн сайн явагдаж байна, үнэлгээгүйгээр алтны үйлдвэрлэл, уул уурхайн үйлдвэрлэл явуулж байгаа аж ахуйн нэгж байгууллага бол байхгүй гэж хэлж болно. Ерөнхий үнэлгээндээ ороод нарийвчилсан үнэлгээ хийлгээгүй явж байгаа аж ахуйнууд бол үйл ажиллагаа явуулах эрхгүй, тийм учраас энэ хуулийн хэрэгжилтийг гайгүй сайн явж байгаа гэж үзэж байгаа. За баярлалаа. 

С.Төмөр-Очир: За баярлалаа. Дараа нь Даваацэдэв гишүүн асуулт асууя гэсэн байна, Даваацэдэв гишүүнийг урьж байна. 

Л.Даваацэдэв: Баярлалаа. Энэ төлөв байдлын тайлан дээр байгаа тоонууд яг энэ чиглэлээр Их Хуралд бусад газраас ирүүлсэн мэдээллээр одоо ирж байгаа тоонуудтай зөрөөд байх юм. Тэгээд энэ яагаад зөрөөд байна гэж бодоод яг өөрийн нилээн мэддэг салбараар аваад үзэхээр үнэхээр энэ дээр байгаа нь буруу тоо харагдаад байх юм. Одоо би хэдэн жишээ хэлье. 

Тухайлах юм бол жилд 5.0 орчим сая тн нүүрс хэрэглэдэг 3 цахилгаан станц гэж бичсэн, энд 3.6 сая орчим тн нүүрс хэрэглэдэг юм, бид нар бол тодорхой шүү дээ 3-хан станц юм чинь, хичнээн орж авдаг нь бол энэ тоо баримт байдаг юм чинь. 200 гаруй төрлийн хорт бодис агаарт цацаж байна гэж нэг яндангаас, зүгээр яг энийг ямар бид нар чинь өөрсдөө бараг яндангаар байгаа утааг үзэж чадахгүй, лабораторигүй шахам байж энийг яаж ийм олон төрлийн юу тодорхойлсон юм, энэ их сонин юм байгаа юм. Түүнээс гадна энэ 92.0 мянга гаруй айл өрхүүд одоо зуух галлаж байна гэсэн агуулгаар тоо байгаа, нийслэлээс ирсэн тоо болохоор 75.0 мянга гэсэн тоотой ийм танилцуулга орж ирээд байсан. Уг нь магадгүй нийслэлийнхэн айлынхаа тоо мэдэхгүй байна уу, манай яамныхан айлынхаа тоог мэдэхгүй байна уу. Энэ чинь 20-30 мянгаар нь ингээд зөрүүлээд хэлээд байх юм, энэ чинь ямар учиртай юм. Их олон тоо зөрж байгаа. 

Машины тоог 53.0 мянга гээд, нийслэлийнхэн 36.0 мянга гээд ноднингийн тооллогын дүн бүртгэл гээд, ингээд ийм ийм зөрүүтэй тоо. Яг миний үзэж байгаа, үзэж байгаа тодорхой бүр мэдэх салбараар ингээд энэ дээр алдаатай тоо байна, тэгэхээр бусад тоонд нь итгэхэд их төвөгтэй болчихоод байгаа байхгүй юу. Тэгэхээр энэ төлөв байдлын тайлан маань буруу дүн тоотой дүгнэлттэй гарчихаж байгаа юм биш биз дээ. Энийг нэг тодруулж хэлээч, энэ ер нь яаж хянаж, шалгаж байж энийгээ Их Хуралд оруулж ирж илтгэдэг юм бэ гэсэн нэг дэх асуулт байна. 

Хоёрт би түрүүчийн гишүүдийн асуултад хариулсан хариултуудаас тодруулж асуух зүйл байна, давхардаж байгаа юм. Түрүү дарга ярьсан энэ Шарын голын орчмын алтны уурхайнуудын талаар бүр тов тодорхой юм хэлсэн, ноднингийн үзэж байнаас сая 2 хоногийн өмнө Шарын гол сумын Засаг дарга утасдаж байна, одоо Шарын гол руу нийлсэн тэр голын ноднингийн яг бид нарын үзсэн газар энэ жил нэмээд шинээр уурхайнууд чинь талбайгаа томсгоод орж байна одоо яах юм бэ, бүр хэцүүдлээ гээд ингээд утасдаад байх юм, асууж байна. Энийг ноднин ярьж байхад тодорхой бүс нутаг, хүн ам олноор суурьшиж байгаа газруудад түрүү Цэвээнжав гишүүн ч ярьж байсан, дэс дараатайгаар эхнийх нь ашиглаж дууссаны дараа дараагийнх нь ашиглах юмуу, ийм юмыг авч үзээчээ гээд тэр төлөвлөгөө нь дээр Их Хурлын дарга баталсан төлөвлөгөө дээр нь тусгасан байсан. Энэ орчны төлөв байдлыг муудаад хүмүүс амьдрах нөхцөл хүндрээд байгаа тохиолдолд энэ асуудлыг хариуцсан Засгийн газрын байгууллага, төрийн төв байгууллага нь энэ БОЯ, Засгийн газрын гишүүн нь байгаль орчны сайд шүү дээ, тэгээд энэ асуудлаараа түрүүний хариулт бол би одоо ингээд эргэж үзье гэж байна лээ, ингэж ярих ёстой юмуу, эсвэл энэ асуудлаараа Засгийн газрын танхим дээрээ үнэхээрийн ийм асуудлыг чинь ингэж шийдмээр байна, ингээд хуулийнхаа дагуу бол YХЯ-ныхан зөвшөөрлийн, лицензийн өгөөд явуулж байгаа. Ингээд хуулиараа яваад байхад болохгүй байгаа бол энийг чинь танхим дээрээ яриад, ингээд хөндөөд үнэхээрийн тэндээ шийдэж болохгүй ийм асуудал байгаа бол эрх зүйн орчин руу эргэж орох юм биш үү. Ингээд нэг суурин байлаа гэхэд тал талруу нь орсон бүх амын зэрэгцээд ухаад байх юмуу, ингээд үргэлжлээд байх юмуу, энэ чинь нөгөө хуулиараа явахаар ийм нөхцөл үүсээд байгаа юм биш үү. Энийг сайд ер нь тодруулж хариулж өгвөл яасан юм бэ гэсэн ийм асуулт байна. 

Цагаан нуурын цагаан загасны асуудлаар түрүү асуугаад хариулсан, би энэ дээр өшөө тодруулж лавлах гээд байна л даа. Дээд Цагаан нууртаа байсан загас нь байхгүй болоод Тарган нуурт гарч байна гэж ярьж байсан, одоо энэ жил тэндээс ирсэн хүнээс яахаар Тарган нуураасаа бараг гарахаа байлаа гэж ярьж байсан. Энэ дээр тэр Алтай Саяаны төсөл энэ тэр юмнаас шийдэж байгаа юм байгаа юу, үгүй юу, эсвэл ноднин Архангайн Цагаан нуур, Хөвсгөлийн Цагаан нуураар энэ загас хамгаалах, үржүүлэх, ашиглах талаар төсөл хийгдээд яам танилцуулагдаж байсан, энэ хаана яваа вэ, юу болж байгаа вэ, яаж шийдэж байгаа вэ. Ер нь БОЯ, ХХААЯ хоёр энэ загасныхаа асуудлаар ажлаа яаж хуваарилж явж байгаа вэ, зарим тохиолдолд асуухаар ойлгогдохгүй болчихоод байдаг энийгээ нэг тодруулж хэлж өгөөчээ гэсэн нэг ийм асуулт байна. 

За Ариунзулын хамгийн сүүлчийн хариулт дээр тодруулж асуух зүйл байна. Өвөл бид нарыг Дарханд ажиллаж байхад Хонгор сумын Засаг дарга ярьж байсан, тэр мод тээвэрлэж яваа машинуудад үзлэг хийгээд ингэхэд зөрчил илэрсэн болтой юм байгаа юм. Ингээд яг үзэж шалгах гэхээр дайраад, бараг цагдааг дайраад явчих шахаад явсан, тэгээд бид нар номер дугаарын төв рүү өгөөд шалгуулж байсан, энийг шалгаад ямар үр дүнтэй болсон бэ, тэр эзэн холбогдогч, тэр зөрчилтэй хүмүүсийг тодруулсан уу, ямар арга хэмжээ авагдсан бэ гэсэн энэ одоо бид нар тодорхой юм тулж ярихгүй л бол болмооргүй, ерөнхий тойм яриад байхаар жил жил дамжаад байх шиг байна. Баярлалаа. 

С.Төмөр-Очир: За баярлалаа. Манайхан нэрээ хэлээд хариулаад явъя. 
У.Барсболд: За би тэр алтны уурхайнуудын асуудлыг над руу хандаж асуусан учраас хариулъя. Тэгэхээр Засгийн газрын хуулийг та бүхэн сайн мэдэж байгаа байхаа. Засгийн газрын хуулинд сүүлийн үед орж байгаа өөрчлөлтийг ч сайн мэдэж байгаа байхаа. Тэгэхээр уул уурхайн талбайгаа томсгох асуудал, уул уурхайн асуудал бол Байгаль орчны сайдын эрхэлдэг асуудал бишээ, энэ бол өөр хариуцсан яамтай тэрийгээ та мэдэж байгаа учраас Байгаль орчны сайдыг андуураад хэлчих шиг боллоо. 

Алтны уурхайн эрх зүйн орчин бүрдүүлэх асуудал бол бас Байгаль орчны сайдын мэддэг асуудал бишээ, алтны уурхайг шалгаад зогсоох асуудал бас өнөөдөр Байгаль орчны сайдын эрхлэх асуудал бишээ, шалгалтын функц өөр газар шилжсэн гэдгийг та бүхэн мэдэж байгаа. Би бол зөвхөн саналаа л тавьж байгаа, Алт хөтөлбөрөө бүгдээрээ өөрчилье, алтныхаа хөтөлбөрийг өөрчилж эргэж харъя, энэ асуудлыг та бүхний ярьж байгаа асуудал зөв. Тэгэхдээ хяналт шалгалтаа сайжруулаачээ, орон нутгийн байгууллагууд нь зөвхөн дээшээгээ Их Хурлын гишүүддээ юмаа хэлээд зогсохгүй өөрсдөө орон нутгийн бүх шатны Засаг дарга нар бүрэн эрхтэй байгаа шүү дээ, тэр эрхээ ашиглаачээ. 

Энэ чиглэлээр Засгийн газрын бодлогын түвшинд одоо хийх асуудлуудыг бид хариуцаж хийе гэж байгаа. Тэр Их Хурлын даргын тэр Өлтийн алтны уурхай дээр явсан асуудлыг бид нар хэдийгээр бид хариуцдаггүй ч гэсэн бид асуудлыг дуудаад, уриад холбогдох яамд, хяналтын газруудыг гуйгаад шийдүүлье л гэж бодоод яасан болохоос биш, ер нь хариуцдаггүй асуудлыг байнга би хариуцъя гэдэг байдлаар одоо ярьж болохгүй шүү дээ. Тэгэхээр ажлаа нэг хоёр тал зааглаж авах хэрэгтэй гэж.

Тоо зөрөөд байгаа асуудлыг үнэхээр энэ одоо тоо ингээд байнга зөрдөг юм хэцүү, бид нар энэ тоо зөрнө гэдгийг мэдээд энэ төлөв байдлын тайланг бичих ажлын хэсэгтээ Улаанбаатар хот, бүх яамдаад, агентлагууд маань орж байгаад энэ тоогоо гаргадаг юм. Тэгээд бид нар энэ бол албан ёсоор тавьж байгаа тоо, албан бусаар таньд очиж байгаа өөр каналаар өөр олон тоо очих байхаа, тэр тоонуудын учрыг бид нар тань дээр тусад нь цуглаад яриад, ямар каналаар авсан, ямар тоо таньд хэд гэж гараад байгаа энэ тэр гээд тоонуудаа жич ярьж болох юм. Бид энийг бол бүх яамдууд, агентлагуудын оролцоотой энэ тоонууд гарсан учраас тэр яам, агентлагаа төлөөлж энэ тоогоо гаргалцсан хүмүүстээ бид эргээд ярихад бэлэн байна. Тэгэхээр тэдэн мянган машин, эдэн мянган машин гээд одоо маргаад яахав, энийг бүгдээрээ эргэж үзье. Тоо зөрдөг үү, зөрдөг үнэхээр. Одоо мэргэжлийн байгууллагууд олон янзаар бодож олон янзын тоо дээш нь, доош нь өгдөг үү, өгдөг. Бид энийг аль болох цаашдаа арилгахыг хичээнэ. 

За БОЯ, ХХААЯ-ны хувьд загасны асуудлаар асуудал ер нь байхгүй болчихсон ерөөсөө. Яагаад гэвэл энэ оноос эхлээд загас агналтыг үйлдвэрлэлийн зориулалтаар агнахыг хориглосноос хойш ерөөсөө БОЯ, ХХААЯ загасны асуудал шийдэгдсэн. Тэгэхээр одоо ерөөсөө БОЯ, ХХААЯ-ны загасны гэдэг маргаангүй болоод харин загасаа хамгаалах асуудал үнэхээр онцгой асуудал гэдгийг хоёр яам тогтоод, тэгээд Байгаль орчны сайд, Хүнс, хөдөө аж ахуйн сайд хоёр ярьж байгаад бараг загасны энэ асуудлыг бараг БОЯ руугаа бүрэн шилжүүлэх асуудлыг нэг мөр ер нь шийдье гэдэг асуудал дээр санал солилцож байгаа. Энийг УИХ-д ойрын үед оруулж ирэх байх, тэгээд яахав энэ асуудал бол янз бүрийн тийм проблемтой, маргалдаад байгаа юм ерөөсөө байхгүй байгаа. Энэ харин байр суурь маань ихээхэн тодорч байгаа. Бид нар нэг үе загасыг үйлдвэрлэлийн зориулалтаар ашиглаад тэгээд нэг их тийм манан үүсгэсэн юм билээ, загас нэг их том хүнс болох юм шиг ойлгоод, тэгээд гол, мөрөнгийн ус нь багасаад, загасны нөөц цөөрч байгаа нөхцөлд тэр бол бодлогын алдаа байсан тэр алдаа засагдсан. Алдаа засагдснаас хойш асуудал байхгүй болчихсон. 

За Ариунзул дарга тэр хяналтынхаа асуудлаар нилээн сайн тодорхой тайлбарлаад өгөхгүй юу.   

Я.Ариунзул: Ер нь ийм модны хулгайтай холбоотой, зам дагуух сумдын засаг дарга нараас ийм машин зугатлаа, ийм машин пост дайрч зугатлаа гэдэг асуудал бол бараг өдөр болгон бидэнд ирж байдаг. Хонгор сумын Засаг даргын хувьд 4 машин байгаа, яг над руу ярьж шийдүүлж байсан. Бид нар энэ зугатаасан машинуудыг хэрвээ барьж чадвал модын хураадаг, 22-ын товчоон дээр, Улаанбаатарт бид нар номерын өгдөг, зарлуулдаг, тэгээд барьж чадвар хураадаг. Ихэнх энэ машинууд номергүй явдаг, яг очихоор бичиг баримтгүй явдаг, тэгээд хураасан бичиг баримтаа бол Замын цагдаагийн газар өгч эрхийн цуцлах хүртэл арга хэмжээ аваачээ гэсэн ийм шаардлага тавьдаг, мөн торгуулийн арга хэмжээ авдаг. Яг энэ Хонгор сумын машин дээр ямар арга хэмжээ авснаа би сайн санахгүй байна, гэхдээ яг эндээс бол баригдсан, бүр нэртэй устай, номертойгоо надад байж байгаа. Тодруулчихаад эргэж мэдээлье.  

С.Төмөр-Очир: За Даваацэдэв гишүүн. 

Л.Даваацэдэв: Байгаль орчны энэ төлөв байдал муудах, хүмүүс амьдрах орчин доройтох энэ асуудлыг би хариуцахгүй, миний асуудал биш гэж хэлж байгааг би ерөөсөө ойлгохгүй байгаа байхгүй юу. Энэ чинь яг цэвэр бодлогын асуудал яагаад биш гээд байгаа юм. Бид нар ингэж л асуудлыг түрүү ч тэгэж л ярьсан, тэрнээс тэр хуулиараа өгч байгаа зөвшөөрөл энэ тэрийг би хэлсэн энэ бол хуулиараа ингээд явж байгаа, гэтэл энэ чинь энэвгээр явахаар болохгүй байгаа юм биш үү, энэ бодлогынх нь асуудал таны шийдэх ёстой асуудал юм биш үү л гээд. 

У.Барсболд: Даваацэдэв гишүүн ээ, та алтны уурхай талбайгаа томсгоод байна энэ тэр гэж асуусан болохоос биш хүрээлэн буй орчны асуудал гэж асуугаагүй шүү дээ. Хүрээлэн буй орчны асуудлыг бол хариуцна, хариуцаж байгаа, хийж байгаа, тайлангаа тавьж байна, энэ чиглэлээр бүгдээрээ хамтарч ажиллаж байна. Хүрээлэн буй орчны асуудал бол зөвхөн Байгаль орчны сайдын ганцхан шийдээд мэддэг асуудал биш, бүхэл бүтэн Засгийн газар бүрэлдэхүүнээрээ ингээд л, бүх яамдууд, агентлагууд энд сууж байгааг та харж байгаа шүү дээ. Тэгэхээр олон яам, агентлаг орсон нарийн хэцүү асуудал. Тийм учраас бид ажиллаж байгаа. Зүгээр яг алтны уурхайны хувьд бол хариуцсан Засгийн газрын гишүүнтэй учраас би бас урдуур нь орж хамаагүй юм ярьж, бодлого тодорхойлж, амалж болохгүй шүү дээ. Тийм учраас л тэгэж хэлсэн юм. 

Ц.Дамдин: Даваацэдэв гишүүний цагаан загас дээр би тодруулга хийе гэж бодож байна. Ер нь бол зүгээр би түрүү хэлсэн дээ, ер нь энэ гол гол нуурууд дээр бид нар бас энэ жил хагасын дотор тойм судалгаа манай шинжлэх ухааны энэ чиглэлийн хүмүүс, судлаачдын хамтын оролцоотойгоор тойм судалгаа гаргана. Зүгээр загас үржүүлгийн асуудлаар бол хилэн мост гэж тэр аж ахуйн тодорхой нэгжүүд нь бол манай яамаар асуудлаа оруулаад бид дэмжээд, мэргэжлийн байгууллагын эрхийн бол олгосон байгаа, одоо энэ аж ахуйн нэгжүүд бол өөрсдөө ажилдаа орчихсон байгаа. 

Төслийн талаар бол албан ёсоор яригдсан төслүүд бол байхгүй. 

С.Төмөр-Очир: За Долгор гишүүн асуултаа тавь, Долгор гишүүнийг урьж байна. 
Б.Долгор: Баярлалаа. 3 асуулт асууя. Тэгэхээр энэ цөлжилттэй тэмцэх чиглэлээр бас тодорхой хэмжээний төсөл хэрэгжүүлж байгаа байх л даа, тэгэхдээ хамгийн гол нь одоо цөлжилт хамгийн идэвхитэй явагдаж байгаа говийн аймгуудын тухайд яг тийм тодорхой хэмжээний, олон улсын тусламж дэмжлэгээр тусгайлсан тийм төслүүдийг хэрэгжүүлэх тал дээр тааруу байх шиг байгаа юм. Тухайлах юм бол зүгээр Өмнөговь аймгийн хувьд бас ч гэж өөрсдийн хувьд бол зүгээр суугаагүй мод тарих, ногоон байгууламжийг нэмэгдүүлэхэд чиглэсэн бас тодорхой арга хэмжээнүүдийг авч байна л даа. Жишээлбэл, энэ жилийн хувьд гэхэд 1 хүн хоёр мод тарих хөдөлгөөн өрнүүлэх жишээтэй. Даланзадгад сумын хувьд гэхэд энэ жил 80.0 мянган мод тарина гэх мэт ийм арга хэмжээнүүдийг авч байгаа. Тэгэхээр энэ бол зүгээр хангайтай харьцуулахад жижигхэн асуудал боловч бид одоо бас өөрсдийнхөө хүчийг ашиглаад манай ард иргэд маань ажиллаж байна. 

Тэгэхээр энэ чиглэлээр зүгээр БОЯ-наас одоо бага ч гэсэн дэмжлэг үзүүлж байгааг бид бас мэдэж байгаа. Гэхдээ хамгийн гол нь энэ чиглэлээр модоо бол тарьчихаж байгаа юм манайхан, тэгээд хамгийн гол нь модыг хамгаалах хайс, хашаа барих чиглэлээр хөрөнгө шаардлагатай байгаа юм л даа үнэхээр. Тэгэхээр ийм одоо тусгайлсан төслийг одоо боломжийн хэмжээнд энэ Өмнөговь аймагт хэрэгжүүлэх ямар боломж байна. Энэ талаар бодож төлөвлөж байгаа ийм юм байна уу. 

За яахав Германы техникийн хамтын ажиллагааны нийгэмлэгийн төсөл бол хэрэгжиж байгаа. Энэ дээр овоо тийм тусламж дэмжлэгүүд үзүүлж байгаа, гэвч энэ маань хөрөнгө санхүүгийн хувьд хангалтгүй л байна л даа. Энэ чиглэлээр одоо хариулж өгөөчээ, хоёрдугаарт тодорхой арга хэмжээ авч өгөөчээ гэсэн ийм асуулт байна. 

Хоёрдугаарт нь Онгийн голын тухайд бол бас одоо урьд жилүүдийн тайланг бодвол Онгийн голын талаар бас тодорхой хэмжээний арга хэмжээ бас авч, энэ талаар тайланд тусгагдсан байна. Тэгэхдээ цаашдаа одоо ялангуяа энэ Японы тэр усны чиглэлийн төсөл энэ тэр бодитой тийм төсөл хэрэгжүүлэх ямар арга хэмжээг БОЯ төлөвлөж байна. Зөвхөн одоо яахав алтны үйлдвэрүүдийн хувьд арга хэмжээ авч байгаа, энд дурьдсан байна. Тэгэхдээ цаашдаа энэ одоо Онгийн голыг ургаш нь урсгах, Улаан нуурын сэргээх ийм чиглэлээр ямар бодитой арга хэмжээ авах вэ гэсэн хоёр дахь асуулт байна.

Гуравдугаарт, Өмнөговь аймгийн Мандал-Овоо сумын нутагт байгаа Олон овоотын алтны лицензитэй уурхай бий. Энэ урьд нь бол энэ талаар одоо тэр хортой бодис хлор цианит гэдэг бодис хэрэглэснээс шалтгаалаад энийг ажиллуулах боломжгүй гэсэн ийм үнэлгээг хийж байсан. Энэ чиглэлээр урьд нь асуудал тавьж БОЯ энэ талаар тодорхой арга хэмжээ авч бидэнд хариу өгч байсан, энэнд талархалтай байгаа. Гэтэл өнөөдрийн байдлаар яг одоо тийм хлор цианит бодис хэрэглээд ингээд одоо алтны уурхай ажиллуулна гэсэн ийм асуудлыг тавьж байгаа. Энэ дээр байгаль орчны үнэлгээ авчихсан гэж ингэж ярьж байгаа, тэгээд одоо энэ ямар учиртай юм бэ, энийг тодорхой хариулж өгөөчээ, тэр бодис нь хоргүй болчихсон юмуу, эсвэл одоо яасан юм бэ, хортой юманд зөвшөөрөл өгсөн юмуу. Энэ дээр одоо хамгийн гол нь байгаль орчныхоо үнэлгээ талаас БОЯ-наас би тодорхой хариулт авмаар байна. Ард иргэд энэ асуудлыг тавьж байгаа, орон нутгийн захиргаа ч гэсэн одоо энэ байгаль орчинд, тэр байтугай хүн, малын эрүүл мэндэд хортой ийм бодис ашиглаж байна гэсэн ийм асуудал тавигдаж байгаа. Би ч өөрөө сая ажиллахдаа тухайн газар нь очиж үзсэн, энэ асуудлаар тодорхой хариулт өгөөчээ гэсэн ийм 3 асуулт байна. Баярлалаа.  

С.Төмөр-Очир: За Долгор гишүүний асуултад хариулъя. Нэрээ хэлээрэй. 
У.Барсболд: Тэр Олон овоотын алтны орд дээр бид хлорт цианит хэрэглэхийг хориглосон, дахиад энэ асуудлаа хийнэ гээд үнэлгээ авчихсан гэж ярьж байгаа бол бид энийг Долгор гишүүн судлаад, Мэргэжлийн хяналтын газартай цуг судлаад тэгээд үнэлгээ гарсан бол тэр үнэлгээг нь хүчингүй болгуулах арга хэмжээ яаралтай авъя, үнэлгээ гараагүй байх гэж бодож байна. Тэгэхдээ цианит дээр үнэлгээ хийгээгүй бид нар, өөр бодис дээр үнэлгээ хийснийг цианит руу оруулж хэрэглэх гээд оролдоод байж магадгүй, бид энийг мэргэжлийн хяналтынхантай цуг очиж шийдье. Энийг шийдээд яаралтай бид хариу өгнө. 

Онгийн гол, Улаан нуурын чиглэлээр Усны шинэтгэлийн жилийн хүрээнд л нэг тодорхой ажлуудыг бид төлөвлөе гэж Усны үндэсний хороон дээр ярьсан. Усны шинэтгэлийн хүрээнд гол нь одоо эхний бидний хэрэгжүүлсэн арга хэмжээ бол Онгийн гол, Улаан нуурын эхэн дээр байгаа алтны үйлдвэрүүдийг хаалгах чиглэлээр бид үнэлгээ, хянан магадлагааны ажлын хэсэг гаргуулаад бид нар явуулсан. Хянан магадлагааны ажлын хэсэг үндсэндээ дүгнэлтээ гаргаад бид ингээд шийдэх гэж байна, Сайдын зөвлөлөөр тун удахгүй орлоо. Бид ингээд энэ урагшаа урсацтай голууд дээрх алтны үйлдвэрүүд бол үндсэндээ хориглогдоно, хориглогдоно манайхаас. Тэгэхдээ энэ дээр бол хориглоход мэргэжлийн хяналтын байгууллагын шийдвэр гарах ёстой, яагаад гэвэл манайх бол бас үндсэн хориг тавьж чадахгүй эрхтэй болсон. Тийм учраас Мэргэжлийн хяналтын байгууллага руу шилжүүлнэ. Энэ эхний шатны арга хэмжээ. 

Хоёр дахь шатны арга хэмжээг тэр Усны шинэтгэлийн жилийн хүрээнд энэ Онгийн гол, Улаан нуур дээр тодорхой арга хэмжээнүүдийг авъя, Японуудын тарьдаг модны төслийг байнга энд хэрэгжүүлнэ гэж бодож байгаа, одоогоор бол ийм төлөвлөсөн юм байна. 

Цөлжилттэй тэмцэх ажлын хүрээнд БОЯ-наас бид энэ жил Өмнөговь аймгийг маш их ажил хийж байгааг ойлгосон, сая 4 сарын 27-ны өдөр мод тарих ажлаа зохион байгуулсан Өмнөговь аймгийн Засаг дарга өөрөө уриалаад, энэ дээр Өмнөговь аймаг бол үнэхээр одоо говийн аймаг мөртлөө мод тарих ажил, цэцэрлэгжүүлэх ажилд үлгэр жишээч ажиллаж байгаа аймгийн нэг гэдгийг бид сайн ойлгож, дэмжлэг үзүүлэхийг хичээж байгаа. Олон улсын байгууллагын хүрээнд цөлжилттэй тэмцэх чиглэлээр мөнгө их дутмаг байдаг, яагаад гэвэл цөлжилтийн асуудал нь өөрөө нөгөө дэлхийн томоохон донор орнуудын санаа сэтгэлийг бага зовоодог, цөлжилтийн асуудлаар НYБ-ын цөлжилтийн конвенцид нэгдэж байгаа орнууд голцуу ядуу, жижиг, буурай Африкийн орнууд, дээр нь Төв Азийн зарим нэг орнууд байдаг учраас санхүүжилт байнга асуудалтай байдаг. Тийм учраас бид нар Даян дэлхийн байгаль хамгаалах сангийн одоо санхүүжүүлэх эх үүсвэрт, нэг чиглэлд нь цөлжилтийн асуудлыг оруулж өнгөрсөн жилийн Бээжинд болсон Даян дэлхийн байгаль хамгаалах сангийн хурлаар шийдсэн. Одоо бол ингээд цөлжилт рүү Даян дэлхийн байгаль хамгаалах сан эхнийхээ санхүүжилтийг хийж эхэлж байгаа. 

Даян дэлхийн байгаль хамгаалах сангаас сая 12.0 сая доллар энэ тэр гээд маргаантай төслүүд байж байгаа, тэгээд тэдний гаргасан мөнгийн дундуур нь НYБ-ын Хөгжлийн хөтөлбөр мэтийн ингээд шал дэмий газруудаар ороод ингээд олон жил болоод, хэнд ч хэрэггүй юманд зарагдаад байгаа асуудал байгаа учраас бид дараа дараагийн цөлжилтийн төслөөр орж ирэх мөнгийг дахиад ингээд НYБ-ын Хөгжлийн хөтөлбөр, суурин төлөөлөгч гээд ийм газруудаад ороод хэрэггүй газар их олон сая доллар үрэгдчихвий гэдгээс болгоомжилж одооноос бид ингэж хатуу шаардлага тавьж байгаа.

Даян дэлхийн байгаль хамгаалах сангийн дараагийн тодорхой санхүүжилтийг Монголд цөлжилтөөр хийнэ гэж байгаа төсөл дээр. Бид энийг бол харин НYБ-ын Хөгжлийн хөтөлбөрөөр дамжуулахгүй, Монгол дахь суурин төлөөлөгчөөр дамжуулахгүй, Дэлхийн байгаль хамгаалах хөтөлбөр ЮНИТ, НYБ-ын байгаль хамгаалах хөтөлбөр, Дэлхийн банк мэтийн томоохон туршлагатай газруудаар дамжуулна гэдэг асуудлыг тавьж ингэж хөөцөлдөж байгаа. Тийм учраас энэ түвшинд ярьж байгаа. 

Энэ жилдээ багтаад бодитой туслалцаа үзүүлэх гэвэл бид одоо нөгөө ойжуулалтын зардлаас бид тодорхой хэмжээний мод тарих тэр чиглэлийн дэмжлэгийг үзүүлэхээс өөр одоо бидэнд ямар бодитой механизм байхгүй байгаа гэдгийг хэлэх гэсэн юм. 

С.Төмөр-Очир: За Одончимэд гишүүн.
Л.Одончимэд: Баярлалаа. Тэгэхээр энэ байгаль орчны байдал маань дэлхий дахины энэ хуурайшилт, цөлжилт, ан амьтны нүүдэл, суудал гээд хүндэрч байгаа гэдгийг бид ойлгож байгаа. Өнөөдрийн энэ яамны сонсголыг авч байгаа асуудал бол бид хэн нэгнийгээ буруутгах юмуу, хэн нэгнийгээ аргалаад өнгөрөөх асуудал биш л дээ, бид хамтарч гарцаа хайж байна гэж бидний тавьж байгаа асуудлыг ойлгож байвал зүгээр юмаа гэж ингэж хэлэх гэсэн юм. 

2004 онд бид хийсэн, хийгээгүй шүүлгэх цаг ойртож байгаа учраас бид шуурхай хиймээр ажлууд их байгаа юм биш үү гэж ингэж бодогдоод хэдэн асуудал тавъя. Ер нь бол шинжлэх ухаан хөгжөөд хумхийн тоосоор шил хийж, хурын усаар сан хийх цаг ирэх байх л даа, тэрнээс наана хийх ажил их байна гэж ингэж бодож байгаа. Юуны өмнө энэ ан амьтан их ховордож байна, зөвхөн мөр нь үзэгдээд байгаа гэж зарим амьтны тухай энэ ном нь дээр бичсэн байгаа алмас шиг, алмасын мөрийн бид хааяа үздэг гээд байгаа. Тэгэхээр мөр нь үзэгдээд байгаа ховор амьтнаа бүр хаячихъя, өдөр тутмын бидний амьдрал ахуйд хэрэглэдэг, арав таван төгрөг олдог амьтад маань одоо нүдний өмнө дуусаад байна. Буга согоо ямар болж байна та нөхөд харж байгаа, одоо хамгийн гарын дор байсан нөгөө тарвага маань хаачиж байна. Тэгэхээр би энэ ховор амьтнаа хамгаалах, өргөн хэрэгцээнд одоо гэж хэлж болохоор ан амьтнаа хамгаалах талаас БОЯ юу хийх гэж байна вэ. Хуулиа чангалах уу, байцаагч нараа машин унаатай болгох уу, байцаагч нарынхаа цалин мөнгийг нэмэх үү ийм бодитой юм хийж өгөхгүй бол яам энд бодлого хийж байх хооронд манай суманд хар сүүлт дуусаж байгаа байхгүй юу. 

Өнөөдөр энд түймрийн тухай ярьж байхад өглөө UBS телевизээр ерөөсөө түймэр байхгүй боллоо гэж нэг хүн ярьж байсан тэгэхэд түймрийн утаа хотод орж ирээд байж байна түрүү Төмөр-Очир дарга үнэн хэлж байсан. Тэгэхээр бид нар ажил, амьдрал хоёр зөрөөд байгаа учраас шуурхай зарим арга хэмжээ авбал яасан юм бэ Барсболд сайдаа. Жишээлбэл миний энэ ан амьтныг хамгаалах талаар юу хиймээр байна, энийгээ яръя, тэгээд шийдвэрээ гаргая. Энэ талаар ямар саналтай байна вэ нэгдүгээрт.

Хоёрдугаарт энэ хотын ногоон бүс дотор ундны усны эхэн дээр баригдсан барилгууд зөвшөөрөл өгөөгүй, нүүлгэх гэж байгаа гээд байдаг, тэгээд нүүдэггүй, тэгээд нүүлгэхгүй юм байна дээрээс нь очоод газар авъя гэхээр газар өгдөггүй, тусгай эрхтэй дархтай улсууд байна уу, улс төрийн учир явдал байна уу. Жишээлбэл Гачууртын эхний энэ Улаанбаатарын чинь хамгийн гол ундны усан дээр барьсан баахан барилгууд байгаа, энэ бол эзэнтэй, нэртэй, шар бор хэвлэлээр гардаг. Энийг одоо яаж шийдэх юм нүүлгэвэл нүүлгээд, ард түмнийг төөрөгдүүлэхгүйгээр энэ газар хувьчлалын өмнө шийдмээр байна. Оргилын рашаан сувилал дээр чинь одоо юм барьчихаад, БОЯ болохоор зөвшөөрөөгүй гээд байдаг, Улаанбаатар хот болохоор зөвшөөрөл өгөөгүй гээд байдаг. Рашааны чинь эх булгаас 150 м-ээс дотогш юм барьж болохгүй олон улсын бүр одоо том дүрэм, журамтай байдаг шүү дээ. Рашааны бүсийг 3 бүс болгоод аж ахуйн зориулалттай юмыг 150 м-ээс дотогш барьж болохгүй гээд заасан. Яг ашигладаг цооногтой холбогдсон барилга байгууламж байвал газар дээр нь барьж болдог. Гэтэл ямар хүмүүс хуулийн гадуур яваад байдаг юм бэ, Гачуурт, Оргил хоёр дээр маш тодорхой хариулт би авмаар байна. 

Гуравдугаарт нь за яахав Дорноговь аймаг газрын баялаг ихтэй л дээ, Орос, Монголын хамтарсан уулын одоо жоншны 3 үйлдвэр ажиллаж байна, Айраг сум гэхэд одоо газрынх нь 40 хувь нь зүгээр белаз, краз, мазын зам болсон гэсэн ийм тайлан гардаг шүү дээ. Тэгэхээр нөхөн сэргээлтийн ажил ерөөсөө хийгдэхгүй, нөхөн сэргээлтэд авч байгаа мөнгө ер нь хаашаа яваад байгаа юм. Улаанбаатар ч гэсэн замын хураамж гээд аваад байдаг, автомашины хураамж аваад байдаг, Улаанбаатараас орж, гарахад үүд нь дээр 5-10 төгрөг аваад байдаг, энэ авсан хураамж чинь эргээд хар зам болж, эргээд тэр нөхөн сэргээлтэд орж ингэж байх ёстой шүү дээ. Энэ нөхөн сэргээлтэд орсон мөнгөөрөө нөхөн сэргээлтээ хийдэг цаг хэзээ болох юм бэ нэгдүгээрт. Энэтэй холбогдуулаад нөхөн сэргээлтийг чинь хийгээд өгье, бидэнд машин техник хувийн юмнууд байна, бид алт ухаж байгаад больсон, өөрийнхөө газрыг янзалсан, танай аймгийн чинь бүр Даланжаргалан сумын бүр шүтдэг овоог ухсан улсууд буруугаа хүлээгээд бид нөхөн сэргээлтийг хийе тэнд нь, нөхөн сэргээлтийн талаар одоо гадна, дотноос орж ирж байгаа төсөл, Засгийн газраас хэрэгжүүлж байгаа төсөл байвал тэрийг чинь авч болох уу гэсэн асуудал тавиад байгаа. Ийм юм байж болох уу гэдэг дээр нэг хариулт өгөхгүй юу. 

Ийм нэг цөөхөн зүйлийг энд байгаа хүмүүсээс асууя гэж бодсон юмаа. 

С.Төмөр-Очир: За Одончимэд гишүүний асуултад хариулъя.  

У.Барсболд: За тэгэхээр Улаанбаатар хотын Засаг даргын тамгын газартай хамтраад бид нар Гачуурт, Оргил дээр хариулъя. Манайх бол Оргил дээр хариулт өгье. Оргилын цогцолборыг хориглосон хориг хэвээрээ байгаа Байгаль орчны сайдын шийдвэр. Хориг хэвээрээ, БОЯ энэ хоригоо бол 2004 оны ямар ч байсан сонгууль хүртэл энэ хоригийг бол байлгана, дараагийн байгаль орчны албууд гарч ирээд энэ асуудлыг бас мөн энэ зарчмаар шийдэх байх гэж бид найдаж байгаа, энэ хориг хэвээрээ, бид тэнд үйл ажиллагаа явуулуулахгүй байгаа. Зарим нэг сонинууд дээр БОЯ ялагдсан, бид ялсан энэ тэр гээд янз бүрийн мэдээлэл гардаг юм байна лээ тэр бол худлаа, худлаа гэдгийг албан ёсоор энд мэдэгдэж байна. 

Гачууртын хувьд Улаанбаатар хотын Засаг даргын тамгын газраас нилээн ажил хийж байгаа гэж би ойлгож байгаа, энэ чиглэлээр хариулт өгөхгүй юу, дараа нь бид ан амьтны талаар хариулт өгье.  

Ч.Сумаахүү: Нийслэлд газрын бүртгэл тооллого сая явагдаад дууссан. Энэвгээр бол газар өмчлүүлэхтэй холбогдоод ер нь одоо байж байгаа зөрчлийг яаж арилгах вэ гэдэг асуудлууд нилээн тодорхой болсон л доо. Тэгэхээр энэ Гачууртад яригдаж байгаа ундны усны эх үүсвэр дээр барьсан барилгууд бол хэн барьсан байна вэ, одоо тэр хууль дүрмийг яаж зөрчиж байна вэ гэдэг бүх асуудлууд яг одоо жагсаалтаар гарчихсан байна. Сая одоо 5 хоногийн өмнө Нийслэлийн Засаг дарга захирамж гаргаад энэ зөрчлүүдийг арилгах асуудлыг Газрын тухай хуулийн заалт, тэнд тэрэвгээр өгсөн хариуцлагын механизмтай уялдуулж шийдвэрлэхээр ажил эхэлж байгаа. Ямар ч байсан одоо газар Монгол Улсын иргэнд газар өмчлүүлэх тухай хууль хэрэгжиж эхэлж хүмүүс газраа өмчилж авч байгаа, нөгөө талаар Газрын тухай хуулинд энэ газрын зөрчлийн талаар одоо хүлээлгэх хариуцлага чанга болсонтой холбогдуулаад энэ хоёр асуудлыг зэрэгцүүлээд энэ зөрчлийг арилгана гээд эхлээд ажиллаж байна. Би бол сая Гачууртын орчим, ер нь газрын талаар байгаа зөрчлийн асуудлаар ярьлаа л даа. 

Оргил рашааныг тойрсон энэ асуудлын хувьд бол БОЯ-ны хориг хэвээрээ байгаа гэж байна, тэрийг бид хууль зүйн дагуу авч үзэж зохих арга хэмжээг авах ийм л болж байна л даа. Би яг тодорхой объектуудын хувьд яагаад яагаад газрын олгосон энийг бол сайн хариулж мэдэхгүй байна. Ийм объект нь 150 м байх ёстой гээд одоо ингээд зөрчигдсөн гэдгийг одоо хэлж мэдэхгүй байна судлаагүй учраас. Ер нь бол Нийслэлийн Засаг даргын тамгын газар газрыг олгохдоо энэ газар эзэмшүүлэх, ашиглуулахтай холбогдсон хууль дүрмийг барьж ажилладаг. Тийм учраас энд хэрэв хууль зөрчигдсөн зүйл байгаа бол энийг одоо зөрчлийг нь арилгуулах арга хэмжээ авна гэж ингэж хэлмээр байна. 

С.Төмөр-Очир: За баярлалаа. 

У.Барсболд: Ан амьтны чиглэлээр асуулт байгаа, юуны өмнө тэр Одончимэд гишүүний асуултыг тодруулахад 2001 оны 10 сард Оргилын асуудлыг БОЯ-ны сайдын зөвлөлөөр авч хэлэлцээд үнэлгээ хийсэн компаний эрхийн, үнэлгээ яаманд оруулж ирсэн байгаль халгүй гэж оруулж ирсэн үнэлгээний компаний эрхийн хасаад манай яам 2001 оны 10 сард, тэр үнэлгээг батлахгүй гэж буцаагаад Оргилын үнэлгээг, 2001 оны 10 сард бид шийдвэрээ гаргаад зарласан. Энэ шийдвэр хэвээрээ хүчинтэй байгаа. Зүгээр тэр чиглэлээр газрын шийдвэр гарсан, газрын шийдвэр ямар байгааг бид мэдэхгүй. Ямар ч байсан үнэлгээгүй учраас энэ объект цаашаа баригдахгүй, ажиллахгүй, ингээд л дуусаа, ингээд одоо консервацид орсон гэсэн үг. 

Ан амьтны чиглэлээр энэ жил бид бугын тооллого БОЯ өөрийнхөө Байгаль хамгаалах сангийн зардлаар, төсвийн нэгдсэн юугаар биш, бид өөрсдийнхөө зардлаар буга тоолоё гэж байгаа, хулангийн хэсэгчилсэн тооллого хийе гэж байгаа мөн өөрсдийнхөө зардлаар, бид байгаа нөөц бололцоондоо л ажиллаж байгаа. За тэгээд цаашилбал одоо тарвагыг 5 нэр бүхий аймагт бид хориглосон, зарим сумдад хэсэгчлэн хориглосон. Тарвагын тоо багасч байгаа, тарвагыг онцгой анхаарч байгаа, тарвага сүүлийн үед их багасаж байгааг бид анхаарч улс даяар шууд хориглох арга хэмжээ авах санал их олон газар тавьж байгаа, их олон иргэн. Тэгэхдээ шууд хориглож болохгүй байна, яагаад гэвэл хүн амын амьжиргааны түвшин, хөдөөгийн малчдын зарим нэг орлогын эх үүсвэр болдог гэдгийг бид ойлгож байгаа учраас шууд хориглож болохгүй байгаа, хүнсний зориулалтаар, ахуйн хэрэглээний зориулалтаар. Зүгээр тарвагыг бид үйлдвэрлэлийн зориулалтаар агнахыг хориглоод ахуйн зориулалтаар сумын Засаг дарга нарт эрхийн өгч байгаа нэг нэгээр нь, хоёр хоёроор нь өрхүүдэд хуваарилж өгөөд агнуулахыг зөвшөөрч байгаа. Тэгэхдээ 5 аймагт нэр бүхий сумдад хэсэгчилсэн хориг тавьсан. Энэ юу вэ гэвэл жил тутам 5-аас 10 аймагт тарвагын хоригийг тавина гэсэн ийм бид график гаргасан байгаа. Тэгэхээр ухаандаа тарвагыг одоо улс даяар шууд хаах биш, 5, 5-аар аймгуудаа ээлжлээд 3 жилийн дотор юмуу, 2 жилийн дотор багтаагаад зөрүүлөөд графикаар, календарьчилсан төлөвлөгөөгөөр хориг тавьбал нөөц нь нэмэгдэх гэсэн ийм эрдэмтдийн дүгнэлтийг барьж энэ арга хэмжээг авч байгаа юм. 

За тэр замын нөхөн сэргээлтийн чиглэлээр гадны төсөл, уул уурхайн нөхөн сэргээлт, замын нөхөн сэргээлтийн чиглэлээр гадаад орнуудын нэг ч төсөл орж ирэхгүй байгаа, энэ лүү чиглэл байхгүй байгаа. Зүгээр улсын төсвөөс санхүүжилж байгаа газрын нөхөн сэргээлтийн зардлыг манай тэр Газрын харилцаа, геодези, зураг зүйн газрынхан газрын нөхөн сэргээлтийн чиглэлээр Ганбат дарга нэг танилцуулчихгүй юу, ямар одоо үйл ажиллагаа явуулж байгааг. 
Тэгэхээр яахав улсын төсвөөс мөнгө гаргаад газрын чанар байдлын нөхөн сэргээх тендерийг жил болгон Газрын харилцаа, геодези, зураг зүйн газраас зарлаад тэр мөнгө дамжаад тэгээд очиж байгаа шүү дээ. Чанар байдлын нөхөн сэргээлт, тэр лүү л тэр компани тэр тендерт оролцоод тэгээд тэр юугаа аваад газрынхаа чанар байдлын нөхөн сэргээлтэд оролцоод явчих юм байна л даа, одоо дотоодын нөөцөөр бол. 

С.Төмөр-Очир: За өөр асуулт үлдээгүй тиймээ, баярлалаа. За Ганбямба гишүүн асуулт асууя гэсэн байна, Ганбямба гишүүнийг урьж байна. 

Н.Ганбямба: Баярлалаа. Асуултууд давхцсан учраас ганцхан зүйл тодруулъя. Хамгийн гол нь жил болгон ингээд байгаль орчны төлөв байдал гээд том асуудал хэлэлцдэг хуультай, хуулийн дагуу хэлэлцээд явж байгаа. Тэгээд 2000 онд УИХ-аар хэлэлцэхдээ нэг тогтоол гарсан байгаа 38 дугаар тогтоол. Одоо бид хэлэлцээд ямар чиглэл, зүг авах вэ гэсэн талаар Засгийн газраас өргөн барьсан ч юм байхгүй юм байна, тогтоолын төсөл байхгүй юм байна. Тэгэхээр ямар чиглэлээр бид ингээд энэ том асуудлыг хэлэлцэж хэлэлцчихээд ингээд тал өдөр асуулт хариулт явагдаад ингээд дуусчих уу. Ер нь цаашдаа одоо чиглэл өгөөд нөгөө өнгөрсөн жилийн өгсөн тогтоолын биелэлт яаж байна энэ тэр гэж иймэрхүү хэлбэрт оруулж энэ байгаль орчны төлөв байдлын асуудлыг хэлэлцэж баймаар байна гэсэн энэ саналыг хамтад нь тавьж байгаа юм. Ямар чиглэлээр Засгийн газар оруулж ирсэн бэ, ямар шийдвэр гаргах ийм төсөлтэй байна вэ гэж. 

Хоёрдугаарт нь бол хэлэлцээд бид нар жил болгон ярьж ярьж л өнгөрдөг, сая одоо Одончимэд гауйн асуулт дээр гарлаа энэ ундарганы эх булгийг, усны эхээс аваачихаад, усны ундрага дээр аваачаад барьсан Гачуурт тосгон, тэр том том хөрөнгөтэй бизнесменүүдийн орд харшууд чинь, хууль зөрчсөн улсуудынх байгаад байдаг. Тэгэхээд хэлэлцэхээр зэрэг сая бол байгалийн бохирдлыг Барсболд сайд бол надад хамаагүй өөр Засгийн газрын гишүүний эрхлэх асуудлын хүрээнд байдаг шүү гээд ингээд хариулаад өнгөрч байна. Шаардлагатай үед бид байгаль орчны төлөв байдлын асуудлаар бол Засгийн газрын бүрэлдэхүүнээр нь байлгаж байгаад хэлэлцсэн ч болохгүй юм байхгүй. Өнөөдөр бол бид энэ том асуудлыг их өнгөцхөн хэлэлцээд, баахан асуулт, хариулт тавиад өнгөрдөг шийдсэн юм муухантай. Өнгөрсөн жил гарсан асуудлыг энэ хугацаанд яаж хэрэгжүүлье гэдэг нь тогтоогддоггүй учраас Засгийн газар одоо энэ асуудлыг оруулж ирэхдээ гарах шийдвэрийн төсөл өргөн баригдаагүйг би гайхаж асууж байгаа юм. 

Хоёрдугаарт нь хуулинд бол захирагддаггүй энэ асуудал ингээд Их Хурлын хэмжээнд яригдаад л өнгөрөөд байх юм байна л даа, одоо байгалийн бохирдолттой холбоотой Даваацэдэв гишүүн асуусан өөр Засгийн газрын гишүүн хариуцдаг гээд энэ асуудал бол энэ асуултын хүрээнд хэлэлцэгдэхгүй юм байна.

Хоттой холбоотой газар олголтын асуудлаар яахав Нийслэлийн Засаг даргын орлогч Сумаахүү гуай харин зарим асуудлыг хариулж байна. Одоо яг нарийндаа энэ ундарга, энэ ногоон байгууламжийн нэг орчин, та нар хараад байгаарай энэ Сэлбийн гүүрэн дээгүүр манай Гомбожав гуайг ерөнхий менежмер байхад генпланд ороогүй зөвшөөрөлгүй барьсан гээд байшин барьсан байгаа, тэгсэн нөгөө генпланд нь орчихсон, нөгөө хүн нь сүүлдээ хууль тэр хүнд захирагдсан хууль гарсан байгаа юм, дараа нь цаашаагаа одоо та нар яваад хараарай, дахиад нөгөө ногоон ой гэсэн генплан дотор одоо ингээд л байшин бариад л эхэлж байгаа, энэ нөгөө хуулинд захирагддаггүй, дийлддэггүй улсуудыг Их Хурал дээр ингээд баахан хэлэлцүүлэг явагдаж явагдаж нөгөө ногоон байгаль ойд нь хүнд зориулсан генпланд нь өөрчлөлт ороод ингээд яваад байдаг. Тэгээд Их Хурал өнөөдөр байгалийн төлөв байдлын тухай асуудлыг өнөөдөр хэлэлцээд ямар шийдвэр гарах нь тодорхойгүй баахан асуулт, хариулт дуусгаад, дахиад ирэх жил дахиад л хэлэлцэнэ харж л байгаарай, хуулинд тэгээд заасан юм чинь. Байгаль орчны төлөв байдлын тухай жилд нэг удаа хэлэлцэнэ гээд заасан. Иймэрхүү байдлаар явах уу, энэ талаар Засгийн газрын байгаль орчныг хариуцсан гишүүн ямар байр суурьтай байна вэ гэж асууж байна. 

С.Төмөр-Очир: За баярлалаа. Ганбямба гишүүний асуултад хариулъя. 

У.Барсболд: Ганбямба гишүүний асуултад хариулъя. Тэгэхээр Байгаль орчны төлөв байдлын тайланг хэлэлцэж бид нар 3 дахь жилдээ хэлэлцэж байгаа учраас ихээхэн ойлголт маань гүнзгийрч одоо яг зөв ойлгож эхэлж байгаад би их баяртай байна. Yнэхээр байгаль орчны төлөв байдлын тайлангийн асуудлыг яг ний нуугүй хэлэхэд Засгийн газрын байгаль орчны асуудал хариуцсан сайд ганцаараа байх биш юм байна л даа энэ асуулт хариултын явцаас харагдаж байна. Тийм учраас та их зөв ойлгож байна, бид одоо л асуудал руугаа нарийн орж, зөв ухаарч эхэлж байгаад би баяртай байна. Дараа дараагийн төлөв байдлын тайлан дээр холбогдох сайд нарыг байлгаад одоо ярьвал бас л асуудал их тодрох юм байна гэж би ойлголоо. Тийм учраас дараа дараагийнхаа тайлан дээр холбогдох сайд нартайгаа цуг байя. 

Шийдвэрийн төслийн хувьд бол 2000 онд УИХ-ын тогтоол гарсан, Байнгын хорооны тогтоол 2001 онд гарсан энэ тогтоолуудыг хэрэгжилт 85.0 хувийн хэрэгжилттэй байгаа, энэ тогтоолууд үндсэндээ хэрэгжээд дуусч байгаа. Энэ жил бид нар тэр нөгөө хулангийн тооллогыг эхэлсэн нөхцөлд энэ тогтоол үндсэндээ хэрэгжээд дуусна л даа. Тэгэхээр одоо бид нар бол Засгийн газар бол энэ байгаль орчны төлөв байдлын тайланг энэ жил хэлэлцээд одоо тусгайлан УИХ-аас шийдвэр гаргах шаардлагагүй юмуу гэж Байнгын хороон дээр ярьсан юм. Зүгээр энэ чуулган дээр ирээд та бүхэн хэрвээ шийдээд тусгайлан шийдвэр гаргавал тэр дээр бид нэг их шийдвэр гаргуулахгүй гэх юм байхгүй, бид тэр шийдвэрийг дагаж хэрэгжүүлэхийн төлөө ажиллана. 

С.Төмөр-Очир: За баярлалаа. Тэгэхдээ юу л даа Гунгаадорж гуай бусад яамдын шаардлагатай сайд нарыг Байнгын хороон дээр байлгасан биз, бусад яамдын Yйлдвэр, худалдааны сайд энэ тэр. 

Ш.Гунгаадорж: Гол нь Худалдаа, үйлдвэрийн яам байгаа юм л даа. Байнгын хороон дээр Ганзориг сайд байсан, өнөөдөр байх ёстой байхгүй юу. Худалдаа үйлдвэрийн сайдыг авчрах хэрэгтэй байна. 

138 дугаар тогтоолын заалт бол одоо хүчин төгөлдөр нилээд нь явж байгаа л даа, тийм учраас заавал тогтоол гарах хэрэггүй юм болов уу л гэж бодсон юм. 

С.Төмөр-Очир: За Байнгын хороо тэгэж шийдсэн байна. Тэгэхдээ Барсболд сайд та хариулж барихдаа хэлж байгаа үгээ бод л доо, бусад яамдын сайд нар байж байх ёстой юм байна, та нар одоо л их ухаарч байгаа юм баярлалаа энэ тэр гэсэн ийм одоо Засгийн газар төлөөлж байгаа хүн Их Хурлын гишүүдийг ингэж доромжилж болохгүй шүү дээ. 3 жил хэлэлцлээ, та нар одоо л ухаарч байгаа юм байна, баярлалаа, дараа ирэхдээ сайд нарыг авчиръя гэсэн ийм хачин юм ярьж сууна гэдэг бол би их харамсаж байна. Байнгын хороон дээр энэ яригдсан байх ёстой, энэ бол Байгаль орчны төлөв байдлын тайлан болохоос Байгаль орчны яамны тайлан биш шүү дээ, тийм учраас бид нар энэ Байнгын хороо энэ дээрээ анхаарч байх ёстой. Ер нь бол сайд нар жаахан тийм маягтай байгаа шүү зарим сайд нар, энийг ойлгох хэрэгтэй. Сая надад их хачин санагдлаа, 3 жил тайлан хэлэлцэж байна, ингэж байх ёстой юм байна, одоо та нар их ухаарч эхэлж байна, баярлалаа гэсэн ийм байдлаар УИХ-ын гишүүдэд хандаж болохгүй шүү. Байнгын хороон дээр ч энэ асуудал яригдсан байх ёстой, Байнгын хороо бол энэ асуудлыг, төлөв байдлын тайланг хэлэлцэж байгаа тохиолдолд бол ганцхан Байгаль орчны яамны тайлан биш, энэ дээр бусад шаардлагатай яамны сайд, дарга нарыг авчрах ёстой. Шаардлагатай гэж үзэх юм бол бид нар Ерөнхий сайдыг ч гэсэн байлгаж байгаад хэлэлцэж болно. Тийм учраас Их Хурлын гишүүдэд ийм хачин сэтгэгдэл төрөхөөр юм хэлж байгаа тул Байгаль орчны сайдад харамсаж байна. 

За дараа нь Далайхүү гишүүн асуултаа асууя.  

М.Далайхүү: За баярлалаа. Нэгдүгээрт энэ байгаль хамгаалж байгаа тогтолцоогоо өөрчлөх цаг болоогүй юу, бид нэг хүнд найдаад л хамаг юмаа орхичихдог, суманд одоо байгаль хамгаалагч гээд нэг хүн тавиад тэгээд л гүйцээ. Тэр хүн одоо түймэр, ан амьтан, тэр мод бут тарих юм байдаг юм, бусад улсууд нь цөмөөрөө амарчихсан, тэр суманд 2000-3000 хүн байдаг бол тэгээд л 330 нь байгалиа сүйтгээд, нэг нь одоо ерөөсөө ингээд байж байх жишээтэй юм биш. Ерөөсөө тэмцэхгүй, хаяанд нь тарвага алж л байна, түймэр тавьж л байна, мод огтолж л байна, энэ нөгөө байцаагч ирдэггүй яасан хачин юм гээд л өөрөө буруу хараад суудаг. Энэ тогтолцооноос нэг тийм бүлгийн тогтолцоонд орохгүй юмуу, одоо энэ ам амаар нь, айл, хот айлуудыг би хоршоолол гэж хэлэмгүй байна, энэ бол аж ахуй биш, сум нь дотроо бүр ингээд бүлэг бүлгээр, энэ голоос хойд тал нь Далайхүү гуай энэ хойд талын 20-30 айлын бүлгийн байгаль хамгаалах бүлэг, даргаа сонгоод, тэр дотор нь одоо байгалийн орон тооны бус байцаагч хэдэн хүн тавиад, болж өгвөл хэдэн хуудас аваачиж өгөөд ирсэн очсон улсуудыг энэвгээр торгоод, үгүй бол тэр ан амьтан агнаж байгаа бол тэрэнд хөлс, төлбөрийн авдаг нэгд. 

Хоёрдугаарт, ерөөсөө нийт улсынхаа хэмжээгээр бас нэг сэтгэлгээндээ өөрчлөлт хийхгүй бол байгаль хамгаалах талаар яриад явахгүй байна. Бид бол ерөөсөө л унаган байгалийг сорчилж хэрэглэдэг л тийм сэтгэлгээтэй монголчууд. өөр ерөөсөө юм байхгүй, аль сайныг нь алаад явдаг, одоо явсаар байгаад алах юмгүй ч боллоо, сайн байтугай, муу ч алга. Тэгэхээр энэ ургуулдаг, үржүүлдэг, торддог энэ гадаад орны сэтгэлгээд бид нийт иргэддээ хийж өгч болохгүй юмуу. Тарьсан модоо өөрөө хэрэглэдэг, үржүүлсэн ангаа өөрөө хэрэглэдэг, ургуулсан хадлангаа өөрөө авдаг энэ сэтгэлгээнд өөрчлөлт оруулах талаар сурталчилгаа гэдэг юмуу ийм юм хийвэл ямар вэ гээд. За нэгдүгээр асуудал ийм байна. 

Хоёрдугаар асуудлын хувьд бол ийм юм байна, энэ явуулын улсууд л их сүйтгэж байна, яг тэр нутгийн ард иргэд гайгүй шүү. Ерөөсөө ингээд явж байгаа улсууд, шинэ цагийн ангуучид, шинэ Оросууд гэдэг шиг, буутай, машинтай боссууд, одоо чинь сонин тийм давхарга бий болчихоод байна, ан амьтан алж одоо таашаал авдаг, махын идэх гэдэггүй, арьс, үсийн зарж гурил, будаа болгох гэдэггүй, ерөөсөө л тэрийг алаад таашаал авдаг, нөгөө нэг садист гээд эмэгтэй хүн хүлчихээд зодоод байдаг тийм улсууд байдаг, тэр нь шиг одоо энэ ан амьтан, араатан жигүүртэн алж таашаал авдаг тэгээд ярьдаг, энд тэрийг ингэж алаад, тэнд тэрийг ингэж алаад, ийм томыг алаад, хичнээн хүнтэй алаад тэд тэрэвгээрээ сайрхаж явдаг, ийм одоо шинэ цагийн тийрэнгүүд гэмээр юмуу, ангуучид энэ зовлон байгаа юм шинэ давхарга гараад ирсэн, тэр биеэ үнэлэгчид гэдэг юмуу, өвгөнтийнхөнг цагдаа ачаад байгаа шүү дээ, цагдаа нэг өдөр очоод журамлаад, тэрэнтэй цагдаа тэмцээд болоод байгаа байхгүй юу, энэ шинэ үеийн ангуучид дотор нь УИХ-ын гишүүд, Засгийн газрын гишүүд, том том нэртэй боссууд, шүүх, прокурорынхон, нөгөө том том бөхчүүд, том хүмүүс явдаг учраас энийг одоо зохицуулдаг, хориглодог улсууд байдаггүй. Ахиж ирээрэй, баярлалаа, ахиж алаарай гээд л дарга нь ч тонголзоод, цагдаа ч тонголзоод одоо ингээд явуулаад байдаг, энэ чинь ерөөсөө тийм хэсэг бүлэг хүн бий болчихлоо шүү дээ. Тэгээд одоо сонин хэвлэл дээр байн байн тийм юм аллаа, тэр нь тийм юм аллаа гээд л тэр нь алдарших хэлбэртэй болж байгаа юм. Тэгэхээр энэ одоо шинэ цагийн ангуучидтай яаж тэмцэх юм бэ, энэ байгаль сүйтгэгчтэй яаж тэмцэх юм бэ, энийг одоо журамлахгүй бол тэгээд бусдын журамлаад байдаг, хууль дүрэмд яадаггүй энэ улсууд чинь сүйтгэж байгаа байхгүй юу, яваад л ерөөсөө хайр найргүй алаад, тэгээд л тэнд гал түймэр тавиад л баахан ингээд. Орон нутгийнхан бол тэгэж алахгүй, яг хэрэгцээгээрээ л ална, ганц хоёр тарвага юмуу, ганц нэг гөрөөс ална уу гэхээс машинаар хөөгөөд хэд хэдээр нь алаад ингээд яваад байхгүй шүү дээ. Энэ шинэ цагийн ангуучидтай тэмцэх, тэгээд ийм баймаар санагдаад байх юм. 

Нэгдүгээрт бол гадаадын анчид ирэхээр өндөр үнэтэй алуулдаг шүү дээ, энэ сум, аймаг алгасаж яваа улсуудад өндөр үнэтэй төлбөр тавьмаар байна, ахуйн хэрэгцээндээ, орон нутагтаа алж байгаа улс нь одоо тарвага 600 төгрөгөөр алдаг юм бол тэр явж таашаал авч байгаа, тэр гаж донтой улсуудаас 6000 төгрөг авч нэг тарвага алуулдаг юмуу, яадаг юм тэгэж баймаар байна. Тэгэхээр энэ улсуудад төлбөрийнхөө хуулинд өөрчлөлт оруулж, ерөөсөө тэр нэг сум дамжиж, аймаг дамжиж, одоо хэрэв хагас, бүтэн сайн өдөр бүртгэдэг бол баахан буу шийдэм, машин, мотоцикль гарч байгаа, энд бид худлаа хэлээд байх хэрэг байхгүй, дан том том Ландкрузертэй улсууд ерөөсөө тэгээд хэд хэдээрээ буу аваад л ерөөсөө тэндээс Вашингтоноос авсан ч гэдэг юмуу, Францаас авсан буу, Австралиас авсан буу гээд бие биедээ үзүүлээд, тэгээд одоо нүдэнд харагдсан болгоноо буудаад л мэргэн онож байна гээд л, онохгүй яахав дээр сохор хүн буудсан ч онохоор буунууд юм чинь тэр. Тэгээд одоо ингэж сүйтгэж байна, энийг яахав. Энийг одоо өнөөдрийн энэ байгалийн орчинтой, түймэр, ан амьтан байхгүй болж байгаа, байгаль орчин сүйтгэж байгаа гол буруутан нь гэж би үзэж байгаа. Энийг зохицуулах ямар арга байна вэ гэж. 

Дараагийн нэг асуудал бол алтны асуудал байгаа. Одоо үнэхээр энэ бол ерөөсөө ингээд алтны үйлдвэрлэл өсч байгаа, улс орны эдийн засагт их юм оруулж байгаа гээд ерөөсөө л уул амаараа нь хөндийлөөд, ухаад, одоо Монгол газар Архангайн Цэнхэрийн голын эхэнд байсан, одоо Тамирын голын эхэнд очих гэж байгаа юм байна лээ, тэнд бас зөвшөөрөл өгсөн юм билээ, одоо ухна гэж байна лээ. Тэгэхээрээ тэр Тамирын голын эхэнд ухаад тэр Булган сумын хүн тэгэж байсан л даа би одоо 300 кг алтны төлөө 3-4 мянган жил дамжиж хэрэглэж байсан Тамирынхаа голыг тасдуулмааргүй байна, би энд одоо ер нь би ч өвгөрчихлөө, олон жилийн насгүй байх дуустлаа үзнэ гэж байна лээ. Тэр одоо үнэхээр л үнэн гол санаанаасаа харамсаж хэлж байгаа юм л даа. Ерөөсөө энэ одоо алтыг цаашаа даамжруулж газар шороог ингэж бүр тэр тусмаа. Алт гэдэг юм чинь зүгээр нэг тийм юу газар байдаггүй, өөр тийм айхтар байгалийн цогцолдоотой эд юм л даа, аль тийм аятайхан ургамал, устай, хамгийн сайхан газар нь очиж байдаг тийм тогтолцоогоороо тэгэж тогтдог юм шиг байгаа юм. түүнээс биш тэр одоо хэнд ч хэрэггүй нэг сайранд байдаггүй юм байна л даа. Нөхөн сэргээснийх нь дараа ашиглах юмын үргэлжүүлж өгмөөр байна. Ийм тогтолцоонд орохгүй бол одоо ингээд дуусах гэж байна гэж, энэ бас одоо нөгөө байгаль хамгаалахтай холбогдож байгаа ийм асуудал байгаа юм. 

Сая Сумаахүү гуай тооллого хийсэн гэсэн, энэ эзэнгүй байшин, хашаа гарав уу. Очихоор хэнийх нь ч мэдэгдэхгүй 2-3 давхар байшинг нэг нохойтой хүн суугаад би харж байгаа гээд байдаг гэсэн, одоо ерөөсөө яг бүх хашаа, байшин эзэнтэй болсон уу. Хэнийх ч биш дундын байшин байна уу, тэр нөгөө татвар төлдөггүй юм гэнэ лээ, хичнээн сая төгрөгөөр барьсан байшин, хаанаас олсон юм, мөнгө нь хаана байна гэхээр хэлдэг хүн байдаггүй, зугатаагаад байдаг, одоо энэ бүгдээрээ яг ингээд хашаагаараа, байшингаараа нэр устайгаа гарч чадав уу. 

С.Төмөр-Очир: За Далайхүү гишүүний асуултад хариулъя.  

У.Барсболд: Алтны чиглэлийн асуудлаар Yйлдвэр, худалдааны яамныхан хариулна. 

Тэр байгаль хамгаалах тогтолцоог өөрчлөх чиглэл дээр бид нар байгаль хамгаалагчдыг мэргэжлийн түвшинг нь сайжруулъя, одоо байгаль хамгаалагч гээд сум нь дээр 4 дүгээр анги төгссөн, 8 дугаар анги төгссөн ийм хүн байхыг болиулъя гэдэг тал дээр их анхаарч байгаа. Тэгээд энийг анхаараад тодорхой хийсэн арга хэмжээ бол ХААИС дээр энэ оноос эхлээд бид нар 330 орчим сумаас 360 орчим яг суман дээр ажиллаж байсан мэргэжлийн тийм байцаагч хүнийг авчирч 1.6 жилийн сургалтад хамруулж байгаа. Энэ сургалтад хамруулснаар бид нар 2004 оны 6 сар гэхэд үндсэндээ бүх сумдад дээд мэргэжлийн боловсон хүчин, дээд мэргэжлийн байгаль хамгаалагч ажиллах ийм бололцоо бүрдэнэ, энэ арга хэмжээг би ихээхэн чухал одоо бас нэг тогтолцооны хэмжээний шинэ арга хэмжээ гэж ингэж үзэж байгаа. 

Yнэхээр одоо сэтгэлгээндээ өөрчлөлт хийх асуудал байгалийг хамгаалах асуудал бидний хойшлуулашгүй зорилт болсон байна л даа. Одоо бид энэ сэтгэлгээний өөрчлөлтийн чиглэлээр радио, телевизээр реклам явуулах, ярих, сониноор, телевиз, радиогоор байгаль орчны талаар сүүлийн 2 жилд мундахгүй их ярьж, бичиж байгаа. Бид энийг бол одоо олон түмний, хүмүүсийн сэтгэлгээнд гарах өөрчлөлтөд хандуулж энийг зохион байгуулж хийж байгаа, энийг аль болох л их байгаль орчны тухай ярьж, бид нар хэлэлцэж, төрийн түвшиндөө, орон нутгийн түвшиндөө, төрийн бус байгууллагын түвшиндөө ярьж байж хүмүүсийн сэтгэлгээнд, иргэдийн сэтгэлгээнд ихээхэн өөрчлөлт гарна гэж ингэж үзэж байгаа. За тэр чиглэлээр бид ингэж ажиллаж байна. 

Байгаль орчны анхдугаар чуулга уулзалтаас өгсөн удирдамжийн дагуу бид нар байгаль орчны сургалт, судалгааны асуудлыг аль болох төрийн бус байгууллагуудаар явуулах, төрийн бус байгууллагуудаар гүйцэтгүүлэх, хийлгэх, орон нутгийн байгаль хамгаалагчдыг дээд мэргэжилтэй болгох чиглэлээр анхаарч ажиллаж байна. 

Дараа дараагийн байгаль орчны төлөв байдлын тайланг хэлэлцэх үед үнэхээр бусад одоо Засгийн газрынхаа гишүүдтэй цуг байх нь зүйтэй юм гэж бодож байна. Тэр дээр одоо эвгүй хариулт өгсөн бол уучлаарай, Их Хурлын даргаас уучлал гуйж байна. 

Тэгээд цааш цаашдаа бол ер нь байгаль орчны асуудлыг ярихад бид нар нэг системийн асуудал гэж ойлгодог байсан бол одоо энд сууж байгаа ширээг харахад үнэхээр 10 хэдэн байгууллага, хамт олон энэ дээр оролцож байж арай хийж бид хариултыг өгч байгаа учраас энэ үнэхээр олон салбарыг хамарсан ихээхэн ярвигтай асуудал гэдгийг бид одоо ойлгож эхэлж байна. Тийм учраас дараагийн байгаль орчны төлөв байдлын тайланг хэлэлцэхэд бид нар холбогдох бүх сайд нартайгаа цуг байх нь зүйтэй юм гэж бодож байна. 

За алтны асуудлаар Yйлдвэр, худалдааны яамныхан хариулъя. 

С.Төмөр-Очир: За Баярсайхан. 

Д.Баярсайхан: Энэ алтны асуудлаар, ер нь бол Алт хөтөлбөр, дараагаар нь Алт-2000 гэсэн хөтөлбөр хэрэгжээд 1993 оноос хойш хэрэгжээд, 2001 онд энэ Алт-2000 хөтөлбөрийг цааш нь үргэлжлүүлэх шаардлагагүй юмаа гээд хөтөлбөрүүд бол хаагдчихаад явж байгаа. Ер нь бол алт олборлох ажиллагаа бол сүүлийн 10 хэдэн жил бол маш их алт олборлож байгаа, тэрнийхээ хэмжээгээр бол мэдээж байгаль орчин нөлөөлж байгаа янз бүрийн хор уршиг юмнууд гарч байгаа байж болох юмаа. Тэгээд энэ дээр бол өнөөдөр манайд яаж байгаа эрх зүйн зохицуулалт бол ерөөсөө зөвхөн алт ч биш, бусад ашигт малтмалыг зөвшөөрөл өгч байгаа юу нь болохоор зэрэг хүн шууд ирээд энэ хэсэг дээр би өөрийнхөө хайгуул хиймээр байна, ийм нөөц тогтоолоо, би энийгээ үйлдвэрлэлийн зорилгоор ашигламаар байна гэсэн ийм юм байж байгаа. Түүнээс одоо энд төчнөөн хэмжээний алтны нөөцтэй, тэрнээс дээш байх юм бол одоо үйлдвэрлэл явуулж болохгүй, байгаль орчиндоо одоо гэсэн тийм хязгаарлалт байхгүй болохоор өнөөдөр бид эд нарыг яг хорьчихож болохгүй байгаа юм. 

Ер нь 5 сарын 2-нд байхаа Yйлдвэр, худалдааны сайд энэ лицензийн талаар Их Хуралд мэдээлэл хийх ёстой байгаа, тэр дээр бас Их Хурал дээр манай сайд энэ талаар мэдээлэл өгөх байхаа. Би бас нарийн нөгөө бодлогын юуг шууд яаж болохгүй байна. За баярлалаа. 

С.Төмөр-Очир: За баярлалаа. Далайхүү гишүүн тодотгоё гэж байх шиг байна. Далайхүү гишүүн.  

М.Далайхүү: Гол нь бол хэсэг бүлгийн тийм хамгаалдаг тийм байгаль хамгаалалтын системд орж болохгүй юу. Энэ одоо ямар зовлон байна вэ, ийм юм санаачилж яагаад болохгүй байна. Гол нь одоо хэсэг бүлгээрээ л хамтарч тэмцэхгүй бол ганц байгаль хамгаалагч яах вэ, дээд мэргэжилтэй болж болно, одоо тэр баахан буу зэвсэгтэй, бороохой шийдэмтэй болж болно, тэгээд яах юм суманд одоо баруун тал руу явахаар зүүн талд нь гараад, зүүн тийшээ явахаар баруун талд нь гараад ганц нэг байцаагч яах ч үгүй л байна. Хэсэг бүлгийн хамгаалалтад орж байж, хот айлын хамгаалалтад орж байж, эзэмшил нутгийнх нь хэмжээнд орж байж, тэгээд бэлчээртэй нь хамт, малчдад одоо бэлчээрийг эзэмшихтэй хамт байгаль орчных нь бүх юмыг ингэж одоо хамгаалалтад өгөөд, харин тэр хамгаалж байгаа улсууд нь яахав одоо бас тэрийгээ харж үзэх, тэрүүхэн тэндээсээ ганц хоёр юм идэж уудаг, зөвшөөрөл өгөөд, ерөөсөө энэ дээр өөр амьтан хүрээд ирвэл та нар тэр бичгийг нь үзэж бай, тэр юмгүй байвал одоо тэр ядаж л одоо төлбөрөө авч бай, хэн хэн ирэв гэдгийг бүртгэж бай гэдэг юмуу тэр бүлэг хэсгийн хамгаалалтад оруулж байж л энэ байгаль орчны хамгаалалт чинь шийдэх юм биш үү. Түүнээс биш жил болгон л дахиад яриад л байдаг, яриад л цөмөөрөө энд одоо бие биенийгээ муулаад л байдаг. 

Хоёр дахь тэр одоо ангуучидтай яаж тэмцэх юм бэ, тэр ан амьтан алж сэтгэлийн таашаал авдаг улсуудтай яаж тэмцэх юм. Одоо гөрөөсний цус уух гээд л гарна, гөрөөсний цус ууна гээд, цаадуул нь утасдаад дарга ирж цусаа уугаарай гээд л за одоо гарна л гэж байгаа. Бүр танай байгаль хамгаалагч нар утасдаж байгаа, даргаа одоо ид сайхан болж байна шүү, ирж нөгөө цусаа уухгүй юу гээд л.

С.Төмөр-Очир: За.

Х.Ыханбай: Далайхүү гишүүний энэ байгаль орчны хамгаалах, тогтолцоог хэрэгжүүлэх талаар бодлогын чиглэлээр товч хариулъя. Энэ дээр бол бид гол нь одоо байгаль орчинд мэдээж оролцогч талуудыг бүгдийг хамааруулах асуудлыг онцгой анхаарч байгаа. Жишээлбэл одоо яамнаас бид энэ чиглэлээр нутгийн иргэдийг түшиглүүлэн байгалийн менежментийн чиглэлийн юм хэрэглэж байгаа. За энэ гол юм бол нутгийн иргэд, малчид бүгдээрээ нийлээд хамтлаг болж тэрэвгээрээ байгаль орчныхоо нөөцийг хамгаалах, орчны экосистемийг хамгаалах асуудлыг бид гол авч үзэж байгаа. Ийм хэлбэрийн арга хэмжээг бид жишээлбэл Архангай аймгийн Хотонт сум, Баян-Өлгий аймгийн Дэлүүн сум, Төв аймгийн Лүн сум, Баянхонгор аймгийн сумууд, Өмнөговь аймгийн хэд хэдэн сумууд байгаа. Ийм чиглэлээр гадаадын төслүүдийн шугамаар хэрэгжүүлж байгаа, эний гол санаа бол нутгийн иргэд байгалийн менежментэд оролцож, мөн төр захиргааны байгууллага, сум, орон нутгийн байгууллагууд хамтын менежментийн зарчмаар оролцдог ийм судалгааны ажлыг хэрэгжүүлж байгаа. 

Тэгэхээр эний гол зорилго бол үндсэндээ бол бэлчээр бөгөөд байгаль менежментэд бүх оролцогч талуудын оролцоог хөндсөн дээр цаашид одоо энд байгаа нутгийн иргэд байгаль орчиндоо санаа зовох, энэ талаар хамгаалах сэтгэлгээг төрүүлэх, цаашид одоо ахуйн нөхцөлийг сайжруулах, бэлчээрийн талхдалтыг багасгах, байгалийн нөөцийн доройтол хомсдол багасгахад чиглэсэн ийм иж бүрэн арга хэмжээг бид хэрэгжүүлж эхэлж байгаа. Мэдээж энэ бол урт удаан хугацаа шаардагдах төлөвтэй байгаа, одоогийн байдлаар хэд хэдэн аймаг, сумдад туршилтын ажил бол ер нь зохих үр дүн өгч байгаа гэж бид үзэж байгаа юм. 

С.Төмөр-Очир: За сүүлийн тэр асуултад сайд хариулах уу. 

У.Барсболд: Ангуучидтай тэмцэх чиглэлээр Далайхүү гишүүний асуултад хариулахад бид таны хэлсэн саналын дагуу төлбөрийг нь өсгөх асуудлыг судалж үзсэн. Төлбөр өсөхөөр орон нутгийн иргэд, эрдэмтдээр судалгаа авахаар юу гэж байгаа гэвэл төлбөрийн өсгөөд бүр албан ёсны болгоно тэр нэг анг, жаахан ахиухан мөнгө төлөөд хэдэн төгрөгийн наана цаана бол хамаа байхгүй байхгүй, ахиухан мөнгө төлөөд бүр албан ёсоор төлбөрийн өсгөчихвөл бүр хулгайн ан улам ихэснэ гэсэн ийм хандлага газар авсан учраас төлбөрийн ихэсгэж болохгүй байгаа. 

За тэдэнтэй тэмцэх гол арга бол одоо бид нар байгаль хамгаалагч нарынхаа л мэргэжлийн түвшинг дээшлүүлэх асуудал гэж нэгдүгээрт үзэж байгаа. Тэгээд одоо энэ жил бид 360 орчим хүнийг ХААИС дээр түргэвчилсэн сургалт дээр экологийн түргэвчилсэн сургалтад 360 хүнийг 335 сумаас сургаж байна. За энэ хүмүүс төгсөөд гарахад бол нилээн байдал гайгүй болох байх гэж бид үзэж байгаа. Хоёрдугаарт тэр буу зэвсэг, унааны хангалтын асуудал байгаа. Энэ дээр одоо бүх аймгийн байгаль орчны албууд, ус, цаг уурын байгууллагууд бүгдээрээ унаатай болсон, Байгаль хамгаалах сангаас БОЯ унаа шийдэж өгсөн, одоо унаатай байгаа. Суман дээр одоо мотоцикльтой зарим газар, зарим газар морьтой л байгаа л даа. Тэгэхдээ тэрийг бол одоо арай шийдсэн гэж хэлж чадахгүй, аймгийн түвшинд унаагаа бид шийдчихээд байгаа, дараагийн шатанд бол сумын түвшинд шийднэ гэж ингэж үзэж байгаа.  

С.Төмөр-Очир: За баярлалаа. Дараа нь Өвгөнхүү гишүүн асуулт асууя гэсэн байна, Өвгөнхүү гишүүнийг урьж байна. 

Б.Өвгөнхүү: Баярлалаа. Би тайлангийн 48 дугаар талын харж байгаа юм, ойн хортон, шавьжийн тухай, тэгээд олон мянган га-д, УИХ та бүхэнд төсөв баталж өгсөн энэ хортон шавьжийг устгаарай гэж. Тэгээд үр дүнгийн ерөөсөө бичээгүй байгаа юм, ямар хэмжээний талбай дээр, ямар устгал явуулж, ямар хөрөнгө зарсан бэ, татварын энэ мөнгийг яаж үр дүнтэй зарсан тухайгаа ерөөсөө бичээгүй байгаа юм л даа энд. Тэрийгээ яг тодорхой тоогоор хэлж өгмөөр байна. Улаанбаатар хот ч юмуу, би хол ярихаа болъё, Улаанбаатар тойрхон энэ өнгөрсөн зун бол энэ бүстийн хорхой жишээлбэл юу ч үгүй идсэн. Ингээд яасан гэхээр зөвхөн нэг модны дунд хэсэгт нэг хар юм, тос аятай юмаар ороогоод явсан байгаа юм. Тэгэхээр та нарын одоо тэмцэж байгаа тэмцэл бол ерөөсөө үр дүн өгөхгүй юм байна, ийм дэмий мөнгө зарж байх хэрэг байгаа юмуу, үгүй юу. Ирэх жил бид нар Их Хурал төсөв хэлэлцэх үедээ энэ шавьжийн устгалтай холбоотой мөнгө зарахгүй байвал яасан юм бэ, ер нь бол Монголын байгаль орчин сүйрлийн ирмэг дээр байгаа, бид одоо бүхэл бүтэн яамтай, яам бол Монголын байгалийн сүйрэлд ямар ч хариулт өгч чадахааргүй хүчин мөхөсдөж байгаа юм байна гэсэн ойлголт төрж байгаа. Бид хийгээд байгаа гэсэн байдлаар тайлагнаж байх юм, энийг хэлж өгөөчээ. 

За хоёрдугаарт, жишээлбэл Улаанбаатар хотыг Оросоос харах юм бол зөвхөн Оросуудын байсан хуучин цэргийн ангиуд юм уу, тийм газруудаар л ногоошн улиас харагдаж байдаг, бусад Монголчууд байсан газар ерөөсөө хувхай цагаан, тэгэхээр Улаанбаатар хотод хувийн ямар нэгэн байшин барилга барихад ногоон байгууламжийнх нь юмыг хамт шаарддаг байж болохгүй юу, нэг байшинд нөгөө байшинг тулгаж байна, тэгээд одоо ерөөсөө бидэнд эрүүл ахуйн элдэв юм байхгүй. Тэгээд ногоон байгууламжийг цуг тусгаж болохгүй юу, яагаад бид бодлогоо өөрчилж болохгүй вэ, ийм байж болохгүй юу гэж асуух гэсэн юм. 

Гуравдугаарт, яг тодорхой зүйл асуух гэсэн юм. Бид бүх газраар цөлжилт явагдаж байна, жишээлбэл Булган аймгийн гэж, би одоо тойрог руугаа хандая л даа, Дашинчилэн сум наад хэсэг нь үндсэндээ хуучин бол шүдлэн говь гэж ярьдаг байсан, Баяннуур хоёрын хооронд одоо Лүнгээс авахуулаад Мянганы зам явж байна. Баяннуур сумыг Оросууд анхлан байгуулахдаа улиас тарьж байсан байгаа юм, Баяннуур суман дээр одоо үндсэндээ нов ногоон байдаг юм, тэрийг хэн ч одоо анхаардаггүй, одоо бараг тэнд улиас байтугай юу ч хаясан ургачихаар, магадгүй л дээ хаврын хавсарганд хүн явж байхад хамар дотор нь элс орчиход тэнд улиасны үр цацагдвал бараг хамар дотор ургахаар тийм одоо ургахад бэлэн газар байгаа, тэгтэл одоо байгаль орчны байцаагч гэх мэтийн улсууд, байгаль орчны жил жилийн төлөвлөгөө ч байдаг. Ийм байдлаар юу гэдэг юм ургаж болохоор газраа би хүсэж байна, тодорхой төсөл БОЯ мод тарих ийм төсөл байгаа бол энэ Мянганы замын дагуу элсийг хаах ийм мод ургуулах төсөл хэрэгжүүлээчээ, ийм болох уу. Энэ тодорхой зүйлд хариулж өгөхгүй юу гэж асуух гэсэн юм. 

С.Төмөр-Очир: За баярлалаа. Өвгөнхүү гишүүний асуултад хариулъя. 

У.Барсболд: Ойн шавьжийн устгалын дүн өнгөрсөн жил 11.0 мянган га-д 6 аймгийн нутаг дэвсгэр дээр устгал хийгдсэн. Түрүү нь бид тайлбарласан Монгол Улсын нутаг дэвсгэрийн ойн сангаар бүрхэгдсэн нутаг дэвсгэрийн 79.0 хувь нь ойн хортонд идэгдсэн байгаа. За энэ бол одоо 1030.0 мянган га талбай болж байгаа. 1030.0 мянган га талбайг жилд 11.0-12.0 мянган га талбайгаар л бид устгал хийж байгаа. Тийм учраас ухаандаа үр дүнг асуухад энэ дээр бол үр дүнгийн тухай ярихаас илүү хөрөнгө мөнгөнийхөө бололцоог л бид харж үзэж төсөв батлах үед энэ асуудлыг бид онцгойлон анхаарах шаардлагатай гэдэг л бол чухал одоо бидний дүгнэлт юмуу л гэж бодож байгаа. Яахав яг юуг бол 1030.0 мянган га талбайд одоогийн стандартаар хор цацахад бол 9.0 тэрбум төгрөг хэрэгтэй л дээ, одоогийн зардлын нормативаар. Тэгэхдээ тэр 9.0 тэрбум төгрөгийн нэг удаа гаргахдаа гол нь биш, гол нь бид нар энийг хэзээ хаана яаж цацах вэ, тэмцлийнхээ ажлын өгөөч, тактикийг зөв боловсруулах асуудал байгаа юм гэж. Тийм учраас бид нар яг энэ чиглэлийн ойн хортонгийн асуудал хүчин мөхөсдөж байгаа тал үнэхээр байгаа. За Хятад зэрэг орнуудад үнэхээр энэ дээрээ хөрөнгө зараад шийдчихдэг, тэгэхээр хүчин мөхөсдөхгүй байгаа, энэ бол эцсийн дүндээ хүчин мөхөсдөх асуудал бол санхүүжилт дээр л гарч байгаа юм. Энийг бид нар аль болох л одоогийнхоо байгаа бололцоонд тулгуурлаж шийдэж гэж оролдож байгаа. 

2003 онд бид нар өнгөрсөн жилийн баталж өгсөн энэ 12.0 мянган га талбай дээр нэмээд өшөө бид нар болж өгвөл дахиад 10.0-аад мянган га талбайд нэмж хортон устгуулъя гээд 220.0 сая төгрөг нийтэд нь шийдсэн. Тийм учраас ер нь бол өнгөрсөн оны дүнгээс бол 90.0 орчим сая төгрөгөөр нэмэгдэж байгаа дүнтэй байгаа юм. За энэ бол Засгийн газрын шийдвэр саяхан гарсан, тийм учраас 2003 онд 90.0 сая төгрөгөөр буюу 2 дахин нэмэгдэж байгаа. Гэсэн хэдий боловч энэ 200.0 сая төгрөг бол 9.0 тэрбум төгрөгийн хэрэгцээтэй харьцуулахад бол энэ бол хаана ч хүрэхгүй л дээ. 

За цөлжилтийн асуудлаар бид нар улиас ургуулах тэр чиглэл дээр таны санал үнэхээр зөв санал. Тэгэхээр бид нэг зүйлийг анхаарах ёстой, ойжуулалтын зардалд БОЯ-наас Булган аймагт 10.0 сая төгрөгийн санхүүжилт өгч байгаа энэ жил, 2003 онд. 10.0 сая төгрөгийн гадна мөн Булган аймаг өөрөө Байгаль орчныг хамгаалах, нөхөн сэргээх арга хэмжээнийхээ зардалд 26.6 сая төгрөг төсөвлөж төлөвлөсөн, хамгийн их мөнгө төлөвлөсөн ийм, одоо энэ чиглэлээр маш сайн ажиллаж байгаа аймаг. Тийм учраас аймагт бол 26.6 сая төгрөгийн санхүүжилтээс таны хэлж байгаа тэр Дашинчилэнгийн болон Баяннуурын тэр мод тарьж ургуулах төсөл дээр эндээс бол зарцуулж, энэ ажлыг санхүүжүүлэх бүрэн бололцоотой. Бид бол аль болох орон нутаг өөрөө ингээд санхүүжилт гаргаж байгаа нөхцөлд бид дэмжиж байгаа. Тийм учраас бид таньтай яриад энэ Булган аймгийг хамгийн өндөр байгаль орчныг нөхөн сэргээх зардал гаргаж байгаа, хамгийн өндөр гаргаж байгаа аймгийн хувьд тусгайлан бодлого гаргаж энд бас төвөөс зарим хэмжээний санхүүжилт гаргаж ингэж дэмжих үйл ажиллагаа явуулж болно гэж бодож байна. 

С.Төмөр-Очир: За баярлалаа. Ингээд цаг болчихлоо, завсарлаж орж ирээд үргэлжлүүлье. 

Хуралдаан 13.00 цагаас 15.02 цагийн хооронд завсарлав. 

Ц.Оюунбаатар: Баярлалаа. Энэ байгаль орчныг хамгаалах салбарт дорвитой өөрчлөлт гарч өгөхгүй байна, хийж байгаа, зүтгэж байгаа ажил байгаа гэдгийг бид мэдэж байгаа. Ялангуяа сүүлийн жилд буга дууслаа, тарвага дуусч байна, энэ алтны олборлолт, уул уурхайн салбарт бол ерөөсөө газрыг мянган мянган жил хэдэн монголчуудын маань хамгаалж, хадгалж ирсэн газрыг эргүүлээд тэнд хүн ч амьдрах аргагүй тийм нөхцөл байдал үүсгээд, дотор нь байсан алтын аваад орон нутгийн ард түмэнд ч хүртсэн юм байхгүй ингээд одоо хаяад явчихаж байгаа. Энэ чиглэлд одоо бид ямар өөрчлөлт хийх шаардлага байна, энийг одоо эрх зүйн талаас нь, бусад талаас нь ямар тийм зохицуулалт, хөрөнгө мөнгө шаардах ийм ажлыг зохион байгуулах ямар одоо боломж байна вэ, бид дорвитой өөрчлөлт хийхгүй бол олон жил ярьлаа. 

Би одоо 1990 онд прокурорт байж байхад энэ алтны уурхай, Толгойтын уурхай энэ тэрийг шалгаад Дамдин дарга байж байсан л даа Улсын прокурорын коллегийн хурлаар хэлэлцэж байсан. Тэрнээс хойш өнөөдөр бол хэд дахин дордсон байж байгаа байхгүй юу, энд бид нар том өөрчлөлт хийхгүй бол болоо байжээ. Энэ талаар ямар цогц арга хэмжээ авах вэ, ард түмэнд ч тэр, ер нь одоо ирээдүйн үеийн өмнө бид гэмт хэрэг үйлдээд суугаад байна. 

Хоёрдугаарт нь энэ тэмцэлд байгаль орчныг хамгаалах ганц төрийн аргаар юмуу, шүүх, цагдаагаар шийдэхээр үр дүнд хүрэхгүй гэдэг нь тодорхой болжээ. Энэ олон нийтийн байгууллага, төрийн бус байгууллагуудын, иргэдийн өөрийн идэвхи санаачлагыг өрнүүлэх чиглэлээр яаж ажиллах боломж байна вэ. Адаглаж л энэ олон экологийн чиглэлийн төрийн бус байгууллагууд энэ одоо Онгийн гол, Улааннуур ширгээсэн тэр олон алтны уурхайнуудаас та бүхэн мэргэжлийн шинжээч, экспертүүдийг томилоод үнийн дүнгийн тогтоогоод өгвөл энийг шүүхэд нэхэмжлэх бололцоотой шүү дээ, манай том том хэдэн алтны компани тэр ажлыг хийж, энэ одоо байгаль дэлхийд засч залруулж болшгүй, сэргээн тогтоож болшгүй, тэр нутгийн ард түмнийг одоо амьдрах боломжгүй болгосон ийм сүйрэлд хүргээд байхад бид одоо энэ контортоо суугаад яриад, хуралдаад ингээд явах уу. Ийм боломж одоо би бас түрүү хэлж байсан, энэ чиглэл дээр бас ямар арга хэмжээ хийх вэ, биднээс, УИХ-аас та бүхэнд ямар хууль гаргаж өгөх шаардлагатай байна вэ, энэ тал дээр дорвитойхон шиг бид ярилцъя. Байж байгаад л хэдэн сайд, дарга нараа эндээс баахан байцаадаг, тэрийгээ радио, телевизээр явуулдаг, бахь байдаг байдал нь байж л байгаа, одоо тэр Жаргалантын олон овоогийн алтны уурхай сая ярьсан, Улааннуурын, бид өөрсдөө энд тэндээс хөрөнгө олж ирж сэргээх гэж оролдоод энэ бол бүтэл муутай. Эхний ээлжин дээр алтны компаниудаас бид адаглаж л шүүхээр шийдвэрээ гаргуулчихъя. 

За гуравдугаарт нь энэ ховордож байгаа ан гэдэг юмыг хэрэглэхээ байсан л даа, амьтдыг хамгаалах, өсгөх чиглэл дээр одоо ямар чиглэлээр ажиллах боломж байна вэ. Хуланг одоо тоолох гэж байгаа юм байна, хулан гэхэд өнгөрсөн жил 2000 орчим хулан урагшаа гарсан, ингээд одоо хөрш маань хаалгаа хаагаад тэжээл тавьж өгөөд явж байгаа, хүмүүс ч хэлдэг. Тэгээд яахав хулан цөөрөх нь бол малчдад бол сэтгэлд нь дүүрэн байдаг, энэ чиглэл дээр бид нэгдүгээрт гадагшаа алдахгүй байя, хоёрдугаарт ашиглахын бол боломж байвал өөрсдөө ашиглах чиглэлээр бодлого байх хэрэгтэй юм шиг байгаа юм. Тухайлбал, бугыг нутагшуулах, суурьшуулах чиглэл дээр энэ ард иргэдийн санаачлагын юмнуудыг дэмжиж болох боломж байна. Өмнөговь аймгийн Манлай суманд хилийн наахна нэг согоо төөрч явсан юмуу, шуурганд уруудсан юмуу 3 жил амьдарсан, нутгийнхан бараг тахичихаад тэр согоог одоо бараг хэнд ч гар хүргээгүй, бараг бурханы амьтан гээд. Тэр нэгэнт буга тэгэж шилжээд байгалийн жамаар амьдарч болж байгаа юм чинь 10-20 буга аваачаад онгоцоор, тэнд өсгөх ийм боломж байгаа юм. Иймэрхүү үүсгэл санаачлагыг яаж дэмжих вэ, энэ чиглэл дээр одоо тэр олон нийтийн санаачлагын ажлуудыг дэмжиж туслах ийм боломж байна уу, үгүй юу. Ийм асуулт байна. Баярлалаа. 

С.Төмөр-Очир: За Оюунбаатар гишүүнд баярлалаа. Асуултад сайд, манайхан нэрээ хэлээд хариулаад явъя. 

У.Барсболд: Алтны уурхайнуудын чиглэлийн өөрчлөлтийг ямар арга хэмжээ авах вэ, цогцолбор гэдэг асуудлаар би Yйлдвэр, худалдааны яамныхан хариулахыг хүсч байна. 

Д.Жаргалсайхан: Эний түрүүхэн бас Барсболд сайдын мэдээлэл хийж байхад бид Байгаль орчны хамгаалах албаны дарга Банзрагч бид бас асуултад хариулж байсан. Тэгэхэд бид ер нь энэ жилийн хувьд бид энэ байгаль орчны талаар хүлээсэн үүргээ удаа дараа биелүүлэхгүй байгаа аж ахуйн нэгжүүдийг сонгож аваад, тэр сонгож авсан аж ахуйн нэгжүүдээ шүүхэд өгнө. Ингэж ийм арга хэмжээ хэрэгжүүлнэ гэж тэр үед хэлж байсан. Энэ ажлынхаа хүрээнд эхний зарим аж ахуйн нэгжүүдийн нэр хүртэл гарсан л даа, саяхан БОЯ-наас бидэнд албан тоот ирсэн, энэвгээр бол дараах нэр бүхий компаниудын хувьд арга хэмжээ авах шаардлагатай байгааг дурьдсан. Yүнд, Гацуурт компани, Золотоя Виктория, Бүүргэнт, Дражник Монголия, Алмас, Монимпекс, Эрэл, Монмиж, Ашмат, Шарын гол, Монголчехословак металл, Монгол газар зэрэг энэ компаниудын хувьд бол бас байгаль орчны талаар хүлээсэн үүрэг нь хангалтгүй байгаа. Энэ аж ахуйн нэгжүүдтэй одоо бид хуулийнхаа хүрээнд арга хэмжээ авах ийм төлөвлөгөөтэй байгаа. 

Нөгөө талаас бид бас судалгаа хийж байна, ер нь байгаль орчинд аль болох бага нөлөөтэй ийм технологи ашигласан тохиолдолд одоо ямар хэлбэрээр урамшуулж болох вэ гэдэг асуудлыг бид судалж байна. Энэ судалгааны үр дүнг одоохондоо бид ингэвэл болж байна, тэгэж болж байна гэж бэлэн үр дүн, дүгнэлт гараагүй байна. За энэ ямар ч байсан энэ оны эхний хагаст багтааж бид нэг дүгнэлт, санал бэлэн болох байхаа гэж бодож байна. 

Д.Ганбаатар: Гишүүний саналыг сонслоо. Энэ чиглэлээр үнэхээр бодлогын чанартай, бас зарим нэг арга хэмжээ авахгүй бол бас болмооргүй болсон. Бид нар бол урд нь бол нилээн хөтөлбөр хэрэгжүүлсэн уул уурхайн чиглэлээр бүгд мэдэж байгаа. Энэ хөтөлбөр маань яахав эдийн засаг, уул уурхайн үйлдвэрлэл талаасаа бол бас явж байгаа боловч үнэхээр одоо байгаль орчинг нөхөн сэргээх, экологийн тал дээр хүндрэл учруулж байна. Энэ чиглэлээр ер нь манай яам одоо хүртэл авч хэрэгжүүлж байгаа, юу вэ гэвэл геологи уул уурхай, ялангуяа уул уурхайн үйлдвэрүүд экологийг эвдэхгүй байх тал дээр ямар чиглэл баримталж ажиллах вэ, энэ талаар өнгөрсөн жил бол 6 стандарт гаргаад мөрдүүлж эхэлж байгаа юм байна лээ. Энэ чиглэлийн ажил дөнгөж эхнийхээ шатанд байгаа, энэ чиглэлээр бол үнэхээр хэрэгжилт дээр бол ажил зохион байгуулах, ялангуяа энэвгээр бол бид дөнгөж ярьсан, манай энэ чиглэлийг хэрэгжилтэд хяналт тавьдаг мэргэжлийн Геологи, уул уурхайн хяналтын алба гэж бий. Хяналтынхаа албаны улсуудтай ярьсан, энэ чиглэлээр бид нар нэгдсэн бодлоготой, үзлэгтэй ажиллая гэж бодож байгаа. Ер нь энэ хяналтын албатай, орон нутаг, ард иргэдээс энэ талаар санал гомдол удаа дараа ирж байгаа, энэ дөнгөж сая яригдлаа, заримын бол ер нь шүүхийн байгууллагаар шийдүүлбэл яасан юм бэ гэсэн энэ чиглэл рүү ч арга хэмжээ авахгүй бол болохгүй. 

Түүнчлэн бас хууль хэрэгтэй ч байж магадгүй байна, тийм учраас энэ чиглэлээр бид судалгаа, үндэслэлтэй нилээн дорвитой юм хийгээд саналаа ер нь оруулъя гэсэн бодолтой байгаа. 

С.Төмөр-Очир: За Дамдин дарга. 

Ц.Дамдин: Оюунбаатар гишүүний тэр Манлай суманд байгаа бугын асуудал гэж байна, бид түрүү бас асуултандаа хариулсан байгаа. Ан амьтан, ер нь байгалийн бусад нөөцийн талаар бол мэдээжийн хэрэг бид бол түрүү ярьсан зүйлүүдээсээ гадна нэмээд бүр саяын бугын юу нь дээр ярихад энэ жил улсын хэмжээнд 12 дугаар сарын сүүл, 1 дүгээр сарын эхээр манай судлаачид бол тоолоход хамгийн зохистой үе гэж үзээд байгаа л даа, бугынхаа тооллогыг улсыг хэмжээ нь дээр явуулъя, 1988 онд 140.0 мянган буга гэдгээс хойш өөр тоо байхгүй, өнөөдөр бол ямар ч хэмжээнд хүрснийг та бүхэн бараг мэдэж байгаа. Тийм учраас тэрийг нэг дорвитойхон тойм тоог гаргая гэж байгаа. 

Манлай суманд 1 буга л сүүлийн 2-3 жилд нэг согоо байгаа гэдэг асуудлыг өнгөрсөн жил сум, орон нутгаас мэдээлсний дагуу сая бид нар энэ 3 сарын эхээр Геологийн хүрээлэнгийн судлаач нэг эрдэм шинжилгээний ажилтан явуулж 14 хоногийн хугацаагаар манай яам томилолтыг өгч явуулсан, тэнд бид нар хоёр асуудлаар явсан. Нэг нь энэ согооны асуудал, хоёрдугаарт ямар шувуу нь мэдэгдэхгүй шинэ төллөж байгаа төл, бүргэд нь ч мэдэгдэхгүй, тас нь ч мэдэгдэхгүй аваад, 20 орчим төл аваад явчихлаа...    

У.Барсболд: ... гаргаж ирье гэсэн чиглэл өгсөн. Бид энийг бол энэ ондоо багтааж экологийн түшиц төрийн бус байгууллагыг гаргаж ирнэ. За энэ байгууллагыг үүсгэн байгуулахад Монголын байгаль орчныг хамгаалах холбоо мэтийн туршлагатай, дадлагатай ийм төрийн бус байгууллагуудаа түшиглэж хийнэ гэж бодож байгаа. За бид Монголын байгаль орчныг хамгаалах холбоонд өнөөдөр Хустайн нурууны тахь нутагшуулах төслийг шилжүүлснээр энэ төсөл ихээхэн үр дүнтэй хэрэгжиж байгаа. Тийм учраас дараа дараагийн гадаадын техникийн туслалцааны төслүүдийг мөн төрийн бус байгууллагуудаар дамжуулж хэрэгжүүлэх гэсэн манай анхдугаар чуулга уулзалтын заалтыг бид одоо хэрэгжүүлнэ. 

Цаашилбал иргэдийн өөрийнх нь оролцоог улам нэмэгдүүлэх асуудал байгаль орчны хяналтын системтэй их холбоотой. Тэгэхээр одоо саяхан бид нар УИХ, Засгийн газрын шийдвэрийн дагуу хяналтын бүтэц, тогтолцоо, нэгдсэн төвлөрсөн тогтолцоонд орсны дагуу бид тэнд үйл ажиллагаагаа уялдуулж байна. Хяналтын нэгдсэн төвлөрсөн тогтолцоонд орсноор одоогийн байдлаар бол өргөн уудам байгаль орчны байцаагч нар маш их олон байсан бол одоо ерөөсөө хяналтын албаныхан л байгаль орчны байцаагч болж энэ ингэж төвлөрч ирж байгааг та бүхэн мэдэж байгаа. Тийм учраас бид одоо ямар асуудал тавьж байгаа вэ гэвэл хяналтын бусад агентлагийн чиглэлийн ажил бол их нарийн мэргэжлийн их төвлөрөх ёстой хяналт юм. 

Байгаль орчны хяналт бол аль болох өргөн салбарлаж олон түмэн рүү хүрч, их олон хүн орон тооны болон орон тооны бус байцаагч байгаль хамгаалагчаар хамрагдаж байж сая хяналт үр дүнтэй болдог ийм систем юм. Тэгэхээр энэ байгаль орчны хяналт бол харин бусад хяналттай харьцуулахад сөрөг тал руу явж байдаг, олон түмнийг оролцуулж байдаг хяналт гэдэг утгаар бид хяналтын байгууллагатай ярьж Засгийн газраар ойрын үед асуудал шийдүүлж одоо төрийн захиргааны бүх шатны албан хаагчдаас төлөөлүүлж авах, төрийн хууль тогтоох болон гүйцэтгэх төрийн захиргааны дээд байгууллагынхан өөрсдөө мөн хяналтад оролцдог байх гэх мэтчилэн өргөн хүрээнд байгаль орчны байцаагч, байгаль хамгаалагчийн эрхийг шилжүүлэх асуудлаар бид энэ Засгийн газар дээр шийдвэр гарах ёстой гэж манай яам үзэж байгаа. За одоо бид мөн Мэргэжлийн хяналтын газрын удирдлага энийг ойлгож дэмжих байх гэж найдаж байгаа. За ингээд одоо энэ асуудлаар бид ойрын үед асуудал боловсруулж хяналтыг аль болох өргөн олон түмэн рүү хүргэх тал дээр бид мөн давхар ажиллаж байна. Энэ чиглэлээр асуудал боловсрогдож байгаа. 

С.Төмөр-Очир: За баярлалаа. Дараа нь Арвин гишүүн алга, Дашдорж гишүүн алга байна. За Бадам гишүүнийг асуултаа асуухыг урьж байна. 

Ш.Бадам: Баярлалаа. Энэ тайланг манай Их Хурал бол гурав дахь удаагаа хэлэлцэж байгаа. Ер нь 1997 оноос хойш 6 дахь удаагаа хэлэлцэж байгаа юм байна л даа тайланд дурьдсанаар. Жил бүхэн хэлэлцээд л байдаг байгаль орчны төлөв байдлын тайланг, ийм байна гээд л байдаг, ингэмээр байна гээд байдаг, эрх зүйн зохицуулалт хиймээр байна гээд л удаа дараагийн тайлангийн дараа тийм л юм яригдаж байгаа юм л даа. Гэтэл энэ хооронд нь нөгөө байгаль орчных нь төлөв байдал улам муудаад байдаг түрүү хүмүүс ярьж байна. Одоо тарвагагүй боллоо, нэг аймагт байхгүй болж байсан бол одоо зүүн бүсэд тэр аяараа тарвагагүй болох гэж байна л даа үндсэндээ. Сүхбаатар аймаг тарвагагүй болж байгаа, Хэнтийн энэ замд зүгээр нөгөө үлийн цагаан оготнод идэгдсэн юм шиг яралздаг тарвага байхгүй болсон, тэгээд цагаан зээр Сүхбаатарын нутагт бас байхгүй боллоо бас хаашаа явсан юм байгаа юм. Дээрээс нь одоо халиун буга гэж байна. 

Ингээд ан амьтан хомсдоод байдаг, цөлжилт нь нэмэгдээд байдаг, элсний нүүдэл нэмэгдээд байдаг, газар шороогоо ухдаг нь нөгөө хөрсийн эргүүлдэг нь үргэлжлээд л байдаг. Одоо бид ингээд л яваад баймааргүй байгаа юм. Одоо 6 жил ярьлаа, энийг яаж зогсоох вэ гэдэг дээр энэ шийдвэр гарах дээд түвшингийн байгууллага дээр жил тутам ингэж хөл болж өдөржин цагаа барж ярьсны үр дүн гарахгүй байгаа юм. Тэгэхээр одоо энэвгээр яах ёстой юм бэ. Энэ тайланд байна л даа эрх зүйн зохицуулалтыг боловсронгуй болгоно гэж, яаж боловсронгуй болгох юм, ямар хуульд ямар өөрчлөлт оруулмаар байгаа юм гэдэг асуудал яг одоо орж ирэхгүй байна л даа. Ингэж дорвитой арга хэмжээ авахгүй бол болохгүй нээ. Жишээлбэл, Ашигт малтмалын тухай хуульд өөрчлөлт оруулмаар байна гэж байна, тэгвэл одоо ямар өөрчлөлт оруулах гэж байгаа юм, ер нь ямар ч байлаа гэсэн байгаль сүйтгэсэн бол нөхөн сэргээдэг тэр гарцаагүй хуулиар хийгддэг юм болж хэвшмээр байгаа юм л даа. Тийм учраас Ашигт малтмалын хуульд өөрчлөлт оруулах гэж байгаа бол тэр одоо хэдий хэмжээний алт авах юм, хэдий хэмжээний хөрс хуулах юм, тэгвэл эргүүлээд нөхөн сэргээхэд хичнээн төгрөг хэрэгтэй байгаа юм, нөхөн сэргээх мөнгийн хийдэг сантай болоод тэр сангийн хурааж аваад тэр нөхөн сэргээлтийн өөр аж ахуйн байгууллагад тендерийн журмаар хийдэг ийм юманд хэвшихгүйгээр энэ бүтэхгүй л дээ. Тэр өөрөө чинь ашгийн төлөө явж байгаа компани алтаа л авбал болоо биз ямар нэгэн аргаар зугатахыг л бодно, зугатаж ч байгаа. 

Тийм учраас одоо бид нар энэ хуулиндаа өөрчлөлт оруулах гэвэл ийм тодорхой заалт оруулмаар байгаа юм л даа, нөхөн сэргээлтийн сан байгуулаад л тэр лүү мөнгөө аваад тэрийн бүр өөр хөндлөнгийн, нөхөн сэргээлтийн мэргэжлийн тийм байгууллага, аж ахуйн газрууд байгуулаад тэр нь тендертээ орж байгаад хийдэг болох юм бол энэ нь нэг сая хэрэгжих байх гэж бодогдоод байгаа юм. 

Тэгэхээр ийм одоо өөрчлөлт олон юманд хэрэгтэй байна л даа. Гамшигтай тэмцэх эрх зүйн орчинг боловсронгуй болгоно гээд тайланд байж байгаа, юу хийх гэж байгаа юм гамшигтай тэмцэх. Ямар хуулинд нь ямар заалт оруулах гэж байгаа юм энэ бас тодорхой баймаар байгаа юм. Яг гамшиг гарлаа яах ёстой юм, яагаад болж өгөхгүй байна, яагаад олон сая мал үрэгдээд байна. Зудтай тэмцэх эрх зүйн орчинг зохицуулъя гээд бас энэ тайланд байж байна, тайланд бол санаанууд байна л даа, яг тодорхой ийм хуулинд ингээд ингээд оруулъя гэж ярихгүй бол бид нар дахиад ирэх жил дахиад л ярина, өнөө ан амьтан чинь улам хорогдсоор л байна. Нөгөө байгаль орчны бохирдол улам нэмэгдсээр байх болох юмаа. 

Тийм учраас одоо ямар ямар хуулинд ямар заалт оруулна гэж одоо энд төлөвлөж эрх зүйн орчинг боловсронгуй болгоё гэж оруулсан юм бэ, энийгээ тодорхой хэлэхгүй юмуу. Түйрэнгтэй тэмцэнэ гээд л боловсронгуй болгоно гэж байна, яаж тэмцэх юм, гал түймэртэй тэмцэнэ л гэж байна, одоо биднийг энд ярьж байхад гадаа битүү харанхуй утаа л байж байна, шатсаар л байгаа, яриад л байгаа, түймэртэй тэмцэнэ гээд л байгаа. Тийм учраас бид нар тодорхой хөрөнгө мөнгө шаардсан, тодорхой эрх зүйн зохицуулалт шаардсан ийм тодорхой одоо саналууд байна уу, зориуд Их Хуралд одоо энийг тавьж энэ хуульд ийм зүйлд одоо шийдүүлэх гэж байгаа юм гэж өнөөдөр бодож байгаа юм байна уу. Хоёр яамны зүгээс ийм зүйл байвал хэлж өгөхгүй юу, тэгээд бид нар тодорхой арга хэмжээ авмаар байна л даа, хүндэрлээ, хэцүүдлээ гэж чуулган дээр ярьчихаад л ярьж ярьж орхичихдог, түрүүчийн гарсан тогтоол, Засгийн газарт өгсөн чиглэл хангалттай л байж байгаа л даа. Тийм учраас ийм бодитой ажил хэрэгтэй байна гэдгийг асууя. 

Хоёрдугаарт, энэ жил усны жил гэж байгаа, Усны тухай хуульд өөрчлөлт оруулах, бас үзэл баримтлал боловсруулна, энэ талаар юм бодмоор байна л гэж байгаа, энэ талаар талаар одоо яг юу бодож байгаа юм манай ХХААЯ-ны зүгээс ч байдаг юмуу, БОЯ-ны зүгээс ч байдаг юмуу, одоо энэ ус чинь мөн л одоо бидний мэдэх голууд чинь байхгүй болчихоод байна. Сонсголын тэр хавьд эртээд Туул тасарчихсан л байж байна лээ. Ингээд гаслаад л суугаад байдаг, гаслаад л суугаад байдаг тодорхой арга хэмжээ төр засгаас нь бодлогын чанартайгаар авч, тэрийг гүйцэтгэгч байгууллагууд нь хийхгүй байгаагаас энэ байгаль орчин үнэхээр одоо хэцүүдэж байна шүү дээ. Тийм учраас Усны тухай хуульд ямар өөрчлөлт оруулах гэж байна, Ашигт малтмалын тухай хуульд ямар өөрчлөлт оруулах гэж байна, бид өнөөдөр Их Хурал дээр бол ийм л эрх зүйн зохицуулалтын шийдэж өгөх шаардлагатай байна л даа. 

За эцэст нь бол хууль зөрчсөн аж ахуйн байгууллагатай бол үнэндээ хариуцлага тооцож чадахгүй байна л даа, шүүхэд өгнө, өгнө гээд л байна, ноднин өгнө л гэж байсан, одоо ч өгнө гэж байна. Яг өгөөд одоо хэдийг шийдүүлээд, хэд нь арга хэмжээ авагдчихаад, хэд нь буцаад тэр зөрчлөө шийдүүлчихээд байгаа юм бэ. Ер нь манайд хүнтэйгээ хариуцлага тооцож чадахгүй юм их байна гэдгийг би удаа дараа яриад л байгаа. Байгаль орчны яам ингээд байгаль орчин талаасаа яриад байдаг, хотын Засаг даргын тамгын газар, дүүргүүдийн Засаг даргын тамгын газар бие биетэйгээ уралдаж байгаад л газар өгөөд байсан, эцсийн эцэст тэр Гачууртаа харчих, өнөөдөр тэрэнтэйгээ хариуцлага тооцохоор зэрэг тооцож чаддаггүй, хөөцөлдөөд нэг түшмэл явдаг дээд талд нь нэг ланжгар юм сууж байгаад нэг зандарч аваад нам болгоод байдаг, одоо энийг нээрээ тэмцэх гэж байгаа бол тэмцэх шиг тэмцэх хэрэгтэй байна. Тийм учраас яг одоо энэ хууль зөрчсөн хичнээн ийм арга хэмжээнүүдийг шүүхэд өгөөд хэдийг шийдүүлчихээд ингээд байгаа юм. Ялангуяа Улаанбаатарт бол одоо Засаг даргын тамгын газар нь хотын БОЯ-тайгаа нэг үгтэй, нэг эрх зүйн зохицуулалтаа барьж, нэг хуулийн дор ажиллахгүй бол энэ асуудал чинь засагдахгүйнээ гэсэн бодолтой байгаа юм. Энэ талаар одоо ер нь БОЯ, Улаанбаатар хотын Засаг даргын тамгын газар энэ талаараа хамтарч ажиллаж байгаа, бодож байгаа, төлөвлөж байгаа ийм юмнууд байна уу. За баярлалаа.  

С.Төмөр-Очир: За баярлалаа. Бадам гишүүний асуултад хариулъя. 

У.Барсболд: Энэ төлөв байдлын тайланг хэлэлцээд тодорхой шийдэх эрх зүйн зохицуулалт шаардсан ямар санал байна вэ гэж яамдаас асууж байна. Тэгэхээр би энэ дээр хоёр тодорхой саналыг ярьмаар байна л даа. 

За нэгдүгээрт энэ нөхөн сэргээлт хийгдэхгүй байгаа тухай шүүмжилж энэ асуудал яригдлаа. Тэгэхээр 2001 оны хавар УИХ-аар Байгаль орчинд нөлөөлөх байдлын үнэлгээний хуулийг хэлэлцэхэд Засгийн газраас нөхөн сэргээлтийн санг төвлөрүүлж байгуулаад би одоо Бадам гишүүний саналыг маш зүйтэй санал, одоо бид нар их чухал санал дээр хүрч байна гэж ойлгож байна энийг одоо дэмжмээр, хиймээр байна. Засгийн газар өргөн барихдаа нөхөн сэргээлтийн санг төвлөрүүлж гаргаад тэр сан руу аж ахуйн нэгжүүдээс мөнгийн татаад тэгээд одоо яг өнөөдөр УИХ-ын 3-4 гишүүн хэллээ, аж ахуйн нэгжүүдийн дунд тендер зарлаад тухайн аж ахуйн алт ухаж байгаа нэгжээс үл шалтгаалсан өөр системээр нөхөн сэргээлтийг хийлгэж байж сая энэ ажил явна гэсэн саналыг Засгийн газраас Их Хуралд оруулж ирсэн. 

Суман дээр байгаа нөхөн сэргээлтийн санг сумынхан өөр чиглэл рүү зараад байна, суман дээр нөхөн сэргээлтийн сан байлгахаар алтны уурхайнууд мөнгөө хийхгүй байна гэдэг би өөрөө энэ тайлбарыг тавьсаар байгаад тэгээд нөгөө төвлөрлийг сааруулах том концепцийн хүрээнд бид нар энэ сан бол төвд байж болохгүй, суман дээр байх ёстой гээд баталсан учраас үнэхээр нөхөн сэргээлтийн ажил одоо орон нутагт сайн явагдахгүй байгаа нь энэтэй холбоотой гэж Засгийн газар шууд үзэж байгаа. Дахиад би хэлэхэд дахиад энэ хуулийг Байгаль орчинд нөлөөлөх байдлын үнэлгээний хуулийн энэ хэсгийг дахиад УИХ-д өргөн баръя, уг нь 2001 онд өргөн барьсан, одоо дахиад энэ хуулийг өргөн баръя гэж би тодорхой санал хэлэх гэж байна. Ингэж байж нөхөн сэргээлтийн санг үл шалтгаалсан байдлаар хүчээр бүрдүүлж байж тэгээд нөхөн сэргээдэг аж ахуйн нэгж нь тухайн компани биш, өөр компани хийж байж сая энэ ажилд өөрчлөлт гарна. Энэ хуулийг УИХ-аар батлагдаагүй цагт бас нөхөн сэргээлтийн тухай ярихад их хэцүү, яагаад гэвэл данс нь суман дээрээ байж байдаг, тэгээд хэрүүл болохоор аж ахуйн нэгж, сумын Засаг дарга хооронд хэрүүл явагддаг, бид ороод шалгахаар үнэхээр бид учрын ойлгохгүй байдалд хүрчихдэг ийм байдал гарч байгаа. Бид энэ тодорхой нэгдүгээр санал гэж ойлгож болно. Та бүхэн энийг дэмжиж өгөөд, шийдэж өгөөчээ, оройтоогүй дээрээ бүгдээрээ энэ асуудлыг шийдвэл нөхөн сэргээлтийн ажилд ихээхэн үр дүн гарна гэж бид үзэж байгаа юм. 

Хоёрдугаарт Усны тухай багц хуулийг энэ хавар УИХ-д өргөн бариад болж өгвөл намрын чуулганаар хэлэлцэхээр бид ингэж тооцоолж байгаа. Усны багц хуультай цуг Алт хөтөлбөрийг хамт өргөн барьмаар байна. Одоо Засгийн газар хамт авч үзээд шийдэх юмуу, эсвэл УИХ дээр шийдэх юмуу. Ерөөсөө одоо усан бууны технологийг хоригломоор байна, шулуухан л бид саналаа тодорхой ярьж байгаа. Тэгэхдээ энэ Алт хөтөлбөрийг өргөн барих асуудал бол яг ний нуугүй хэлэхэд Засгийн газар дээр их сайн ярих хэрэгтэй, УИХ-аас бас бидэнд чиглэл өгмөөр байна. УИХ-аас чиглэл өгч байж бүгдээрээ энэ Алт хөтөлбөрөө эргэж харахгүй бол алтны асуудал бол улсын хэмжээний, үндэсний хэмжээний томоохон үйлдвэрлэл, экспортын гол нөөцийн асуудал учраас энэ дээр бид нар хамтарч ингэж УИХ, Засгийн газар ажилламаар байна. Энэ асуудлыг одоо бид хоёр дахь тодорхой төсөл, энийг та бүхэн шийдэж өгөөчээ гэж хүсмээр байна, шийдэж өгөөч бид УИХ-д өргөн баръя. Усны тухай багц хуулийн дотор өргөн баръя гэж. 

Ийм одоо хоёр саналыг бид одоогоор хэлмээр байна. Усны тухай багц хуулийн концепцийн 4-5 шинэ концепци яригдаж байгаа, бид энийг Их Хурлын гишүүдтэй мөн Засгийн газрын холбогдох яамдаар концепцио боловсруулах шатанд та бүхэнтэй нилээн нарийн сайн ярьж зохиоцно гэж үзэж байгаа. 

За тэр хууль зөрчсөн аж ахуйн нэгжийг шүүхэд өгөх асуудлын талаар бол одоо би Улаанбаатар хотын Засаг даргын орлогчийг хариулах байх гэж бодож байна, тэр Гачууртын чиглэлээр шүүмжлэл гарч байна, энэ дээр хийгдэж байгаа ажлаа танилцуулаач. 

Улаанбаатар хотын Засаг даргын тамгын газар, БОЯ хамтраад одоо энэ хууль зөрчиж байгаа аж ахуйн нэгжүүдийн үйл ажиллагааг зогсоох чиглэлээр олон ажил хийж байгаа. Жишээлбэл өнгөрсөн жил хотын Засаг дарга, БО-ны сайд хоёр хамтраад шинээр нөгөө шатахуун түгээх станцуудад газрын зөвшөөрөл олгохыг зогсоосон, энэ ажил одоо ихээхэн үр дүнтэй, чухал арга хэмжээ болсон, олон түмний дэмжлэгийг маш их авсан. За гэх мэтчилэн бид нар бол одоо Улаанбаатар хотын ногоон бүсэд, Улаанбаатар хотод ихээхэн ойрхон криминаторын төвийг барих барилгын ажил хийгдэж байсныг болиулсан, энийг бол хотоос нилээн хол зайд криминаторын төвийг гаргасан гэх мэтчилсэн хамтарч шийдэж байгаа томоохон олон асуудал бий. 

Яг Гачууртын чиглэлийн асуудлаар би Сумаахүү даргыг тайлбар өгөхийг хүсч байна. 

С.Төмөр-Очир: За баярлалаа. Сумаахүү дарга. 

Ч.Сумаахүү: Нийслэл, дүүрэг газар олгоод ингээд зөрчил гаргаад байдаг гэдэг санаатай ярих шиг боллоо. Тэгэхээр энэ бол одоо Газрын тухай хууль болон Монгол Улсын иргэнд Газар өмчлүүлэх тухай хууль гарсантай холбогдоод одоо хэн газар олгох вэ, аль субъект шийдэх вэ гэдэг асуудал маш их тодорхой болж байгаа. За түрүүний урд жилүүдийн гарсан зөрчлийн хувьд би өглөө ярьж байсан, одоо нэг 4000 орчим зөрчил байгаа юм. Тэрийг бол газрын улсын бүртгэл, тооллогын явцад нэг бүрчлэн жагсаагаад гаргасан, ингэж ингэж цэгцлэнэ гэдэг асуудал нь бол яг асуудлынхаа хүрээнд бэлэн болсон байгаа. Сая одоо хэд хоногийн өмнө Нийслэлийн Засаг дарга захирамж гаргаад энэ зөрчлийг арилгахад шаардагдах хөрөнгийн асуудлыг одоо шийдэж өгсөн, Улаанбаатар хот болон дүүргүүдийн хэмжээнд зөрчил арилгахаар ажиллах ажлын хэсгүүдийг гаргаж өгсөн. Тэгэхээр одоо Газрын тухай хуулийн тэр хариуцлагын механизмыг ашиглаад энийг бол энэ зөрчлийг арилгана гэж ингэж ойлгож байгаа, зүгээр комисс бол дөнгөж одоо ажлаа эхэлж байгаа. 

За тэр БОЯ, нийслэлийн Засаг даргын тамгын газар хоёр бол ялангуяа нийслэлийн энэ байгаль орчны байдалтай холбогдуулаад нилээн хамтарч ажиллаж байгаа л даа, өнгөрсөн жил нийслэлийн нутаг дэвсгэр дээр байгаа бүх шатахуун түгээх станцууд, шатахууны агуулахуудад бүрэн хэмжээний шалгалт хийсэн, тэгээд энийг нийслэлийн Засаг даргын зөвлөлийн хурлаар оруулаад 10 шатахуун түгээх станцыг бүрэн хаахаар ингэж тогтсон. Yүнээс гадна технологийн шаардлага хангахгүй байж байгаа бусад шатахуун түгээх станцуудад 2005 он хүртэл техник, технологио шинэчлэх даалгавар өгөөд хэрэгжилтэд нь хяналт тавиад ажиллаж байгаа. 

С.Төмөр-Очир: За баярлалаа. За Yржин генерал. 

О.Yржин: Гамшигтай тэмцэх эрх зүйн орчинг боловсронгуй болгох талаар яг одоо ямар ажил хийгдэж байгаа юм бэ гэсэн асуудал тавигдаж байна. Энэ дээр би юуг хэлэх вэ гэвэл Засгийн газраас Иргэний хамгаалалтын тухай хуулийн шинэчилсэн найруулгын төсөл УИХ-д өргөн баригдаад хэлэлцэхэд бэлэн болоод байгаа, энэ хуулийг дагаад Галын аюулгүй байдлын тухай хуульд нэмэлт, өөрчлөлт оруулах тухай хуулийн төсөл бас явж байгаа. За энэ хуулийн төслүүд батлагдснаар бол хариуцлагын тогтолцоо тодорхой болох юм, одоо бид нар ойн хээрийнхээ түймрийг, галынхаа аюулыг хоёр зааглаад хуваагдаж байсан энэ зааг ялгаа бол арилна. Энэнээс гадна энэ шинэчилсэн хуулийн төсөл бол ер нь бол үйл ажиллагаанд чиглэсэн ийм хууль байж байгаа, энэ дээр хэд хэдэн онцлог байгаа гэдгийг би энд зориуд тэмдэглэж хэлмээр байх юм. 

Яагаад гэвэл энэ гамшгаас урьдчилан сэргийлэх ажлын их чухал хэсэг нь бол сургалт байдаг. Тэгэхээр сургалтыг бол явуулах ёстой газар нь хаана байна гэвэл баг, хороо байгаа, баг, хороо, аж ахуйн нэгж байгууллагыг түшиглэж сургалт явагдах ёстой. Тэгтэл хуучин хуульд маань баг, хорооны Засаг дарга бол иргэний хамгаалалтын дарга гэж байгаагүй, энийг бол энд бүр хуульчилж оруулж өгч үүргийн тодотгосон байгаа. Тэр байтугай хөдөлмөр эрхлээгүй иргэдтэй сургалт явуулах асуудлыг мөн тусгаж өгсөн, яагаад гэвэл гамшиг одоо янз бүрийн аюулт үзэгдэлд өртдөг улсууд, тэд нар юм мэдэхгүйгээс болоод өртөнө, тийм учраас хөдөлмөр эрхлээгүй бусад иргэдийн сургалтыг явуулах асуудлыг бол баг, хорооны Засаг дарга хариуцахаар тодорхой оруулж өгсөн. 

Энэнээс гадна гамшигтай тэмцдэг мэргэжлийн чухал байгууллага болох улсынхаа албадын үүргийг хуульчилж өгч, мөн одоо үүргийн тодорхой энд тусгаж оруулсан байгаа. Энэнээс гадна бас зарим хуулийн нэр томъёог бол тодотгосон. Энэ нь юу гэхээр зэрэг аюулт үзэгдэл, гамшиг хоёрыг бол зааглаж тодорхойлж өгсөн байгаа. Яагаад гэвэл байгалийн аюулт үзэгдэл бол гарцаагүй тулгарч бий болно, энэнээс гадна хүнээс, хүний буруутай үйл ажиллагаанаас бий болдог аюулт үзэгдэл байна. Тэгээд аюулт үзэгдэл бий боллоо гэхэд бас гамшиг болтлоо тодорхой зааг байна. Тийм учраас ингэж зааглаж өгсний учир юу юм гэхээр зэрэг энэ урьдчилан сэргийлэх бэлэн байдлыг хангах гэдэг үйл ажиллагаанд одоо иргэний хамгаалалтын үйл ажиллагаа чиглэх ёстой юм гэдгийг тодорхой заасан. Яагаад гэвэл хүний үйлдэлтэй бий болдог аюулт үзэгдлийг, хүний буруутай үйл ажиллагаанаас бий болдог аюултай үзэгдлийг гаргахгүй байхын төлөө ажиллах ёстой энэ дээр тогтож. Аюулт үзэгдэл бий боллоо гэхэд түүнийг гамшиг болгохгүйн төлөө ажиллах ёстой, тийм учраас энэ бол үйл ажиллагааны гол чиглэл бол урьдчилсан сэргийлэх, бэлэн байдлыг хангах гэдэг дээр төвлөрөх ёстой гэдгийг энэ хууль эрх зүйн орчинд тодорхой болгож заасан байгаа. Баярлалаа. 

С.Төмөр-Очир: За баярлалаа. Балсандорж гишүүнийг урьж байна. 

Х.Балсандорж: Баярлалаа. Давхардуулахгүйгээр асуухыг хичээе. Байгаль орчны чиглэлээр энэ Засгийн газар байгуулагдсанаас хойш өнөөдрийг хүртэл хэрэгжиж байгаа зээл тусламжийн шугамаар ч гэдэг юмуу, төсвийн хөрөнгөөр хэрэгжиж байгаа хөтөлбөр арга хэмжээнүүд, төслүүд юу байна вэ, эдгээрийг хэрэгжилтийн дүн, ойролцоогоор базаад хэлбэл ямархуу түвшинд байгаа вэ гэдгийг мэдээлээчээ. Яагаад гэхээр зарим төсөл, хөтөлбөртэй холбоотой янз бүрийн яриа хөөрөө гарч байсан, тийм учраас энэ байгаль орчны чиглэлээр хэрэгжиж байгаа төсөл, хөтөлбөрийн хэрэгжилт нь ямархуу байдаг юм бэ гэдгийг сонирхсон юм. 

За хоёрдугаар асуудал байгаль орчныг хамгаалахтай холбоотой үйл ажиллагаанд зөрчилдөж байгаа хууль тогтоомжууд нилээн байна. Эдгээрийг засч залруулах талаар гэдэг юмуу, өөрчлөх талаар БОЯ, Засгийн газраас цаашдаа ямар арга хэмжээ авахаар төлөвлөж байгаа вэ. Өөрөөр хэлбэл энэ маш олон жижиг уул уурхайн салбар үйлдвэрүүд бий болж байгаа, байгаль орчинд сөрөг нөлөөтэй арга хэмжээ авч хэрэгжүүлж байгаа. Ашигт малтмал олборлох асуудалд үндсэндээ төрийн бодлого гэж байхгүй байгаа, хэн лиценз авч байна тэр хүн л ухаж байдаг. Ийм асуудлыг цэгцлэх талаар. 

За цаашдаа тэр ногоон бүсэд газар олгож байна, усны эх нь дээр байшин барилга барьж байна, энэтэй холбоотой энэ зөрчилдөөд байгаа ийм хууль тогтоомжуудыг цэгцлэх талаар өргөн хүрээтэй, ард нийтийн дунд ч байдаг юмуу, Их Хурлын гишүүдийн дунд ярилцлага, хэлэлцүүлэг явуулах, энийгээ ойртуулах, энэ хууль тогтоомжийг засах талаар ямар арга хэмжээ авах гэж бодож байгаа вэ, энийгээ нэг хэлээчээ. 

Гуравдугаар асуудал бол яахав тойргийн чанартай юм. Налайх дүүрэгт Отгонбаяр гэдэг нөхөр нефть боловсруулах үйлдвэр байгуулна гэж сонгуулийн үед ярьж ажилласан л даа. Сонгуулийн өмнөх Засгийн газар бол нефть байгуулах үйлдвэрийнх нь газрын зөвшөөрлийг олгосон байсан. Одоо юу гэж ярьж байна гэхээр одоогийн Засгийн газар гарч ирээд миний нефть байгуулах гэсэн газрын зөвшөөрлийг өгөхгүй байна, тийм учраас би нефтийн үйлдвэр байгуулж чадахгүй боллоо шүү гэж байгаа юм. Эний учир шалтгааныг нэг тайлбарлаж өгөөчээ. Өөрөөр хэлбэл үнэхээр одоо зөвшөөрөгдөхгүй газар, үнэлгээ нь таарч тэнцэхгүй газар хуучин Засгийн газар газар олгосон юмуу, үгүй бол өөр шалтгаантай энэ зөвшөөрөл нь нээлттэй байгаа юмуу, барьж байгуулах ажил нь хийгдэхгүй байгаа юмуу, энэ Засгийн газар, БОЯ, хяналтын байгууллагаас хязгаарлалт тавьсан шалтгаан нь юу байгаа юм бэ. Тэрийг тайлбарлаж өгөөчээ гэсэн ийм 3 асуулт тавъя. Баярлалаа. 

С.Төмөр-Очир: За баярлалаа. За Балсандорж гишүүний эасуултад манайхан нэрээ хэлээд хариулъя. 

У.Барсболд: Байгаль орчны чиглэлээр хэрэгжиж байгаа төслийн талаар түрүү нилээн дэлгэрэнгүй танилцуулсан. Тэгэхдээ одоо ярихад бол байгаль орчны чиглэлээр 2000 оноос хойш 20 орчим жижиг төслийг бид нар олон улсын байгууллагуудтай хамтарч авсан. За энэнээс 4-5 төсөл нь нилээн том хэмжээний төсөл байгаа, 4-5 төслөөс дурьдахад Хавтгайн чиглэлээр, хавтгайг үржүүлэх төслийг бид Даян дэлхийн байгаль хамгаалах сангаас авах гэж байгаа, Алтай Саяаны төслийг, Алтай Саяаны баруун бүс нутгийг хөгжүүлэх ийм төслийг Даян дэлхийн байгаль хамгаалах сангийн санхүүжилтээр авах гэж байгаа. Гэхдээ эдгээр төслүүдийг бол одоо хэрэгжиж байгаа Дорнод Монголын биологийн төрөл зүйлийн төслийг хэрэгжилт удаан муу, ямар ч үр дүнгүй байгаа байдлыг харгалзаж бид хэрэгжүүлэгч байгууллагыг НYБ-аар сольж, энийг бид нар Дэлхийн банкаар дамжуулж авах ийм саналыг тавьж байгаа. За ингээд энэ төслүүд бол өөрийнхөө хурдаар хэрэгжээд явж байгаа.           

Одоогийн байдлаар шинээр нээгдсэн олон донорууд байгаа байгаль орчны салбарт. Сүүлийн 2 жилд жишээлбэл НYБ-ын Хүнс, хөдөө аж ахуйн байгууллага шинэ донор болсон, ялангуяа ойн чиглэлээр, ойн хортонтой тэмцэх асуудлаар эднийг эхний 200.0 мянган долларын төслөө одоо энэ намар нээж байгаа. Тэгэхээр бид энэ одоо ойн хортонтой тэмцэх төслийн хүрээнд шинээр одоо Монгол Улсад ойн хортонг цацдаг онгоцныхоо тоног төхөөрөмжийг цацах тоног төхөөрөмжөөр шинэчилж авна гэсэн энэ төслийн хүрээнд ийм бодолтой байгаа. Шинэ төрлийн хор туршиж авна гэж бодож байгаа. 

Мөн НYБ-ын үйлдвэрлэлийн байгууллагатай хамтарч удаан задардаг органик бодисын талаар мөн томоохон төслийг хэрэгжүүлье гэж бодож байгаа. Японы Засгийн газартай хамтарч байгаль орчны сургалт, судалгаа, мэдээллийн нэгдсэн сүлжээ төв байгуулах төслийг тавьчихаад байгаа. Энэ төсөл 2004 оны сүүлийн 2 дугаар хагасаас эхэлж хэрэгжих шинжтэй байгаа. Мөн Японы Засгийн газраас усны буцалтгүй тусламжийн хүрээнд мөн төсөл тавьсан байгаа, энэ төсөл мөн 2004 оны сүүлээс хэрэгжих ийм байдалтай байгаа. За ингээд том төслүүдийг хэллээ, бусад нь бол дандаа 5.0-20.0 мянган долларын төсөвт өртөгтэй, тодорхой семинар зохион байгуулах жижиг төслүүд байгаа. Yүнд мөн түрүү ярьсан Эг-үүрийн ай сав газрыг хамгаалах төслийг Олон улсын санхүүгийн корпораци, Даян дэлхийн байгаль хамгаалах сантай хамтарч Хөвсгөл аймагт тул загасыг хамгаалах чиглэлээр ийм төслийг мөн 1.4 сая долларын ийм төслийг санхүүжүүлэхээр ярьж байна. Энэ төслүүд эхэлж байна. 

Тэгэхээр ер нь бол ингээд гадаадын төслийг бид ингээд шинээр төслүүд эхлүүлж байгаа нь голцуу нэг төсөл орж ирэхдээ стандартын эхлэх хугацаа бол 2-3 жил байдаг. Тийм учраас бид 2000 онд ярьсан төсөл одоо 2004 оны эхээр зарим нь эхлэх, 2003 оны сүүл, 2004 оны эхээр, ихэнх төсөл 2004 оны сүүлийн хагас жилд эхлэхээр яригдаж байгаа юм. За төслийн хувьд бол иймэрхүү байна. 

За улсын төсвийн хөрөнгөөр хэрэгжиж байгаа төсөл бол БОЯ-нд бараг байхгүй, төслийн хөрөнгөөр бид төсөл хэрэгжүүлж байгаа юм байхгүй. Зүгээр БНХАУ-д жишээлбэл улсын төсвийн хөрөнгөөр ойжуулалтын 5 төсөл хэрэгждэг, программ, хөтөлбөр. Нэг ойжуулалтын төсөл нь 13.0 тэрбум долларын өртөгтэй, ийм 5 төслийг Хятад Ард Улсад Засгийн газар нь хэрэгжүүлээд тэгээд цөлжилттэйгээ тэмцэж байгаа л даа, 60.0 тэрбум долларыг жилд зараад. Манайх бол одоохондоо алга л даа, тэгэхдээ яваандаа гарч ирэх байх гэж найдаж байгаа. 

Хоёрдугаарт энэ усны эхэнд ногоон бүсэд газар олголтын талаар ярилцлага, хэлэлцүүлэг хийх талаар юу анхаарч байна вэ гэж. Тэгэхээр энэ асуудлыг үндсэнд нь бид хууль эрх зүйн орчныг нь Газрын багц хуулийг батлахад шийдсэн. Газрын багц хуулийг батлахад энэ одоо Монгол Улсын түүхэнд бараг хамгийн олон хэлэлцүүлэг хийж ярьсан, удаан ярьсан, олон түвшинд ярьсан ийм хууль болсон. Бидний одоо хамгийн сүүлийн мэдээгээр 57 удаа хурал, семинар хийж Их Хурлын гишүүд, эрдэмтэд, төрийн бус байгууллага, нийгмийн бүх давхаргыг оруулж ярьсан. 57 удаа зөвхөн Газрын багц хуулиар ярьсан гол асуудал бол яаж ногоон бүсэд олголт хийхгүй байх вэ, яаж одоо энэ усны эхэнд, худгийн эхэнд газар олголт хийхгүй байх вэ, хийсэн газрын эргэж нөхөн төлбөрийн яаж тооцох вэ гэх мэтчилэнгийн асуудал гол зүйл байсан. Тийм учраас нэгэнт Газрын багц хуулийг УИХ шинэчлээд, газрын шинэтгэл эхэлж байгаа болохоор бид энэ асуудлаар нэг түвшиндээ тодорхой цаг хугацаанд авч үзэж шийдсэн гэж бид ойлгож үзэж байгаа. Одоо бид бол дараа нь усны шинэтгэл буюу усны багц хуулийн асуудлыг анхаарч ажиллаж байна. 

За нефть боловсруулах үйлдвэрийн талаар тайлбар өгөхөд өмнөх Засгийн газрын үед шийдвэр гарсан Налайхад энэ нефть боловсруулах үйлдвэр байгуулах шийдвэрийг өгсөн байсан. За энэ үйлдвэрийг бол Yйлдвэр, худалдааны яамнаас шийд гараад үйлдвэрлэлийн хувьд хаасан байсан саяхан. БОЯ энэ асуудлыг авч хэлэлцээд юу гэж ярьж байгаа гэвэл үйлдвэрийн нь одоо болно, болохгүй гэдэг утгаар шийдвэр гаргаагүй, БОЯ бол энэ үйлдвэрийг байгаль орчинд нөлөөлөх байдлын үнэлгээ хийсэн компани үнэлгээ нь дээрээ алдаа гаргасан учраас үнэлгээний компанид арга хэмжээ аваад, эрхийн бараг цуцлах хүртэл арга хэмжээ аваад үнэлгээний компанийг үнэлгээг нь хүчингүй болгосон. Тийм учраас энэ үнэлгээг бид батлах боломжгүй гэж үзээд тэр компанид арга хэмжээ авсан ийм зүйл байгаа. За одоогийн байдлаар Оюуны ундраа компани маань энэтэй санал нийлэхгүй, шүүхээр энэ асуудлыг шийдүүлнэ гэж байгаа, тэгээд одоо шүүх дээр энэ асуудал эцэслэн шийдэгдэх байхаа гэж ингэж үзэж байгаа. 

С.Төмөр-Очир: За баярлалаа. Дондог гишүүн асуулт асууя гэсэн байна, Дондог гишүүнийг урьж байна. 

Д.Дондог: Баярлалаа. Тэгэхээр байгаль орчны төлөв байдлын тухай хуулийг жил болгон хэлэлцээд ямар ч үр дүн гарахгүй байна гэж. Ерөөсөө хэрэгжихгүй хуулиуд гарсан юмуу, эсвэл одоо хэрэгжүүлэхгүй байгаа юмуу, хэрэгжүүлэх ёстой улсууд, эсвэл хэрэгжиж байгаа хэрнээ үр дүн гарахгүй байгаа юмуу, эсвэл хэрэгжихгүй байна гэдгийг та бүхэн ойлгохгүй байгаа юмуу нэг л ерөөсөө ямар ч хариулт байхгүй нэг ийм юм болчихоод байна. Нэгдүгээр асуудал. 

Хоёрдугаар асуудал, 2001 оны тайлан хэлэлцэх, 2000 оны тайлан хэлэлцэхэд гишүүд бас асуусан, ярьсан. Энэ талаар авсан арга хэмжээ, мэдээлэл гэж яагаад бидэнд ерөөсөө ирдэггүй юм бэ, бүтэн 2-3 жил болоход ийм ийм юм яригдсан байна, ийм ийм боллоо гэж ерөөсөө хариу мэдээлэл байхгүй л яваад байна. Энэ оных бас л тийм маягтай дуусах гэж байна, тэгэхээр хүнд байна шүү. Та бүхэн бол өөрсдөө одоо хөдөө гадаа явахдаа голдуу мэргэжлийнхээ улстай очиж уулзчихаад л, иргэдтэй бол уулзахгүй байгаа. Иргэдтэй бид нар яг тулж уулзаж байгаа, бид нар одоо олон дахин очиж худлаа ярих нүүргүй болж байна, яагаад гэвэл ийм ийм асуудал болохгүй байна гэж бидэнд тавьж байгаа юм, ирээд бид яам яаманд нь бид чиглэлээ тавьж байгаа, хариу өгөхгүй, одоо болтол шийдэгдэхгүй, яг ийм байдлаар явж ирж байгаа. Энэ байдлыг та бүхэн юу гэж бодож явдаг юм бэ, юу гэж ойлгож байдаг юм бэ. Бид нар одоо энэ хаврын чуулган завсарлаад очоод юу гэж ярих юм, ахиц өөрчлөлт гарах юмуу энэ яригдсан юмнууд дээр. Нэг ийм юм асуумаар байна. 

Дараа нь бол одоо энэ орж ирж байгаа асуудлаар шийдвэрийн төсөл гэж алга л даа, асуудлыг зүгээр асуулт, хариулт дуусгачихаад ямар нэг хэмжээгээр шийдвэрийн төсөл боловсруулж эцэслэж гаргах боломж байх уу, Их Хурлаас ямар нэгэн шийдвэр гарах. Ер нь бол шийдвэр хангалттай гарсан юм л даа Их Хурлаас ч бай, Засгийн газраас ч бай, яамнаас бай ер нь маш олон тогтоол, шийдвэр гарсан. Тэгээд одоо юу нь болохгүй байгаа гэдэг дээр дүгнэлт хийхгүй бол зүгээр нэг ингээд тоглоом, шоглоом шиг нэг хэлэлцдэг, нэг хэсэг нь хэлэлцүүлдэг ингээд үр дүнгүй яваад баймгүй байна гэж ингэж хэлмээр байна. 

Яг хориг тавьлаа л гэж байна, тарвага агнахгүй боллоо гэж шийдэж байгаа, үйлдвэрлэлийн хэрэгцээнд агнахгүй гээд агнаад л байгаа байхгүй юу. Ямар ч шийдвэр гарсан тэр чинь биелэхгүй байна ерөөсөө, мод огтолж болохгүй гэсэн отлоод л байгаа, би танайхны байцаагч нартай өөрөө цуг явж байгаад нүдээрээ харсан. Тэгээд энэ хамгаалалтын асуудал дээр нэг анхаарал хандуулахгүй бол болохгүй байна, ганц байцаагч үнэхээр яаж ч чадахгүй байна. Аймгийн байцаагчийг унаатай болгосон л гэж байна, аймгийн байцаагч нь жилд нэг удаа л нэг газраар явж байгаа, цаана нь 364 хоног л хоосон л байж байгаа байгаль орчин чинь. Байгаль орчны байцаагч нартай ярихаар зэрэг унаа байхгүй, бие хамгаалах хэрэгсэл байх. Түймэр гарна, одоо би ноднин хэд хэдэн түймэртэй таарсан Мөнгөнморьтын чиглэлээр, 4-5-хан хүн шөнөжин унтраагаад ирлээ гэж, яаж ойн түймрийг 4-5-хан хүн унтраах юм бэ, тэгээд хүн түлэгдээд намайг очиход нүүр, ам нь авах юмгүй л болсон байж байсан. Тэгээд тэр хохироосон улсын арга хэмжээ авсан юм байх уу, тухайлбал одоо Мөнгөнморьтод, Эрдэнэтэд түймэр тавьсан улсын эзэд олдсон байх ёстой, яагаад гэвэл машины ноймер тэр үед тодорсон байсан. Арга хэмжээ авагдсан юм байна уу гэж. 

За энэ байгаль орчны байцаагчдын орон тоо юм нь нормативаар биш байна, дутуу байна гэсэн нилээн шүүмжлэл тавьж байна лээ. Энэ талаар юу гэж бодож байгаа юм бэ, гүйцээх арга хэмжээ авах юмуу. Ер нь одоо хамгаалалтын арай өөр системээр явахгүй бол зүгээр 1-2 хүнд даатгаад явахгүй юм байна лээ. Одоо хэн ч хариуцсан ялгаа байхгүй явахгүй юм байна гэж ойлгосон. 

За дараагийн дугаарт энэ мод огтолж байгаа асуудал ямар ч зөвшөөрөлгүй явагдаж байна. Нэг зөвшөөрлийн дор нэмэлтээр маш их хэмжээгээр огтолж байна. Тэрэнд энэ орон нутгийн зарим удирдлагууд өөрсдөө хуйвалдаж байна, ний нуугүй хэлэхэд танайхны ч улсууд өөрсдөө орж байгаа. Яагаад тэгэж байна гэхээр би хүн явуулаад шалгуулах гэхээр явах дургүйлэхээд байгаа байхгүй юу тэр лүү, би явахгүй гээд. Тэр чинь хуйвалдаж байгаагийн шинж шүү дээ яг газар дээр нь таараад. Энэ юм нь дээрээ анхаармаар байна гэж хэлмээр байна. 

Алтны тухайд бол одоо энэ орхиж байгаа шороогийн сайн технологи гарахаар ашиглана л гээд байгаа, энэ технологи олдохгүй байгаа юм уу. Уул нь одоо хаяж байгаа шороогоо зэрэг ашиглаад явбал нэг мөр тэр нөхөн сэргээлт яваад байх юм биш үү. Тэгэхгүй бол нөхөн сэргээлтийн асуудал хэдэн жилээр дахиад л үргэлжлээд яригдаад байх юм гэж ингэж ойлгогдож байгаа. 

Ойжуулалтын хувьд бол бас иргэд нилээн шүүмжлэлтэй хандаж байна, зүгээр ингээд модныхоо нүхийг тогоолж ухахгүйгээр зурваслаж ухаад тэгээд газраа эвдээд байх юмаа, энэ шинэ технологи юмуу, техник ашиглаад ингэж хүчээр хийгээд байгаа юмуу. Хэрэв ингэх юм бол битгий хийгээчээ, битгий ингэж газар эвдээч гэж иргэд санал тавьж байгаа. Ойжуулалтын хийсэн хүмүүсийн цалин хөлсийг өгөөгүй гэж гомдол гарах юм Мөнгөнморьтод, цаг уурын станцын улсууд чинь цалинг нэмэхгүй байна гэж гомдол гаргах юм. Энэ бүгд дээр бас анхаарал хандуулаачээ, энэ ямар учиртай юм бэ гэж хэлмээр байна. 

Өнгөрсөн жил огтоно, царцаа устгана гээд өнгөрсөн 2 жил дараалан мөнгө баталж өгсөн. Тайлангаар бол харьцангуй бага мөнгөний дүн гарч ирж байна, зөрүү нь яасан юм бэ, юунд зарцуулагдаж байгаа юм бэ гэж ингэж асуумаар байна. 

За эцсийн эцэст одоо энэ хурлаас, жишээлбэл одоо тусгай хамгаалалттай газар нутаг гээд тусгай хүмүүсийн очиж байшин барилга барьдаг, одоо амардаг ийм газар болсон байна гэж ингэж шүүмжилж байгаа, энэ дээр одоо ямар бодлого барих юм, энэ чигээрээ байгаад байх юм уу. За ийм асуултуудыг асууя, эцсийн эцэст бол одоо бид нар нэг шийдэлтэй л гармаар байна, зүгээр ингээд хоосон яриад л явах юм бол хойтон жил дахиад л Барсболд сайд түрүү хэлж байна, хойтон жил сайд нарыг оруулж ирнэ гэж, бүтэн жил алга болно, жил явна. Тэгээд сайд нар орж ирээд дахиад ярих гэхээр нөгөө сонгууль чинь болоод тэгээд бид нарын ярьж байгаа, хийж байгаа юм талаар өнгөрөх гээд байгаа байхгүй юу. Тэгээд хугацаагаа ч гэсэн бодмоор байна, ер нь бол БОЯ-ны чиглэлээр хийгдэж байгаа ажил бий тэрийг бол бид нар мэдэж байгаа, гэхдээ олон түмний дунд бол дорвитой үр дүн гарахгүй байна, байгаль орчны төлөв байдал бодит байдал дээр дээрдэхгүй, улам бүр дордсоор байна гэсэн ийм уур амьсгал байгаад дүгнэлт хийж ажиллаачээ гэж хэлмээр байна. Анхаарал тавьсанд баярлалаа. 

С.Төмөр-Очир: Баярлалаа. За Дондог гишүүний асуултад нэрээ хэлээд л хариулаад яваарай. 

У.Барсболд: УИХ-аас өмнө гарсан шийдвэрийн биелэлтийг би түрүү танилцуулсан. УИХ-ын тогтоол, Байнгын хорооны тогтоолын шийдвэрийн биелэлтийг бид нар тусгайлан тарааж, бүх гишүүдэд энэ чиглэлээр хийсэн ажлыг та бүхэнд тараая. Тэгэхээр энэ онуудад төлөв байдлын тайланг хэлэлцэхэд хуулиар зөвхөн тайлангаа хэлэлцэх ёстой учраас бид тарааж чадаагүй юм. Зүгээр яахав өнөөдөр тайлангаа хэлэлцчихээд дараа нь бид УИХ-ын гишүүдэд тэрийг ажлын журмаар тараагаад танилцуулъя гэж бодож байна. Тэгэхээр 85.0 хувийн биелэлттэй байгаа, тэр дээр биелэхгүй байгаа нэг зүйл бол хулангийн тооллогыг энэ жил хэсэгчлэн хийхээр болж байгаа гэж түрүү танилцуулсан. Ингээд энэ асуудал бол өмнөх шийдвэрүүд бол биелээд дуусаж байна, өмнөх шийдвэр бол Их Хурлаас гарсан шийдвэрийн дагуу 2-3 жил үйл ажиллагаа явагдаад энэ ингээд биелэж байна. 

Одоо бид нар дараагийн шатанд шийдвэрийг гаргахад нэгэнт одоо бид нар энэ газрын шинэтгэл, газрын чиглэлээр багц хууль гарсан, одоо дараа нь усны чиглэлийн багц хуулийг орж ирэхэд бид дараагийн шатны шийдвэрийг бэлдэж, боловсруулж байгаа юм. За тэгэхээр энэтэй уялдуулж би асуудлыг шийдэх бололцоотой гэж ингэж бодсон юм. 

За хориг одоо дороо очихгүй байгаа, мод огтолж байгаа, хамгаалалтад 1 хүн хүрэлцэхгүй байгаа, унаа хэрэгсэл, хамгаалах хэрэгсэл муу байгаа ийм асуудлуудыг бид ойлгож ажиллаж байгаа. Тэгэхээр гол нь энэ хамгаалах хэрэгсэл дээр унааны хувьд бол төсөв дээр асар их хэмжээний дарамт болдог учраас бид удаа дараа асуудал яриад энийг бол шийдэж чадахгүй байгаа. За тэгэхдээ энийг бид цаашдаа үргэлжлүүлж дэс дараалан аймаг, аймгаар нь шийдэх ийм бодлогыг барьж явж байгаа. Унааны хувьд аймгийн төвд дөнгөж хүрсэн, цаашаагаа одоо байгаль хамгаалагч нарыг мотоцикльтой болгох асуудлыг хөөцөлдөж байна, одоо байгаль хамгаалагч нар бол морин унаатай байгаа. Энэ цаашаагаа одоо анхаарагдана. Тэгэхдээ нэг зүйл бол бас таны хэлдэг үнэн л дээ нэг хүн үнэхээр нэг сумын газар нутаг дээр хаана ч хүрэхгүй байгаа. Байгаль хамгаалагчийн орон тоог нэмэх зайлшгүй шаардлага байгаа. Байгаль хамгаалагч нарыг нормативын даруу ажиллуулах хэрэгтэй байгаа. 

За энэ дээр тохиолдож байгаа хүндрэлийг шууд хэлэхэд төвлөрлийг сааруулах зарчмынхаа дагуу орон нутгийн байгаль орчны байгаль орчны байцаагч нар маань сумын засаг даргаар томилогдоод тэнд орон тоо нь шийдэгдэж байгаа. Тэгэхээр яам бол эндээс зөвхөн рекомендаци чиглэл өгөөд одоо ингээд сууж байгаа. Та бүхэн нормативын дагуу ажиллуулаачээ гээд хүсээд, яриад гуйгаад сууж байгаа. Тэгэхээр та нарын би нормативын дагуу ажиллуулахгүй байгаа энийг ойлгож байна, энэ шаардлага байгааг ойлгож байна, тэгэхдээ бид энийг доод байгууллагууд, орон нутгийн засаг захиргааныхаа доод шатны байгууллагуудыг одоогийн хуулийн дагуу бид нар хүсэлтээ тавиад шийдэж өгөөчээ гэхээс өөр замгүй л байгаа л даа. 

Зөвшөөрөлгүй одоо энэ мод огтолж байгаа хүмүүсийн чиглэлээр бол нилээн үр дүн гарч байгаа. Мэдээж хууль та бүхний баталж өгсөн хуулийн дагуу нэг өдөр хэрэгжээд бүх мод огтлохоо зогсохгүй нь мэдээж. Тэгэхдээ энэ чиглэлээр одоо манай мэргэжлийн хяналтын байгууллагаас шалгалт хийж хэдэн машин, хэдэн ямар юм хураасан юм, хэдэн зөрчлийг арилгасан талаар мэргэжлийн хяналтын байгууллага энэ дээр сайн ажиллаж байгаа, тэд нар цаашдаа улам сайн ажиллана гэж найдаж байгаа бид нар. За бид хамтын ажиллагаагаа улам идэвхижүүлж, аль болох л хяналтад нь байгаль орчныхныг болж өгвөл оролцуулж байх ийм бодлого барьж байгаа. Одоогийн байдлаар хяналтыг бол зөвхөн мэргэжлийн хяналтын байгууллага хийх ёстой шүү дээ, тэгэхээр байгаль орчны байцаагч нар маань ямар статустай байх юм, шалгалтандаа оролцох юмуу, оролцохгүй юмуу гэдэг асуудал ч хүртэл одоо бид шийдэх болж байгаа. 

За тэгэхээр би одоо хүсэх юм гэвэл Уул уурхайн хэрэг эрхлэх газар энэ алтны техниологийн асуудлыг тайлбарлаач, мөн одоо түймрийн асуудал ярьж байх шиг байна, түймрийн чиглэлээр гарсан хэрэг бүртгэлтийн асуудлыг эндээс танилцуулаач гэж хүсмээр байна. Хөдөө аж ахуйн яамыг царцаа, шавьжныхаа устгалынхаа асуудлыг танилцуулаач гэж хүсмээр байна.  

С.Төмөр-Очир: За. 

Д.Ганбаатар: За энэ алтны технологийн асуудлаар саналаа хэлье. Энэ бол өөрийн чинь ярьсан тэр зарчим бол ер нь зөв. Ер нь бол энэ бол ний нуугүй ярихад хөрөнгө мөнгөний асуудалтай холбоотой. Ерөөсөө уул уурхайн салбар бол өөрөө маань ерөөсөө гарааны хөрөнгө оруулалт ихээр шаарддаг, имперструктур шаарддаг энэ үндсэн дээр аж ахуйн нэгжүүд бол тэрийг аль болох хялбарчлаад, хөнгөвчлөөд ингээд ямар ч байсан эхнийхээ бүтээгдэхүүнийг гаргаад авсан. Энэ чиглэлээр бол одоо бидний тавих шаардлага бол одоо та нар хөл дээрээ боссон, ийм учраас энэ сэргээн босголт дээр, энэ технологийн хувьд бол ийм л дээ уулын ажлынх нь төлөвлөгөөг жил болгон хянадаг тэр дээр сэргээн босголтын ажил ямар юм хийх юм бэ гэж энийг нь хянаж байгаа. Энэ дээр хянаж баталчихаад эний хэрэгжилтэд хяналт тавих асуудал хангалтгүй байгаа. Энийг бол цаашдаа нилээн чангаруулахад, одоо би бодохдоо мэргэжлийн хяналтын байгууллагууд төвлөрсөн энэ үүднээсээ бол энэ хяналтын ажил сайжрах болов уу гэж бодож байна. 

Хоёрт нь орон нутаг, ард түмнийхээ мэдээлэл дээр ажиллана. 

Технологийн хувьд бол ер нь цаашдаа бол энэ чиглэлээр алт авалтаа нэмэгдүүлээчээ, боловсронгуй технологи хэрэглээчээ гэдэг чиглэлийг бол одоо бидний бодлогын үндсэн чиглэл, энэ бол түрүүний ярьдаг хөрөнгө оруулалт, мөнгөтэйгээ холбоотой учраас тэгэхдээ эний цаг болсон, ялангуяа том манай голлох тэргүүлэх алтны үйлдвэрүүдэд. Энэ чиглэлээр бол тодорхой алхмууд хийгээд, ялангуяа зарим нэг үйлдвэрүүдийг бид нар бүр манлайлж байгаа энэ рүү технологи оруулж ирээд ажиллаачээ, ингээд энийгээ бүр сурталчилъя, алт авалт ингэж дээшиллээ, яг үнэ өртгийн хувьд бол бас энд бол зүгээр түүж хэлэхэд ярих юм бий л дээ. Ухаандаа 1.0 сая доллар гаргаад 200 кг алт авах, дараа нь нөгөө нэмэлт төхөөрөмжтэй дараа нь бол 1.0 сая долларын хөрөнгө оруулалт гаргаад дахиад 20 кг алт авах хоёр бол өнөөдрийн энэ яг эдийн засгийн байдлаас нөгөө лиценз, орд эзэмшигчийн талаас бол яг ний нуугүй ярихад тийм тулчихаад байгаа юм. Энэ бол технологийн хувьд бол дэлхийд гараагүй биш гарсан сонгодог технологи байгаа, ганцхан хөрөнгө мөнгө, санхүүтэй холбоотой. Таны бодлогыг дэмжиж байна. 

С.Төмөр-Очир: За баярлалаа. Ингээд өөр нэмэлт хариулт байна уу. За хариулъя. 
С.Энхтүвшин: Цаг уурын станц дээр цалин очихгүй байгаа тухай асууж байна. Тэгэхээр манайд бол хандаж энэ асуудал тавигдаагүй, Төв аймгаас ийм асуудал тавиагүй, бид тэгэхдээ асуудлыг дахиж судалж үзээд таньд хариу өгье. 

Нэгэнтээ байгаль орчны салбарын асуудал яригдаж байгаатай холбогдуулж би цаг уурын салбарын талаар ганцхан хүсэлт байна. Тэгэхээр цаг уурын байнгын ажиглалтын цэг сүлжээг бүтцийн өөрчлөлтөөс чөлөөлж өгөх асуудлыг бид бас Байгаль орчны сайдын зөвлөлийн хурлаар оруулах гэж байгаа, хамгийн гол хүндэрч байгаа асуудал бол 200 орчим суманд өнөөдөр 1 хүн ажиллаж байгаа цаг уурын ажиглагч гэсэн. Тэгэхээр 1 хүн дээр бүтцийн өөрчлөлт хийж 15 хувиар одоо төсвийг хорогдуулж байгаа нь үнэхээр энэ 1 хүн дээр яаж хийх юм бэ гэдгийг ойлгохгүй байгаа, эсвэл тэр салбарыг хаах, эсвэл тэр 15 хувиар тэр хүний цалинг бууруулах л ийм асуудал ярьж байгаа, энийг бас та бүхний мэдээлэлд хүргэж, төсөв хэлэлцэх үед анхаарч дэмжиж өгөөчээ гэж хүсч байна. 

С.Төмөр-Очир: За Даваадорж дарга нэмэх гэж байна уу. За Даваадорж дарга. 

Г.Даваадорж: Тэгэхээр тэр хулгана, царцаатай тэмцэх ажилд зарцуулагдсан хөрөнгөнөөс ямар нэгэн үлдэгдэл гэж байдаггүй. Тэгэхээр бид яагаад үлдэгдэл байдаггүй юм гэвэл нэгдүгээрт хорыг нь нээлттэй тендер зарлаад худалдаад авчихдаг, тэрийг хэрэгжүүлэх үйл ажиллагааг нь манай яамны ажилтнууд өөрсдөө явж хийдэг учраас тэр дээр ямар нэгэн ашиг унах, үлдэгдэл гарах гэж юм байдаггүй. Харин одоо бид цаашдаа ер нь яам энийг зохион байгуулахаа болиод хэрэгжүүлэх үйл ажиллагааг нь тендерээр хийх болно. Тендерээр хийх тохиолдолд мэдээжийн хэрэг тендерт орсон аж ахуйн нэгжүүд өөр дээрээ ямар нэгэн хэмжээгээр ашиг унагахыг үгүй гэх газартай, огт ашиггүйгээр хэн ч ажил хийж өгөхгүй, өөрөөр хэлбэл яам зохион байгуулж байсан хэрэгжүүлэх үйл ажиллагааг цаашдаа аж ахуйн нэгж хийдэг болно, энэнээс ямар нэгэн мөнгө төгрөг, одоо юу гэдэг юм ашиглагдаагүй тийм юм бол байхгүй. Тайлан дээр бүх тоонууд нь орсон байгаа. Хойтон жилийнхэд гэхэд урьдчилсан байдлаар 950.0 сая төгрөгийн төсөл байгаа, энэ дотроос 120.0 сая төгрөг нь царцаатай, үлдсэн нь үлийн цагаан хулганатай тэмцэх арга хэмжээнд зориулагдсан. Энэ жилийнх бол 850.0 сая байгаа. 

С.Төмөр-Очир: За баярлалаа. Асуулт асуухаар нэрээ ирүүлсэн гишүүд дууслаа. Ингээд асуулт хариултаа таслая. 

За одоо Байгаль орчин, хөдөөгийн хөгжлийн байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Ц.Шийрэвдамба танилцуулна. Ц.Шийрэвдамба гишүүнийг индэрт урьж байна. 


Ц.Шийрэвдамба: УИХ-ын дарга аа, эрхэм гишүүд ээ .


Засгийн газраас УИХ-д 2003 оны 3 дугаар сарын 13-ны өдөр өргөн мэдүүлсэн Байгаль орчны төлөв байдлын 2002 оны тайланг тус Байнгын хороо 2003 оны 4 дүгээр сарын 8-ний өдрийн хуралдаанаараа хэлэлцээд,  УИХ-ын чуулганы нэгдсэн хуралдаанд танилцуулах нь зүйтэй гэсэн саналыг хуралдаанд оролцсон гишүүд санал нэгтэй дэмжсэн болно.


Энэхүү тайланг Байгаль орчныг хамгаалах тухай хуулийн 12 дугаар зүйлийн 9-д заасны дагуу жил бүр шинэчлэгдэн бичигдэж, УИХ-аар 6 дахь жилдээ хэлэлцэгдэж байгаа бөгөөд Байгаль орчны төлөв байдлын 1999 оны төлөв байдлын тайланг УИХ-ын нэгдсэн хуралдаанаар хэлэлцээд байгаль орчны чиглэлээр эн түрүүнд авч үзэж шийдвэрлэвэл зохих асуудлаар  Засгийн газарт тодорхой чиглэл, заалт бүхий тогтоол гарган өгч, хэрэгжилтэд нь хяналт тавин ажиллаж байгаа билээ.


УИХ-ын энэ тогтоолын биелэлтийг хангах хүрээнд  Байгаль орчны төлөв байдлын сүүлийн хоёр жилийн тайланг УИХ-аар хэлэлцсэн дүнг үндэслэн тус Байнгын хорооноос тодорхой чиглэл, заалт бүхий шийдвэр гарган Байгаль орчны яаманд хүргүүлж, түүний биелэлтэд давхар хяналт тавин  ажиллаж байна. 


Байгаль орчны яам тус Байнгын хорооноос  өгөгдсөн үүргийг биелүүлэх чиглэлээр тодорхой ажлыг шат дараалан хэрэгжүүлж байгаагийн гадна Байгаль орчны төлөв байдлын тайланг  бичих арга, хэлбэр зохих хэмжээнд сайжирч байна  гэж тус Байнгын хороо үзэж байна. Гэвч тайланд тусгагдсан зарим тоо баримтууд магадлал, үнэмшил багатай  байгаа талаар уг тайланг Байнгын хорооны хуралдаанаар хэлэлцэх үед зарим гишүүд шүүмжилж байсныг анхаарч, цаашид энэхүү  тайланд тусгагдсан үзүүлэлт нь баталгаа, үнэмшил сайтай, хамгийн сүүлийн үеийн мэдээллээр баяжигдсан,  шинэлэг байх шаардлагатайг  онцлон тэмдэглэж  байна. 


Тайлангаас үзэхэд, 2002 онд байгаль орчны төлөв байдал өмнөх жилүүдийнхээс илүү хүндэрч, тус улсын нутаг дэвсгэрийн ихэнхи хэсгийг хамарсан  хэт халалт, олон өдөр дараалан үргэлжилсэний улмаас хүчтэй  ган болж, байгалийн гамшиг болох ой, хээрийн түймэр, бэлчээрийн болон ойн хөнөөлт шавьж, мэрэгчдийн тархалт урьд хожид байгаагүй хэмжээгээр нэмэгдэж, хор хөнөөл нь  улам ихэссэн байна. Үүнтэй уялдан зэрлэг амьтдын тоо толгой эрс цөөрч, тархац нутаг нь ихээхэн хумигдсан байна. Ялангуяа агнуурын өндөр ашигтайд тооцогддог буга, тарвага мэтийн амьтдын  нөөц ихээхэн хомсдсон байна. Иймд бий болсон дээрх нөхцөл байдлыг иш үндэс болгон  дараахь чиглэлийг  Монгол Улсын Засгийн газарт өгөх нь зүйтэй гэж үзэж байна Үүнд:

1.Байгаль орчны төлөв байдлын дараагийн жилийн тайланд тухайн жилд хийж гүцэтгэсэн ажлын  үр дүнгийн  талаар  тусгайд нь нэг бүлэг болгон тодорхой дүгнэн бичиж байхын хамт цаашид хийх  ажлын чиглэлийг тодруулан тогтоож, шаардагдах хөрөнгө зардлын хэмжээг нарийвчлан тооцож, тухайн жилийн төсөвт тусгуулах талаар  анхаарч ажиллах;

2.Тайланд тусгагдаж байгаа мэдээ, мэдээлэлийн баталгаа, тоон үзүүлэлтийн  үнэмшлийг сайжруулж,  энэ чиглэлээр  яамдын   ажлын уялдаа, холбоог улам нягтруулах;

3.Ой,  хээрийн түймрээс урьдчилан сэргийлэх, түүнийг гарсан тохиолдолд шуурхай унтраах, түймэр гаргагчдад хариуцлага тооцох  эрх зүйн орчин, тогтолцоог өнөөгийн шаардлагад нийцүүлэн боловсронгуй  болгож, өөрчлөх ажлыг шуурхай зохион байгуулах;

4.Засгийн газраас 2004 оныг усны жил болгосонтой холбогдуулан энэ чиглэлээр  бодитой  ажлыг   төлөвлөн  хэрэгжүүлэх;

5.Улс орнууд, олон улсын байгууллагын шугамаар хэрэгжиж байгаа төслүүдийн хэрэгжилтийг үр дүнтэй болгох талаар санаачилгатай ажиллах;

6.УИХ-ын 2000 оны 38 дугаар тогтоолоор өгөдсөн үүргийн биелэлтийг хангах хүрээнд орчны бохирдлыг бууруулахтай холбогдсон бодлого, эрх зүйн баримт бичгийг боловсронгуй болгохтой холбогдсон ажил удааширалтай байгаад анхаарч, энэ чиглэлээр хийх ажлыг эрчимжүүлэх арга хэмжээ авах зэрэг болно.

Дээр дурьдсан чиглэлээр анхаарч ажиллах чиглэлийг тус байнгын хорооноос Засгийн газарт өгч болох юм гэж үзэж байна.

УИХ-ын эрхэм гишүүд ээ.

Байгаль орчны төлөв байдлын 2002 оны тайлангийн талаар тус Байнгын хорооноос гаргасан дээрх санал, дүгнэлтийг нэгдсэн хуралдаанаар хэлэлцэн зохих шийдвэр гаргаж өгөхийг та бүхнээс хүсье.

Анхаарал тавьсанд баярлалаа.

С.Төмөр-Очир: За Байнгын хорооны дүгнэлттэй холбогдуулж асуулт асуух гишүүн байна уу. За Өөлд гишүүн, Дондог гишүүн, би нэмж нэг юм асууя. Та хоёр асууж магадгүй. За Өөлд гишүүн. 

Ц.Өөлд: Байгаль орчны тайланг хэлэлцэж байна, БОЯ-наас тодорхой ажил хийж байгааг үгүйсгэхгүй. Тэгэхээр Байнгын хорооны дүгнэлтэд саяын гишүүдийн асуулт дотор ч байлаа, нэг юм орхисон байгаа юм шиг санагдах юм. Цөлжилттэй тэмцэх арга хэмжээ, тэр яах ёстой юм, өдөржингөө ярьсан, Байнгын хорооны дүгнэлтэд тэр үг үсэг байхгүй байгаа юм шиг байх юм. Тэгээд одоо манай элс чинь Япон хүрч байна, Америк хүрч байна гэж яриад байдаг, нэг ийм асуудлыг бид дутуу тусгасан юм биш үү, ерөөсөө энэ цөлжилттэй тэмцэх асуудал гэдэг чинь бол энэ чинь манай зөвхөн манай оронд биш ерөөсөө бүс нутагт дайн зарлачихаад байгаа юм биш үү. Тэгээд энэ цөлжилттэй тэмцэх арга хэмжээг бол зөвхөн ганцхан манай улс биш бүс нутгаараа бүр энэ Казакстан, Хятад, Орос, Япон, Солонгостой хамтарч хийх энэ талаар төслөө ч эрчимжүүлэх барих тийм юм энэ манай Их Хурлын нэгдсэн чуулганаас гарах дүгнэлтэд орж болохгүй юу гэж нэгд. 

Хоёрдугаарт, цөлжилт ихсэж байгаа энэ гол асуудал нь ерөөсөө энэ оготно, царцаа байгалийн ургамлыг бүгдийг идчихэж байгаа юм. Тэгээд оготно, царцаатай тэмцэхээр оруулж ирж байгаа энэ өнөөдрийн тайлан бол ерөөсөө л хор ерөөсөө хэрэглэж болохгүй, зүгээр л одоо шувуу, үнэ, хярсаа үржүүл гэж байгаа юм. Тэрэвгээр чинь тийм аргаар чинь би ч гэсэн бүр 70-80-аад оны үед тэмцэж байсан хэзээ ч хэрэг болдоггүй юу. 100 м тутам шон босгоод цагаан эрвээхэй суух шон босгоод, үлий цоолоод, социализмын үед бүр машин, мотоциклоор утаад хэрэг болдоггүй л байхгүй юу. Тэрийг одоо хүртэл тэрэвгээрээ л хэрэглэ гээд явж байх юм. Тийм учраас ерөөсөө л цөлжилттэй тэмцэх нэг арга бол бас мөн оготно, царцаатай тэмцэж байж ногоон ургамлаа хамгаалж байж цөлжилттэй тэмцэх ёстой. Энэ хоёр юмыг одоо асуудлаар талаар ерөөсөө бид ингээд л муу байна, олон жил хэлэлцэж байна, болохгүй байна гэж байна, ерөөсөө хөрөнгөгүй юм чинь юугаа хийх юм. Тэгээд би эрхэм гишүүдэд уриалах нь бол тэр усжуулалтын жил болно гэж байна, цөлжилттэй тэмцэнэ л гэж байна, ойн түймэртэй тэмцэнэ гэж байна энэ чинь хөрөнгө л гаргаж өгөөч дээ. Арга техникээ эд янзлана биз, хөрөнгөгүй сул хий ажиллаад байж ерөөсөө болохгүй байна. 

Тийм учраас энэ одоо хурлаас гарах шийдвэрт 2004 оны төсөвт байгаль орчны талаар зориуд анхаарч тавьсан, тавьсан, энэнээс хойш ерөөсөө төсөвт орсон хөрөнгө болгоныг инфляцийн түвшин дээр тавьж байж тэгэж ярьж байх ёстой. Түүнээс энд тэнд шуурга боллоо гэж ярихаас гадна бид бас өөрсдөө хариуцлага оноомоор байна, энэ талаар одоо Байнгын хорооны илтгэл, дүгнэлтэд нэмж болох уу гэж асуух гэсэн юм. 

С.Төмөр-Очир: За баярлалаа. За Өөлд гишүүний асуултад Гунгаадорж гуай хариулах уу. За.

Ш.Гунгаадорж: Баярлалаа. Өөлд гишүүний асуулт зүйтэй, Байнгын хороон дээр ч гэсэн энийгээ ярьж байсан. Тэгэхээр энэ зөв л дөө, цөлжилтийн юуг бол үнэхээр энэ дүгнэлт дотор дутуу орсон юмуу, уншигдалгүй өнгөрчихвүү яав энийг оруулах нь зүйтэй байхаа. Тэгэхдээ цөлжилтийн талаар бол БОЯ-наас бусад орнуудтай, Японтой яриад бас хэрэгжүүлэх гэж байгаа төсөл, арга хэмжээнүүд бол байгаа. Энийг би гишүүдийн сонорт хүргэе гэж бодож байна. 

За хоёрдугаарт, царцаа, оготнотой тэмцэх арга хэмжээ бол үнэн л дээ. Ер нь одоо цөлжилт болж байгаа нэг гол юм бол ерөөсөө л одоо бэлчээрийн талхдал, бэлчээрийг сүйтгэчихээд ингээд л одоо цөлжилт үүсэх нэг эх үүсвэр болоод байгаа. Зүгээр энэ дээр бол би зүйтэй санал Өөлд гишүүн тавьж байна л даа. Өнгөрсөн жил гэхэд жишээ нь бид нар энэ арга хэмжээнд Байнгын хороогоор яриад энэ арга хэмжээний төсвийг жоохон нэмэгдүүлье гээд ингээд оруулсан, нэг тэрбум орчим төгрөгөөр нэмэгдүүлье гээд орсон, чуулган дээр орж ирээд манай санал бут цохигдоод батлагдаагүй үлдсэн шүү дээ. Тэгэхээр энийг бол бид бүгдээрээ л анхаарч байна, 2000 оны төсвийн урьдчилсан юу ярихад бас л энэ арга хэмжээ нэг их төдийлөн сайнгүй л байгаа. Энд бас л тусгагдсан юм байхгүй л байна лээ. Харин одоо энэ байгаль орчны тайлан хэлэлцсэн явцад одоо энэ дээр бид бүгдээрээ анхаарч хандах байхаа гэж би найдаж байна. За баярлалаа. 

С.Төмөр-Очир: За Шийрэвдамба нэмэх үү. За Шийрэвдамба гишүүн. 

Ц.Шийрэвдамба: Баярлалаа. Тэгэхээр байгаль орчны төлөв байдлын тайланг хэлэлцээд бид нар УИХ-аас 38 дугаар тогтоол гаргасан л даа, энэ хэрэгжээд явж байгаа. Тэр дотор цөлжилттэй тэмцэх тухай асуудал бий нэгдүгээрт, хоёрдугаарт бас Байнгын хороогоор энэ тайланг уржнан хэлэлцэх явцад бас Байнгын хорооноос БОЯ-нд тодорхой үүрэг даалгавар өгөгдсөн, чиглэл энэ дотор байгаа юм. Мөн цөлжилттэй тэмцэх асуудал Засгийн газрын үйл ажиллагааны мөрийн хөтөлбөрт маш тодорхой суусан байгаа. Тийм учраас энийг одоо давхардуулсан ийм зүйл байх шаардлагагүй юм гэж үзэж энд оруулаагүй юм тогтоолын төсөлд. 

За Өөлд гишүүн маань асууж байна бас байгаль орчны салбарт шаардлагатай хөрөнгө зардлын хэмжээг нэмэгдүүлэх талаар үүрэг даалгавар өгье гэсэн. Энэ миний уншсан дүгнэлтэд байгаа л даа нэгдүгээрт нь, шаардагдах хөрөнгө зардлын хэмжээг нарийвчлан тооцож тухайн жилийн төсөвт тусгуулах талаар анхаарч ажиллах гэдэг үүргийг Засгийн газарт өгөөд байгаа юм л даа, тэгэхээр тусгагдсан гэж ойлгож болно. За баярлалаа. 

С.Төмөр-Очир: За баярлалаа. Дараа нь Дондог гишүүн. 

Д.Дондог: Хоёр зүйл асууя. Сая Байнгын хорооны дүгнэлтэд хамгийн сүүлд нь УИХ-аар хэлэлцэж зохих ёсны шийдвэр гаргаж өгнө үү гэсэн асуулт, санал уншигдчихлаа. Тэгэхээр энэ одоо хэзээ гарах шийдвэр юм бэ, одоо бид баталж гаргах юм байгаа юм уу, эсвэл зүгээр ер нь юу гэсэн утгаар оруулж байгаа юм бол. Нэгдүгээрт энийг асуух гэсэн юм. 

Хоёрдугаарт, төсөв хэлэлцэхэд батлагдаад явж байгаа юмнууд бий л дээ, жишээлбэл оготно, царцаа устгалт дээр, өнгөрсөн жи л ч ажиглагдаж байсан, энэ жил ч одоо бас ажиглагдаж байна. Санхүүжилт нь хийгдэхгүйгээс үйл ажиллагаа нь явдаггүй, энэ тухай ойлголт энэ дүгнэлтэд суусан гэж ойлгож болох уу, үгүй юу. Суугаагүй бол нэмж суулгамаар байна гэж, яагаад гэвэл саяхан одоо хэд хоногийн өмнө оготны хор цацах гэсэн юм мөнгө байхгүй, бензиний мөнгө байхгүй, хөлс хүчний мөнгө байхгүй гээд хэдэн өдөр, хэдэн долоо хоног явлаа л даа сая. Энэ ноднин бас явж байсан юм, энэ дүгнэлт гарснаар дахин давтагдахгүй байх боломж нөхцөл бүрдэж байна уу, үгүй юу гэж асуух гэсэн юм. 

С.Төмөр-Очир: За Дондог гишүүний асуултад Шийрэвдамба гишүүн, Гунгаадорж гуай нэмэх зүйл байвал нэмээрэй. 

Ц.Шийрэвдамба: Тэгэхээр хамгийн сүүлд нь Байгаль орчин, хөдөөгийн хөгжлийн байнгын хорооноос гаргасан дээрх санал дүгнэлтийг гэж ярьсан шүү дээ, тэгэхээр Байнгын хорооноос тодорхой чиглэлийг Засгийн газарт өгөх нь зүйтэй гэж үзэж байгаа юм. Тийм учраас энийг дэмжиж өгөөчээ л гэсэн утга агуулж байна гэж ойлгож болно. 

За энэ Засгийн газарт тэр хөрөнгө зардлын цаг хугацаанд нь олгох талаар зүгээр хэтэрхий жижигрэх юм болов уу, нэгэнт улсын Төсвийн тухай хууль батлагдсан, төсөвт бол тодорхой зардлууд тусгагдсан байгаа. Тийм учраас Засгийн газар дээрээс УИХ-аас чиглэл өгүүлсэн, өгүүлээгүй энэ ажлыг бол зохицуулаад, зохион байгуулаад явах бүрэн бололцоотой гэж ингэж үзсэн юм. За баярлалаа. 

С.Төмөр-Очир: За баярлалаа. Гунгаадорж гуай нэмэх үү. За. 

Ш.Гунгаадорж: Байнгын хорооноос ноднин бид нар бас шалгасан л даа энэ оготно, хулганатай тэмцэж байгаа арга хэмжээний үр дүнгийн талаар Хөдөө аж ахуйн яамны харъяа газрууд, хөдөө ч шалгаад бас энэвгээр бид нар чиглэл гаргаад Засгийн газарт өгсөн нэгд, энэ бол бас хүчинтэй байгаа. 

Хоёрдугаарт одоо энэ гарах шийдвэрийн төсөл дотор бол энэ арга хэмжээний энэ талын санаанууд сууж байгаа учраас үндсэндээ тусгагдсан гэж үзэж болно. Тэр бол Их Хурлаас гарах шийдвэр биш, Байнгын хорооноос гарах тэр шийдвэрийн төслийг л зүйтэй гэж үзэж байна гэсэн санаа л даа, тэгэж л ойлгож болно. 

С.Төмөр-Очир: За баярлалаа. Тогтох гуай асуух гээд байгаа юм уу, за. 

Н.Тогтох: Цөлжилтийг оготно үүсгэж байна гэсэн санаа яриад байна уу, үгүй юу, тэгдэг юм уу. Оготно идсэн газар чинь цөлжих биш тэсч чадвал хамгийн сайн ургана шүү дээ, энэ ойлголт чинь болж байгаа юм уу. 

С.Төмөр-Очир: За Шийрэвдамба гишүүн хариулах уу. 

Ц.Шийрэвдамба: Тэгэхээр ийм юмаа, оготно, царцаа яагаад бий болов гэдэг асуудал. Тэгэхээр энэ бол дэлхийн уур амьсгалын өөрчлөлттэй холбоотой асуудал л даа, дулаараад хур тунадасны хуваарилалт жигд бус болоод ган болоод байхаар зэрэг хаана л өвс ургамалгүй газар байна тэнд л энэ үлийн цагаан оготно маш их хэмжээгээр дархаж байгаа юм. Дээр үед бол 1958 оныг хүртэл бол Монгол Улсад бол энэ оготно хэт олширно, царцаа их хэт олширно гэсэн тийм асуудал бол байгаагүй юм. Тийм учраас угаасаа энэ байгаль, цаг уурын, дэлхий дахины дулааралттай, гантай холбоотой асуудалтай уялдаж энэ үлийн цагаан оготны тархац улам цар хүрээ нь нэмэгдэж байгаа гэж онолын талаас хэлж болно. 

Аж ахуйн талаас бол энэ бэлчээрийг хуваарь, сэлгээгүй их хэмжээгээр ашиглаж байгаа. Тэгэхээр энэ асуудлыг бас зохицуулж байгаа шүү дээ. Газрын тухай хуулинд бэлчээрийг сэлгээтэй ашиглаж байна гээд бичсэн байж байгаа, одоо энэ хууль ингээд хэрэгжээд эхэлж байна. Тийм учраас одоо энэ бэлчээрийн талхдал бол ямар нэгэн хэмжээгээр хуулиа сайн мөрдөөд ажиллавал буурах боломжтой. Энэ дээр үндэслээд ер нь цаашдаа бол үлийн цагаан оготны тархалтыг хязгаарлах ийм боломж нөхцөл бүрдэнэ гэж үзэж байгаа юм. 

Yлийн цагаан  оготно бол төлжүүлээд байгаа гэдэг асуудлыг яг онолын талаас бол ингэж хэлж болохгүй л даа. Баярлалаа. 

С.Төмөр-Очир: За баярлалаа. Би нэг асуулт асууя гээд байсан тэр Дондог гишүүний сүүлийн асуулт миний асуух гэсэнтэй давхардаж байна л даа. Тийм учраас бид нар ингэмээр байна. Яг одоо УИХ-д сая Гунгаадорж гуай тайлбарлалаа, УИХ-д энэ асуудлаар УИХ-ын хуучин тогтоолтой учраас шинээр тогтоол гаргая гэж оруулж ирээгүй, тэрийг би зүйтэй байх гэж ойлгож байна. Тэгэхдээ одоо өнөөдрийн чуулган дээр манай Их Хурлын гишүүд их олон юм асуулаа, үнэхээр амьдрал дээр тулгамдсан, байгаль орчны байдалд нөлөөлж байгаа олон хүчин зүйлийг яаж цаашид анхаарах юм, байгаль орчны яаж сүйтгэчихгүй байх юм гэдэг дээр их зүйл ярьлаа. 

Тэгэхээр миний санал бол нэгэнт УИХ-аас тогтоол гарахгүй, Байнгын хороо бол Засгийн газарт Байнгын хорооны чиглэл өгөх юм байна. Тэгэхээр энэ саяын Байнгын хорооны дүгнэлтэд уншсан 6 чиглэл бол нилээн ерөнхий болжээ. Тийм учраас Байнгын хороог юу гэхээр энэ өнөөдрийн манай Тамгын газрынхан туслаг гишүүдийн гарсан саналтай холбогдуулж, бас энэ өгч байгаа чиглэл дээр нэммээр зүйлүүд байх шиг байна, ялангуяа Засгийн газар энэ талаар яамд хоорондоо яаж идэвхитэй ажиллах юм, яах юм, цаашдаа одоо ямар ямар хуульд ямар өөрчлөлт оруулах юм гэдгийг манай гишүүд нилээн асуулаа, байгаль орчны сайд ч гэсэн бид нар ийм ийм бодолтой байгаа тэгэхдээ бол Засгийн газар дээрээ яриагүй байна, нөгөө яам юу гэж үзэх юм байгаа юм гэсэн юмнууд нилээн яригдлаа. Тийм учраас бид нар энэ Байнгын хорооны өгөх чиглэл дотор Байнгын хороо Тамгын газартай нийлж ажиллаад нэммээр зайлшгүй зүйлүүд байна. Тийм учраас энийгээ жаахан боловсронгуй болгоод Байнгын хорооноос тэр өгөх чиглэлээ нилээн тодорхой болгож, саяын гишүүдийн гаргасан саналтай холбогдсон зүйлийг нэмье гэсэн ийм бодолтой байна. Байнгын хороо хэрэв зөвшөөрч байгаа бол Гунгаадорж гуай ярьж байгаад цөмөөрөө энэ Засгийн газарт өгөх чиглэл гэдгээ нилээн тодорхой болгож, өнөөдрийн УИХ-ын гишүүдээс гарсан саналыг нилээн нэмье гэсэн ийм саналтай байна. 

За ингээд 2002 оны байгаль орчны төлөв байдлын тайланг УИХ сонслоо. Ажлын хэсгийнхэнд баярлалаа. 

Уг асуудлыг 16.15 цагт хэлэлцэж дуусав.  

Дараагийнхаа хэлэлцэх асуудалд оръя. Дараагийн хэлэлцэх асуудал Шуудан холбооны тухай хуулийн төслийн анхны хэлэлцүүлэг явуулъя. 

Д.Арвин: Их Хурлын дарга, Их Хурлын гишүүддээ бас хандмаар байна. Бид сая өнгөрсөн 7 хоногт Жолоочийн хариуцлагын даатгалыг бид буцаасан, гэтэл одоо өнөөдөр улс орон даяар тээврийн хэрэгслийн үзлэг явагдаж байгаа, үүн дээр чинь одоо тэрний хажууд Түшиг даатгал гэж хувийн компанийг суулгаад жолооч нэг бүрээс хариуцлагын даатгалын баталгаа гээд 1 хувиар авч байна. Энэ манай Их Хурлын гишүүд ч гэсэн зарим нэг нь бүгд мэдэж байгаа. Ингээд бид одоо нэг хууль батлаад буцаадаг, тэгээд одоо юу гэхээр Засаг төрөөс, Их Хурлаас чинь энийг баталсан гээд жолооч болгоноос авдаг, ийм байдлаар бидний хийж байгаа ажлыг доод шатанд ингэж гуйвуулж байгааг би бол эвлэрч чадахгүй, та нар ч гэсэн адилхан байх. Ийм учраас би энийг одоо шалгалт явуулаад, хэдэн төгрөг хурааж авсан ард иргэдээс шууд хүчээр энэ хариуцлагын даатгал төлөхгүй бол техникийн үзлэгт оруулахгүй гэж байгаад ингэж мөнгө авч байна. Энэ байдалтай эвлэрмээргүй байна. Ийм учраас өнөөдөр Их Хурлын даргыг би одоо энэ Их Хурлаас шалгалт үзлэг гаргуулаад энийг энэ дор нь буцааж өгөх ийм шийд гаргаж өгөөч гэж хүсч байна. 

С.Төмөр-Очир: За ингэе, УИХ-аас бид буцаасан, батлаагүй шүү дээ, тийм учраас энэ дээр Арвин гишүүн санаачлаад Нямдорж сайдаас асуулга асуугаадах. Тэр нөгөө хариуцлагын даатгалаар автынхан юу яаж байна гэж байна. Бүх техникийн үзлэгт орж байгаа жолооч нараас хариуцлагын даатгал гээд хүн болгоноос авч байна гэнэ. Нямдорж чи нэг үзээч, тэгээд нэг мэдээлээдэхээч. Сайн дураараа байгаа болохоос энэ чинь албан ёсоор гэж байна. Нямдорж ч мэдэхгүй байгаа юм байна, би ч мэдээгүй байгаа, Нямдорж сайд лавлаадах, тэгээд эргээд яръя. 

ХОЁР.Шуудан холбооны тухай хуулийн төсөл /анхны хэлэлцүүлэг/

Дараагийнхаа хэлэлцэх асуудалд оръё. Шуудан холбооны тухай хуулийн төслийн анхны хэлэлцүүлгийг явуулъя. Төслийн талаар Эдийн засгийн байнгын хорооны дүгнэлтийг сонсоё, дүгнэлтийг УИХ-ын гишүүн Дашдорж танилцуулна. Дашдорж гишүүнийг индэрт урьж байна.  


Ц.Дашдорж: Улсын Их Хурлын дарга, эрхэм гишүүдээ !

Улсын Их Хурлын гишүүн С.Төмөр нараас Шуудан холбооны тухай, Харилцаа холбооны тухай хуульд нэмэлт, өөрчлөлт оруулах тухай, Гаалийн тухай хуульд нэмэлт, өөрчлөлт оруулах тухай хуулийн төслүүд, Шуудан холбооны тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг 2003 оны 2 дугаар сарын 6-ны өдөр Улсын Их Хуралд өргөн мэдүүлснийг Улсын Их Хурал чуулганы нэгдсэн хуралдаанаараа 2003 оны 4 дүгээр сарын 11-ний өдөр хэлэлцээд Шуудан холбооны тухай хуулийн төслийг эхний хэлэлцүүлэгт бэлтгүүлэхээр тус Байнгын хороонд шилжүүлсэн юм.


Эдийн засгийн байнгын хороо Шуудан холбооны тухай хуулийн төслийг эхний хэлэлцүүлэгт бэлтгэх асуудлыг 2003 оны 4 дүгээр сарын 22-ны өдрийн хуралдаанаараа хэлэлцээд дараахь зарчим барьж ажилласнаа танилцуулж байна. 

1.Шуудан холбооны үйлчилгээг бүх нийтэд, хамгийн хямд төсөр зардлаар үр ашигтай, шуурхай хүргэхэд чиглэгдсэн бусад орны туршлагыг өөрийн орны онцлогтой уялдуулан судалж, өргөн уудам нутагтай, дэд бүтэц харьцангуй сул хөгжсөн манай өнөөгийн нөхцөлд хамгийн зохистой хувилбарыг хууль санаачлагчдын үзэл баримтлалтай уялдуулан сонгох; 

2.Уг хуулийн төслийн хэлэлцэх эсэхийг шийдвэрлэх явцад УИХ-ын гишүүдээс гаргасан санал, шүүмжлэл дээр дүгнэлт хийж, хууль санаачлагчтай зөвшилцөн төсөлд тусгах;

3.Шуудан холбоо нь харилцаа холбооны нэг төрөл болохын хувьд Харилцаа холбооны тухай хуулийн суурь үзэл баримтлалын хүрээнд байж, зарим нийтлэг зохицуулалт нь нэгдмэл байх үзэл санааг иш үндэс болгон ажиллалаа.

Шуудан холбооны тухай хуулийн төслийг эхний хэлэлцүүлэгт бэлтгэх явцад тус Байнгын хорооноос дэмжигдсэн үзэл баримтлалын чанартай дараахь асуудлаар санал хураалгахаар оруулаад байна. 

1.Харилцаа холбооны сүлжээний төрөлтэй уялдуулан Шуудан холбооны төрлийг нийтийн үйлчилгээний болон дотоодын, тусгай хэрэглээний гэж ангилан, тусгай хэрэглээний болон дотоодын шуудан холбооны сүлжээтэй холбогдсон харилцааг Харилцаа холбооны тухай хуулийн холбогдох хэсгээр зохицуулахаар тусгасан. Ингэснээр Шуудан холбооны тухай хуулийн төсөл үндсэндээ нийтийн шуудан холбооны холбогдолтой асуудлыг зохицуулагдах болж байгаа юм.    

2.Төслийн хэлэлцэх эсэхийг шийдвэрлэхэд УИХ-ын гишүүдээс гарсан санал, хууль санаачлагчдын зөвшөөрсний дагуу “төрийн өмчит хуулийн этгээд шуудан холбооны үйлчилгээг эрхлэх үндсэн байгууллага байна” гэсэн томьёоллыг өөрчилж, Харилцаа холбооны тухай хуулийн үзэл баримтлалтай уялдуулан, “үндсэн сүлжээ” нь төрийн мэдэлд байхаар төсөлд тусгасан. Үүнтэй холбогдуулан уг үндсэн сүлжээ эзэмшигч үйлчлэгч нь Монгол Улсын нийт нутаг дэвсгэр дээр хүргэх боломжоос үл хамааран бүх нийтэд шуудангийн үйлчилгээг бодит үнээр хүргэх үйлчилгээ үзүүлэгчийнхээ хувьд бусад үйлчлэгчээс харьцангуй давуу эрх эдэлж, илүү үүрэг хүлээхээр тусгаад байгаа юм. Тухайлбал, Зохицуулах хорооноос санал болгосны үндсэн дээр Засгийн газрын гишүүнээс бататгасан давуу эрхийн бүсэд шуудан холбооны үйлчилгээ үзүүлэх, марк эрхлэн гаргах зэрэг эрх эдлэхийн зэрэгцээ хуульд зааснаас бусад тохиолдолд үйлчилгээгээ үл зогсоох үүрэг хүлээж байгаа юм. 

3.Төсөл дэх “шуудан холбооны нийтлэг үйлчилгээний сан”-гийн зохицуулалтыг Харилцаа холбооны тухай хуулийн “бүх нийтийн үйлчилгээний үүргийн сан”-гийн зохицуулалтай нэгдмэл байхаар бодолцож, төслийн холбогдох хэсгээс хасах. Ингэснээр зохицуулалтын хувьд “цахилгаан холбооны сан”-тай нэгдмэл болох боловч, “шуудангийн бүх нийтийн үүргийн сан” тусдаа байж уг “сан”-д төвлөрүүлэх хөрөнгийн нэг гол эх үүсвэр нь давуу эрхийн бүсэд шуудангийн үйлчилгээ үзүүлэгч бусад үйлчлэгчээс оруулах хөрөнгө байхаар тооцлоо. 

4.УИХ-ын гишүүн Б.Шаравсамбуу нарын саналаар уг төсөлтэй хамт өргөн баригдсан Гаалийн тухай хуульд нэмэлт, өөрчлөлт оруулах тухай хуулийн төсөлд тусгагдсанаар зохицуулах боломжтой гэж үзэж төслийн “Гаалийн шалгалт” гэсэн 25 дугаар зүйлийг хасах саналыг оруулж байгаа юм. 

Хоёр.Шуудан холбооны тухай хуулийн төслийн хамт өргөн мэдүүлсэн бусад хуулийн төслүүдийн хэлэлцэх эсэх асуудлыг авч үзээд, Улсын Их Хурлын нэгдсэн хуралдаанаар хэлэлцүүлэхийг дэмжихийн хамт, эхний хэлэлцүүлэг хийлгэх саналаа эрхэм гишүүдэд танилцуулж байна. 

1.Шуудан холбооны сүлжээ, түүний ашиглалт, үйлчилгээтэй холбогдсон харилцааг тусдаа хуулиар зохицуулахаар төлөвлөсөнтэй холбогдуулан Харилцаа холбооны тухай хуульд нэмэлт, өөрчлөлт оруулах тухай хуулийн төслийг боловсруулсан байх бөгөөд шуудан холбоо нь харилцаа холбооны нэг төрөл болохын хувьд суурь зохицуулалт нь нэгдмэл нэг байх үзэл санааг иш үндэс болгосон.

Уг хуулийн төслийг батлан гаргаснаар харилцаа холбооны бусад төрөл, сүлжээний ашиглалт, үйлчилгээ, зохицуулалтад ямар нэг өөрчлөлт орохгүй бөгөөд гагцхүү шуудан холбооны салбарын зохицуулалт салсантай холбоотой техникийн шинжтэй өөрчлөлтүүд орж байгаа тул төслийг УИХ-ын нэгдсэн хуралдаанаар хэлэлцүүлэх нь зүйтэй гэж үзэж, төслийг эхний хэлэлцүүлэгт бэлтгэлээ. 

2.Гаалийн тухай хуульд нэмэлт, өөрчлөлт оруулах тухай хуулийн төслийг Шуудан холбооны тухай хуулийн төсөлтэй холбогдуулан зарим нэр томьёог нь өөрчлөх, түүнчлэн шуудан холбооны үйлчилгээг хөнгөн шуурхай болгох, үйлчлүүлэгчийн эрх ашгийг хамгаалах үүднээс улс хоорондын шуудангийн илгээмжид хийгдэх гаалийн бүрдүүлэлтийг гаалийн болон шуудан холбооны асуудал эрхэлсэн Засгийн газрын гишүүдийн хамтран баталсан журмын үндсэн дээр хийж гүйцэтгэж байх гэсэн агуулгаар боловсруулжээ. Ингэснээр Гаалийн хуулийн үндсэн үзэл баримтлалд ямар нэг өөрчлөлт орохгүй байгаа тул төслийг Улсын Их Хурлын нэгдсэн хуралдаанаар хэлэлцэх нь зүйтэй гэж Байнгын хорооны гишүүд үзлээ. 


Байнгын хороо уг төслийг эхний хэлэлцүүлэгт бэлтгэх явцад зарчмын зөрүүтэй ямар нэг санал гараагүй болно.   

Гурав.Шуудан холбооны тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг шуудан холбооны салбарын цаашдын хөгжил, чиг хандлагад илүү ач холбогдолтой гэж үзсэн асуудлыг авч хэрэгжүүлэхийг Засгийн газарт даалгах чиглэлээр боловсруулжээ. Тогтоолын төслийг Улсын Их Хурлын нэгдсэн хуралдаанаар хэлэлцэх нь зүйтэй гэж Байнгын хорооны гишүүд үзлээ.  

Дээр дурдсан төслүүдийг эхний хэлэлцүүлэгт бэлтгэх явцад Байнгын хорооноос гаргасан зарчмын зөрүүтэй саналын томьёоллыг Та бүхэнд тараасан. 


Улсын Их Хурлын эрхэм гишүүд ээ.


Харилцаа холбооны тухай хуульд нэмэлт, өөрчлөлт оруулах тухай, Гаалийн тухай хуульд нэмэлт, өөрчлөлт оруулах тухай хуулийн төслүүд болон Шуудан холбооны тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн хэлэлцэх эсэхийг шийдвэрлэж, Шуудан холбооны тухай, Харилцаа холбооны тухай хуульд нэмэлт, өөрчлөлт оруулах тухай хуулийн төслүүдийг эхний хэлэлцүүлэгт бэлтгэх явцад тус Байнгын хорооноос гаргасан зарчмын зөрүүтэй саналыг хэлэлцэн шийдвэрлэж өгөхийг эрхэм гишүүдээс хүсч байна.


С.Төмөр-Очир: За Дашдорж гишүүнд баярлалаа. Ажлын хэсэг ирсэн байна. Дэд бүтцийн дэд сайд Уламбаяр, Дэд бүтцийн яамны газрын дарга Бат-Эрдэнэ, Монголшуудан ХХК-ний ерөнхий захирал Жанцан, Монголшуудан ХХК-ний стратеги төлөвлөлтийн албаны дарга Баатархүү, Хууль зүй, дотоод хэргийн яамны мэргэжилтэн Батбаяр нар байна. 


Байнгын хорооны дүгнэлтээс асуух асуухаар гишүүд нэрээ ирүүлж байна. Дэмбэрэл гишүүн, Амарсайхан гишүүн, Гомбожав гишүүн, өөр асуулт асуухаар гишүүн байхгүй байна, асуулт тасаллаа. Ингээд завсарлах цаг болсон байна орж ирээд асуултаа үргэлжлүүлье. 



Хуралдан 16.30 цагаас 16.55 цагт завсарлав. 


С.Төмөр-Очир: За асуултаа асуухыг урьж байна. 


Д.Дэмбэрэл:  Yндсэндээ ганцхан асуулт асуух гээд байгаа юм. Түрүү Шуудан холбооны хуулийг ярилцах үед гишүүдийн гаргасан нэг санал бол хөдөөгийн хөдөлмөрчдөд шуудан хүргэх үйлчилгээг сайжруулах асуудал байсан юм л даа. Энэ Байнгын хорооны дүгнэлтээс ингээд үзэхээр нилээн бүрхэг байгаад байгаа юм уу, би энийг ингэж ойлгоод байна энэ зөв үү, үгүй юу. Төрийн өмчийн хуулийн этгээд шуудан холбооны үйлчилгээг эрхлэх үндсэн байгууллага байна гэж. Ингэхээр энэ үндсэн байгууллага маань одоо энэ багаас малчдын шуудан хүргэх, сумаас багт шуудан хүргэх асуудлыг агуулж байгаа гэж цаад утгаар нь ойлгож болох уу. Тэгээд үндсэн сүлжээ эзэмшигч, үйлчлэгч нь давуу эрх эдэлнэ гээд хэсэг давуу эрх эдлүүлж байгаа явдал нь бол энэ одоо давуу эрх эдэлснийхээ үндсэн дээр олж байгаа орлогоороо хөдөөд очих шуудангийн илүү гарч байгаа зардлыг нөхнө гэсэн санаа цаанаа одоо агуулагдаж байна гэж ингэж одоо үзэж болох уу. 


Хоёрдугаарт асуух зүйл бол энэ саналын томъёоллын энэ хуулийн хүрээний зорилтын асуудал байгаа юм. Энэ хуулийн зорилт нь шуудан холбооны сүлжээ, түүний ашиглалт, үйлчилгээтэй холбогдсон харилцааг зохицуулахад оршино гэж. Тэгээд сүлжээний ашиглалт, үйлчилгээтэй холбогдсон харилцааг зохицуулаад байгаа юм уу, сүлжээ, түүний ашиглалт, за тэгээд нийт үйлчилгээний ашиглалттай холбогдсон харилцааг зохицуулах гээд байгаа юмуу, энэ нэгдүгээр томъёоллыг би асууж байгаа юм л даа, энэ хуулийн зорилгыг Байнгын хороо юу гэж үзэж ингэж томъёолоод байгаа юм. 


Чадраа гишүүний томъёоллыг хүлээж авах боломжгүй гэсэн байгаа, тэгэхээр энэ хөдөө талд шуудан хүргэх асуудлыг бол энд шуудангийн олон янзын хуваарилалт хийгээд байгаа л даа тусгай энэ тэр гээд, энийг бол газар нутгийн байрлалын чиглэлээр хуваарилалт хийж болох уу, аймгийн төв, төвөөс сумын төв, сумын төвөөс одоо баг, багаас малчдын, ялангуяа сумын төвөөс иргэнд хүрэх шуудангийн асуудлыг тусгайлан групп болгоод тэр хэсэг зардал их гарах хэсгийг тэр үндсэн сүлжээ хариуцна гээд байгаа юмуу, тэр төрийн өмчийн байгууллага хариуцна гээд байгаа юмуу энэ хуулинд тодорхой уяж өгдөггүй юмуу. Yндсэн сүлжээ баахан эрх авчихаад марк борлуулах барих элдэв юм авчихаад тэгээд яг одоо хөдөө эцсийн шуудан хүргэх асуудлыг хариуцах юмуу, үгүй юу, тогтоолоор заах гээд байгаа юмуу. Аливаа нэг хууль гарахдаа бас нийгмийн амьдрал дээр тулгамдсан асуудлын богино хугацаанд шийдэхээр оновчтой гармаар байгаа юм л даа. Чадраа гишүүний томъёоллыг арай өөрөөр хөдөө эцсийн эцэст малчин хүнд шуудан хүргэх хариуцлагыг тэр үйлчилгээний үндсэн сүлжээ хариуцах болно ч гэдэг юмуу, ингээд одоо тодорхой болгоод тэгээд манай намын мөрийн хөтөлбөрт тусгагдсан хөдөөд шуудан хүргэх ажлыг сайжруулна гэсэн юмаа энэ хуулиар хангаж олж авч чадаж байна уу, үгүй юу. Эцсийн эцэст ингээд нэг ерөнхийдүү нэг юм хэлээд байхаар чинь яг одоо тодорхой харилцааны асуудал маань булхагдаад байгаа юм биш үү. Би Байнгын хорооны дүгнэлтэд орсон болон санал томъёолсон байдлуудын харьцаанаас ерөөсөө тодорхой юмнуудаа болж өгөхгүй ингээд байгааг л асууж байна л даа. За баярлалаа. 


С.Төмөр-Очир: За баярлалаа. Дэмбэрэл гишүүний асуултад Байнгын хорооноос Дашдорж гишүүн хариулах уу. Очирхүү дарга нэмэх юм байвал нэмээрэй.          


Ц.Дашдорж: За энэ дээр бол ерөөсөө энэ хуулийн үндсэн агуулга, санаа нь бол Монгол Улсын нийт иргэдэд газар нутгийн байршил үл хамааран энэ шуудангийн үйлчилгээг хүргэх л зорилго, агуулгыг агуулж байгаа юм. Тэр 1.1 дээр энэ хуулийн зорилт гэсэн дээр бол шуудангийн сүлжээ, сүлжээний ашиглалт, бүх нийтийн үйлчилгээний асуудал гэсэн агуулгаар нь энэ 1 дээр нь орж байгаа. Ингэж оруулахдаа бол бид нар Харилцаа холбооны тухай хуулийн нэр томъёоны зарим нийтлэг нэр томъёололтой нь нийцүүлээд агуулгаар нь энэ хуучин нөгөө төсөл санаачлагчаас зохион байгуулалт гэсэн үгтэй орж ирснийг авч хаяад сүлжээ байгуулах, ашиглах, үйлчилгээний асуудлуудыг энд оруулж өгч байгаа. Тэр үйлчилгээний асуудал дээр нь бүх нийтийн үйлчилгээ гэдэг агуулгаараа энд нь тусгаж өгч байгаа юм. 


Шуудангийн орж ирсэн энэ хуулийг хэлэлцэх эхний хэлэлцэх эсэх асуудлыг шийдвэрлэх явцад бол төрийн эрх бүхий байгууллага буюу төрийн өмчит хуулийн этгээдийн асуудал нилээн хүчтэй хөндөгдөж ирсэн. Шуудангийн салбарыг либеральчлах асуудал бол нөгөө талд нь хувийн хэвшлийн байгууллага ч юмуу, өшөө шуудангийн байгууллагуудыг оруулж ирэх асуудлыг нээлттэй үлдээх зорилгоор бид нар үндсэн сүлжээ, үндсэн сүлжээ нь бол төрийн өмч байна, төрийн өмчийн түрээсэлж, эзэмшиж байгаа байгууллага бол эрх үүргийн хувьд хоёр янзын нийтлэг нэг эрх үүрэгтэй, нөгөө талд нь бол нэгэнт төрийн үндсэн сүлжээг эзэмшээд явж байгаа бол тусгайлсан бас эрх үүргүүдийг энд тусад нь заагаад өгсөн байгаа. Тэр тусгай эрх үүрэг дотор бол ерөөсөө төрийн өмнөөс тэр иргэдэд үзүүлэх шуудангийн үйлчилгээг л бүрэн хүргэх бодит эрх үүргүүд нь тэнд нь оногдож өгч байгаа л гэж ойлгож болж байгаа.  


С.Төмөр-Очир: За баярлалаа. Очирхүү дарга нэмэх үү. Очирхүү даргаар нэмүүлчихээд, Дэмбэрэл дарга эргэж асууя. 


Т.Очирхүү: За би бас Дэмбэрэл гуайн эхний үгний хэсгийг сонссонгүй уучлаарай, зүгээр Дашдорж гишүүний ярьж байгаатай холбогдуулаад үргэлжлүүлээд би асуултын ерөнхийдөө ойлгочихлоо, тэгээд хариулъя. 


Тэгэхээр энд нэг шинэ механизмууд хийж өгөөд байгаа юм, эхлээд яахав бид нар Харилцаа холбооны тухай хуулиар зохицуулалт хийгээд байж болох юм гэж ингэж бас дотроо ярьж байсан, бодсон байсан гишүүд бий л дээ. Энэ хууль дээр Эдийн засгийн байнгын хороон дээр ажлын хэсэг гараад ажиллаад ирсэн чинь их аятайхан зохистой вариантууд гаргаад ирсэн байгаа. 


Нэгдүгээрт нь ямар вариант гаргаж ирсэн бэ гэхээр хуучин бол хугацаагүй, хуульчилж өгсөн хугацаагүйгээр хөдөө орон нутагт шуудан хүргэдэг байсныг одоо хуульчилж өгөөд тодорхой болгоод орхисон, энэнээс хугацаа хэтрэх юм бол хариуцлага тооцож байхаар дотроо журамтай, дэгтэй байхаар ингэж хийсэн. 


Хоёрдугаарт нь юу байна вэ гэхээр зэрэг алслагдсан бүс нутагт шууданг өртөг багатай хийхийн тулд шуудангийн үйлчилгээний бүс нутгийг ангилаад өгсөн байгаа, тэр нь бол их тааламжтай бүс нутгийн шуудангийн үйлчилгээ, мөн одоо өндөр зардалтай хэсэг гэж ингэж хуваагдсан. Тэгээд энэ дээр нэг шинэ зүйл орж ирж байгаа нь бол үнийн зохицуулалт, үнийн бодлогыг төрөөс баримталж байхаар болчихож байгаа юм. Тэр нь юу байна вэ гэхээр зэрэг нэгдүгээрт нь Харилцаа холбооны хуулиар бий болчихсон одоо холбооны зохицуулах байгууллага шуудан холбооны үйлчилгээний зардлын хяналтыг хийгээд үнийн аргачлалын гаргаад үнийн ерөнхий хяналтыг хийж бодлогоо тодорхойлж явж байх юм. Тэгэхдээ алслагдсан бүс нутагт ямар үнэтэй хүргэх вэ гэхээр зэрэг тэр тээврийн их өндөр зардлыг нөхөхийн тулд нөгөө тааламжтай бүс нутагт шуудангийн үйлчилгээ хийж байгаа аж ахуйн хэсгээс хураамж гэдэг юмуу, тийм хэсэг аваад сан бүрдүүлээд сангаасаа алдагдалтай хэсгээ нөхөж байх, эцэст нь нийт иргэд маань алслагдсан байна уу, шуудангийн үйлчилгээнд ойрхон байна уу ижил нөхцөлөөр үйлчлүүлж байхаар, ижил үнэ тарифаар үйлчлүүлж байхаар ийм механизм хийж өгсөн юм. Энэ бол нилээн цоо шинэ механизм, тэгээд үйлчлээд ирэхээр зэрэг жинхэнэ ард иргэдийн ялангуяа тэгш эрх шуудангаар үйлчлэх энэ юуг хангаж өгөх байхаа гэж бодож механизмыг хийж өгсөн нь тийм учиртай юм. 


За үндсэн сүлжээ гэхээр зэрэг үндсэн сүлжээний хувьд түрүү хариулчихна лээ. Yндсэн сүлжээг бол жишээлбэл одоо харилцаа холбооны үндсэн сүлжээ, эрчим хүчний үндсэн сүлжээ гээд манай гишүүд их олон хууль дээр энэ асуудлыг ойлгочихсон учраас энэ дээр нэг их яриад байх юм алга. Одоо Улаанбаатар хот, төв цэгээс аймаг, сум, баг үндсэн сүлжээ, тэндээсээ ард, иргэдэд хүрэх нь бол хэрэглээний сүлжээ болоод гэрээгээр гүйцэтгээд явчихна. Манай нутаг дэвсгэрийн онцлог нь ерөөсөө л ийм. Энэ үндсэн сүлжээгээ пока, одоохондоо төрийн өмчдөө байлгахаар ингэж бодож байгаа юм, үндсэн сүлжээний үйлчилгээ авч байгаа оператор хэсгүүд, хэрэглээний үйлчилгээний хэсгүүд тэр хэсгүүд нь хувьд байж болно гэрээгээр. Хувийн байж болно, хувьсгалын байгууллага гэрээгээр үйл ажиллагаа явуулаад л хийгээд явахаар нэг ийм шинэ зүйл хийж өгсөн. Эний цаана их чухал шинэ зүйл нь бол санхүүгийн үйлчилгээ нэмээд хийгээд өгчихсөн. Хуучин бол шуудангийн үйлчилгээг илгээмж, захидал, цахилгаан хүргэдэг байсан бол одоо санхүүгийн үйлчилгээ хийх бололцоо бол яваандаа бүрдэх ёстой байгаа юм. Мөнгөн гуйвуулга байна, хадгаламж байна тиймэрхүү санхүүгийн үйлчилгээ бол шуудангаар дамжуулж хийдэг юм байна. Тэгээд бид нар уг нь тэр зөв чиглэлд явж байсан нь сая Монголшуудан банк хувьчлагдаад нөгөө бодлого маань задраад завхарчихсан, одоо эргээд тэр бодлого руугаа оръё, тэр нь банк байна уу, банк бус санхүүгийн байгууллага байна уу, ямархуу юм байна тэрийн хуулинд нээгээд өгчихөж байгаа. Тэгэхээр энэ чиглэлээр энэ бүтцүүд манай зах зээлийн Монгол оронд бүрдээд явах болов уу гэж найдаж байгаа. Ийм л шинэлэг шинэлэг юмнуудыг хийгээд өгчихсөн учраас хууль маань орж ирснээсээ ч илүү одоо эвтэйхэн болсон гэсэн дүгнэлттэй байгаа шүү дээ гишүүд. 


С.Төмөр-Очир: За баярлалаа. Дэмбэрэл гишүүн тодруулах уу нэмж. За Дэмбэрэл гишүүн тодруулъя.  


Д.Дэмбэрэл: Сая Очирхүү даргын ярианаас бол би ингэж ойлголоо, за энэ үндсэн сүлжээ гэж шинээр Засгийн газар оруулж ирээгүй л дээ, шуудан холбооны зохион байгуулалт, бүтцийн тухай асуудал оруулж ирсэн. Тэгэхээр үндсэн сүлжээ гэдэг нь бол би баг хүртэлх хэмжээг бол хэлж байгаа юм байна гэж, багаас цааш бол гэрээгээр үйлчлэх юмаа гэж сая ингэж хариулж байна. Тэр чинь одоо багаас цааш хэнтэй хэн гэрээ хийх гээд байгаа юм, ерөөсөө одоо хамгийн гол нь бол ингээд тэрийг чинь нэг ардтай хэн гэрээ хийх вэ сум нь гэрээ хийх юмуу, тэр мөнгийг чинь багийн ардууд цуглуулаад тэр нөхөрт өгөх юмуу. Ерөөсөө ингээд энэ манай нутагт чинь ерөөсөө хүн амын бараг 40-өөд хувь нь тэр малчид байж байгаа, тэнд чинь хэвлэл хүрдэггүй, шуудан хүрдэггүй, эндээс явуулсан дээд сургуулийн оюутан захиагаа бичээд явуулдаг, тэр бол сумын төв дээр очоод сумын төвөөс нэг хүн таньдаг хүн дайж аваачиж тэр малчинд аваачиж өгвөл өгдөг. Тэгэхээр ингээд үйлчилгээ нь хүрэхгүй байгаа тэр байдал бол дахиад гэрээ рүү заагаад тэгээд үндсэн сүлжээ гэсэн юм гарч ирчихээд үндсэн сүлжээ нь марк борлуулах юу ч байдаг юм баахан зүйлийг аваад, тэгсэн мөртлөө тодорхой хуулийн заалтаар энэ үүргийг ерөөсөө авдаггүй, тэгээд яахав саналууд байж байна л даа, үнэхээр сангийн хуваарилалт тэгэж гараад одоо сумын төвөөс багийн шуудан хүргэхэд тэр нь гарч ирэх юмуу, үгүй юу. 

Тэгвэл үгүй бол энийг дагуулж тогтоол гаргах хэрэгтэй л дээ. Энэ хуулийг хэрэгжүүлэхтэй холбогдсон тогтоол дотор Засгийн газрын одоо төлөвлөж, график хугацаа гаргасны дагуу одоо сумдад, сумаас багт, багаас малчинд өгөх тэр графикийг гаргаад, тэр графикийн дагуу зохих тарифын дагуух үйлчилгээг зайлшгүй явуулна. Энэ ажлыг бол 2004 оны 1 сарын 1-нээс эхэлнэ ч гэдэг юмуу. Энэ чинь тэгэхгүй бол нөгөө яг хуучнаараа Монголшуудан банк аваад л ингээд дунд нь янз бүрийн юм хэлж байгаад ингээд 10-аад жил болсонтойгоо мөн ижилхэн үйл явц үргэлжилмээр юм шиг тийм ерөнхий юмнууд энэ хуулинд орж ирчихээд байна л даа. 

Тэгээд би хэлээд байгаа юм л даа Чадраа гишүүний томъёоллыг яахав яг энэвгээр авахад бол төвөгтэй томъёолол харагдаж байна, уг санааг нь авч болоогүй юмуу. За тэр хөдөөгийн хөдөлмөрчид, хотын хүн гэж ялгах шаардлагагүй гэж байгаа юм бол хамгийн алслагдсан нутгийн иргэдэд гээд, тэр малчин ч гээд яахав одоо малчин гэхээр хүн их тоохоо больж байгаа үе, тэгвэл хамгийн эцсийн цэгийн үйлчилгээний иргэн хүртэл энэ шуудангийн үйлчилгээг тэр үндсэн сүлжээ гэж байгаа юм бол тэр үндсэн сүлжээ шинэ бодсон томъёолол нь, үгүй бол энийгээ энэ зохион байгуулалтын Засгийн газрын оруулж ирсэн бүтцийн дагуу хийгээд тэр үйлчилгээгээ зааж өгч болдоггүй юмуу л гэж би асуугаад байна. 

С.Төмөр-Очир: За Дэмбэрэл гишүүний асуултад Очирхүү дарга хариулъя.  



Т.Очирхүү: Хуулийн ерөнхий концепци, оруулж ирсэн зүйлүүдээ сая хэлчихсэн. Тэгээд мэргэжлийн байгууллага энэ хууль батлагдсны дараагаар хөрсөн дээрээ ямархуу байдалтайгаар өөрчлөлтүүд явагдах вэ гэдгийг хэлчихмээр байна л даа. Тайлбар хэлээд явчих, илүү жоохон тодорхой болгохоор. 


Ж.Баатархүү: Тэгэхээр яг саяын Дэмбэрэл гишүүний асуусантай холбогдуулж энэ хуулийн яг үндсэн концепци нь бол ерөөсөө тэр Монголын Улсын иргэн Монгол Улсын нутаг дэвсгэрийн аль ч цэгт амьдардаг байсан тийм боломжийн үнээр, хямд төсөр үйлчилгээ авах энэ концепци гол нь байгаа юм. Тийм учраас тэр нөгөө нэг давуу эрхтэй үндсэн сүлжээ эзэмшигч, үйлчлэгч гэдэг нь тэр үүргийг гүйцэтгэнэ гээд. Тэгээд энэ ашиглалт, шуудангийн үйлчилгээний гол шалгуур үзүүлэлт нь хугацаа байдаг, тийм учраас энэ саналын томъёоллын 13 дугаар зүйлд тэр хугацаагаар бид нар яг түрүүний Дэмбэрэл гишүүний асуудгаар аймаг, хот хоорондын дотор хэд хоногт байх вэ, аймаг, хотын дотор гээд, тэрнээс цааш хэд хоногт байх вэ гэдгийг ингээд хуульчлаад ерөнхий юуг нь заасан юм байна гэж ингэж ойлгож байгаа. 


Ер нь бол Засгийн газрын үйл ажиллагааны мөрийн хөтөлбөрт бол багийн шуудан хүргэх үйл ажиллагааг сайжруулна гэсэн заалтыг хэрэгжүүлэх зорилгоор за бид нар 2000 онд бол нэг манай улсын хэмжээгээр 1500-гаад баг байдаг, тэрний 40.0 хувьд шуудан хүргэдэг болсон бол 2002 оны гүйцэтгэлээр 69.2 хувьд хүргэдэг болоод байгаа, за одоо энд 2003 онд бид 85.0 хувьд нь хүргэх юм байна гэж. Ингэснээр бол үндсэндээ Засгийн газрын үйл ажиллагааны мөрийн хөтөлбөрийн заалт бол бүрэн хэрэгжих бололцоотой юм гээд, 100.0 хувь хүргэх гэхээр зэрэг яг үнэнийг хэлэхэд өнөөдөр бид ингээд багаа яг ингээд судлаад тооцоод үзэхээр үнэхээр яг тэр 1500 багийнхаа нэг хэсэг 10 хэдэн хувь нь үнэхээр байхгүй байгаа байхгүй юу, суурин хаана хүргэх вэ гэдэг нь үнэндээ бас тогтоох аргагүй ийм байдалтай байгаа. 


Тэгэхээр өнөөдрийн хүргэх боломжтой багуудад шууданг хүргэх ийм зорилт бол 2003 оны эцсээр бол бараг хэрэгжих байхаа гэж. Багаас цаашаа бол яг үнэндээ одоо, багаас цааш хэн хүргэх юм бэ гэдэг асуудал, тэрийг бол үнэхээр одоо түрүү миний хэлдэг тэр төрийн мэдэлд байгаа үндсэн сүлжээг эзэмшигч байгууллага тэр давуу эрх эдэлснийхээ хэмжээгээр мөн илүү үүрэг хүлээж, багаас цааш аль ч цэгт байгаа хэрэглэгчдэд шуудан хүргэх үүрэг хүлээж байгаа юм байна л гэж бид нар ингэж ойлгож байгаа. 


С.Төмөр-Очир: За Дашдорж гишүүн нэмэх үү. За Дашдорж гишүүн.  


Ц.Дашдорж: Дэмбэрэл гишүүн нөгөө Шуудан холбооны хуулийг хэрэгжүүлэх зарим арга хэмжээний тухай УИХ-ын тогтоолын төслийг бид нар энэ дээр хамтад нь хэлэлцэх эсэх болон эхний хэлэлцүүлэгт бэлтгэж оруулж ирж байгаа. Энэ дээр бол бас арга замын асуудлуудыг нь зааж өгье гэж. 


Хоёрдугаарт нь бид нар тэр давуу эрхийн бүс бий болгосонтой холбогдуулаад шуудан холбооны үндсэн сүлжээ эзэмшигчдэд бол нийтийн үйлчилгээнийх нь эрх үүргээс гадна бас тусгай эрх үүрэг өгч байгаа юм. Энийг бол тэр 15.4 гэдгээр заагаад өгөөд тодотгоод өгчихөж байгаа юм. Энэ дээр бол яг тэр Монгол Улсын иргэдэд гэдэг асуудлыг нь энэ лүү тусгаад оруулаад өгчихөд бол Чадраа гишүүний тэр асуудлыг бол бид бас ярьж, Байнгын хороон дээр ярьж байх явцад бол ер нь агуулга нь энэвгээрээ орчихож байгаа учраас бид энэ рүү тусгаж өгөөд байх шаардлага байхгүй юмуу гэж ойлгож байсан. Хэрэв тэгэж тодотгохоор байх юм бол энэ рүү аваад оруулж, тусгай эрх рүү нь заагаад өгчих бололцоо бол бий л дээ. 


С.Төмөр-Очир: За баярлалаа. Санал хураах явцад бол тэгэхдээ цөөнх болсон асуудал дээр ярина шүү дээ, өөр юм бол байхгүй. За Далайхүү гишүүн асуугаад, дараа нь Гомбожав гишүүнээр асуулгая. За Далайхүү гишүүн. 


М.Далайхүү: Дэмбэрэл даргын асуултад хариулт өгөхгүй байна л даа, хэн яаж ойлгож байгаа нь гол биш л дээ, сая хэн гээч хүн  тайлбарлав л даа, би тэгэж ойлгож байгаа гэж. Тэр таны ойлгох бол хамаа алга, Дашдоржийн тайлбарлах бол хамаа алга, хуулиндаа яаж суулгаад байгаа юм бэ, тэрнээс цааш явна гэж хэлээд байгаа юмуу, явахгүй гэж хэлээд байгаа юмуу гэдгийг одоо хуулиндаа яаж суулгасан юм гэдгээ л хэлээд өгөөч гээд байна. Тэгээд тэр хэрэгжүүлэх гээд Чадраа гуай нэг заалт оруулахаар энэ хэрэггүй гээд авч хаяад, үгүй бол ерөөсөө тусгахгүй байгаа юм, ерөөсөө сумын төв хүргээд орхиж байгаа юм, цаадах нь тэгээд яаж ийж байгаад хоорондоо тэгээд авч, өгөлцөнө гэж байгаа бол тэрийгээ л хэлчихээч дээ, би тэгэж ойлгож байна, тийм концепцитой, ийм учиртай гээд тайлбарлаад байх юм. 


С.Төмөр-Очир: За Дашдорж гишүүн. 


Ц.Дашдорж: Тиймээ, тийм, тэгээд тусгаад өгөх нь зүйтэй юм. Тийм учраас тэр 15.4 гэдэг дээр төрийн үндсэн сүлжээг эзэмшиж байгаа учраас нь энэ шуудан холбооны байгууллагад нь тийм эрх үүргийг нь өгчих нь зүйтэй л гэж ойлгоё, бүр тодотгоод. Жишээлбэл 15.4-ийн 3 ч гэдэг юмуу бүр шинээр оруулж ирээд, дараачийн хэлэлцүүлэгт бэлтгэх явцад бид тусгаад өгчихөж болно. Ер нь бол яг үнэнийг хэлэхэд агуулгаараа бол Монгол Улсын аль ч өнцөгт амьдарч байгаа иргэдэд энэ үйлчилгээг хүргэх эрх үүргийн одоогийн энэ Монгол шуудан компанид бид нар энэвгээрээ олгоод, тэрийг хэрэгжүүлэх механизм гэдэгт нь болохоор тэр давуу эрхийн бүс байдаг юмуу, тэр сангаас гаргах хөрөнгө байдаг юмуу энэ юмаар нь бид нар зохицуулалтыг хийж өгч, зохицуулна гэсэн ийм л зүйлийг ойлгоод яваад байсан юм л даа. Хэрэв яг тэгэж тодотгож өгөхгүй бол энэ дээр оруулаад өгчих бололцоотой, бүр тусгай эрх үүрэг заагаад өгчихсөн байгаа. 


С.Төмөр-Очир: За баярлалаа. Байнгын хорооны санал дээр орж ирээгүй учраас энэ бол одоо яригдахгүй, эцсийн хэлэлцүүлэгт шилжүүлнэ, тэр дээр протоколд тэмдэглээд, эцсийн хэлэлцүүлэгт бол юу гэхээр зэрэг Байнгын хороон дээр ярихдаа Дашдорж Байнгын хороог төлөөлж сая ярьлаа, ажлын хэсгийнхэн ярьлаа ингэж ойлгож байгаа юм байна. Дашдоржийн саяын хэлснээр тэр 15.3-т энэ асуудлыг эцсийн хэлэлцүүлэгт орж ирэхдээ оруулж ирье. 


За ойлголцлоо, Чадраа гуайн санал яасан гэхээр Очирхүү даргын тайлбарлаж байгаа юу гэхээр хөнгөлөлттэй үнээр гэдэг ороод ирсэн учраас болохгүй байгаа юмаа гэж байна, тэрийг бол Чадраа гуайн санал цөөнх болох үед Чадраа гуайн саналыг сонсоё, тэр үед нь тодотгоод ингээд энэ бол эцсийн хэлэлцүүлэгт орж ирэхдээ энийг янзалж орж ирье. 


За асуулт, хариултаа тасаллаа. Одоо зарчмын зөрүүтэй саналуудаар санал хураалт явуулъя. Та бүхэнд зарчмын зөрүүтэй саналын томъёолол тарсан.


1.Төслийн нэрийг “Шуудангийн тухай хууль” гэж өөрчлөн, холбогдох өөрчлөлт оруулах. УИХ-ын гишүүн Ч.Авдай, Ц.Дашдорж нарын санал.      Байнгын хорооны дэмжсэн санал. Байнгын хорооны саналыг дэмжье гэдгээр санал хураалт явуулъя.  

95.6 хувийн саналаар Байнгын хорооны санал дэмжигдлээ. 

2.Төслийн 1.1-ийг дор дурдсанаар өөрчлөн найруулах:

“1.1.Энэ хуулийн зорилт нь шуудан холбооны сүлжээ, түүний ашиглалт, үйлчилгээтэй холбогдсон харилцааг зохицуулахад оршино.” УИХ-ын гишүүн Ц.Дашдорж, Б.Чадраа, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

95.5 хувийн саналаар Байнгын хорооны санал дэмжигдлээ.

3.Төслийн 4 дүгээр зүйлийг дор дурдсанаар өөрчлөн найруулах:

“4 дүгээр зүйл. Монгол Улсын шуудан холбоо

4.1.Монгол Улсын шуудан холбоо нь нийт иргэн, аж ахуйн нэгж, байгууллагад шуудан холбооны үйлчилгээ үзүүлэх чиг үүрэгтэй бөгөөд түүнийг шуудан холбоогоор үйлчлэгч этгээд /цаашид “үйлчлэгч”гэх/ эрхлэн явуулна.”

4.2.Монгол Улсын шуудан холбоо нь дараахь төрөлтэй байна:


4.2.1.шуудан холбоогоор үйлчлэгчээс эрхлэн явуулж байгаа нийтийн шуудан холбоо;

4.2.2.төрийн болон нутгийн өөрөө удирдах байгууллагын хэрэгцээнд ашиглагдах тусгай хэрэглээний шуудан холбоо;

4.2.3.аж ахуйн нэгж, байгууллагын дотоодод ашиглагдах дотоодын хэрэглээний шуудан холбоо.
4.3.Энэ хуулийн 4.2.2, 4.2.3-т заасан шуудан холбооны сүлжээ байгуулах, ашиглахтай холбогдсон харилцааг Харилцаа холбооны тухай хуулийн 20, 21 дүгээр зүйлд зааснаар зохицуулна.” 

УИХ-ын гишүүн Ч.Авдай, Ц.Дашдорж, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

95.5 хувийн саналаар Байнгын хорооны санал дэмжигдлээ.

4.Төслийн 5.1-д дор дурдсан агуулгатай заалт нэмэх.


“5.1.9.алслагдаж тусгаарлагдсан малчдад шууданг хөнгөлөлттэй үнээр тогтмол хүргэх.” УИХ-ын гишүүн Б.Чадраагийн санал. Байнгын хороо дэмжээгүй санал. Чадраа гишүүн цөөнх болсон, санал хэлэх үү. Ажлын хэсэг зөвшөөрч байгаа тул энийг санал хураалт хураахгүй,  энийг жаахан найруулга хийгээд эцсийн найруулгатай орж ирэх, за тэгвэл тэгэж тохирлоо, Чадраа гишүүнээр санал хэлүүлэхээ болилоо. Энд хураагдаагүй, эцсийн хэлэлцүүлэгт орж ирэхдээ агуулгын жаахан янзлаад орж ирэх нь.  

5.Төслийн 6.1.2-ыг хасах.

“6.1.2.Шуудан холбооны нийтлэг үйлчилгээний сан бүрдүүлэх, зарцуулах журам батлах;” УИХ-ын гишүүн Ч.Авдай, Ц.Дашдорж, Б.Шаравсамбуу                                                          нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



44

Зөвшөөрсөн


43

Татгалзсан


  1

97.7 хувийн саналаар Байнгын хорооны санал дэмжигдлээ.

6.Төслийн 7 дугаар зүйлийг дор дурдсанаар өөрчлөн найруулах:   
“7 дугаар зүйл. Шуудан холбооны асуудал эрхэлсэн 

               Засгийн газрын гишүүний бүрэн эрх

7.1.Шуудан холбооны асуудал эрхэлсэн Засгийн газрын гишүүн дараахь бүрэн эрхийг хэрэгжүүлнэ:

7.1.1.шуудан холбооны үндсэн сүлжээ эзэмшигчийн үйлчилгээ үзүүлэх давуу эрхийн бүсийг энэ хуулийн 9.1.1-д заасан саналыг үндэслэн тогтоох;

7.1.2.шуудан холбооны салбарыг хөгжүүлэх бодлого боловсруулж хэрэгжүүлэх; 


7.1.3.үйлчлэгч болон шуудангийн илгээмж тээвэрлэгч этгээдийн үйл ажиллагааг уялдуулан зохицуулах бодлого боловсруулж хэрэгжүүлэх;

7.1.4.шуудангийн нэгдсэн код батлах;

7.1.5.шуудангийн үнэт цаасыг үйлдвэрлэх бодлого боловсруулах, улсын фонд байгуулах, хяналт тавих;

7.1.6. хууль тогтоомжид заасан бусад бүрэн эрх.”

УИХ-ын гишүүн Ч.Авдай, Х.Балсандорж, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

97.7 хувийн саналаар Байнгын хорооны санал дэмжигдлээ.

7.Төслийн 9 дүгээр зүйлийг дор дурдсанаар өөрчлөн найруулах.

“9 дүгээр зүйл. Харилцаа холбооны зохицуулах хорооны эрх хэмжээ


9.1.Харилцаа холбооны тухай хуулийн 8 дугаар зүйлд заасан Зохицуулах хороо дараахь эрх хэмжээтэй:

9.1.1.шуудан холбооны үндсэн сүлжээ эзэмшигчийн үйлчилгээ үзүүлэх давуу эрхийн бүс тогтоох санал боловсруулах;

9.1.2.энэ хуулийн 7.1.1-д заасан давуу эрхийн бүсд шуудан холбооны үйлчилгээ үзүүлэгч бусад үйлчлэгчээс Харилцаа холбооны тухай хуулийн 11 дүгээр зүйлд заасан шуудангийн бүх нийтийн үйлчилгээний үүргийн санд төвлөрүүлэх хөрөнгийн хэмжээг тогтоож, мөрдүүлэх;

9.1.3. шуудангийн нэгдсэн кодыг боловсруулах;

9.1.4. хууль тогтоомжид заасан бусад эрх хэмжээ.” 

УИХ-ын гишүүн Ч.Авдай, Ц.Дашдорж, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

95.3 хувийн саналаар Байнгын хорооны санал дэмжигдлээ.

8.Төслийн 10 дугаар зүйлийг дор дурдсанаар өөрчлөн найруулах.

“10 дугаар зүйл. Шуудан холбооны үйлчилгээ

10.1.Шуудан холбооны үйлчилгээ нь шуудангийн илгээмжийг Монгол Улсын нутаг дэвсгэр дээр солилцох дотоодын, гадаад улс орнуудтай солилцох улс хоорондын гэсэн зориулалттай байх бөгөөд түүнийг энэ хууль болон холбогдох бусад хууль, дүрэм, гэрээнд заасан нөхцөл, журмын дагуу үзүүлнэ.

10.2.Дараахь эрх бүхий этгээдийн баталсан хуваарь, чиглэлийн дагуу шуудангийн илгээмж солилцох, хүргэх үйл ажиллагааг зохион байгуулж явуулна:

 

10.2.1.аймаг, нийслэл, хот хооронд шуудангийн илгээмж хүргэх хуваарь, чиглэлийг Зохицуулах хороо;

 

10.2.2.аймаг, нийслэл, сум, дүүрэг, баг болон хот, тосгоны доторх шуудангийн илгээмж хүргэх хуваарь, чиглэлийг тухайн үйлчлэгч.

10.3.Улс хоорондын шуудангийн илгээмж солилцох, хүргэх үйл ажиллагааг хоёр талын харилцаа холбооны эрх бүхий байгууллагын хооронд байгуулсан Монгол Улсын олон улсын болон үйлчлэгч хоорондын гэрээгээр зохицуулна.”

УИХ-ын гишүүн Ц.Дашдорж, Ц.Ням-Осор, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

100.0 хувийн саналаар Байнгын хорооны санал дэмжигдлээ.


9.Төсөлд дор дурдсан агуулгатай 11 дүгээр зүйл нэмэх.


“11 дүгээр зүйл. Шуудан холбооны сүлжээ


11.1.Шуудангийн илгээмж хүлээн авах, ялган боловсруулах, солилцох, хүргэх үйл ажиллагаа шуудан холбооны сүлжээгээр дамжин явагдана.  

11.2.Энэ хуулийн 12 дугаар зүйлд заасан үйлчилгээнд ашиглагдах шуудан холбооны үндсэн сүлжээ нь төрийн мэдэлд байна. 

11.3.Үйлчлэгч нь өөрийн шуудан холбооны сүлжээ байгуулан үйлчилгээгээ үзүүлж болно.”  

УИХ-ын гишүүн Ц.Дамиран, Ц.Дашдорж, Ц.Ням-Осор, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

97.8 хувийн саналаар Байнгын хорооны санал дэмжигдлээ.

10.Төслийн 14 дүгээр зүйлийг дор дурдсанаар өөрчлөн найруулах.


“14 дүгээр зүйл. Санхүүгийн үйлчилгээ

14.1.Үйлчлэгч нь өөрийн сүлжээг ашиглан захиалгат илгээмжийн худалдаа эрхэлнэ. 

14.2.Энэ хуулийн 14.1-д зааснаас гадна өөрийн сүлжээг ашиглан хадгаламж, даатгал, тэтгэвэр, тэтгэмж, цалин хөлс олгох, мөнгөн гуйвуулга хийх зэрэг санхүүгийн бусад үйлчилгээг хууль тогтоомжид нийцүүлэн эрхэлж болно.”

УИХ-ын гишүүн Ц.Дашдорж, Ц.Өөлд, Б.Шаравсамбуу нарын санал.  Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

93.6 хувийн саналаар Байнгын хорооны санал дэмжигдлээ.

11.Төслийн 15, 16 дугаар зүйлийг нэгтгэн, дор дурдсанаар өөрчлөн найруулах.

“15 дугаар зүйл. Үйлчлэгчийн эрх, үүрэг 

15.1.Үйлчлэгч нь  дараахь эрхтэй:



15.1.1.улс хоорондын шуудан холбооны үйлчилгээнд оролцох, гадаадын ижил төрлийн хуулийн этгээдтэй хамтран ажиллах;



15.1.2.үйлчилгээндээ захидлын дугтуй, ил захидал зэрэг өөрийн бүтээгдэхүүнийг хэрэглэх;



15.1.3.шуудан холбооны сүлжээ байгуулах, өргөтгөх, татан буулгах;



15.1.4.шаардлагатай гэж үзвэл шуудан холбооны зарим үйлчилгээг гэрээний үндсэн дээр бусад этгээдээр гүйцэтгүүлэх асуудлыг шийдвэрлэж, биелэлтэд нь хяналт тавих;

15.1.5.шуудангийн илгээмжид зохих журмын дагуу хяналт тавьж, битүүмжлэхийг үйлчлүүлэгчээс шаардах, явуулахыг хориглосон зүйлийг хүлээж авахаас татгалзах, буцаах;

15.1.6.өөрийн байгууллагын таних тэмдэг, тусгай хувцас хэрэглэх;

 15.1.7.хууль, гэрээнд заасан бусад эрх.

15.2. Шуудан холбооны үндсэн сүлжээ эзэмшигч үйлчлэгч нь энэ хуулийн 15.1-д зааснаас гадна дараахь эрхтэй:

 

15.2.1. энэ хуулийн 7.1.5-д заасан бодлогын хүрээнд шуудангийн марк гаргах асуудлыг эрхлэн зохион байгуулах;



15.2.2. шуудан холбооны үндсэн сүлжээ, түүний хэрэгсэл, бусад эд хөрөнгийг эзэмших, ашиглах, түрээслүүлэх.

15.3.Үйлчлэгч нь дараахь үүрэгтэй:

15.3.1.нийтэд хүртээмжтэй, үр ашигтай шуудан холбооны үйлчилгээг үзүүлэх;

 

15.3.2.шуудан холбооны үйлчилгээ үзүүлэхэд шаардагдах хэрэгсэлтэй байх;



15.3.3.шуудан холбооны үйлчилгээ үзүүлэхээр тогтоосон хугацаа, журмын тухай мэдээллийг үйлчлүүлэгчид гаргаж өгөх буюу мэдээлэх;


15.3.4.шуудан холбооны сүлжээ байгуулах, өргөтгөх, татан буулгах тухай Зохицуулах хороо болон хэрэглэгчид урьдчилан мэдэгдэх;

 

15.3.5.хууль,  гэрээгээр хүлээсэн бусад үүрэг.

15.4. Шуудан холбооны үндсэн сүлжээ зэмшигч үйлчлэгч нь энэ хуулийн 15.3-д зааснаас гадна дараахь үүрэгтэй:

15.4.1.үйлчилгээндээ орчин үеийн шуудан холбооны дэвшилтэт техник, технологи нэвтрүүлэх;

 15.4.2.хуульд зааснаас бусад нөхцөлд шуудан холбооны үйлчилгээг үл зогсоох.

15.5.Ажил үүргээ гүйцэтгэж яваа энэ хуулийн 15.1, 15.2-т заасан үйлчлэгч байгууллагын ажилтан нь үйлчлүүлэгчийн нутаг дэвсгэрт болон бүх төрлийн тээврийн буудал, зогсоолд аливаа төлбөр, хураамжгүйгээр саадгүй нэвтрэх эрхтэй.”  

    

УИХ-ын гишүүн Ц.Дамиран, Ц.Дашдорж, Ц.Ням-Осор,                           Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

97.9 хувийн саналаар Байнгын хорооны санал дэмжигдлээ.

12.Төслийн 18.3-ын 2 дахь өгүүлбэрийг хасах. “Зохицуулах хорооноос санал ирүүлээгүй нь үйлчлэгч үйлчилгээнийхээ тарифыг тогтооход саад болохгүй.” 

УИХ-ын гишүүн Ч.Авдай, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

93.6 хувийн саналаар Байнгын хорооны санал дэмжигдлээ.

13.Төслийн 21 дүгээр зүйлийг дор дурдсанаар өөрчлөн найруулах.

“21 дүгээр зүйл. Шуудангийн илгээмжийн зэрэглэл, дамжуулах хугацаа

21.1.Шуудан холбооны үйлчилгээг илгээмжийг дамжуулах хугацаагаар ердийн, шуурхай, буухиа гэж зэрэглэнэ.

21.2.Ердийн зэрэглэлийн илгээмжийг хотын дотор 2 хоног, аймаг, хотуудын хооронд 5 хоног, бусад газарт 12 хоногийн дотор хүргэсэн байна.

21.3.Шуурхай зэрэглэлийн илгээмжийг хотын дотор 1 хоног, аймаг, хотуудын хооронд 3 хоног, бусад газарт 10 хоногийн дотор хүргэсэн байна.

21.4.Буухиа зэрэглэлийн илгээмжийг хүргэх хугацаа нь гэрээнд зааснаар тодорхойлогдох бөгөөд энэ хуулийн 21.3-т заасан хугацаанаас богино байна.”

УИХ-ын гишүүн Ч.Авдай, Ц.Дашдорж, Ц.Ням-Осор, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



48

Зөвшөөрсөн


44

Татгалзсан

91.7 хувийн саналаар Байнгын хорооны санал дэмжигдлээ.

14.Төслийн 25 дугаар зүйлийг хасах.

“25 дугаар зүйл.Гаалийн шалгалт

25.1.Гаалийн тухай хуульд заасан журмын дагуу хураагдсанаас бусад илгээмж холбогдох үйлчлэгчийн мэдэлд үлдэнэ.

25.2.Гаалийн байцаагч холбогдох хууль тогтоомжид заасан журмын дагуу шуудангийн илгээмжид үзлэг хийнэ.

25.3.Энэ хуулийн 25.2-т заасан үзлэг хийх явцад шуудангийн илгээмжид шуудан холбооны үйлчилгээний хураамжаас өөр ямар нэг төлбөр, хураамж ногдуулан хураахыг хориглоно.”

УИХ-ын гишүүн Ч.Авдай, Б.Шаравсамбуу нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

Зөвшөөрсөн

89.6 хувийн саналаар Байнгын хорооны санал дэмжигдлээ.

15.Төслийн 26 дугаар зүйлийн гарчгийг “Шуудан холбооны үйл ажиллагаанд хориглох зүйл” гэж өөрчлөөд дор дурдсан  агуулгатай 26.2, 26.3 дахь хэсэг нэмэх.

 
“26.2.Шуудан холбооны сүлжээгээр дамжиж байгаа бүх төрлийн илгээмжийг алдаж үрэгдүүлэх, гэмтээх, зохих зөвшөөрөлгүй задлах, мэдээллийн нууцыг задруулах.

26.3.Шуудангийн маркыг хуурамчаар үйлдвэрлэх, хуулбарлах.” 
                         

           УИХ-ын гишүүн Ч.Авдай, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

87.5 хувийн саналаар Байнгын хорооны санал дэмжигдлээ.

16.Төслийн 29 дүгээр зүйлийг дор дурдсанаар өөрчлөн найрууулах.

“29 дүгээр зүйл. Хууль зөрчигчид хүлээлгэх хариуцлага

29.1.Шуудан холбооны тухай хууль зөрчсөн гэм буруутай этгээдэд эрүүгийн хариуцлага хүлээлгэхээргүй бол шүүгч буюу улсын байцаагч дараахь захиргааны шийтгэл ногдуулна:

 29.1.1.энэ хуулийн 15.3.2-15.3.4, 15.4.2, 21.2- 21.4-т заасан журам зөрчсөн үйлчлэгчийг хөдөлмөрийн хөлсний доод хэмжээг дөрвөөс арав дахин нэмэгдүүлсэнтэй тэнцэх хэмжээний төгрөгөөр торгох; 

29.1.2.энэ хуулийн 15.5-д заасан журам зөрчсөн албан тушаалтныг хөдөлмөрийн хөлсний доод хэмжээг нэгээс хоёр дахин, аж ахуйн нэгж, байгууллагыг гурваас зургаа дахин нэмэгдүүлсэнтэй тэнцэх хэмжээний төгрөгөөр торгох;
29.1.3.энэ хуулийн 18.2, 18.4-т заасан журам зөрчсөн үйлчлэгч болон байгууллагыг хөдөлмөрийн хөлсний доод хэмжээг гурваас зургаа дахин нэмэгдүүлсэнтэй тэнцэх хэмжээний төгрөгөөр торгох;



29.1.4.энэ хуулийн 24.2-24.4-т заасан журам зөрчсөн үйлчлэгчийг хөдөлмөрийн хөлсний доод хэмжээг дөрвөөс зургаа дахин нэмэгдүүлсэнтэй тэнцэх хэмжээний төгрөгөөр торгох;

29.1.5.энэ хуулийн 26 дугаар зүйлд заасан журам зөрчсөн иргэнийг хөдөлмөрийн хөлсний доод хэмжээг нэгээс хоёр дахин, аж ахуйн нэгж, байгууллагыг хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр торгох.”


29.2.Улс хоорондын шуудангийн илгээмжийг үрэгдүүлсэн буюу гэмтээж муутгасны төлөө хүлээлгэх хариуцлагыг Монгол Улсын олон улсын болон үйлчлүүлэгч хоорондын гэрээ, бусад хууль тогтоомжид зааснаар зохицуулна.”


УИХ-ын гишүүн Ц.Дашдорж, Ц.Ням-Осор нарын санал. Байнгын хороо дэмжсэн санал. 

Би Нямдорж сайдад микрофон өгье, тайлбар хэлмээр байна гээд байна. 


Ц.Нямдорж: Захиргааны хариуцлагын ерөнхий хуульд зөрчил гаргасан иргэнийг, албан тушаалтныг 60.0 хүртэл мянган төгрөгөөр, аж ахуйн нэгжийг 250.0 хүртэл мянган төгрөгөөр торгох ерөнхий заалт одоо мөрдөгдөж байгаа юм. Эрүүгийн хууль батлагдах үед энэ дахин нэмэгдүүлэх гэдэг өөр жишгийг авсан, Эрүүгийн хуулиас хойш захиргааны Хариуцлагын хуульд энэ жишгийг тусгасан ямар нэгэн өөрчлөлт ороогүй, өөрөөр хэлбэл Захиргааны хариуцлагын хуулийн торгуулийнх нь ерөнхий багцалсан хэмжээ одоо мөрдөгдөж байгаа юм. Тийм учраас энэ хуулийн зөрчилтэй ийм саналаар санал хураалгахгүй байхыг хүсье. Дашдорж гишүүн энэ байдлыг ойлгоод одоо мөрдөж байгаа Захиргааны хариуцлагынхаа хуулийн торгуулийн хэмжээнд багтаагаад асуудлаа зохицуулах байхаа гэж бодож байна. Ингэж зөрчилтэй юм гаргаж болохгүй байх. 


С.Төмөр-Очир: За Дашдорж гишүүн ч юу байхав, Байнгын хороо 


Ц.Нямдорж: Засгийн газраас санал авахад бид нар хуучин хуулийнх нь жишгээр санал өгсөн. 


С.Төмөр-Очир: За Очирхүү гишүүнд микрофон өгье, Байнгын хороо зөвшөөрвөл би санал хураалгахаа байя. За Очирхүү гишүүн. 


Т.Очирхүү: Тэр 2 дахь хэлэлцүүлэг болно тэр үед нь энэ асуудлыг тодруулаад ирье. Яг хариуцлагын хэсэг дээр бол ингэсэн, сүүлийн үеийн хуулиудад яагаад байгаа вэ гэхээр зэрэг Нямдорж сайдын хэлдэг тэр зарчмаар хуулиудын өөрчлөлтийг оруулж ирээд байгаа, бусад хуулиуд дээр ч гэсэн Тамгын газар мэдээд байгаа. Тэгээд энэ хэсгийг асуудал дээр бас нөгөө төсөл санаачлагчдын вариантыг бид нар бас авсан байхгүй юу, харгалзсан байхгүй юу. Тэрийн хараад л ирье л дээ. 


С.Төмөр-Очир: За Нямдорж сайд. 


Ц.Нямдорж: Анх санаачилж Засгийн газраас санал авсан төсөл дээр хуучин хуулийнхаа ерөнхий зангидсан тоон дотор санал орж ирсэн, тэрийнх нь дагуу бид санал өгчихсөн. Гэтэл одоо Байнгын хороон дээр хэлэлцэж байгаад ерөөсөө Захиргааны хариуцлагын хуульд байхгүй тийм хариуцлагын төрөл орж ирж байна Байнгын хорооноос, энэвгээр санал хурааж болохгүй байхаа. Тийм учраас санал хураахгүйгээр ажлын хэсэг дээр хоёрдугаар хэлэлцүүлэгийн үед ярих. 


С.Төмөр-Очир: За тэгэж болох байхаа, тэгэхдээ түрүүчийн хууль ярьж байхад Нямдорж сайд байгаагүй, Жасрай гишүүн нэг ийм санал гаргасан шүү. За тэгвэл ингэе, энэ бол зарчим зүгээр тодорхой төгрөгөөр тавих уу, энэвгээр тавих уу гэдэг хоёр болохоос өөр зөрөө алга, тийм учраас энийг ерөөсөө Байнгын хороон дээрээ ярьж байгаад эцсийн хэлэлцүүлэгт бэлтгэж орж ирнэ, би одоо санал хураахаа больчихъё тэгэх үү. Эцсийн хэлэлцүүлэгт орж ирээд протоколд тэмдэглэж байгаад энийгээ нэг мөр болгоод оруулаад ирээрэй. 

 
За дараа нь хоёр дахь хэсэг санал байгаа. Харилцаа холбооны тухай хуульд нэмэлт, өөрчлөлт оруулах тухай хуулийн төслийг эхний хэлэлцүүлэгт бэлтгэх явцад Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулъя. 

1.Төслийн 1 дүгээр зүйлийг хасах.

“1 дүгээр зүйл.Харилцаа холбооны тухай хуулийн 12.1-д дараахь заалт нэмсүгэй:


“12.1.4.Аж ахуйн үйл ажиллагааны тусгай зөвшөөрлийн тухай хуулийн 15.8.11-д заасан үйлчилгээ эрхлэх.”

УИХ-ын гишүүн Ч.Авдай, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



48

Зөвшөөрсөн


46

Татгалзсан

95.8 хувийн саналаар Байнгын хорооны санал дэмжигдлээ.


2.Төслийн 2 дугаар зүйлийг дор дурдсанаар өөрчлөн найруулах.

“2 дугаар зүйл. Харилцаа холбооны тухай хуулийн 3.1.11-ийн “цахилгаан холбооны” гэсний өмнө “шуудангийн болон” гэж, 11.1-ийн “зорилгоор” гэсний дараа “, шуудангийн үйлчилгээг алслагдсан орон нутаг болон үйлчилгээ хүрээгүй хүн амд бодит үнээр хүргэх зорилгоор шуудангийн“ гэж, мөн хэсгийн “санг” гэсний дараа “тус тус” гэж нэмэх.”

УИХ-ын гишүүн Х.Балсандорж, Ц.Дамиран, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд



48

Зөвшөөрсөн

87.5 хувийн саналаар Байнгын хорооны санал дэмжигдлээ.

3.Төслийн 4 дүгээр зүйлийн:

“12.1.1-ийн” гэсний өмнө “3.1.5,” гэж нэмэх. УИХ-ын гишүүн Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

85.4 хувийн саналаар Байнгын хорооны санал дэмжигдлээ.

4.Төслийн 5 дугаар зүйлийг дор дурдсанаар өөрчлөн найруулах.

“5 дугаар зүйл. Харилцаа холбооны тухай хуулийн 26.1.3 дахь заалтын“, шуудангийн илгээмжийг үрэгдүүлсэн, гэмтээсэн” гэснийг хасъя.” УИХ-ын гишүүн Ч.Авдай, Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

87.5 хувийн саналаар Байнгын хорооны санал дэмжигдлээ. 

5.Төслийн 6 дугаар зүйлийн:

“7.1.2” гэсний дараа “12.1.3, 25.1.4” гэж нэмэх. УИХ-ын гишүүн Ц.Дашдорж, Ц.Ням-Осор нарын санал. Байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.  

Бүгд

91.7 хувийн саналаар Байнгын хорооны санал дэмжигдлээ.


Ингээд зарчмын зөрүүтэй саналуудаар санал хурааж дууслаа, хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя. 


Бүгд 

87.8 хувийн саналаар хуулийн төслийг эцсийн хэлэлцүүлэгт бэлтгэх нь зүйтэй гэж шийдлээ. Ингээд эцсийн хэлэлцүүлэгт бэлтгүүлэхээр  Эдийн засгийн байнгын хороонд шилжүүллээ. За ажлын хэсгийнхэнд баярлалаа. 


Уг асуудлыг 17.45 цагт хэлэлцэж дуусав. 


За дараагийн хэлэлцэх асуудалдаа оръё. Ажлын хэсгийнхэнийг урьж байна. Энэ хооронд та бүхэнд Аж ахуйн нэгж, байгууллагын орлогын албан татварын хуульд нэмэлт оруулах тухай Монгол Улсын хуулийн эцсийн найруулга тарсан байгаа. Хуулийн эцсийн найруулгатай холбогдуулж санал хэлэх гишүүд байна уу, байхгүй байна. Эцсийн найруулгыг сонслоо.


Гаалийн ажлын хэсэг байна уу. За хамгийн гол нь Баатар дарга байвал болж байна. Баатар ирэхгүй бол маргааш болсон ч яахав. Баатарыг байвал өнөөдөр хэлэлцье. За Болормаа гишүүн яах гэсэн юм. За.


Н.Болормаа: УИХ-ын хуралдааны дэгийн дагуу эцсийн хэлэлцүүлэгт бол Байнгын хорооны дүгнэлтийг хийгээд заавал Засгийн газрын агентлагийн даргыг байлцуулахгүйгээр шийдэж болно, энэ бол дэгэнд бол харшлахгүй юм байна лээ. Дэгэнд харшлахгүй, Баатар даргыг хүлээсэн, хүлээгүй шийдэх нь бол нээлттэй, Их Хурал өөрөө хүлээгээд авчихсан, Байнгын хороо эхний хэлэлцүүлэг хийсэн, эцсийн хэлэлцүүлэгт бол Засгийн газар.


С.Төмөр-Очир: За ойлгомжтой, энэ ерөөсөө тэртээ тэргүй 5-хан минутын ажил, тийм учраас Баатарыг жаахан харъя, хэдийгээр дэг зөрчихгүй ч гэсэн одоо хуулийн баталж байхад агентлагийн захирал байхгүй байна гэдэг тийм нэг хүн харахад жаахан эвгүй юм. 

ГУРАВ.Гаалийн тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/


За Баатар дарга наашаа гарлаа гэнэ. Гаалийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя. Төслийн талаар Төсвийн байнгын хорооны танилцуулгыг сонсоё. Байнгын хорооны танилцуулгыг УИХ-ын гишүүн Шаравсамбуу танилцуулна. Шаравсамбуу гишүүнийг индэрт урьж байна.  


Б.Шаравсамбуу: УИХ-ын дарга, эрхэм гишүүдээ.

Монгол Улсын Засгийн газраас УИХ-д 2003 оны 3 дугаар сарын 24-ний өдөр УИХ-д өргөн мэдүүлсэн Гаалийн тухай хуульд нэмэлт, өөрчлөлт оруулах тухай хуулийн төслийн эхний хэлэлцүүлгийг УИХ-ын 2003 оны 4 дүгээр сарын 17-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн билээ.


Төсвийн байнгын хороо уг хуулийн төслийг эцсийн хэлэлцүүлэгт бэлтгэх асуудлыг 2003 оны 4 дүгээр сарын 29-ний өдрийн хуралдаанаар хэлэлцээд, эхний хэлэлцүүлгийн явцад УИХ-ын гишүүдийн олонхийн дэмжлэг авсан саналын дагуу “Төсөл, арга хэмжээ хэрэгжүүлэх зорилгоор бараа, тээврийн хэрэгслийг гаалийн бичиг баримтыг үндэслэн, өөрчлөлт оруулахгүй, хугацаанд нь буцаан гаргах болзлоор, гаалийн болон бусад татвар ногдуулж, барагдуулсны үндсэн дээр гаалийн нутаг дэвсгэрт түр оруулах хугацааг 6 сараас илүү хугацаагаар сунгах шаардлагатай бол гаалийн асуудал эрхэлсэн Засгийн газрын гишүүн шийдвэрлэж байх” агуулгаар төслийн 1 дүгээр зүйлийг өөрчлөн найруулж, хуулийн төслийн бичлэгийн техник, найруулгын талаас нь нягтлан ажиллалаа. 

Гаалийн тухай хуульд нэмэлт, өөрчлөлт оруулах тухай хуулийн төсөл батлагдсанаар бараа, тээврийн хэрэгслийг гаалийн нутаг дэвсгэрт түр оруулах хугацааг 6 сараас илүүгүй хугацаагаар сунгах бол гаалийн удирдах төв байгууллага Гаалийн тухай хуулийн 14 дүгээр зүйлийн 2 дахь хэсгээр, 6 сараас дээш хугацаагаар сунгах шаардлагатай бол гаалийн асуудал эрхэлсэн Засгийн газрын гишүүн 14 дүгээр зүйлийн 3 дахь хэсгээр тус тус эрхлэн шийдэж байхаар болж байгаа юм. Үүнтэй холбогдуулан төсөл дэх “төсөл, арга хэмжээ” гэсэн ойлголтуудыг зохих журмын дагуу тайлбарлан тодруулж, нэг мөр ойлгож хэрэгжүүлэх хэрэгтэй байгаа талаар тус Байнгын хорооны гишүүд хуралдааны явцад хэлж байсан болно.  


Гаалийн тухай хуулийн 14 дүгээр зүйлд заасан бараа, тээврийн хэрэгслийг түр оруулах горимоор түр оруулах дээд хугацаа 1 жил 6 сараар хязгаарлагдаж байсан бөгөөд уг хугацаа дуусахад түр оруулсан бараа, тээврийн хэрэгслийг буцаан гаргах шаардлагатай болдог нь 1 жил 6 сараас дээш хугацаагаар хэрэгжих төсөл, арга хэмжээний тухайд ихээхэн хүндрэлтэй асуудал практикт тулгардагийг эрх зүйн зохицуулалтын нь хувьд өөрчилж, гаалийн байгууллагын болон төсөл, арга хэмжээг хэрэгжүүлэгч талуудын үйл ажиллагаанд учирч байсан бэрхшээлийг арилгах ач холбогдолтой юм. Түүнчлэн манай улсын нэгдэн орсон “Бараа, тээврийн хэрэгслийг түр хугацаагаар оруулах тухай Стамбулын конвенц”-ийн дагуу эрх бүхий байгууллагаар баталгаа гаргуулан, гаалийн болон бусад татвар төлөхгүйгээр нэг жилээс дээшгүй хугацаагаар бараа, тээврийн хэрэгслийг гаалийн нутаг дэвсгэрт түр оруулах журам энэ оны 9 дүгээр сараас үйлчилж эхлэхээр байгаа нь дээр дурдсан асуудалд ихээхэн ач холбогдолтой болохыг тэмдэглэж байна.       


УИХ-ын эрхэм гишүүд ээ.


Гаалийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэх явцад зарчмын зөрүүтэй ямар нэг санал гараагүй болно. Төслийг хэлэлцэн баталж өгөхийг хүсье. 


Анхаарал тавьсанд баярлалаа.   


С.Төмөр-Очир: За Шаравсамбуу гишүүнд баярлалаа. Байнгын хорооны дүгнэлттэй холбогдуулж 
Д.Базарсад, Д.Цэвээнжав, Ш.Бадам гишүүн нар асуулт асууя гэж байна. За Базарсад гишүүнийг асуултаа асуухыг урьж бйна. 


Д.Базарсад: Ажлын хэсгийн ахлагч Шаравсамбуу гишүүнээс асуух юм байна. Тэгэхээр ийм л дээ Дорнодын нутаг дээр Соко компани өөрийнхөө хөрөнгөөр ажил явуулж байгаа л даа, тэгээд нөгөө байнга байрлуулсан юмаа буцааж гаргах бололцоо байхгүй ингээд 3-4 жил маргаантай яваад, ХYЯ-нд бичиг явуулаад хууль санаачлах талаар ярьсан юмаа. Тэгээд энэ дээр хамтран яриад ингээд орж шийдлээ гэсэн. Тэгэхээр энэ арга хэмжээ, бараа гэдэг чинь тэр Соко-гийн тэр тоног төхөөрөмж энэ тэр багтах уу, багтахгүй юу, энийг хариулж өгөөч. 


С.Төмөр-Очир: За Базарсад гишүүний асуултад Шаравсамбуу гишүүн. 


Б.Шаравсамбуу: Тэгэхээр Засгийн газрын гишүүд энэ хуулийн төслийг ярилцах явцад Төсвийн байнгын хороон дээр удаа дараа ярилцсан л даа. Тэгэхээр энд бол төсөл, арга хэмжээ гэдэгт бол газрын тосны чиглэлээр хийгдэж байгаа хайгуулын ажил, судалгааны ажил нэг жилээс илүү хугацаагаар орж ирсэн тоног төхөөрөмжийг хамаарна гэж үзэж байгаа. Энэ дотроо зүгээр яахав тоног төхөөрөмж гэж яриагүй, бараа тээврийн хэрэгсэл гэдэг нэрээр байгаа, энэвгээрээ бол энэ дотроо бүрэн хамаарагдана гэж ингэж ойлгож байгаа. 


С.Төмөр-Очир: За дараа нь Цэвээнжав гишүүн асуулт асууя гэсэн байна. Цэвээнжав гишүүнийг урьж байна. 


Д.Цэвээнжав: Энэ тэр Байнгын хорооны дүгнэлтэд нэг чухал зүйлийг зориуд зааж хэлсэн л дээ, тэгэхээр энэ дээр манай Хууль зүйн байнгын хороо чухам энийг юу гэж ойлгож байгаа юм болоо гэж. Энэ юу гэсэн үг вэ гэхээр зэрэг энэ төсөл арга хэмжээ гэсэн тэр хэсгийг, энэ ойлголтыг яг юуг нь төсөл, юуг нь арга хэмжээ гэж үзэх юм бэ гэдгийг ингэж салгаж нэг ойлголтод цаашдаа шилжих нь зүйтэй гэсэн үгийг бид хэлчихэж байгаа юм. Тэгэхээр энэ тайлбарыг Засгийн газар хийж өгөх нь зүйтэй юу, эсвэл хуульд өгөх тайлбар гэдэг утгаар нь Дээд шүүх хийж өгөх нь зүйтэй юу гэдэг дээр нэг тайлбар, тодотгол хийж өгөхгүй юу. 


С.Төмөр-Очир: За Цэвээнжав гишүүний асуултад Шаравдорж гишүүн. 


Ц.Шаравдорж: Хуулиндаа тийм нэр томъёо ороод явсан бол Засгийн газар хуулийнхаа төсөлд үүнийг тайлбарлах ёстой, ер нь хуулинд орсон нэг тийм үг үсгийг бол үг үсэг болгоныг тайлбарлах тийм үүрэг бол Улсын дээд шүүхэд байхгүй, хууль зүйн хувьд хоёрдмол утгатай буюу ойлгож хэрэглэхэд бэрхшээлтэй тохиолдолд тайлбар гаргадаг шүү дээ. Ийм учраас захын нэг үгийг бол Улсын дээд шүүх тайлбарлаад байхгүй байхаа. Засгийн газар нэгэнт хуулинд орж ирсэн нэр томъёо ойлгомжгүй бөгөөд нөгөө талаасаа тайлбарлах шаардлагатай гэж үзэж байгаа бол урд явж ирсэн практикаараа хууль төсөл санаачлагч, хууль тогтоогч энэ тайлбарыг хийгээд явчихаж болно. 


С.Төмөр-Очир: Шаравдорж даргын тайлбар ойлгомжтой байгаа, тэгэхдээ Байнгын хороон дээр ярьж байх үед энийг ингэж ойлгоно гэж тодорхой ярьсан байгаа шүү дээ, сүүлд тэрийг үзэхдээ Байнгын хороодын юмуу, чуулганд хэлэлцэж байх үеийн протокол аваад явчихдаг тиймээ Шаравдорж оо. 


Ц.Шаравдорж: Хууль тогтоогч өөрөө л одоо тайлбар хийх шаардлагатай гэж үзээд энэ хуулинд орсон энэ нэр томъёо ингэж ойлгогдоно гээд хэлээд явбал одоо тэгээд л болно шүү дээ, заавал тэрийг зэрэгцэж Улсын дээд шүүх тайлбарлах ямар хэрэгтэй юм, тэгвэл хуулинд оруулсны хэрэг байхгүй. 


С.Төмөр-Очир: За баярлалаа. Дараа нь Бадам гишүүн асуулт асууя гэсэн. 


Ш.Бадам: За баярлалаа. Энэ ер нь явсаар байгаад их өргөн хүрээтэй юм болж байна л даа, уг нь одоо Мянганы замын техниктэй л ярьж байсан чинь одоо бүр төсөл, арга хэмжээг хэрэгжүүлэх гээд, төсөл гэдэг нь ойлгомжтой, арга хэмжээ гэдэгт юуг ч чихэж болохоор ийм их өргөн дэлгэр болгоод хаячихаж байгаа юм. Энэ маань ер нь тэгээд явж явж улсын эрх ашиг уу, эсвэл нэг аж ахуйн байгууллагын эрх ашиг уу гэдэг рүү, нөгөө тал руугаа л яваад байх шиг л болчих юм. Би одоо буруу ойлгоод байна уу. 


Хоёрдугаарт энэ төсөл, арга хэмжээ гэсэн ойлголтыг зохих журмын дагуу сая Шаравдоржийн хэлдэг би санал нэгтэй байгаа юм л даа. Тэрийг дараа нь зохих журмаар зохицуулна гэхийн оронд одоо энэ хуулиндаа л яг тэр одоо зохих журам гэдэгт төсөл, арга хэмжээ гэдэгт юу гэдгээ, хэн ч ойлгохоор хийгээд өгчихөж болохгүй юу. Тэгээд дараагаар нь зохих журам нь гарна гээд тэрэвгээрээ луйвардаад ингээд ерөөсөө хуулийн гууль болгоод, ингээд ерөөсөө авах ч хэцүү, хаях ч хэцүү нэг юм болгоод тэгээд хэн нэг хүн дураараа тайлбарлаад, дураараа шийдээд явдаг л юм болох гээд байна шүү дээ. Тийм учраас Байнгын хороо энийг зохих журмын дагуу хожим тайлбарлана, тодруулна гэхийн оронд одоо энэ хуульдаа тодорхой заалт хийгээд өгч болоогүй юмуу гэдэг асуулт байна. За баярлалаа. 


С.Төмөр-Очир: За Шаравсамбуу гишүүн. 


Ц.Шаравсамбуу: Тэгэхээр төсөл арга хэмжээ гэдэг дээр тойрч хоёр асуулт гарч байна л даа. Засгийн газраас орж ирсэн яг тэр төсөл дээр төсөл, арга хэмжээ гэдэг нэр нь өөрөө байж байгаа юм. Тийм учраас түрүү тэр одоо явцын дунд гарсан хэн тайлбарлах вэ гэдэг асуудал бол ерөөсөө Засгийн газар өөрөө өргөн барьсан төсөл дээрээ байгаа учраас энд юу хамаарах вэ гэдгийгээ бол тэнд бүрэн хариуцах бололцоотой гэж үзсэн. Эсвэл санаж байгаа байх, урд талд нь ингэж ярьсан шүү дээ бид, гадаадын зээл, тусламжийн болон төсвийн хөрөнгөөр хэрэгжүүлэх төсөл, арга хэмжээ гэж байгаа юм. Бид хөрөнгө оруулалтын эх үүсвэрийн хасаад, төсөл, арга хэмжээ гэдэг нь яг Засгийн газрын хэлсэн энэ хэмжээнд байж байгаа. Ийм учраас энэ явж явж задгайраад, ингээд нэг тийм улсын эрх ашигт хортой нөлөөлөхөөр юм байхгүй, харин эний нь эргэж хариуцлагын хувьд их төсөвт орох хөрөнгийг багасгахгүй байх үүднээс санхүүгийн асуудал, гаалийн асуудал эрхэлсэн Засгийн газрын гишүүн өөрөө эний нь сунгаж байхаар болгож хязгаарлалтын хийж өгч байгаа гэж ингэж ойлгож байгаа. 


С.Төмөр-Очир: За баярлалаа. Сая бид нарт Шаравдорж гишүүн тайлбарлалаа, би бас завсар нь хэлсэн, Засгийн газар төсөл, арга хэмжээ гэдгийг эхэлж орж ирэхдээ саяны Шаравсамбуу гишүүний хэлснээр ойлгож байгаа. Тийм учраас цаашдаа энд юу орох вэ гэдгийг бид нар Дээд шүүхийн тайлбар гарахгүйгээр үзэх тохиолдолд юу гэхээр Байнгын хороод болон чуулган дээр хэлэлцэж байсан протоколыг үндэс болгодог. Тийм учраас саяын энэ Шаравсамбуу гишүүний ярьсан протоколд тэмдэглэгдсэн байгаа, тэгэхээр цаашдаа бид нар бол энэ хуулийг хэрэгжүүлэх явцад төсөл, арга хэмжээ гэдгийг юу гэж ойлгох вэ гэхээр Засгийн газраас анхны өргөн барьсан тэр агуулгыг ойлгоно гээд тэмдэглэхээр болчихож байгаа юм. За баярлалаа. 


Гадаадын зээл, тусламж гээд тодорхой заасан учраас тэрнээс өөр юм бол энэ хууль дээр тэр орохгүй. 


За ингээд асуулт асуухаар нэрээ ирүүлсэн гишүүд дууслаа, асуулт, хариултыг зогсоолоо. Ингээд Гаалийн тухай хуульд нэмэлт, өөрчлөлт оруулах тухай хуулийг бүхэлд нь батлая гэж Байнгын хорооны санал гаргасан байна, Байнгын хорооны саналыг дэмжье гэдгээр санал хураалт явуулъя. 

33


Татгалзсан 


16


67.3 хувийн саналаар Гаалийн тухай хуульд нэмэлт, өөрчлөлт оруулах тухай хууль батлагдлаа. За ажлын хэсгийнхэнд баярлалаа. 


Өнөөдрийн нэгдсэн хуралдаанаар хэлэлцэх асуудлын хувьд 3 асуудал багтсангүй, маргаашийн чуулганы хуралдаанд үргэлжлүүлэн хэлэлцье. Ингээд өнөөдрийн цаг дууссан учраас өнөөдрийн чуулганы ажиллагаа хаасныг мэдэгдье. За баярлалаа. 

Хуралдаан 18 цаг 00 минутад өндөрлөв.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 

